
رووداو - سلێمانی

یاسین مەحموود، گوتەبێژی یەكێتی وەبەرهێنەرانی كوردستان ئاشكرای كرد ژمارەیەك وەبەرهێنەری كوردستان 
بۆ كاری وەبەرهێنان روویان لە ئێران كردووە. ئەو پێشبینی كرد لە دوو مانگی داهاتوودا كۆچی وەبەرهێنەران 

بۆ ئەو وڵاتە روو لە زیادبوون بكات و ئەوەشی وەكو مەترسی وەسف كرد.
رۆژی 2016/12/12 كۆنفرانســێكی نێودەوڵەتی لە شــاری كرماشــانی رۆژهەڵاتی كوردستان بەمەبەستی 
راكێشــانی وەبەرهێنانی دەرەكی بۆ ئەو وڵاتە دەســتی بە كارەكانی كرد كە شــاندێكی باڵای وەبەرهێنەر و 

بازرگانانی هەرێمی كوردستانیش تێیدا بەشدار بوون.
یاســین مەحمــوود، پێیوایــە ئــەو كۆنفرانســەكەی كرماشــان رێگەخۆشــكەر دەبێت بۆ راكێشــانی 
وەبەرهێنەرانــی كوردســتان و گوتیشــی "پێشــبینی دەكەیــن لــە داهاتــوودا 30%ی وەبەرهێنەرانی 

كوردستان روو لە ئێران بكەن".
ئــەوەی بەلای یاســین مەحمــوودەوە جێی ســەرنجە، زۆربەی وەبەرهێنەرانی كوردســتان كە 
بانگهێشتی ئەو كۆنفرانسە كراون، خەڵكی سلێمانی و گەرمیانن و گوتی "ئەوەش پەیوەندی 
بــە نزیكایەتی جوگرافی ئێران لە ســلێمانی و گەرمیانەوە هەیە، جگە لەوەش پەیوەندی 

پارتە سیاسییەكانی سلێمانی لەگەڵ ئێران باشە".

داوا دەکات ئێران لە هەرێمی کوردستان دەربکرێت

ئیسلامییەكان چاویان لە 25 كورسی 
داهاتووی پەرلەمانی كوردستانە

ماددەی 10ی بودجەی عێراق، بۆمبێكی 
گەورەیە بۆ كوردستان دانراوە

بەهۆی كۆسرەت رەسوڵەوە 
كۆبوونەوەی پارتی و یەكێتی 

ئەسپێک لە كوردستان 
بە 100 هەزار دۆلار 

دەفرۆشرێت

لە شەش هەزار 
كچ 33%یان 
خەتەنەكراون

دوو دەستگیراندار 
پێكەوە دەخنكێن

وەبەرهێنەرانی كورد روو دەكەنە ئێران

عەبدولستار مەجید، وەزیری كشتوكاڵ و ئەندامی ئەنجوومەنی سیاسیی كۆمەڵ بۆ )رووداو(

سوێد كۆچبەرانی كورد بە دەست و چاوی بەستراوەوە دەنێرێتەوە

فازڵ نەبی، بریكاری وەزارەتی دارایی عێراق بۆ )رووداو(:

راپۆرتە هەواڵ

کتێبێک بە سوێدی 
لەسەر کچێکی 
کورد دەنووسرێ

جەی گارنەر، یەكەم حاكمی ئەمریكی لە عێراق بۆ )رووداو(:

عێراق بووكەڵەیەكە 
بە دەست ئێرانەوە 

بكوژی مینا لەسێدارە دراراپۆرتە هەواڵ
رووداو - دهۆك

سەرچاوەیەكی ئاگادار بە )رووداو(ی راگەیاند، شەوی 2016/12/10، سزای لە سێدارەدان بەسەر )عەبدوڵڵا.ح.ع( بكوژی مینا مێڤان محەممەدی تەمەن 
18 مانگدا جێبەجێكراوە، دوای ئەوەی هەموو رێكارە یاساییەكان تەواوكراون. مێڤان محەممەد، باوكی مینا بە تۆڕی میدیایی رووداوی راگەیاند "من لەبارەی 

لەسێدارەدانی بكوژی كچەكەم ئاگاداركرامەوە و ئەو رۆژە بە رۆژێكی پیرۆز دەزانم، كە ئەو بە سزای خۆی گەیشت". رۆژی 2016/6/9 كچێكی تەمەن 18 مانگ 
بە ناوی مینا مێڤان محەممەد، دانیشتووی گەڕەكی سەرهەلدانی شاری دهۆك دیارنەما. دوای 10 رۆژ تەرمی مینا بە پارچە پارچەكراوی لە گوندەكەی خۆیان 

)بەرئاشی( دۆزرایەوە.

یوسف موسا
رووداو - زاخۆ 

وا بڕیــار بوو دوای 15 رۆژی دیكە زەماوەند 
بكــەن، بەڵام قەدەری ئەوان وابوو لە ژوورێكدا 

پێكەوە بخنكێن.
رۆژی 2017/12/8 هــەوار عەبدولكەریــم و 
دلڤین موحســین، كە ئامــۆزای یەكدی بوون و 
زیاتر لە ســێ مانگ بوو دەســتگیراندار بوون، 
لە گوندی خێزاڤای ســەر بە ناحیەی باتیڤا لە 

ژوورێكدا بە گازی یەكەم ئۆكسید خنكان.
رۆژهات ئیدریس، ئامۆزا و هاوڕێیەكی نزیكی 
هاوار بووە، هەنــدێ زانیاری لەبارەی خنكانی 
هاوار و دەستگیرانەكەی بە )رووداو( دا و گوتی 
"كاژێر حەوتی ئێوارەی رۆژی 2017/12/8 بە 
ئــاگاداری خێزانی هەردوولا )هــاوار و دلڤین( 

سەفەرێك بۆ گوندی خیزاڤای سەر بە ناحیەی 
باتیفا لە قەزای زاخۆ دەكەن". وەك ئامۆزاكەی 
دەڵێــت "كاژێــر بوو بــە 9:30ی شــەو باوكی 
هــاوار پەیوەنــدی پێوەكردین و گوتی هەرچی 
زووە بەدوای هاواردا بڕۆن، چونكە قەت هێندە 

دوانەكەوتووە".
شێرزاد عەبدولكەریم برای هاوار یەكەم كەس 
بووە كاژێر 10:30ی شــەو گەیشــتووەتە ئەو 
شوێنەی دوو دەستگیرانەكەی لێبووە. رۆژهات 
ئیدریس گوتی "كاتێك برای هاوار دەرگای ئەو 
ژوورە دەكاتەوە كە هاوار و دەســتگیرانەكەی 
تێدا بوون، ژوورەكە پڕ بووە لە دووكەڵ. هاوار 
و دلڤیــن لەســەر زەوی كەوتبــوون،، هەوڵی 
دابــوو براكەی و دەســتگیرانەكەی دەربهێنێ 
ئەویش لەبەر زۆریی گاز و دووكەڵەكە لە هۆش 

خۆی چووبوو".

شێرزاد هەروەها گوتی "كە بەهۆش هاتمەوە 
یەكســەر رامكــردە دەرەوە و چەند گوللەیەكم 
تەقانــد، بۆ ئەوەی خەڵــك بەهانامانەوە بێن، 
بــەڵام لەبەر ئــەوەی خەڵكی گونــدەكان زوو 
دەخــەون كەس نەهــات و ناچاربوویــن دواتر 
لــە رێگــەی كەســوكاری خــۆم هەردووكمان 

گواستنەوە بۆ نەخۆشخانەی زاخۆ".
راگەیاندنــی  بەرپرســی  عەلــی،  ئەمیــر 
تەندروســتیی زاخۆ بە )رووداو( گوت "بەپێی 
راپۆرتی دادپزیشــكی ئەو دوو دەستگیراندارە 
كە گەیەنراونەتە نەخۆشخانە، هاوار هێشتا دڵی 

لە لێدان نەكەوتبوو".
بەپێــی ئامارە فەرمییەكان لــە زاخۆ تەنیا 
لەم ســاڵەدا ئەمە سێیەمین رووداوی خنكانی 

هاووڵاتیانە بە گازی ژەهراوی.
پۆلیس دەستی بە لێكۆڵینەوە لە رووداوەكە 

كــردووە. رائیــدی مافپەروەر هێمن ســلێمان، 
بەرپرسی راگەیاندنی پۆلیسی پارێزگای دهۆك 
بــە )رووداو(ی راگەیانــد "هیــچ گومانێكمــان 
نییــە لە رووداوەكــە و تیمەكانمان ســەردانی 

شوێنەكەیان كردووە".
هاوار تەمەنی 26 ســاڵ بــووە، پێنج برا و 
سێ خوشكی هەبوون، دلڤینی دەستگیرانیشی 
كــە ئامــۆزای بووە، تەمەنی 18 ســاڵ بووە و 
حەوت خوشــكی هەبووە، بەڵام هاوار و دلڤین 
لە خوشــك و برایەكانــی خۆیان بچووكترینن، 
زیاتر لە ســێ مانگ بوو گرێبەستی هاوژینیان 
لە دادگای باری كەسی لە زاخۆ تۆماركردبوو.

شــێرزاد گوتــی "ئــەوان پلانیــان دانابــوو 
دوای 15 رۆژی دیكــە زەماوەنــد بگێڕن، بەڵام 
بەداخــەوە ئاهەنگیــان نەكــرد و ماڵئاواییــان 

لێكردین، خۆشییان لێ كردین بە شین".

دوو دەستگیراندار پێكەوە دەخنكێن

راوچی حەسەن
رووداو - هەولێر

 
كچێكی كورد، بەهۆی حیجابەكەیەوە سەرنجی 
رۆژنامەنووســێكی ســوێدی رادەكێشــێت و وای 
لێدەكات چەند جارێك سەردانی كوردستان بكات 
و كتێبێــك لەبــارەی كوردســتان و كتێبێكیــش 

لەبارەی ئەو كچە بەزمانی سوێدی بنووسێ.
لەدایكبــووی  ســاڵ،   23 جــەلال،  شــەیما 
ســلێمانییە، ماوەی 9 ســاڵە لەگەڵ خێزانەكەی 
لە ســوێد دەژین. شەیما لەچك لەسەر دەكات و 
لەچكەكەشی سەرنجی رۆژنامەنووسێكی سوێدی 
رادەكێشــێ، ئەوەش وای لێــدەكات ماوەی چوار 

ساڵ بەدواداچوون بۆ ژیانی شەیما بكات.
 چیرۆكی شــەیما بە وێنەیەك دەستپێدەكات 
كە لەلایەن رۆژنامەنووســێكی سوێدییەوە بەناوی 
ســتێن لۆندبێری، لە شــوێنی كارەكەی شــەیما 
گیراوە. شــەیما لە خانەیەكی بەســاڵاچوواندا لە 
خولێكــی هاوینەدا لە بواری ئــای تی، یارمەتیی 

بەساڵاچووانی دەدا.
شــەیما لەبــارەی وێنەكەوە دەڵێــت "وێنەكە 
بە لەچكەوە بوو، ســەرنجی ســتێنی راكێشابوو، 
ویستبووی لە شێوازی ژیانم تێبگات، ئایا من كێم 
و بۆچی ئاوا بەو شــێوەیە دەركەوتووم. پاشــان 

چەندین پرسیاری لەبارەی وێنەكە لێكردم".
دوای ئەوەی شــەیما و ستێن یەكدی دەناسن، 
لەڕ‌ێگەی فەیسبووكەوە قســە دەكەن و لەبارەی 
لەچكەكــەی شــەیما و كوردســتان و كولتووری 
كوردســتان پرســیار لە شــەیما دەكات، ئەویش 
لــە وەڵامدا دەڵێت "من كوردم و خەڵكی هەرێمی 

كوردستانم، ئەو لەچكەشم بۆیە كردووە، چونكە 
ئاینەكەم ئیسلامە و دەبێت لەچك بكەین".

ستێن بە شەیمای گوتووە "وا دەزانم كوردستان 
وەك پیاوی پیر وایە، بەم شێوەیە دێتە بەرچاوم، 
یان وەك شــوێنێكی تاریك كە نازانم چی لێیە و 
كێی تێدا دەژی، بۆیە دەبێت زیاتر ئاشــنای ئەو 

شوێنە بم كە تۆ باسی دەكەی".
رۆژنامەنووسە ســوێدیەكە حەز دەكات بچێتە 
ماڵیان، شــەیما دەڵێــت "بانگم كرد بــۆ ماڵەوە 
بۆئەوەی زیاتر شــارەزای كولتــوور و ژیانی ئێمە 
ببێت". بەڵام هێشــتا ســتێن قەناعەتی نایەت و 
بەردەوام دەبێت لە گەڕان و پرسیاركردن بەدوای 
كورد و كولتووری كوردییەوە و بڕیار دەدات لەگەڵ 

شەیما پێكەوە سەردانی كوردستان بكەن.
مانگــی حوزەیرانــی 2014 شــەیما و ســتێن 
بەیەكەوە دێنە كوردســتان، بەڵام پێشــتر ستێن 
كچێــك دەناســێت بەنــاوی )تاڤــان ئاكــۆ( كە 
چالاكوانی پرســی ژنانە و لە شاری سلێمانی كار 
دەكات. ســتێن لەگەڵ شــەیما و تاڤان سەردانی 
چەنــد شــوێنێك دەكــەن و دەچن بۆ ســەردانی 
هێزێكی پێشمەرگەی ژنان سەر بە هێزەكانی 70 و 
لەوێ چاوپێكەوتن لەگەڵ چەند ئافرەتێك دەكات 
و لەبــارەی ژیان و شــێوازی ژیانیان پرســیاریان 

لێدەكات. 
ســتێن و شــەیما دوو هەفتــە لە كوردســتان 
دەمێننەوە. دوای گەڕانەوەیان بۆ ســوێد، ستێن 
گەشــتەكەیان بۆ كوردســتان دەكاتە كتێبێك و 

بڵاوی دەكاتەوە.
كاتێك هەموو شتێكت دەخەیتە مەترسییەوە 
 Att riskera( كوردســتان  لــە  فێمینیــزم   -

ناونیشــانی   )allt- Feminism i Kurdistan
ئــەو كتێبەیە كە رۆژنامەنووس و وێنەگر ســتێن 
لوندبێــری بــە هاوكاریی تاڤان ئاكــۆ چالاكوانی 
پرسی ژنان نووسیویەتی. ئەم كتێبە ساڵی 2016 
لەچاپ دراوە و باسی كورد و رۆڵی ژن دەكات لە 

هەرێمی كوردستان.
ســەرەتای  بەشــێكی  شــەیما،  بەگوتــەی 
كتێبەكــە باس لەو وێنەیــە دەكات كە یەكەمجار 
رۆژنامەنووســە ســوێدییەكە گرتوویەتی و دواتر 
باســی كەســوكارەكەی شــەیما دەكات، ئەمــە 

ســەرەڕای ئەوەی چوار جاری دیكە هاتووەتەوە 
كوردســتان و چەنــد وێنەیەكــی گرتــووە و لــە 
كتێبەكەدا كۆیكردووەتەوە، دواتر رۆژنامەنووسەكە 
لەڕێگەی پێشانگایەكەوە وێنەكانی فرۆشتووە و 
پارەكەی ناردووەتەوە بۆ ئاوارەكانی كوردستان.

ســتێن هەروەهــا كتێبێكی لەبــارەی ژیانی 
شــەیما نووســیوە بەناونیشــانی: ئایا من بووم 
 håller jag på att bli "(بە ســوێدی، یــان؟

.)svensk، eller
ستێن لوندبێری، رۆژنامەنووسە سوێدییەكە، 
لەبارەی نووسینی كتێبەكە و ئەو وێنەیەی كە 
سەرنجی راكێشابوو، بە )رووداو(ی گوت "من 
مەراقم بوو بزانم ئەو كچە بۆچی ئەو لەچكەی 

كردووە، ئەوە چ مانایەكی هەیە".
شەیما، باسی كتێبەكە دەكات و دەڵێت "لە 
كتێبەكەدا پرســیاری لێكردووم ئایا تۆ بۆچی 
لەچك دەكەی؟ بۆچی تۆ خوایەك دەپەرستی 
كە دیار نییە؟ چۆن بووی بە ســوێدی؟ دایك 
و باوكــت لەگەڵت چۆنن؟ ئایــا بۆچی تاوەكو 
ئێستا شووت نەكردووە و خەڵكی چی لەبارەی 

تۆوە دەڵێن؟".
ئەو وێنەیەی ســەرنجی ســتێنی راكێشــاوە، 
كراوەتە بەرگی كتێبەكە. شەیما دەڵێت "ستێن 
لە بەشــێكی دیكەی كتێبەكــەدا باس لە ئاین و 
كولتــووری من دەكات، باس لــە ژیانی برایەكی 
خــۆم دەكات كــە كەمئەندامە، هەروەها باســی 
سەرەتای هاتنمان بۆ سوێد دەكات، باسی ئەوە 

دەكات كە چۆن بووین بە سوێدی".
شــەیما خەون و ئاواتــی زۆرە و دەیەوێت لە 
داهاتــوودا كار بــۆ ئافرەتان بــكات. لەوبارەوە 
دەڵێت "ســوێد بۆ من وڵاتێكی پڕبەرهەم بووە، 
بەڵام ئەگەر لە كوردستان بوومایە ئێستا شووم 

كردبوو".

حیجابی كچێكی كورد 
رۆژنامەنووسێكی سوێدی دێنێتە كوردستان 

عومەر چاوشین
رووداو - كۆیە

و  گرتــن  بەندیخانــەی  بەڕێوەبــەری 
كــرد  ئاشــكرای  كۆیــە  گواســتنەوەی 
كــە زیندانیانــی گرتووخانــەی گرتــن و 
گواستنەوەی كۆیە لەماوەی مانگێكدا سێ 
جار هەوڵیــان داوە زیندانەكە بشــكێنن، 

بەڵام سەركەوتوو نەبوون.
عەقیدی پۆلیس شۆڕش كاكە فەتحوڵڵا، 
بەڕێوەبــەری پۆلیســی قــەزای كۆیــە بە 
)رووداو(ی راگەیاند، لە سەرەتای مانگی 
رابردوو تاوەكو ســەرەتای ئەم مانگە سێ 
جــار هەوڵی شــكاندنی زیندانــی گرتن و 
گواستنەوەی كۆیە دراوە، بەڵام شكستیان 

بە هەرسێ هەوڵەكە هێناوە.
شــۆڕش كاكە فەتحوڵڵا كە دوو مانگە 
ئەو پۆســتەی وەرگرتووە، باســی هەوڵی 
زیندانیانــی كــرد بۆ شــكاندنی زیندانەكە 
و گوتی "ویســتوویانە لە رێگەی مشــاری 
ئاســنبڕ زیندانەكە بشكێنن. بۆ ترساندنی 

پلاستكییان  دەمانچەی  پاســەوانەكانیش 
بەكارهێنابــوو، هەروەها ویســتبوویان لە 
رێگــەی حەبــەوە پاســەوانەكان بێهۆش 
بكەن، بەڵام لە هەوڵەكانیان ســەركەوتوو 

نەبوون".
هەوڵــی  گیراوانــەی  بــەو  ســەبارەت 
شكاندنی زیندانەكەیان دابوو، بەڕێوەبەری 
پۆلیســی كۆیــە گوتــی "لەلایــەن چەنــد 
گیراوێكــەوە بوو كە بە تۆمەتی كوشــتن 

دەستگیركراون".
بە گوتەی بەڕێوەبەری پۆلیســی كۆیە، 
دوای ئــەو هەوڵانــە، هەڵمەتێكی گەڕان و 
پشــكنینیان لە نێو زیندانەكــەدا كردووە 
و هــەر شــتێك گومانیان لێــی هەبووبێ، 
دەســتیان بەســەردا گرتووە. پاسەوانیی 
زیندانەكەشــیان توندوتــۆڵ كــردووە، بۆ 
ئــەوەی هەوڵــی لــەو شــێوانە دووبــارە 

نەبنەوە.
عەمیــد شــۆڕش گوتــی "رێوشــوێنی 
ئەمنیمان توند كردووە، ئێســتا وەكو دوو 
ســاڵی رابردوو نییە كە چەند كەسێك لە 

زیندان رایانكرد و دەستگیرنەكرانەوە".
عەمید شۆڕش ئاماژەی بۆ ئەوەش كرد 
كە ئەوانەی هەوڵی راكردنیان داوە، جگە 
لــەو ماددەی پێی دەســتگیركراون بەپێی 
مــاددەی دیكــەش دادگایــی دەكرێــن كە 

تایبەتە بە هەوڵی راكردن لە زیندان.
یاســای ســزادانی عێراقــی لــە مــادە 
كەســانەی  ئــەو  ســزای  باســی  267دا 
كــردووە كــە هەوڵــی شــكاندنی زیندان 
دەدەن. تێیدا هاتووە "هەر كەسێك دوای 
دەســتگیركردن، یــان دەستبەســەركردن 
هەوڵــی راكردن بــدات، ســزا دەدرێت بە 
بەندكردن بۆ ماوەیەك كە نابێت زیاتر بێ 
لە دوو ساڵ، هەروەها غەرامەكردن كە لە 

225 هەزار دینار زیاتر نەبێ".
ماددەكــەدا  دیكــەی  بەشــێكی  لــە 
هاتــووە "ئەگــەر تاوانەكــە لەلایــەن دوو 
كــەس یــان زیاتــرەوە كرابێ و هەڕەشــە 
و توندوتیژییــان بەكارهێنابێ، ئەوا ســزا 
دەدرێــن بە بەندكردن كە لە حەوت ســاڵ 

زیاتر نەبێت".

لە ماوەی یەك مانگدا

سێ جار هەوڵی شكاندنی زیندانی كۆیە دەدرێ

كارتەر: پابەندی رێككەوتنەكەمانین لەگەڵ پێشمەرگە
رووداو - هەولێر

وەزیری بەرگریی ئەمریكا رایگەیاند، وڵاتەكەی پابەندی ئەو رێككەوتنە دەبێت، كە لەگەڵ پێشــمەرگەدا هەیەتی لە بواری هاوكاری ســەربازی و دارایی 
هێزی پێشمەرگەی كوردستان. ئێوارەی رۆژی یەكشەممە 2016/12/11 لە فڕۆكەخانەی نێودەوڵەتیی هەولێر مەسعود بارزانی، سەرۆكی هەرێمی كوردستان 

پێشوازی لە ئاشتن كارتەر، وەزیری بەرگریی ئەمریكا و شاندێكی یاوەری كرد. بەپێی راگەیێندراوێكی سەرۆكایەتی هەرێمی كوردستان، وەزیری بەرگریی ئەمریكا 
لەبارەی رێككەوتنی نێوان پێنتاگۆن و وەزارەتی پێشــمەرگە رایگەیاندووە "وڵاتەكەی پابەندی ئەو رێككەوتنە دەبێت كە لەگەڵ پێشــمەرگەدا هەیەتی لە بواری 

هاوكاری سەربازی و دارایی".

راپۆرت

نەوزاد مەحموود
رووداو - سلێمانی

بەرپرســێكی بزووتنەوەی گۆڕان، ئەرێنی یان 
نەرێنیبوونــی كۆبوونەوەكەیــان لەگەڵ شــاندی 
پارتــی دەبەســتێتەوە بــەوەی كە ئــەوان بزانن 
"پارتــی چی پێیە و بە چ میكانیزمێك دەیانەوێ 
راگەیێندراوەكەی بارزانی جێبەجێ بكرێ". بەڵام 
بزووتنەوەكــەوە  ســەرچاوەیەكی  لــە  )رووداو( 
زانیویەتــی كە بزووتنــەوەی گــۆڕان پرۆژەیەكی 
ئامــادە كــردووە بــۆ ئــەوەی رادەســتی پارتــی 

دیموكراتی كوردستانی بكات.
دوو هەفتــە لەمەوبــەر، پارتــی دیموكراتــی 
كوردســتان، لای خۆیەوە دەســتی بــە گەڕێكی 
دیكەی دانوستاندن لەگەڵ پارتە سیاسییەكان كرد 
و لە هەولێری پایتەخت، لەگەڵ ژمارەیەك حیزب 
كۆبووەوە، بەڵام هێشــتا شاندی پارتی سەردانی 
ســلێمانی نەكردووە بۆ كۆبوونەوە لەگەڵ یەكێتی 
و گــۆڕان كــە بەلای بەشــی هــەرەزۆری خەڵكی 
كوردســتانەوە، پارتی لە سلێمانی دەكەوێتە نێو 

گفتوگۆی گەرم و مشتومڕئامێزەوە.
بەڵام دواكەوتنی ئەو سەردانەی شاندی پارتی، 
نزیكە لەوەی جارێكی دیكە تەمی بێهیوایی بەسەر 
دڵی خەڵكیدا بهێنێ. جەعفەر ئیمینكی، ئەندامی 
مەكتەبی سیاسی پارتی، بە ) رووداو(ی راگەیاند 

"بەو نزیكانە شــاندی پارتی دەچێتە سلێمانی و 
لەگەڵ یەكێتی و بزووتنەوەی گۆڕان كۆدەبنەوە".

جەعفــەر ئیمینكــی كــە جێگــری ســەرۆكی 
پەرلەمانی كوردستانە، وردەكاریی زۆرتری نەدا و 
رەتیشیكردەوە گرفتی سیاسی یان تەنگوچەڵەمە 
و ناكۆكــی هــۆكاری دواكەوتنــی كۆبوونەوەكان 
بێــت. بەڵام ئەو بەرپرســانەی دیكەی پارتی كە 
)رووداو( قسەی لەگەڵ كردوون، دەڵێن پارتی لە 
ماوەی رابردوودا لەسەر خواستی یەكێتی درەنگ 
كەوتووە لە هاتن بۆ سلێمانی، بەو هۆیەی یەكێتی 
پێویستی بە كات هەبووە تاوەكو كۆدەنگی و یەك 

تیمی نێوخۆی دروســت بكات بۆ دانیشتن لەگەڵ 
پارتی.

بەرپرســێكی یەكێتی نیشــتمانی كوردستان 
كــە نەیویســت نــاوی بڵاوبكرێتــەوە، هــۆكاری 
دواكەوتنــی كۆبوونەوەكانــی پارتی و یەكێتی بۆ 
ئەوە دەگێڕێتەوە كە كۆســرەت رەسوڵ عەلی، لە 
كوردســتان نییە و لەلایەن یەكێتیشــەوە ئەو بە 
ســەرۆكی شــاندی یەكێتی دیاری كراوە "یەكێتی 
رێككەوتــوون لەســەر ئــەوەی كاك كۆســرەت 
سەرۆكی شــاندەكە بێت و بۆچوونی هاوبەشیش 
گەڵاڵــە كراوە بۆ ئــەوەی گفتوگۆی لەگەڵ پارتی 

پێ بكرێ".
 كۆســرەت رەســوڵ عەلی، جێگــری یەكەمی 
ســكرتێری گشتی یەكێتی بە سەردانێك چووەتە 
هەرێمی تۆســكانای ئیتاڵیا بۆ وەرگرتنی خەڵاتی 
"پێگاسۆی زێڕین" كە هەر ساڵە دەدرێتە یەكێك 
لــەو كەســایەتییە جیهانییانــەی‌ پارێــزگاری و 
پاڵپشــتی مافی مرۆڤ دەكــەن. دوای وەرگرتنی 
خەڵاتەكە رۆژی 2016/12/19 دەگاتەوە هەرێمی 

كوردستان.
ئــەو بەرپرســەی یەكێتــی بــە ئەرێنییــەوە 
دەڕوانێتە كۆبوونــەوە چاوەڕەوانكراوەكەی نێوان 
یەكێتــی و پارتی و دەڵێت "بێگومــان چاوەڕوان 
دەكرێ كۆبوونەوەی ئەمجارەی پارتی و یەكێتی بۆ 
دۆزینەوەی چارەسەری قەیرانەكان بەرهەمدار بێت، 
باڵێكی یەكێتی لەگەڵ ئەوەن دۆخەكە چارەسەر 
بكرێ و بێگومان پارتــی دوای كۆبوونەوە لەگەڵ 
كێتی، لەگەڵ بزووتنەوەی گۆڕانیش كۆدەبێتەوە".
بارزانــی،  مەســعود   2016/11/20 رۆژی 
سەرۆكی هەرێمی كوردستان، پەیامێكی لەبارەی 
دۆخی سیاسیی هەرێمی كوردستان بڵاوكردەوە و 
رایگەیاند چارەســەری قەیرانی سیاسیی هەرێمی 
كوردســتان بەمشــێوەیە دەكرێــت "حیزبــەكان 
بكەونــە گفتوگــۆ و پارلەمــان كارا بكرێتــەوە و 
سەرۆكایەتییەكی تازە بۆ پەرلەمان هەڵبژێردرێت". 
بارزانــی جەختی لەوەش كردەوە، ناكرێ ئەوانەی 

بوونەتە سەرچاوەی قەیران دووبارە سەرۆكایەتیی 
پارلەمان بگرنە دەست "هەروەها حیزبەكان لەسەر 
ئەوە رێكبكەون حكومەتێكی نــوێ دابمەزرێت و 
بەڕێزێكیــش بۆ ســەرۆكایەتیی هەرێم هەتا كاتی 
هەڵبژاردن دەستنیشــان بكرێت بۆ ئەوەی ئەركی 
ســەرۆكایەتیی هەرێم بگرێتە ئەســتۆ، منیش بە 
هەموو توانایەك یارمەتیی ئەو پڕۆسەیە دەدەم".

ئەندامێكــی جڤاتــی نیشــتمانی بزووتنەوەی 
گۆڕان، ناتوانێ گەشبینی یان رەشبینی خۆی بەو 
كۆبوونەوەیە دەرببڕێ كە لە رۆژانی داهاتوو لەگەڵ 
پارتــی ئەنجامــی دەدەن، تاوەكــو "دەمی پارتی 
تاقــی دەكەینــەوە بزانین چی پێیــە و پرۆژەیان 

چییە بۆ چارەسەری كێشەكان".
 ساماڵ عەبدوڵڵا، ئەندامی جڤاتی نیشتمانی 
بزووتنــەوەی گــۆڕان دەڵــێ "راســتە بارزانــی 
راگەیێندراوێكــی بڵاوكردووەتەوە و داوای كردووە 
سەرۆكایەتییەكان ســەرلەنوێ دیاری بكرێنەوە، 
بەڵام ئێمە دەمانەوێ بزانین پارتی چ میكانیزمێكی 

پێیە بۆ جێبەحێكردنی ئەوانە". 
بەبڕوای ئەو بەرپرســەی گــۆڕان، پەیامەكەی 
بارزانــی بەبێ كۆبوونــەوەی پەرلەمان جێبەجێ 
ناكرێ "خــۆ دەبێ پەرلەمان ئــەو گۆڕانكارییانە 
ئەنجــام بدات. كەواتە كە پەرلەمان كۆنەبێتەوە، 
چــۆن ســەرۆكایەتی حكومــەت دەســت لــەكار 
ســەرۆكایەتییەكی  ئــەوەی  بــۆ  دەكێشــنەوە 

نــوێ دابنــرێ؟ ئــەی پەرلەمــان خــۆ دەبێ لە 
دەســتبەكاربوونی  بڕیــاری  كۆبوونەوەیەكــدا 

سەرۆكایەتی نوێی خۆی بدات".
بەڵام چەند سەرچاوەیەكی بزووتنەوەی گۆڕان 
بــۆ )رووداو( قســەیان كــرد و گوتیــان پارتــی 
پرۆژەی هەبێ یان نا "بزووتنەوەی گۆڕان پرۆژەی 
هەیە و پڕۆژەكــەی دەداتە پارتی بۆ ئەوەی ئەو 
گۆڕانكارییانــە بە پرۆژە بێ، نەك تەنیا وتووێژی 

نێوان حیزبەكان".
ســەركردایەتیی هاوبەشــی یەكێتی و گۆڕان، 
هەفتەی پێشوو كۆبوونەوە و دوای كۆبوونەوەكە 
لــە راگەیێندراوێكــی كورتدا، ئامادەیــی خۆیان 
نیشــاندا بۆ گفتوگۆ كە مەبەستەكەش بە روونی 
گفتوگۆكردنە لەگەڵ شــاندی پارتــی. بەڵام ئەو 
كۆبوونەوانــە لــە كاتێكــدا دەكرێن كــە بەهۆی 
تێپەڕاندنــی پڕۆژە یاســای بودجــەی 2017 لە 
پەرلەمانــی عێراق، جارێكی دیكە ناكۆكی كەوتە 
نێــوان حیزبەكانی كوردســتان و پارتی لەلایەك 
و حیزبــە كوردســتانییەكانی دیكــەش لە بەغدا 

لەلایەك بوون.
بەڵام بەرپرســەكەی یەكێتی بــەدووری زانی 
ناكۆكــی حیزبەكانــی كوردســتان ببنــە رێگــر 
لەبــەردەم كۆبوونــەوەی پارتی لەگەڵ یەكێتی و 
گــۆڕان، ئەگەرچی گوتی "لەوانەیە ببێتە كێشــە 

لەبەردەم ناوەڕۆكی دانوستاندنەكان".

بۆ وەرگرتنی خەڵاتێك لە ئیتاڵیایە

بەهۆی كۆسرەت رەسوڵەوە كۆبوونەوەی 
پارتی لەگەڵ یەكێتی و گۆڕان دواكەوتووە

بەرپرسێكی یەكێتی: كۆسرەت رەسوڵ 
سەرۆكایەتی شاندی یەكێتی دەكات

 
گۆڕان: ئەوەی گرنگە بەلامانەوە میكانیزمی 

جێبەجێكردنی گۆڕانكارییەكانە

مەحموود یاسین كوردی
رووداو - هەولێر

لایەنــە  نزیكبوونــەوەی  بــۆ  هەوڵــەكان 
ئیســامییەكانی هەرێمی كوردستان پێ دەنێتە 
قۆناغێكی دیكەوە، بۆ ئەم مەبەستەش هەر سێ 
لایەنە ئیســامییەكە لەگەڵ بزاڤی گەشــە چوار 
پرۆژە دەخەنەڕوو، هەر یەك لەو ســێ لایەنەش 

لیژنەیەكی باڵای سێ كەسییان پێكهێناوە.
هەریەك لە یەكگرتوو، كۆمەڵ و بزووتنەوەی 
ئیســامی كــە 17 كورســییان لــە پەرلەمانــی 
دروســتكردنی  هەیــە، ســەرقاڵی  كوردســتان 
بەرەی هاوبەشی ئیسلامین، ئەوان دەیانەوێ بە 
گوڕوتینەوە بەشــداری لە هەڵبژاردنی داهاتووی 

كوردستان بكەن و چاویان لە 25 كورسییە.
خەلیــل ئیبراهیــم، ئەندامــی ئەنجوومەنــی 
بــە  ئیســامی  یەكگرتــووی  جێبەجێكردنــی 
لەگــەڵ  "دەمانــەوێ  راگەیانــد:  )رووداو(ی 
ســەرجەم لایەن و كەسایەتییە ئیسلامییەكانی 
دیكــە بــۆ گۆڕانكارییەكانــی قۆناغــی داهاتوو 
خۆمان ئامادە بكەیــن و زیاتر خزمەتی خەڵك 
و نیشــتمانەكەمان بكەیــن و رۆڵــی خۆمان بە 

قورساییەكی زۆرەوە بگێڕین".

خەلیل ئیبراهیم گەشــبینە بە دروســتكردنی 
بەرەی ئیســامی و دەڵێت "خاڵــی جیاوازیمان 
ئەزموونــی  نامانەوێــت  بــەڵام  كەمــە،  زۆر 
سەرنەكەوتووی هیچ بەرەیەكی دیكەی ئیسلامی 
دووبــارە بكەینەوە، دەمانەوێ دیراســەی هەموو 
ئەزموونەكانی جیهانی ئیسلامی بكەین و سوود 
لــە هەموویــان وەربگرین، بۆیە لەگــەڵ لایەن و 
كەســایەتییە ئیســامییەكان بــە وردی هەنگاو 
دەنێیــن و یەكگرتن ئامانجە گەورەكەمانە، بەڵام 
دەمانەوێ لە هەنگاوی یەكەم دیدگا و ستراتیژمان 

یەكبخەین ئینجا هەنگاوی دیكە بنێین".

پرۆژەی بزووتنەوە و یەكگرتوو لە 
یەكدی نزیكە

بەپێی زانیارییەكانی )رووداو(، بزووتنەوەی 
ئیســامی پرۆژەیەكی بۆ دروستكردنی بەرەی 
كــردووە  لایەنــەكان  پێشكەشــی  ئیســامی 
كــە خــۆی لــە دروســتكردنی دەســتەیەكی 
ســەرۆكایەتیدا دەبینێتەوە لە كەسی یەكەمی 
هەر ســێ حیزبەكە لەگەڵ ســەركردایەتییەكی 
هاوبــەش، پاشــان لــە ئاســتی مەڵبەنــد و 
شارەكان ســەركردایەتی هاوبەش دروستبكەن 

لەگەڵ تۆڕێكی میدیایی.
كامیــل مەحموود، گوتەبێــژی بزووتنەوەی 
ئیســامی بە )رووداو(ی راگەیاند "پرۆژەكەی 
ئێمــەو برایانــی یەكگرتوو لە یەكــدی نزیكە، 
لەگەڵ دروســتكردنی بەرە و كاری هاوبەشــی 
ئیســامین، چونكە ئیســامییەكان تەنیا ئەو 
ســێ لایەنە نین، بەڵكو كۆی ئیســامییەكان 
پێویســتیان بــە كۆكردنــەوە و نزیكبوونــەوە 

هەیە".
كامیــل مەحموود هەروەهــا گوتی "برایانی 
كۆمــەڵ پێیان باشــە هەنــگاوی یەكەم لەگەڵ 
یەكگرتــوو یەكبگرن و پاشــان لەگــەڵ ئێمە. 
ئــەو پڕۆژانــەش هەمــووی قابیلــی گفتوگۆ و 
راگۆڕینەوەیــە، ئێمــە پێمانوایە هێشــتا زووە 
بۆ یەكگرتن لەگەڵ پاراســتنی تایبەتمەندی و 
قاعیدەی رێكخســتنی هەر یەك لەو لایەنانەی 
لە هەمانكاتدا لەگەڵ دروســتكردنی بەرەیەكی 
هاوبەشــداین. ئێمــە و یەگگرتــوو قەناعەتــی 
كۆتاییمان هەیە كە دەبێ هەڵبژاردنی داهاتوو 

لیستی ئیسلامی دروست بكەین".

كۆمەڵ: یەكگرتنی خێرای 
ئیسلامییەكان زەحمەتە

بەڵام بەبۆچوونی شــوان رابەر، ئەندامی 
سەركردایەتی كۆمەڵی ئیسلامی، پرۆسەی 
ئیســامییەكان  لایەنــە  نزیكبوونــەوەی 
سســت دەڕوات. شــوان رابەر بە )رووداو(
ی راگەیانــد "پرۆســەكە سســت دەڕوات، 
جارێ هەنگاوەكان تەنیا پرۆژەن و هێشــتا 
هەنــگاوی عەمەلی نەنراوە، بــە قەناعەتی 
لــەم  ئیســامییەكان  یەكگرتنــی  خــۆم 
قۆناغەدا بە خێرایی زەحمەتە، بەڵام كاری 

هاوبەش و هاوهەڵوێستی گرنگە".
شوان رابەر كە بڕیاردەری سەركردایەتی 
كۆمەڵــە، رەتیكــردەوە حیزبەكــەی هیچ 
ڤیتــۆ و هێڵێكــی ســووری لەســەر هیــچ 
لایەنێكی ئیســامی هەبێت و گوتی "ئێمە 
لەگــەڵ برایانی یەكگرتــوو كاری هاوبەش 
و فراكســیۆنی هاوبەشــمان هەبــوو، بۆیە 
داوای یەكگرتنمان لەوان كردووە، دواییش 

لەگەڵ برایانی بزووتنەوە".

سەركردایەتییەكی 50 كەسی

محەممــەد بازیانی، رێكخەری گشــتی بزاڤی 
گەشە پێیوایە حاڵەتە ئیسلامییەكە لە باشووری 
كوردســتان زۆر لــە ســێ لایەنە ئیســامییەكە 
گەورەتــرە و ئــەوە رووندەكاتەوە كە جەماوەری 
ئیسلامی و كەسایەتی و رێكخراوی ئیسلامی زۆر 

هەن لە دەرەوەی ئەو حیزبانە.
محەممەد بازیانی بە )رووداو(ی راگەیاند 
"بۆ ســەركەوتنی ئەو پرۆژەیە دەبێت متمانە 
و هەنگاوی عەمەلی هەبێت، دەبێ ســەرجەم 
لایەنــە ئیســامییەكان خۆیان بــە خاوەنی 
پرۆژەكــە بزانن نــەك لایەنێك پێشكەشــی 

بكات و ئەوانی دیكە دەعوەت بكات".
محەممــەد بازیانــی ناوەڕۆكــی هەندێــك 
و  دەكات  ئاشــكرا  دراون  هەوڵانــەی  لــەو 
دەڵێــت "زۆربەی ســەركردە و هەڵســوڕاوە 
سیاسییەكانمان پاشخانی ئیسلامییان هەیە. 

مامۆســتا ســەلاحەدین داوەتی كۆبوونەوەی 
بەرفراوانــی لایەنــە ئیســامییەكانی كردین 
و خۆشــی ســەردانی كردیــن، رای ئێمــە لە 
رایەكەی مامۆستا سەلاحەدین نزیكە و دەبێ 
كۆی حاڵەتە ئیســامییەكە لــەو پڕۆژەیەدا 
بەشداربن و سەركردایەتییەكی 50 كەسی بۆ 

بەڕێوەبردنی ئەو پرۆژەیە دروست بكرێ".

16%ی خەڵك دەنگیان بە 
ئیسلامییەكان داوە

ئێســتا چوار حیزبی ئیســامی لە باشووری 
كوردســتان مۆڵەتی فەرمی و كاركردنیان هەیە 
كە لە دوایین هەڵبژاردنی پەرلەمانی كوردســتان 
لە مانگی ئەیلوولی 2013، یەكگرتوو 186 هەزار 
دەنــگ، كۆمەڵ 118 هــەزار دەنگ، بزووتنەوەی 
ئیســامی 21 هەزار دەنگ و بزاڤی چاكسازی و 

گەشە 1323 دەنگی هێناوە.
لــە كۆی ملیۆنێــك و 968 هەزار دەنگ، هەر 
چــوار لایەنە ئیســامییەكە 328 هــەزار و 472 
دەنگیان هێنا كە دەكاتە رێژەی 16.7%. بەڵام لە 
هەڵبژاردنی 1992ی پەرلەمانی كوردستان رێژەی 
5%یان هێنا و نەیانتوانی بەربەســتی هەڵبژاردن 

ببڕن كە 7% بوو.

دەڵێن 25 كورسییان مسۆگەرە

كامیــل مەحمــوود، گوتەبێــژی بزووتنــەوە 
لەبــارەی پێشــبینی ئەوان بۆ ژمارەی كورســی 
ئیســامییەكان لە پەرلەمانی كوردســتان دەڵێ 
"بەپێی لێكدانەوە و هەڵسەنگاندنی ئێمە زیاتر لە 

25 كورسی دەهێنین".
محەممــەد بازیانی، رێكخەری گشــتی بزاڤی 
گەشــە جەخت لەســەر هەمان ژمــارە دەكات و 
دەڵــێ " توێژینەوەیەكمــان لە ســەنتەری هودا 
كردووە كە بەندە سەرۆكی سەنتەرەكەم و داومانە 
بە ئەمینداری یەكگرتوو. بەپێی پێشبینییەكەمان 
لایەنە ئیسلامییەكان ئەگەر بە لیستێكی تۆكمە 
و باش بەشــداری هەڵبژاردن بكەن، زیاتر لە 25 

كورسی دەهێنن".
خەلیل ئیبراهمیش بۆچوونی وایە كە ژمارەی 
كورســییەكانیان زیاد دەكات و دەڵێت "خەڵكی 
زۆر هەیە لە نێوان دەنگدان بە لیســتی جیاوازی 
ئیسلامییەكان بەشــداری هەڵبژاردن ناكات، یان 
دەنگ بە لایەنی دیكە دەدات، بۆیە ئەو دەنگانە 
بۆ لیستی هاوبەشی ئیسلامییەكان دەگەڕێتەوە".

ئیسلامییەكان چاویان لە 25 كورسی داهاتووی 
پەرلەمانی كوردستانە

گوتەبێژی بزووتنەوە: لەگەڵ یەكگرتوو 
گەیشتووینەتە ئەو بڕوایە كە دەبێ 

لیستی ئیسلامی دروست بكەین

بڕیاردەری كۆمەڵ: ڤیتۆمان لەسەر هیچ 
حیزبێكی ئیسلامی نییە

بەرپرسێكی یەكگرتوو: 
خاڵی جیاوازمان زۆر كەمە

توركیا، تەلعەفەر و شنگال ئاوەدان دەكاتەوە
رووداو - هەولێر

رەجەب تەیب ئەردۆغان سەرۆكی توركیا بە شاندێكی توركمانانی عێراق و كوردستانی راگەیاندووە، دوای ئازادكردنی ناوچە توركمانەكانی ژێر دەستی 
داعش بە شنگالیشەوە، ئەوان ئاوەدانیان دەكەنەوە. ئایدن مەعروف، سەرۆكی فراكسیۆنی بەرەی توركمانی لە پەرلەمانی كوردستان و ئەندامی شاندەكە 

بە )رووداو(ی راگەیاند، رۆژی 2016/12/7 لەگەڵ سەرۆكی توركیا كۆبوونەتەوە و گوتی "ئەردۆغان ئامادەیی توركیای دەربڕی بۆ ئاوەدانكردنەوەی ناوچەی 
تەلعەفەر و شوێنەكانی دیكەش كە توركمانی تێدا نیشتەجێن دوای رزگاربوونیان لە دەستی داعش وەك پاڵپشتییەك بۆ توركمانەكان، هەروەها ناوچەی 

شنگالی ئێزیدییەكانیش". 

راپۆرت

دوای  دەپرســێ  كــەس  هەمــوو  رووداو: 
نەمانــی داعش لــە عێراق چــی روودەدات و 

كوردستان چی لێدێت؟
جــەی گارنــەر: پێموایە دەبــێ نیگەرانی 
ئــەو بابەتــە بین. هیــوادارم ئیــدارەی نوێی 
ئەمریكا لەگەڵ كوردســتان دۆستانە مامەڵە 
بــكات. هەروەهــا یارمەتیدەر بێــت بۆ زیاتر 
چەســپاندنی ئەو دەســتكەوتانەی بەدەست 
لەناوچوونــی  دوای  مــن  بــەڕای  هاتــوون. 
داعشیش، كێشــەی ئاوارەكان هەر دەمێنێ. 
پێویستە هەوڵ بدەین ئاوارەكان بگەڕێنینەوە 
بــۆ ناوچەكانــی خۆیــان. هەروەهــا قەیرانی 
بەردەوامــە، چونكــە ســێ ســاڵە  دارایــی 
حكومەتــی عێــراق بودجــە نانێــرێ. نرخی 
نەوت هیشــتا نزمە. سەرەڕای ئەوەی هێشتا 
ئەندامانی داعش لەناوچەكەدا دەمێنن، وەكو 
حەویجــە. دواتر پرســیاری ســنووری نوێی 
كوردســتان دێتە ئاراوە. دیاریكردنی سنوور 
لە ناوچە ناكۆكی لەســەرەكان. پرســیارەكە 
لەگــەڵ  عێــراق  حكومەتــی  ئایــا  ئەوەیــە 
بارزانی هاوڕا دەبێت لەســەر ئــەوەی ناوچە 
ناكۆكی لەســەرەكانی جاران ببنە بەشێك لە 
كوردستان؟ ئەگەری هەیە ئەوە ببێتە كێشە. 

ئەوەی بەڕاستی پێویستمانە ئەوەیە ئەمریكا 
هاوڕابێت لەگەڵ هەرێمی كوردســتان كە ئەو 
ناوچانــە ببنە ســنووری نوێی كوردســتان و 

دانیان پێدابنرێت.
داعشــدا  شــەڕی  لــە  ئەمریــكا  رووداو: 
دوای  ئایــا  كــرد،  كوردســتانی  پاڵپشــتی 

داعشیش ئەو پاڵپشتییە هەر دەمێنێ؟
جەی گارنــەر: هیواداریــن. بەدڵنیاییەوە 
بــەو هیوایەیــن. بــەڵام بەداخــەوە ئەمریكا 
ریكۆردێكــی خراپــی هەیــە لــە بەڵێندان بە 
كــورد. لە مێژوودا ئەمریــكا چەندین بەڵێنی 
بــە كــورد داوە. وەكــو بەڵێنەكــەی هێنری 
كیسنجەر لە ســاڵانی حەفتاكان، بەڵێنەكان 

هیــوادارم  بەجێگەیەنــراون.  دەگمــەن  بــە 
بكرێــت.  جێبەجــێ  بەڵێنەكــە  ئەمجــارە 
هیواداریشــم لەگەڵ ئیدارەی نوێــی ئەمریكا 
جیاوازیی گــەورە ببینین. ئیدارەیەك ببینین 
كە دۆســتانەتر مامەڵە لەگــەڵ كورد بكات. 
لەگەڵ كوردی عێراق كار بكات و بەبایەخەوە 
لەم ناوچەیــە بڕوانێت، ناوچەیەك كە گرنگە 

بۆ ئەمریكا و هاوپەیمانانی رۆژئاوایی.
رووداو: حاكمی عێراق بووی، شــارەزاییت 
هەیە لە عێراق و پەیوەندییەكی باشــت هەیە 
لەگــەڵ كــورد. پەیوەنــدی نێــوان هەولێر و 
بەغدا بەردەوام گرژیــی تێدەكەوێ، ئایندەی 
هەرێمی كوردستان و عێراق چۆن دەبینی كە 
كورد بــەردەوام داوای جیابوونەوە لە عێراق 

دەكات؟
جــەی گارنــەر: پێموایــە كــورد دەمێكە 
جیابوونەتەوە. سنوورە كۆنەكان لەناوچوونە 
و ناگەڕێنــەوە. تەنیــا پێویســتە دان بەوەدا 
بنێین كە ســنووری نوێ هەن، ســنوورەكان 
بكێشــین و بەپێــی ئــەو ســنوورانە مامەڵە 
بكەیــن. كاتێــك لــە ســاڵی 2003 هاتینــە 
عێــراق، ئەگەر سیســتمی فیدڕاڵیمان دانابا، 
لەبری دروســتكردنی عێراقێكی دیموكراسی، 

یان سێ هەرێمی سوننە و شیعە و كوردیمان 
دروســتكردبا، كــە ئــەوكات تەنیــا هەرێمی 
كــوردی هەبــوو، ئەوە شــتەكان زۆر باشــتر 
دەبــوون، شــەڕی ناوخــۆ بەرپــا نەدەبــوو. 
پێموایــە ئێســتا عێراق خۆی دابــەش بووە. 
ئێمــە دابەشــمان نەكــرد، وڵاتەكــە خــۆی 
دابەشــبوو. بۆیە پێویســتە دان بە ســنوورە 

نوێیەكاندا بنێین.
رووداو: بڕیــارە لــە مانگی یەكی 2017 
ئیدارەی نوێی ئەمریكا بەسەرۆكایەتی ترەمپ 
دەســتبەكار بــێ، ئایــا سیاســەتی ترەمــپ 
بەرامبەر بە هەرێمی كوردستان چۆن دەبێ؟
جــەی گارنــەر: ئێمــە نازانیــن ئیــدارەی 

نوێی ئەمریكا چــی دەكات. تەنیا هیوادارین 
كاری جیــاواز لــە ئیــدارەی ئۆبامــا بــكات. 
هیوادارین سیاســەتێكی هەبێت بۆ ناوچەكە، 
سیاســەتێكی هەبێــت بۆ كوردســتان، لەوە 
تێبــگات مەگــەر ئەمریكا گۆڕانــكاری بكات، 
ئەگەرنــا حكومەتــی عێراق هیــچ نییە جگە 
لــە بووكەڵەیــەك بــە دەســتی ئێرانــەوە. 
هەروەهــا گۆڕانكاری لــە مامەڵەكردن لەگەڵ 
ئێرانــدا بــكات و جارێكــی دی دانوســتاندن 
لەســەر رێككەوتنــە ئەتۆمییەكــە بكات. من 
هیــوادارم ئیــدارەی نــوێ بەهێز و راشــكاو 
بێت. لەهەمووی لە پێشــتر، هیوادارم لەگەڵ 
هەرێمی كوردســتان باشبێت. پێشموایە هەر 

وا دەبێت. بەڵام ناتوانم بڵێم دڵنیام لەوە.
ســنووری  دەرەوەی  لــە  ئێــران  رووداو: 
خۆی، ئەوەتا لە عێراق، لوبنان و یەمەن زۆر 
بەهێــزە و دەســتی دەڕوات، پێتوایە ترەمپ 

رێگە لە ئێران بگرێ؟
جــەی گارنــەر: نەخێر پێموانییــە بتوانێ 
ئەوە بكات. ئێــران حكومەتی عێراق بەڕێوە 
دەبــات، عێراقی عەرەبی. ئێران پشــتگیری 
رژێمــی ئەســەد دەكات. پشــتگیری دارایــی 
حیزبوڵڵا دەكات لە لوبنان. پشتگیری دارایی 
و سەربازی حەماس دەكات لە دژی ئیسرائیل. 
هەمــوو ئەمانــە لــە دەرەوەی ســنوورەكانی 
خــۆی. حەزدەكەین بەڕێز ترەمــپ زۆر توند 
بێــت لەگــەڵ ئێــران، رێككەوتنــی ئەتۆمی 
هەڵوەشــێنێتەوە، ئێران لە كوردستان بكاتە 
دەرەوە. چەند مەرجێكی بەسەردا بسەپێنێت 
بەرامبەر دەستێوەردانی لە سووریا و لوبنان. 
بــە هێــزەوە پشــتگیری ئیســرائیل بــكات. 
پێویســتە ئەمریــكا ئەمانــە بــكات، چونكە 
ئێســتا ئێــران هــەوڵ دەدات ببێتــە زلهێزی 

ناوچەكــە. ئێمە ئەوەمان ناوێــت. پێموانییە 
ترەمپیش ئەوەی بوێت.

رووداو: لە ســووریا، رۆژئاوای كوردستان 
هەیــە. كێشــەی كــوردی- كــوردی هەیــە. 

ئایندەی كورد لە سووریا چی لێدێت؟
جەی گارنــەر: پێموانییە كورد هاوشــێوە 
بــن. لێــرە ســەرۆك بارزانــی هەیــە، پلانی 
هەیــە بۆ كوردســتان، دەزانێ چی دەكات بۆ 
كوردســتان. پێموانییــە پلانەكــەی ئەو هیچ 
پەیوەندییەكــی بــە یەكگرتن لەگــەڵ كوردی 
ســووریا هەبێت. پێموایە ئەو وەك بەشــێكی 
جیــاواز دەیانبینێــت. بەنیــاز نییــە لەگــەڵ 
پەكەكــە یــەك بگرێت. بۆیــە پێموایە كار بۆ 
ئــەم كوردســتانە دەكات. بــە بۆچوونی من 
لێرە كوردســتانێكتان هەیە، كوردستانێكتان 
لە ســووریا هەیە، كوردســتانی سێیەمیش لە 
توركیایە، كوردستانی چوارەم لە ئێرانە. وای 
نابینم یەك بگرن. پێشموانییە سەركردایەتیی 
كوردی عێراق بیەوێت ئەو یەكگرتنە رووبدات.
رووداو: ئێستا مەسعود بارزانی، سەرۆكی 
هەرێمی كوردســتانە و قســەی زۆر لەســەر 

پۆستەكەی دەكرێ، رای تۆ چییە؟
جــەی گارنەر: پێموایە تاوەكو ئەو كاتەی 
ئەو فەوزایەی ئێستا بەردەوام بێت، قەیرانی 
ئــاوارەكان، قەیرانــی دارایی و ئەم شــەڕەی 
ئێســتا بەردەوام بێت، ئەوە پێویســتتان بە 
ســەرۆكێكی بەهێــز هەیــە، پێموایــە بەڕێز 
نەمانــی  دوای  ســەرۆكەیە.  ئــەو  بارزانــی 
قەیرانــەكان پێویســتە هەڵبــژاردن بكرێت و 
بگەڕێینەوە سەر ئەو پڕۆسەیەی بەر لە شەڕ 
هەبوو. تاوەكو شــەڕ بەردەوام بێت، باشترە 
بارزانی بمێنێتەوە. لەبەرئەوەی ســەرۆكێكی 

زۆر بەهێز و لێهاتوو و باشە.

لە بەرزترین نهۆمی یەكێــك لە هۆتێلەكانی هەولێر دابەزیبوو، ئەو نهۆمە دەرگاكەی 
بە كۆد دەكرایەوە و كۆدەكەش لەدەست پیرەمێردێكی سەرسپی ئەمریكیدا بوو، تەنیا 
10 خولەك كاتی هەبوو قســە بكات بۆ )رووداو(، چونكە بەنیازی ســەردانی ســەرۆكی 
هەرێمی كوردستان بوو. جەی گارنەر یەكەم كەس بوو دوای سەدام حوسێن لە عێراق بوو 
بە بڕیاربەدەست. زۆرترین راوێژی لەگەڵ جەلال تاڵەبانی كردووە، تەنانەت پێش كەوتنی 
سەدام حوســێن راوێژی بە تاڵەبانی كردبوو كە چۆن بتوانن كەسانێك دیاری بكەن دوای 

سەددام عێراق بەڕێوەببەن.
جەی گارنەر، ژەنەراڵی خانەنشینكراوی ئەمریكا بە دۆستێكی هەرە نزیكی كورد هەژمار 
دەكرێ. لەم هەڤپەیڤینەدا لەگەڵ )رووداو( باســی ئەو كێشــانە دەكات كە رووبەڕووی 
باشووری كوردستان دەبێتەوە و دەڵێت "دوای داعش پرسیاری سنووری نوێی كوردستان 

دێتە ئاراوە".
 گارنەر باسی رەوشی ئەمڕۆی عێراق دەكات و دەڵێت "عێراقی ئێستا هیچ نییە، جگە لە 

بووكەڵەیەك بە دەستی ئێرانەوە".
  

هەڤپەیڤین: هێڤیدار ئەحمەد
رووداو - هەولێر

جەی گارنەر، یەكەم حاكمی ئەمریكی لە عێراق بۆ )رووداو(:

عێراق بووكەڵەیەكە بە دەست ئێرانەوە 

عەلی ناسر 
رووداو - دهۆك

فڕۆكــە  هەشــت  ئاســمانەوە  لــە 
پاســەوانییان دەكــرد، ســەردانی ناحیەی 
ســنوونێی كرد، زیاتر لە كاژێرێك قســەی 
لەگەڵ بەرپرســی ئیــدارەی ناحیەكە كرد، 
دواتــر بە تەنیــا لەگەڵ پاســەوانەكانی بۆ 
مــاوەی 10 خولــەك چــووە ســەر چیــای 

شــنگال و ئینجا گەڕایەوە شاری دهۆك.
كین كرووس، كونسوڵی گشتیی ولایەتە 
یەكگرتــووەكان لــە كوردســتان كــە ســێ 
رۆژ پێشــتر لــە كونســوڵخانەكەی لەگــەڵ 
قایمقامی قەزای شنگال كۆببووەوە، رۆژی 
2016/12/11 ســەردانی ناحیەی سنوونێ 

و چیای شنگالی كرد.
نایــف ســەیدۆ، بەڕێوەبــەری ناحیــەی 
رۆژی  راگەیانــد،  بــە )رووداو(  ســنوونێ 
هەینــی رابــردوو لەلایــەن كونســوڵخانەی 
ئەمریــكاوە پەیوەندییــان پێوەكــراوە كــە 
مانــگ  11ی  رۆژی  گشــتی  كونســوڵی 

سەردانی ناحیەی سنوونێ دەكات.

كونسوڵی گشــتیی ئەمریكا نزیكەی دوو 
كاژێــر لەگەڵیــان كۆبووەتەوە. ســەبارەت 
بە ناوەڕۆكــی كۆبوونەوەكە نایف ســەیدۆ 
گوتــی "ئــەوان تەنیــا پرســیاریان دەكرد 
خۆیــان  لــەلای  ئێمەیــان  وەڵامەكانــی  و 
دەنووســی. ئــەوان پرســییان كــە بۆچی 
خەڵكــی شــنگال و ســنوونێ ناگەڕێنەوە. 
ئایا حكومەتــی عێراق هاوكاریتان دەكات، 
ئایــا پەكەكــە هــۆكارە بــۆ نەگەڕانــەوەی 

خەڵكەكە؟".
نایــف ســەیدۆ باســی وەڵامەكانی خۆی 
بۆ كین كرووس دەكات و دەڵێت "پێمگوت 
حكومەتی عێراق هیــچ هاوكاریمان ناكات. 
نەگەڕانــەوەی  بــۆ  هــۆكارە  پەكەكــەش 
دەترســێ  خەڵكەكــە  چونكــە  خەڵــك، 
پەكەكــە كاریگــەری لەســەر منداڵەكانیان 

هەبێ و بیانكەنە چەكدار".
كونســوڵی گشــتیی ئەمریكا لە شــنگال 
تەنیا لەگەڵ بەڕێوەبەری ناحیەی سنوونێ 
كۆبووەتەوە، پاشــان چووەتە ســەر چیای 
شــنگال و گەڕاوەتەوە. نایف سەیدۆ گوتی 
"لەگەڵ پاســەوانەكانی چووە ســەر چیای 

شــنگال، نزیكەی 10 خولەك لەوێ مایەوە 
و گەڕایەوە شاری دهۆك".

حەیــدەر شەشــۆ، فەرمانــدەی هێــزی 
ئێزیدخان دەڵێت پێشتر ئاگادار كرابوونەوە 
كە كونســوڵی گشــتیی ئەمریكا لە هەولێر، 
ســەردانی ئەوانیــش دەكات، بــەڵام دواتر 
پێیانگوتــوون ئەمجــارە دەرفەتــی نییە و 

جارێكی دیكە سەردانیان دەكات.
شەشۆ ئامادەكاری كردبوو بۆ پێشوازی 
لــە كین كرووس، ئەو گوتــی "ئەگەر هاتبا 
داوام لێدەكــرد هێزەكــەی ئێمــە بكرێتــە 
هێزێكــی فەرمــی، بخرێتە ســەر وەزارەتی 

پێشمەرگە، یان وەزارەتی بەرگری".
سەردانی كونســوڵی گشتیی ئەمریكا بۆ 
شــنگال لە كاتێكدایە كە هەفتەیەك پێشتر 
مەســرور بارزانی، راوێــژكاری ئەنجوومەنی 
لــە  كوردســتان  هەرێمــی  ئاسایشــی 
ئەمریــكا لــە هەڤپەیڤینێكــی رۆژنامەوانیدا 
رایگەیاندبــوو، دەبــێ پەكەكە لە شــنگال 

بڕوات.
كیــن كــروس، پێــش ئەوەی ســەردانی 
دەڤەری شنگال بكات، رۆژی 2016/12/8 

لە شــاری هەولێر لەگــەڵ قایمقامی قەزای 
كۆبووەتەوە.  شنگال 

مەحما خەلیل، قایمقامی قەزای شــنگال 
بــە )رووداو( گــوت "كونســوڵی گشــتیی 
ئەمریــكا پرســیاری كرد رەوشــی شــنگال 
چۆنە، بۆچی خەڵــك ناگەڕێنەوە؟ ئێمەش 
پێمانگوتن تاوەكو هێــزە نافەرمییەكان بە 
تایبەتــی پەكەكە لە شــنگال مابێ، خەڵك 
ناگەڕێنەوە، بۆیە دەبێ پەكەكە لە شنگال 

نەمێنێ".
ســەبارەت بە وەڵامی كونسوڵی گشتیی 
ئەمریــكا، مەحما خەلیــل گوتی "ئەوانیش 
هاوڕابوون لەسەر ئەوەی كە دەبێ پەكەكە 
لە شــنگال نەمێنــێ و پێیانگوتین بەدوای 
میكانیزمێكــدا دەگەڕێن بۆ ئەوەی پەكەكە 

دووربخرێتەوە". لە شنگال 
لەدوای هێرشی داعش بۆ سەر شنگال 
لە ســێی ئابی 2014، هێزەكانی پەكەكە 
لە رۆژئاوای كوردستانەوە هاتنە شنگال، 
ئێســتاش لە زۆربەی ناوچەكانی شــنگال 
و ســەنتەری قەزاكە و سەر چیای شنگال 
بارەگایــان هەیــە. ژمــارەی هێزەكانیان 

بــە 300 كەس دەخەمڵێنــرێ، جگە لەو 
هێزانەی لە خەڵكی ناوچەكە دروســتیان 
یەكینەكانــی  لەوانــەش  كــردووە، 
یەكینەكانــی  و  شــنگال  بەرخودانــی 

شنگال... ژنانی  پاراستنی 

سەرپەرشــتیاری  كــە  جڤیــان  عەگیــد 
بــە  شــنگال  لــە  پەكەكەیــە  هێزەكانــی 
زانیمــان  "تەنیــا  گــوت  )رووداو(ی 
ئەمریكییــەكان هاتوونەتە چیای شــنگال، 

بــەڵام لەگەڵ ئێمە كۆنەبوونەوە".

ئەمریکییەکان تاوتوێی 
کشانەوەی پەکەکە لە شنگال دەکەن 

دوای داعش پرسیاری سنووری نوێی 
كوردستان دێتە ئاراوە

دەبێ ئەمریكا دان بەوەدا بنێت كە ناوچە 
كۆنترۆڵكراوەكان ببنە سنووری نوێی كوردستان

دەمێكە كورد لە عێراق جیابوونەتەوە

بەداخەوە ئەمریكا ریكۆردێكی خراپی 
هەیە لە بەڵێندان بە كورد

حەزدەكەین بەڕێز ترەمپ ئێران 
لە كوردستان بكاتە دەرەوە

قایمقامی قەزای شنگال:
ئەمریكییەكان لەگەڵمان هاوڕا بوون كە 

دەبێ پەكەكە لە شنگال بڕوات

بەڕێوەبەری ناحیەی سنوونێ:
شاندەكە دەیانویست بزانن خەڵك 

بۆچی ناگەڕێنەوە

رووداو: بودجەی 2017ی عێراق پەسەند كرا، 
ئێســتا رۆڵی وەزیری دارایی عێراق دەبینی، ئەو 

بودجەیە لە بەرژەوەندی كوردستانە؟
فــازڵ نەبی: ئەوەی ئێمــە وەكو حكومەتی 
عێراق داماننا ئەوەبوو رێككەوتنی نێوان هەولێر 
و بەغــدا وەكو خۆی كە لــە 2015 كرا، دانرا. 
راستە رێككەوتنەكە جێبەجێ نەكرا، بەڵام بۆیە 
دانــرا بۆ ئەوەی ســەنەدێكی قانونی هەبێ بۆ 
هــەردوو لایەن، ئەگەر ســبەینێ رێككەوتنیان 
كرد ســەنەدیان هەبێ، ئەگــەر رێككەوتنیش 

نەكرا، هەبوونی لە نەبوونی باشترە.
ئــەو رێككەوتنــەی كــرا لــە 2015 هــەر لە 
ســەرەتاوە دەمزانی شكست دەهێنێ. سەرەڕای 
ئەوەی تاوەكو كۆتایی مانگی شــەش جێبەجێ 

كرا. شكســتەكەش لەســەر ئەوە بوو كە بەغدا 
داوای 550 هــەزار بەرمیــل نــەوت لــە هەرێمی 
كوردســتان دەكات بە نەوتــی كەركووكەوە. لە 
ماددەی 9ی بودجە كە باســی پشــكی هەرێمی 
كوردستان دەكات. یەك وشە دانرا و ئەو وشەیە 
شكســتی بە رێككەوتنەكە هێنــا و گورزێكی لە 
كوردســتان دا. وشــەكەش ئەوەبــوو خەرجــی 
لە نەفەقاتی "فعلی" دەبــێ. واتە رێككەوتنەكە 
لەســەر ئەوەبوو مانگانە حكومەتی عێراق %17 
بنێــرێ، بەڵام عێــراق دەیگــوت ئەوەندەم نییە 
مانگانــە ترلیۆنێك و 200 ملیــار بنێرم، عێراق 
گوتی 60% لەوەی بودجە هاتووە دەتوانم خەرج 
بكەم. عێراق لە باشــترین حاڵەتــدا 640 ملیار 

دیناری بۆ كوردستان دەنارد.
رووداو: باشــە كــورد نەیزانــی ئەو وشــەیە 

ئەوەندە خراپە، بۆ خرایە نێو بودجەوە؟
فــازڵ نەبی: بەڵێ كورد دەیزانی و بەداخەوە 
كرا. پێویســتە حكومەتی هەرێمی كوردســتان 
ئێســتا حیســاباتی خۆی بكات كە زۆر ئاسانە، 
هەر بە بازاڕی شــێخەڵڵا حیســاب بكات رۆژانە 
هەرێمی كوردســتان 550 هەزار بەرمیل بفرۆشێ 
نەك زیاتر و نرخی بەرمیلێك نەوت بە 40 دۆلار 
هەژمــار بكرێ، ئەوە مانگــی 800 ملیار دیناری 
دەســتدەكەوێت، بەڵام ئەگەر لەگەڵ حكومەتی 
عێــراق رێككەوتنی كرد وەك ئەوەی لە بودجەدا 
هاتووە، لە باشترین بارودۆخدا حكومەتی عێراق 
لەنێوان 500 - 550 ملیار دینار دەداتە هەرێمی 
كوردســتان. بۆیە بەبڕوای من ئەو رێككەوتنەی 
كە لەنێو بودجەدا هاتووە، زەحمەتە كوردستان 

جێبەجێی بكات، چونكە لە بەرژەوەندیی نییە.
رووداو: مادام وشەی "فیعلی" لە بەرژەوەندیی 

كورد نەبوو، چۆن بەسەر ئێوەدا تێپەڕی؟
فازڵ نەبی: ئەو پرۆژەیەی لە وەزارەتی دارایی 
دەڕوات ئەو وشەیەی تێدا نییە، دواتر بۆی زیاد 

كراوە.
رووداو: شــتە خراپەكانی ئەو بودجەیە چییە 

بۆ كوردستان، مینەكان چین؟
فــازڵ نەبی: بودجەكە ئەگــەر لە وەزعێكی 
ئابووریی سروشتییدا بێ، رەنگە لە بەرژەوەندی 
كوردســتان بێــت. ئەگــەر حكومەتــی عێراق 
بتوانێ بودجەی خۆی كە ئێســتا هەیە %100 
جێبەجێ بكات. ئەو رێككەوتنە لە بەرژەوەندیی 
كوردە، بەڵام ئێســتا عێراق ئەو توانا داراییەی 
لەبەردەست نییە، بتوانێ ئەو داهاتە بەدەست 

بهێنێ كە لە بودجەدا نووسراوە.
ترلیۆنــی   100 ســەرووی  عێــراق  رووداو: 
نووسیوە لە بودجەی 2017دا، بە پێشبینی ئێوە 

عێراق چەند داهاتی دەستدەكەوێ؟

فازڵ نەبی: پێشبینی ئێمە بۆ 2017 ئەوەیە 
60 بــۆ 65%ی ئــەو داهاتە بەدەســت بهێنین و 

جێبەجێی بكەین.
رووداو: ئایا لەنێو بودجەی 2017دا چ مینێك 

بۆ كوردستان چێنراوە؟
فــازڵ نەبــی: بودجــە تاوەكو گەیشــتووەتە 
پەرلەمان هیچ مینێكی بۆ كورد تێدا نەبوو، كورد 
سەرپشك كرابوو، بە رێككەوتن لەگەڵ بەغدا یان 
بۆ خۆی نەوتەكەی بفرۆشــێ، بەڵام كە پڕۆژەكە 
گەیشتە پەرلەمان مینڕێژ كرا، نازانم لە نەزانینەوە 
بووە یان بە مەبەســت بوو. دیارە هەندێ كەس 

وایــان پێشــان دا كە پاڵەوانن لــەو مەوزوعەدا. 
بەڵام چەند دەتوانن بەرگری لەو پڕۆژەیە بكەن؟ 
ئــەو پاڵەوانانە ماددەی 10یان لــە بودجە زیاد 

كردووە كــە تێیدا هاتــووە: حكومەتی هەرێمی 
كوردســتان ناچــار دەكەیــن بــە هەناردەكردنی 
نەوتــی خۆی بۆ بەغدا. یەكــەم دەبێ بزانم ئەو 
رێككەوتنــە لە بەرژەوەندی كوردســتانە یان لە 
زەرەریانــە؟ ئــەوەی كردوویانــە موزایەدەیە و 
بەســتنەوەی حكومەتی هەرێمی كوردســتانە. 
سەرم لەوە سوڕماوە كە تاوەكو ئێستا یەكێتی 
نیشــتیمانی كوردســتان لە حكومەتی هەرێمی 
كوردســتان بەشــدارە و بەڕێز قوبــاد تاڵەبانی 
جێگری سەرۆكی حكومەتی هەرێمی كوردستانە 
و كوڕی جەنابی مام جەلالە و كۆنفرانسی نەوت 
لــە لەندەن كە بــۆ نەوتی كوردســتان كرا، بە 
ســەرۆكایەتی كاك قوباد تاڵەبانــی بوو، بەڵام 
بــۆ ئەو بەزمە لە بەغــدا روویدا؟ بۆ حكومەتی 
هەرێمی كوردســتان ناچار بكەم بە شــتێك كە 
لــە بەرژەوەندیی خەڵكی كوردســتان نەبێ. لە 
كاتێكــدا دەزانی ئــەو پارەیەی بەغــدا دەیدات 
بەشی مووچەخۆرانی كوردستان ناكات، داهاتی 
كەمترە لەوەی حكومەتی هەرێمی كوردســتان 
بەدەســتی دەهێنێ. بۆیە ماددەی 10ی بودجە 
نــەك لوغمــە، بەڵكــو بۆمبێكــی گەورەیــە بۆ 

كوردستان دانراوە.
رووداو: ئایــا هەرێمــی كوردســتان دەتوانێ 

پابەندی ئەو یاسایە نەبێ؟
فــازڵ نەبی: بەڵــێ دەتوانێ پێــوەی پابەند 
نەبێ. ئەگەر وشەی "فیعلی" لە بودجەدا نەهاتبا 
هەرێمی كوردســتان پابەند دەبوو، بەڵام ئێستا 
هەرێمــی كوردســتان لە كــوێ پــارەی زیاتری 

دەستبكەوێ ئەو رێگایە هەڵدەبژێرێ.

لــە  هەبــووە  دەســتی  مالیكــی  رووداو: 
گەڵاڵەكردنی ئەو پڕۆژەیە؟

فــازڵ نەبی: مالیكی بەهێزە لەناو پەرلەمانی 

عێراق و ئەمە واقیعەكەیە. ئەندامێكی زۆری هەیە 
و دەتوانێ زۆر شــت بكات لە پەرلەمان. با زۆر 
داخلی سیاســەت نەبین، وەرە ســەر مەسەلەی 

دارایی.
رووداو: ئێســتا رای عەبــادی چییە لەبارەی 

كوردستان كە لەو ماوەیە زۆر لێی نزیكی؟
فــازڵ نەبــی: ئێســتا هەڵوێســتی لەبارەی 
دوای  تایبــەت  بــە  باشــە.  زۆر  كوردســتان 
ســەردانی جەنابی ســەرۆك بارزانی بۆ بەغدا و 
هاوكاریكردنیان بۆ شــەڕی داعش لە مووســڵ، 

زۆر شــت گۆڕاوە. ئێســتا یەكێك لــە میحوەرە 
بەهێزەكانی نێو پەرلەمانی عێراق هێڵی مالیكی-
جبووری-یەكێتییە. لە مەســەلەی ســەندنەوەی 
متمانە لە هۆشــیار زێباری وەزیــری دارایی، زۆر 
روون و ئاشــكرا ئــەوە دیار بــوو، چونكە ئەوە 
بابەتێكی سیاســی بوو نەك دارایی و لێدان بوو 
نــەك لە كاك وشــیار، بەڵكو لە خــودی پارتی 
لە بەغدا. عەبادی و كوتلەكەشــی لەگەڵ لادانی 
وشــیار زێباری نەبوون. لە 12/20ی ئەم مانگە 
دادگای فیدراڵــی بڕیار دەدات لەســەر كەیســی 
وشــیار زێباری، چونكە كاك هوشــیار سكاڵای 
تۆمار كردبوو، ئومێدێكی زۆری هەیە بگەڕێتەوە 

بۆ پۆستەكەی.
رووداو: ئێســتا رای عەبادی چییە و دەیەوێ 

هەرێمی كوردستان چۆن لەگەڵی رێكبكەوێت؟
فــازڵ نەبی: عەبادی كەســێكی زیرەكە لە 
بــواری دارایی. لەگــەڵ رێككەوتنی 2015یە و 
لە هەموو كۆبوونەوەكانی ئەنجوومەنی وەزیران 
بە تایبەت كە شــەڕی هاوبەشــی نێوان عێراق 
و پێشــمەرگە لە دژی داعش دەستیپێكردووە، 
رای زۆر باش بووە و لەهەموو كۆبوونەوەكاندا 
15 بۆ 20 خولەك بە باشــی باسی كوردستان 
دەكات، بــەڵام ئــەو رێككەوتنــەی كــراوە لە 

بودجە لە بەرژەوەندیی كوردستان نییە.
رووداو: عەبادی رای وایە؟

فازڵ نەبی: عەبادی خۆیشــی ئــەوە دەزانێ. 
كەســێكی زۆر زیرەكە و حیسابی فلس دەكات. 

زۆر وردە و لــە بواری بودجەدا هەموو شــتێكی 
هەزم كردووە.

رووداو: دەگوتــرێ نــە بەغدا یــەك دینار بۆ 
كوردســتان دەنێرێــت، نە هەرێمی كوردســتان 
نەوتی خۆی رادەســتی بەغدا دەكات. بەڕای تۆ 
هەردوو لا گەیشتوونەتە ئەو بڕوایە كە هەر یەكەو 

خەرجی ماڵی خۆی بكات؟
فــازڵ نەبی: لــە بارودۆخی ئێســتادا بەڵێ، 
هــەردوو لایەن قەناعەتیان وایە هەر لایەك خۆی 

بەڕێوەببات.

رووداو: بەپێــی یاســای بودجــە بــێ، وەك 
یەكێتــی و گۆڕان لە بەغدا رایانگەیاند، بودجەی 
پێشمەرگە لە چوارچێوەی هێزی وشكانی عێراقدا 

خەرج دەكرێ، ئایا ئەوە چۆنە؟
فــازڵ نەبی: لەهەموو حاڵەتێكدا ســەرۆك 
وەزیرانــی عێــراق فەرماندەی گشــتیی هێزە 
چەكدارەكانە، خــۆی دەزانێ پارەكە چەندە. 
بەڕێــز عەبادی دەزانێ هێزی وشــكانی عێراق 
چەند وەردەگرێ و حیســابی كرد، مانگانە لە 
هێزی وشــكانی عێراق 38 ملیار دینار دەدرێ 

بە پێشمەرگە.
رووداو: لــە بودجــەی 2017دا چەند پارە بۆ 

حەشدی شەعبی دانراوە؟
فــازڵ نەبــی: لــە 10 مانگــی رابــردووی 
ئەمســاڵدا بەس بۆ مووچــە ترلیۆنێك و 300 
ملیــار دینــار )یەك ملیار دۆلار( بۆ حەشــدی 
شــەعبی خەرج كــراوە. لە بودجــەی 2017دا 
باســی 122 هەزار چەكداری حەشدی شەعبی 
كــراوە و لە ســاڵی داهاتــوودا نزیكەی ســێ 
ترلیۆن دیناری عێراقی بۆ حەشــدی شــەعبی 

خەرج دەكرێت.
رووداو: عێــراق پارەیەكــی زۆری لە قەرزی 
نێودەوڵەتی دەســتدەكەوێ. لەو قەرزە هیچی 

بۆ كورد هەیە؟
فــازڵ نەبــی: عێــراق تەنیــا لــە قــەرزی 
نێودەوڵەتی 19 ترلیۆن دیناری دەستدەكەوێ، 

بەڵام یەك دینار ناداتە كوردستان.

فازڵ نەبی، بریكاری وەزارەتی دارایی عێراق بۆ )رووداو(:

عەبادی خۆیشی دەزانێ بودجەی 2017ی عێراق 
لە بەرژەوەندی كوردستان نییە

بودجە تاوەكو 
نەگەیشتە پەرلەمان 

هیچ مینێكی بۆ 
كورد تێدا نەبوو

 
رێككەوتنی 2015ی 
نێوان هەولێر و بەغدا 

لەبەر یەك وشە 
شكستی هێنا

 
بەغدا 500 ملیار دینار 

دەداتە كوردستان، 
بەڵام كوردستان 
800 ملیار دیناری 

دەستدەكەوێ

عەبادی حیسابی 
فلس دەكات

 
بەغدا و هەولێر 

قەناعەتیان وایە كە هەر 
لایەك خۆی بەڕێوەببات

ماددەی 10ی بودجەی عێراق، بۆمبێكی گەورەیە 
بۆ كوردستان دانراوە

بۆ 2017 نزیكەی سێ ترلیۆن دینار 
بۆ حەشدی شەعبی خەرج دەكرێ

عێراق تەنیا لە قەرزی نێودەوڵەتی 19 ترلیۆن 
دیناری دەستدەكەوێ، بەڵام یەك دینار ناداتە 

كوردستان 

و  زۆر  ژمــارە  لەنێــو  ســاڵە   10 لــە  زیاتــر 
زەوەندەكانــی وەزارەتــی دارایــی عێراقدایــە، 
چەندینجار لەسەر نەناردنی بودجەی كوردستان 
بەهۆی  ئێســتاش  لەكاركێشــایەوە.  دەســتی 
لادانی وەزیــری دارایی عێراق كە كــورد بوو، بە 
پیاوی یەكەمــی ئەو وەزارەتــە دادەنرێ. د.فازڵ 
نەبی، بریــكاری وەزارەتی دارایــی عێراق، دوای 
2017ی عێراق لەلایەن  پەسەندكردنی بودجەی 
پەرلەمانەوە، لە هەڤپەیڤینێكدا لەگەڵ )رووداو( 
دەڵێت "ئــەو بودجەیە لە زەرەری كوردســتانە، 
فرۆشــتنی  لــە  كوردســتان  ئــەوەی  چونكــە 
نەوتەكەی دەســتی دەكــەوێ، زیاتــرە لەوەی 

بەغدا دەیداتێ".
 فازڵ نەبی هەروەها دەڵێت "حەیدەر عەبادی، 
ســەرۆك وەزیرانــی عێراق كە حیســاب بۆ فلس 
دەكات، خــۆی دەزانێ ئەو بودجەیــە لە زەرەری 

كوردستانە".

هەڤپەیڤین: هیڤیدار ئەحمەد

ئێستا یەكێك لە 
میحوەرە بەهێزەكانی 
نێو پەرلەمانی عێراق 

هێڵی مالیكی-
جبووری-یەكێتییە

 
20ی ئەم مانگە 

دادگا بڕیار لەسەر 
كەیسەكەی هۆشیار 

زێباری دەدات
 

ئومێدێكی زۆر هەیە 
هۆشیار زێباری 

بگەڕێتەوە 

تاك: ئێمە تەقینەوەكەی ئیستانبوڵمان كردووەكوردستانی
رووداو - ئیستانبوڵ

رێكخراوی هەڵۆكانی ئازادی كوردستان )TAK( لە راگەیێندراوێكدا بەرپرسیارییەتی خۆی لە تەقینەوەكانی ئیستەنبوڵ راگەیاند و ئاماژەی بەوەكردووە 
كە ناسنامەی خۆكوژەكان لە رۆژانی داهاتوو ئاشكرا دەكرێن. TAK لە راگەیێندراوێكدا لەبارەی تەقینەوەكانی ئیستەنبوڵ دەڵێت "گەلی تورك ئامانجی 

ئێمە نین، تیمی تۆڵەســێنی ش.تیرەژ چالاكییەكی زۆر وردیان ئەنجامدا". هەڵۆكانی ئازادی كوردســتان بانگەشــەی ئەوەی كردووە تەقینەوەكەی شەوی 
2016/12/10 كە لەلایەن دوو خۆكوژەوە بووە، بەو هۆیەوە زیاتر لە 100 كەس كوژراون و لە رۆژانی داهاتوودا ناوی ئەنجامدەرانی تەقینەوەكە بڵاودەكەنەوە.

پرۆژەكانی دەستووری توركیا كورد نائومێدتر دەكەن 
هێمن عەساف

رووداو - هەولێر

پارتــی داد و گەشــەپێدانی دەســەڵاتدار لە 
توركیــا خەریكە هەمــوو لەمپەرەكانــی بەردەم 
هەمواركردنەوەی دەستووری وڵاتەكەی لادەبات. 
بڕیارە پرۆژەی دەستوورێك بخاتە ریفراندۆمەوە 
كە بە هیچ شــێوەیەك پێكهاتەیەكی وەكو كورد 
خۆی تێدا نابینێتــەوە. پارتی گەلی كۆمارییش 
رەشنووســێكی ئامــادە كردووە كــە تەنیا یەك 

خاڵی لە بەرژەوەندیی كوردە.
دوای  نــوێ  دەســتوورێكی  داڕشــتنەوەی 
هەوڵێكــی بەردەوامی دوو ســاڵی تەواو لەلایەن 
تیمی یەكەمــی ئەردۆغانەوە، شكســتی هێنا و 
ئەمــەش بووە هــۆی دوورخســتنەوەی ئەحمەد 
داودئۆغڵو لە پۆستی سەرۆكوەزیران و سەرۆكی 
ئاكپارتی. دواتر بیناڵی یڵدرم وەك كەسی یەكەم 
بــۆ بەڕێوەبردنی ئەم كەیســە و جێبەجێكردنی 
خەونی ئەردۆغان، بەســەرۆكوەزیران و سەرۆكی 

ئاكپارتی دیاری كرا. 
حكومەتی ئێستای توركیا بە سەرۆكایەتی 
یڵدرم، هەمــوو تواناكانی تەرخان كردووە بۆ 
ئەوەی قۆناغێكی نــوێ بەڕێوەببات. قۆناغی 
هەمواركردنەوەی دەستووری توركیا و گۆڕینی 
سیســتەمی حوكمڕانی لــە پەرلەمانییەوە بۆ 

سەرۆكایەتی.

 سیناریۆی ئاكپارتی

ئاكپارتــی لە رێگــەی پەرلەمانــی توركیاوە 
لیژنــەی دانوســتاندنی لەبــارەی هەمواركردنی 
دەستوور پێكهێنا، ئاكپارتی دەیزانی لەو هەوڵەی 
ســەركەوتوو نابێت و ئۆپۆزیســیۆن: )هەدەپە، 
جەهەپــە و مەهەپە( دژایەتی دەكەن. بۆیە هەر 
لە ســەرەتاوە تۆپەكەی خستە گۆڕەپانی پارتە 
ئۆپۆزســیۆنەكان بــۆ ئەوەی كێشــە رووبدات و 
پاشــان بە میللــەت رابگەیەنێت كــە پەرلەمان 
توانای چارەسەركردنی كێشەكانی نییە و دەبێ 
راستەوخۆ گەل بڕیاری خۆی بدات. ئەوەش سەری 
گرت و بڕیاربەدەســتانی ئاكپارتی لە ســەرجەم 
كۆبوونەوە و بۆنەكاندا ئەم پرســەیان ورووژاند. 
جگــە لــەوەش كێشــە ناوخۆییەكانــی مەهەپە 
كاریگەری راستەوخۆی لەسەر دەوڵەت باخچەلی 
دانــا و لــە بەرامبــەر دەرهێنانی لــەم قەیرانە، 
داوای لێكرا پشــتگیری پرۆژەی ئاكپارتی بكات، 
بەهۆیەوە باخچەلی پەسەندی كرد و بەڕاشكاوی 

پشــتیوانی خۆی بۆ سیســتەمی سەرۆكایەتی و 
داواكارییەكانی ئاكپارتی راگەیاند. بەو شــێوەیە 
ئاكپارتی هاوبەشێكی بۆخۆی دۆزییەوە و توانی 

لەمپەرێك و ئاستەنگێك وەلابنێ. 
دوای لابردنــی لەمپــەری مەهەپە، هێرشــی 
ئاكپارتــی بــۆ ســەر هەدەپە دەســتی پێكرد، 
باشــترین بیانووش شــەڕی پەكەكە بوو لەنێو 
شــارەكانی باكــووری كوردســتان. توانــی لەو 
رێگەیەوە هەدەپە لە كۆمیســیۆنی دانوستاندن 
بۆ داڕشــتنەوەی دەســتوور دووربخاتەوە. هەر 
بەوەش نەوەســتا و بەرپرســانی ئــەو پارتەی 

خستە زیندانەوە.
كودەتا سەربازییەكەی شەوی 15ی تەمووزی 
رابردوو، دەســتی ئەم پارتــەی كراوەتر كرد بۆ 
لابردنی لەمپەرەكانی دیكەی وەكو رێكخراوەكانی 
كۆمەڵگەی مەدەنی و سەندیكاكان و كەسایەتییە 

ئەویشــیان  میدیــاكاران.  و  ئەكادیمیســتەكان 
لەڕێی دەســتگیركردن و دادگاییكــردن و لەكار 

دوورخستنەوەیان. 
ئەوەی پێشتر ئاكپارتی حیسابی بۆ نەكردبوو، 
گرووپــی فەتحوڵــا گولەن بوو تــا دواتر بۆیان 
دەركەوت مەترســیدارترین رێكخســتن و شانەی 
نهێنین كە دەتوانن گورزێكی بەهێز لە ئامانجەكانی 
ئاكپارتــی بدەن، بۆیە زۆر بەخێرایی دەســتیان 
كرد بەهەڵمەتێكــی فــراوان و پڕوپاگەندەیەكی 
رێكخراو بۆ شــكاندنی شكۆیان و بەهەمان ریتم 
و خێراییشــەوە لــە پەرلەمان بــە رێكخراوێكی 
تیرۆریســت لە قەڵەمیاندا و خســتیانە لیســتی 
رەش و توانییــان زۆر بەخێرایــی گرتووخانەكان 
پڕبكەن لە ئەندامانی ئەم گرووپە و لە پلاتفۆرمە 
نێودەوڵەتییەكانــدا وەك ئەنجامــدەری كودەتــا 

سەربازییەكە تۆمەتباریان بكەن. 

لەمپــەرە  لــە  یەكێكــە  ئێســتا  جەهەپــە 
مەترســیدارەكانی بــەردەم رێــگای ئاكپارتی بۆ 
بەدیهێنانی خەونەكەی ئەردۆغان، بۆیە هەوڵەكان 
چــڕ كراونەتەوە بۆ بەرەنگاربوونەوەیان، ئەویش 
بــەدوو شــێوە: یەكەمیــان تۆمەتباركردنیان بە 
بەرگریكــردن لــە گرووپــی فەتحوڵــا گولــەن، 

دووەمیشیان بە بەرگریكردن لە پەكەكە.

بەرەو ریفراندۆم

ئەردۆغــان و ئاكپارتــی وێــڕای ئــەم هەموو 
سەركێشــییە، دەزانن كە لە رێگەی پەرلەمانەوە 
هەرگیــز ناتوانــن دەنگی پێویســت كۆبكەنەوە 
تاوەكو دەســتوور هەموار بكەنەوە و سیستەمی 
ســەرۆكایەتی جێگیر بكەن. چونكــە ئاكپارتی 
پێویســتی بــە 367 دەنگ هەیە لــە كۆی 550 

دەنگ. لە كاتێكــدا تەنیا ئاكپارتی 316 دەنگی 
هەیە و مەهەپە 39 دەنگی هەیە كە دەكاتە 355 
دەنگ و هێشــتا پێویســتی بە 12 دەنگی دیكە 
دەبێت كە هەرگیز ناتوانێت ئەم 12 دەنگە دابین 
بكات. چونكە جەهەپە و هەدەپە لە ســەرەتای 
قۆناغەكەدا رەتیانكردەوە و دژایەتییان كرد. جگە 
لەمەش تــەواوی 39 دەنگی مەهەپەی گەرەنتی 
نەكــردووە. بۆیــە هەوڵــەكان چــڕ دەكاتەوە بۆ 
كەلێنێك و بۆشاییەكی یاسایی تاوەكو ریفراندۆم 
بكات و بەرپرســیارێتییەكە لەسەر شانی خۆی 
لابــدات و بیخاتە ئەســتۆی گــەل و بەوجۆرە لە 
داهاتــوودا كەس گلەیــی و لێپێچینەوەی لەگەڵ 
نەكات. لە ریفراندۆمەكەشــدا ئەگــەر 50+1%ی 
دەنگەكان بەدەســت بهێنێ، دەتوانێت دەستوور 
بەویســتی خــۆی هەمــوار بكات و سیســتەمی 

سەرۆكایەتی پەسەند بكات. 

رەشنووسی ئەڵتەرناتیڤی 
جەهەپە

بەپێچەوانەی ئاكپارتی، پارتی گەلی كۆماری 
"جەهەپــە" رایگەیاند كە ئەوانیش پڕۆژەیەكی 
دەســتووریان ئامادە كردووە و دوای ئاكپارتی 
پێشكەشی ســەرۆكایەتی پەرلەمانی توركیای 
دەكەن. لە بەرامبەر هەموو ئەگەرێكدا پێویستە 
ئەم دوو رەشنووســە بخرێتە واری تاوتوێكردن 
و خوێندنــەوە و دانوســتاندن و كۆبوونــەوە و 
دەنگــدان و ئینجــا ریفرانــدۆم، كــە لانیكــەم 
پرۆژەكــە و مەرامــی ئاكپارتی بــۆ ماوەیەكی 
زۆر دوا دەخــات و لە ئامانجەكانی بەڕێژەیەكی 

كاریگەر بەلاڕێیدا دەبات.
 

پرسی كورد 
لە رەشنووسەكانی دەستووردا

هەردوو رەشنووسەكەی ئاكپارتی و جەهەپە 
دەقێكــی روون و ئاشــكرایان تێــدا نییــە بۆ 
دەســتەبەركردنی مافە ســەرەكییەكانی كورد 
لە توركیا. ئاكپارتی هەموو خەمیان بۆ پرسی 
ســەرۆكایەتی و پێدانی دەســەڵاتی رەهایە بە 
ســەرۆككۆمار كــە تاكــە كاندیدیــان بــۆ ئەم 
پۆســتەش خودی رەجەب تەیــب ئەردۆغانە. 
لەگەڵ چەنــد هەموارێــك وەك كاراكردنەوەی 
ســزای لە ســێدارەدان و پێدانی دەسەڵاتێكی 
كەم بە پەرلەمــان و ژمارەی پەرلەمانتارانیش 

دەكرێتە 600 پەرلەمانتار. 
بــەڵام رەشنووســەكەی جەهەپە بــۆ كورد 
تۆزێك باشــترە، چونكە لە هەموارەكاندا داوای 
كەمكردنەوەی رێژەی بەربەســتی هەڵبژاردن لە 
10% بۆ 3% دەكات. ئەمە جگە لەوەی گەیشتنی 
هەدەپە بە پەرلەمان گەرەنتی دەكات، رێگە بۆ 
پارتە كوردییەكانی دیكەش خۆشدەكات بگەنە 
پەرلەمــان. بەمەش رێــژەی نوێنەرایەتی كورد 
زیاتر دەبێت. ئەوەی ماوەتەوە پرســی زمان و 
هەڵگرتنی قەدەغەی زمانی كوردییە لە روانگەی 
خوێنــدن  قەدەغــەی  هەڵگرتنــی  و  سیاســی 
بەزمانی دایك، چارەســەركردنی كێشەی كورد 
و راگرتنی خوێنڕشتن و راگەیاندنی ئاگربەستی 
هەمیشــەیی و كرانەوەی كرداری بە رووی كورد 
كــە هەموو ئەو پرســانە لە ســایەی ململانێ و 
ناكۆكیی لایەنە سیاســییەكان، بە هەڵواسراوی 

ماونەتەوە.  

فوئاد حەقیقی
رووداو - هەولێر

سوپای پاسداران لە رۆژهەڵاتی كوردستان لەم 
ساڵانەی دواییدا چالاكییەكانی چڕ كردووەتەوە، بە 
تایبەتی لە بواری ئابووریدا. حیزبەكانی رۆژهەڵاتی 
كوردســتان بە گومانەوە لەم چالاكییانە دەڕوانن 
و دەڵێن: ســوپای پاســداران دەیەوێ كۆمەڵگای 
رۆژهەڵاتی كوردستان بە تەواوی كۆنترۆڵ بكات.

ســوپای پاســداران ســاڵی 1979 بە بڕیاری 
ئایەتوڵڵا خومەینی، رابەری شۆڕشــی ئیســامی 
دامــەزرا. ئەم هێزە بڕیار بوو تەنیا پارێزگاری لە 
حكومەتی تازە بە دەسەڵات گەیشتوو بكات، بەڵام 
وردە وردە جێی بە ســوپا )ئەرتەش( لەق كرد و 
ئێستا لە بوارەكانی سەربازی، سیاسی و ئابووریدا 

رۆڵی یەكلاكەرەوەی هەیە. 
سوپای پاســداران پێنج لقی سەرەكی هەیە. 
هێزی وشــكانی، دەریایی، ئاســمانی، بەسیج و 

سوپای قودس )كە لقی دەرەوەی ئێرانە(.
محەممــەد حوســێن رەجەبــی، فەرمانــدەی 
سوپای پاســداران لە پارێزگای سنە، سەرەتای 
پایــزی ئەمســاڵ رایگەیانــد 503 پــرۆژەی لەم 
پارێزگایــەدا لەبەردەســتە كــە ســەرمایەكەیان 

دەگاتە 20 ملیار تمەن.
 هەروەهــا ئاشــكرای كرد كە لەســاڵی 2009 
تاوەكو 2015 لە پارێزگای ســنە 3000 پڕۆژەیان 
جێبەجــێ كــردووە، لەوانــەش 1643 پرۆژەیــان 

تایبەت بە بواری ئاوەدانكردنەوە بوون.
پرۆژەكانی ســوپای پاسداران بریتی بوونە لە 
قوتابخانە، خانەی بێسەرپەرشتان، دروستكردن و 
نۆژەنكردنەوەی مزگەوت، یاریگا، پرد، كتێبخانە، 
راكێشــانی بۆڕی ئاو بۆ گوندە دوورەدەستەكان، 

حوسێنییە و دروستكردنی رێگەوبان.
هــەر ســەرەتای پایــزی ئەمســاڵ مەجیــد 
ئەرجومەنــد فــەڕ، جێگــری قــەرارگای باكووری 
رۆژئــاوای ئێران، گوتی "لە پارێزگاكانی ســنە و 

ورمێ 2000 پرۆژەیان بە مەبەســتی ســڕینەوەی 
دواكەوتوویــی،  و  پشــتگوێخراوی  ئاســەواری 

جێبەجێ كردووە.
سوپای پاسداران پرۆژەكانی وەك هەوڵێك بۆ 
ســڕینەوەی ئاسەواری پشتگوێخستن دەناسێنێ. 
ئەم ســوپایە لە بواری دیكەشدا سەرمایەگوزاری 
دەكات و دەیــەوێ بــۆ هەنگوینــی ئیــام ماركە 
دروست بكات. هەنگوینی ئیلام یەكێك لە باشترین 
جۆرەكانــی هەنگوینــە و ئیــام وەك ناوەنــدی 

بەرهەمهێنانی هەنگوین دەناسرێ.

حكومــەت لــە رێگەی ســوپای پاســدارانەوە 
قەرزی بانكی بۆ پەرەپێدانی گوندەكانی شــەش 
پارێــزگا دەدات كــە ســێ لــەو پارێزگایانــە لــە 
رۆژهەڵاتی كوردستانن، ئەوانیش بریتین لە سنە، 
كرماشــان و ورمێ. سوپا لە هەر پارێزگایەدا 20 
ملیار تمەن قەرزی بانكی بە ســوودی كەمەوە بە 

گوندنشینان دەدات.
پەرەپێدانــی  جێگــری  رەزەوی،  ئەبولفــەزل 
گونــدەكان و ناوچــە دواكەوتــووەكان، بێكاریی 
وەك كێشەی ســەرەكی لاوان لە قەڵەم دەدات و 

دەڵێ "بەو پرۆژەیە دەكرێ بەشــێك لە كێشــەی 
گوندنشینەكان چارەسەر بكرێ".

سوپا لە رێگای دیكەشــەوە هاوكاریی خەڵك 
دەكات. ماوەیەك لەمەوبەر لە سەلاسی باوەجانی 
لــە پارێــزگای كرماشــان خــۆراك و كەلوپەلــی 
رۆژانەیان بەسەر خەڵكدا دابەش كرد. 100 هەزار 

تمەنیشیان دایە هەر خێزانێكی بێسەرپەرشت.
بــەڵام حیزبەكانــی رۆژهەڵاتــی كوردســتان 
ئەودیوی شاراوەی ئەم هەوڵانەی سوپا پاسداران 
دەبینــن. كاوە بەهرامی، ئەندامی ســەركردایەتی 

حیزبــی دیموكراتی كوردســتانی ئێــران )حدكا( 
دەڵــێ "ســوپای پاســداران دەیــەوێ خەباتــی 
چەكداریی پێشمەرگە لاواز بكات، دەنا سوپا هیچ 

ئاوەدانییەكی بە دیاری نەهێناوە".
بەگوتــەی بەهرامــی، لــەم یەك دوو ســاڵەی 
دواییــدا كــە خەباتــی چەكــداری لــە رۆژهەڵاتی 
كوردســتان دەستی پێكردووە، سوپای پاسداران 
بۆ ئەوەی نیشــان بدات كە دڵسۆزی خەڵكە، ئەو 

جۆرە هەوڵانە دەدات.
بەهرامــی ئامــاژەی بەوەدا كە هیــچ كام لە 
پرۆژەكانی ســوپای پاســداران لــە رۆژهەڵاتی 
كوردســتان گرنــگ و ســتراتیژی نیــن و هیــچ 
كاریگەرییــان لەســەر كەمكردنــەوەی رێــژەی 
بێــكاری نەبــووە "بــۆ نموونــە كارخانەیەكیان 
دروســت نەكــردووە خەڵك كاری تێــدا بكات. 
بەڵكــوو كارەكانیــان هەموو بــۆ ئەوەیە كە وا 
نیشــان بدەن ئەگەر پێشــمەرگە نەبێت، ئەوان 

خزمەتی زیاتر دەكەن".
 گوتیشــی "مەبەستی پاسداران لەو پرۆژانە 
زۆرتــر  دەیــەوێ خەڵــك  و  ئەمنییــە  تەنیــا 

بەخۆیەوە ببەستێتەوە".
عومەر باڵەكــی، ئەندامی دەفتەری سیاســی 
حیزبــی دیموكراتی كوردســتان )حــدك( دەڵێ 

"ســوپای پاســداران لــە دوای شــەڕی ئێــران و 
عێراقــەوە، خــۆی لــە چوارچێــوەی چالاكییــە 
ســەربازییەكاندا قەتیــس نەكــردووە. بەڵكوو بۆ 
ئــەوەی بتوانێت لــە هەموو بوارەكانــدا بڕیاردەر 
بێت، پێویســتە كەرتــی ئابووریش بەدەســتەوە 
بگرێت. ســوپا لە بواری ئەمنی و ســەربازییەوە 

باڵا دەستە".
عومــەر باڵەكیــش پرۆژەكانــی پاســداران لە 
رۆژهەڵاتی كوردســتان بە بێ بایەخ وەسفدەكات 
و دەڵێت "ســەرمایەگوزاری ســوپا لە رۆژهەڵاتی 
كوردســتان زۆرتــر پڕوپاگەندەن، دەنــا پرۆژەی 
گــەورە نیــن، تەنیا بۆ ئەوەیە كە شــەرعیەت بە 

خۆی بدات لە رۆژهەڵاتی كوردستان".
بە بۆچوونی باڵەكی "سوپا دەیەوێ بە خەڵك 
بڵێــت كە ســەرەڕای بوونــی كەشــی ئەمنی لە 
رۆژهەڵاتی كوردســتان، ئەوان نایانەوێ خەڵك لە 
ئاوەدانكردنەوە و خزمەتگوزارییەكان بێبەش بن". 
بەڵام كاوە بەهرامی پێیوایە "ســوپای پاســداران 
مەبەســتیەتی بڵی، ئەوە لە كوردستانیش ئەمن 
و ئاسایش جێگیرە، بۆیە ئەویش سەرمایەگوزاری 
دەكات. هەروەهــا دەیــەوێ بــە خەڵك بڵێ ئێوە 
لــە رووی ئەمنییــەوە هاوكاریمان بكەن، ئێمەش 

پێداویستییەكانتان بۆ دابین دەكەین".

"برایانی قاچاخچی" گەندەڵ دەبن

ســوپای پاسداران لە دوای هاتنە ســەركاری مەحموود ئەحمەدی نەژادەوە 
بەتایبەت لە بــواری ئابووریدا رۆڵی زیاتری پێــدرا. ئەگەرچی دواتر مەحموود 
ئەحمەدی نــەژاد نێوانی لەگەڵیان تێكچوو و بە "برایانــی قاچاخچی" ناوزەدی 

كردن.
حەسەن روحانیش ساڵی 2014 بەشــێوەی ناڕاستەوخۆ رەخنەی لە سوپای 
پاســداران گرت و گوتی: "كۆبوونەوەی دەســەڵات لە دەســتی ناوەندێكی 
دیاریكراودا گەندەڵی دروست دەكات". ســەرۆككۆماری ئێران گوتی "ئەگەر 
زانیــاری، چەك، پارە، ســەرمایە، ماڵپەڕ، رۆژنامە و ئاژانســی هــەواڵ هەمووی 

پێكەوە كۆببنەوە، ئەبوزەڕ و سەلمانیش گەندەڵ دەكەن".

پاسداران بە پرۆژەی ئابووری 
رۆژهەڵاتی كوردستان كۆنترۆڵ دەكات

پشتیوان جەمال
رووداو - سلێمانی

گوتەبێژی یەكێتی وەبەرهێنەرانی كوردستان 
ئاشكرای كرد ژمارەیەك وەبەرهێنەری كوردستان 
بــۆ وەبەرهێنان روویان لە ئێــران كردووە. ئەو 
پێشــبینی كرد لە دوو مانگی داهاتوودا كۆچی 
وەبەرهێنەران بۆ ئەو وڵاتە بگاتە 30%، ئەوەش 

بە "مەترسی" بۆ سەر كوردستان دەزانێت.
 2016/12/12 دووشــەممە  ئەمــڕۆ 
كۆنفرانسێكی نێودەوڵەتی لە شاری كرماشانی 
رۆژهەڵاتی كوردســتان بەمەبەســتی راكێشانی 
وەبەرهێنــەری دەرەكــی بۆ ئەو وڵاتە دەســت 
بــە كارەكانــی دەكات و ســێ رۆژ دەخایەنێت. 
شاندێكی باڵای وەبەرهێنەر و بازرگانانی هەرێمی 

كوردستانیش بەشداری كۆنفرانسەكە دەكەن.
یەكێتــی  گوتەبێــژی  مەحمــوود،  یاســین 
)رووداو( بــە  كوردســتان  وەبەرهێنەرانــی 
ی راگەیانــد، لــە كۆنفرانســەكەدا جگــە لــە 
بەشداریكردنیان، پانێلێكیش بۆ وەبەرهێنەرانی 
كوردســتان تەرخان كــراوە و ئەویش گوتارێك 

پێشكەش دەكات.
وەكــو ئەو گوتی، بەپێی یاســای ئەو وڵاتە، 
هەمــوو وەبەرهێنەرێكــی دەرەكــی دەتوانێــت 
100%ی پڕۆژە لەو وڵاتە بەناوی خۆیەوە بكات 
و لەوێش بانك قەرزیان پێدەدات و كارئاسانیی 
دیكەشــیان بــۆ دەكات. بەرپرســانی بازرگانی 
ئێرانیــش لــەم كۆنفرانســەدا كار دەكــەن بــۆ 
راكێشــانی وەبەرهێنەرانی وڵاتانی نزیكی ئێران 

بۆ ئەنجامدانی پڕۆژەی وەبەرهێنان.

قەیرانی دارایی كاریگەری گەورەی لەســەر 
وەستانی پڕۆژە ســتراتیژییەكانی كوردستان 
هەبــووە، بــە گوتــەی یاســین، لــە ســاڵی 
رابردووەوە تائێســتا نزیكــەی 15 وەبەرهێن 
وەبەرهێنــان،  بــۆ  ئێــران  روویانكردووەتــە 
یەكێكیــان پرۆژەیــەك جێبەجــێ دەكات كە 

سەرمایەكەی 200 ملیۆن دۆلارە.
مەلا یاســین پێیوایــە ئەو كۆنفرانســەكەی 
كرماشــان رێگەخۆشــكەر دەبێت بۆ راكێشانی 
وەبەرهێنەرانی كوردستان. گوتیشی "پێشبینی 
دەكەیــن لــە داهاتــوودا 30%ی وەبەرهێنەرانی 
كوردســتان روو لە ئێران بكەن". ئەوەشــی بە 
مەترســی بۆ ســەر كوردســتان زانــی و گوتی 
"راستە ئەو كۆنفرانسە بۆ ئێران باشە، بەڵام بۆ 
ئێمە خراپ و مەترسیدارە، لەبەرئەوەی بەهۆی 
قەیرانی دارایی، ســێكتەری وەبەرهێنان كەوت 
و دەیــان وەبەرهێنــی دەرەكی، كوردســتانیان 
جێهێشــت، ئێســتاش وەبەرهێنەری نێوخۆیی 
كوردستان جێبێڵن، ئەی خۆمان چی بكەین؟".

نــازم دەبباغ، نوێنــەری حكومەتی هەرێمی 
كوردســتان لــە كۆماری ئیســامی ئێــران بە 
یاســای  پێشــتریش  راگەیانــد،  )رووداو(ی 
وەبەرهێنانــی دەرەكــی هەبــووە، بــەڵام دوای 
رێككەوتنــی وڵاتانــی )5 + 1( لەســەر بەرنامە 
ئەتۆمییەكەی ئێران، هەلــی زیاتر بۆ كۆمپانیا 
دەرەكییەكان رەخسا تاوەكو سەرمایەكانیان لە 
ئێران بەگەڕبخەن، لەو رووەشەوە دڵنیایی زیاتر 

بە كۆمپانیاكان دەدرێت.
دەبباغ گوتی "لە ناوەڕاســتی ئەمساڵەوە بە 
ئاشكرا هەست بە هاتنی كۆمپانیا دەرەكییەكان 

بۆ وەبەرهێنان لە ئێران دەكرێت.
دەبباغ، ئاماری وەبەرهێنەرانی كوردستانی لا 
نەبــوو كە روویــان لەو وڵاتــە كردبێت و گوتی 
"ئامارمان لا نییە، بەڵام ئاگادارین دێن و ئەگەر 
گرفتیشــیان نەبێت پەیوەندیمان پێوە ناكەن، 

چونكە بەپێی یاسا كاری خۆیان دەكەن". 
د.نــووری عوســمان، ســەرۆكی دەســتەی 
وەبەرهێنەرانــی كوردســتان بــە وەكالــەت بە 

)رووداو(ی راگەیاند، ئامــاری چوونە دەرەوەی 
وەبەرهێنەرانیان لا نییە، بەڵام گوتی "لەم كاتەدا 
نــەك پێمان بــاش نییە وەبەرهێنــەری خۆمان 
بڕۆنە دەرەوە، بەڵكو پێمان باشە وەبەرهێنەری 

دەرەوەش بێنە كوردستان".
ئەوەی بەلای یاســین مەحموودەوە جێی 

سەرنجە، زۆربەی وەبەرهێنەرانی كوردستان 
كــە بانگهێشــتی ئــەو كۆنفرانســە كــراون، 
خەڵكــی ســلێمانی و گەرمیانــن و گوتــی 
"ئــەوەش پەیوەندی بە نزیكایەتی جوگرافی 
ئێران لە سلێمانی و گەرمیانەوە هەیە، جگە 
لــەوەش پەیوەنــدی پارتــە سیاســییەكانی 

سلێمانی لەگەڵ ئێران باشە".
بــەڵام نوێنەرەكەی حكومەتی هەرێم ئەو 
قســەیەی رەتكردەوە و گوتی "ئەوە راست 
نییــە، بەڵكو ئێران پێشــوازی لــە بازرگان 
و وەبەرهێنــەری هەمــوو ناوچەیــەك بــێ 

جیاوازی دەكات".

وەبەرهێنەرانی كوردستان روو لە ئێران دەكەن

گوتەبێژی یەكێتی وەبەرهێنەرانی كوردستان:
 پێشــبینی دەكەین 30%ی وەبەرهێنەرانی كورد 

روو لە ئێران بكەن

رووداو - سلێمانی

وەزارەتــی كارەبــا لــە هەرێمی كوردســتان 
بڕیاری داوە پڕۆژەكەی سلێمانی كە پێدانی 20 
ئەمپێر كارەبایە بە هەر ماڵێك، لە سەرتاسەری 
كوردستان جێبەجێ بكات. بەڕێوەبەری گشتیی 
كارەبای ســلێمانیش دەڵێت تا دوو مانگی دیكە 

پڕۆژەكەیان لە سلێمانی جێبەجێ دەكەن.
بەڕێوەبەرایەتی گشــتیی كارەبای ســلێمانی 
پڕۆژەیەكــی پێشكەشــی وەزارەتــی كارەبــا و 
پارێــزگا و ئەنجوومەنــی پارێــزگا كــردووە بۆ 
دیاریكردنــی بــڕی 20 ئەمپێــر كارەبــا بۆ هەر 
ماڵێك، پڕۆژەكەشیان پەسەند كراوە و بەنیازن 
لەم هەفتەیەدا بانگهێشتی كۆمپانیا نێوخۆییەكان 
بكــەن بەمەبەســتی وەرگرتنــی تەنــدەر بــۆ 

دەستكردن بە جێبەجێكردنی.
بەپێی ئاماری بەڕێوەبەرایەتی گشتی كارەبای 
ســلێمانی كە دراوەتــە )رووداو(، لە ســنووری 

پارێزگای ســلێمانی جگە لە ئیدارەی گەرمیان، 
530 هــەزار هاوبەشــی كارەبا هەیــە و لەوەش 
نزیكەی 450 هەزاریان ماڵن، هەر هاوبەشێكیش 
بەپێی پێوەرەكانیان دەتوانن 40 ئەمپێر یان 60 

ئەمپێر كارەبا بەكاربێنن.
ســالار حیســامەددین، بەڕێوەبەری گشــتی 
كارەبای سلێمانی بە )رووداو(ی راگەیاند، بەپێی 
پڕۆژەكەیان، پلانیان وایە كارەبای نیشتمانی بۆ 
هەر هاوبەشێكیان بۆ 20 ئەمپێر كەم بكەنەوە و 

16 كاژێر كارەبا بدەنە هاووڵاتیان.
كارەبای سلێمانی بۆ جێبەجێكردنی پڕۆژەكە، 
سنووری سلێمانی بۆ 10 ناوچە پۆلێن كردووە، 
هەر ناوچەیەكیش دەداتە كۆمپانیایەكی نێوخۆیی 

و سێركێت بۆ ماڵان دادەنێن.
ســالار حیســامەددین گوتــی "بەنیازین لەم 
هەفتەیــەدا بانگهێشــتی كۆمپانیــاكان بكەیــن 
بــۆ وەرگرتنــی تەنــدەر، دوای دەرچوونی ناوی 
كۆمپانیاكان، گرێبەســتیان لەگــەڵ دەكەین بۆ 

هێنانی سێركێتی 20 ئەمپێری و كێبڵ و قاعیدە، 
دواتریــش ئەو ســێركێتە لە تەنیشــت پێوەری 
كارەبای ماڵان دادەنرێ و مۆری لێدەدرێت تاوەكو 
دەستكاری نەكرێ، بەڵام تائێستا نازانین نرخی 
سێركێتەكان چەند لەسەر هاووڵاتیان دەكەوێت".
بە قسەی بەڕێوەبەری كارەبای سلێمانی بێت 
و بەپێــی ئەو پلانــەی دایانڕشــتووە، لە رۆژی 
دەســتبەكاربوونی كۆمپانیاكانەوە تا دوو مانگی 

داهاتوو دەبێت پڕۆژەكە تەواو ببێ.
ســەبارەت بــە كارەبای كارگــەكان و ناوچە 
پیشەســازییەكان، سالار حیســامەددین گوتی 
"پلانــی داهاتوومــان بــۆ شــوێنە بازرگانــی و 
پیشەســازییەكانە، هــەر كارگەیەك پێویســتی 
كــرد كارەبایان كــەم دەكرێتەوە، بــەڵام كارگە 
گەورەكانــی دیكــە لەلایەن كارەبــای هەرێمەوە 

بەشی خۆیان بۆ جیاكراوەتەوە". 
پڕۆژەكــەدا،  جێبەجێكردنــی  كاتــی  لــە 
چارەنووســی موەلیــدەكان چی بەســەر دێت؟ 

بەرپرســەكەی كارەبا گوتی "لەو كاتەشــدا هەر 
پێویستمان بە مۆلیدەكان دەبێت".

محەممەد ئەمین هەورامی، گوتەبێژی وەزارەتی 
كارەبا بەئاماژەدان بــەوەی پڕۆژەكەیان بەدڵە، 
چونكە لە دابەشــكردنی كارەبــادا دادپەروەریی 
بــەدی دێت، گوتــی "هاووڵاتی بە چوار تا پێنج 
ئەمپێری موەلیدە قەناعەت دەكات، بێگومان 20 

ئەمپێری حكومەت بەتەواوی بەشی دەكات".
ســەبارەت بــە جێبەجێكردنــی پرۆژەكەی 
سلێمانی لە سەرتاسەری كوردسان، محەممەد 
ئەمیــن هەورامی گوتــی "بەنیازیــن پڕۆژەكە 
بكەینە بەرنامەیەكی سەرتاســەری، لەمەودوا 
هەر هاوبەشــێكی تازە داوای كارەبا بكات 20 
ئەمپێــری دەدەینــێ، بۆ شــارەكانی دیكەش 
ئێستا لە تاوتوێ و بڕیاردانی كۆتاییداین، بەڵام 
تائێستا قسەمان لەگەڵ بەڕێوەبەرایەتییەكانی 
رەنگــە  و  نەكــردووە  دهــۆك  و  هەولێــر 
لەداهاتوویەكــی نزیكــدا گفتوگۆی لــە بارەوە 

بكرێت".
بەپێی ئاماری بەڕێوەبەرایەتی گشــتی 
كارەبــای هەولێر كە دراوەتــە )رووداو(، 

لــە ســنووری پارێزگاكەیــان نزیكەی 
500 هەزار هاوبەش هەیە و لەوەش 
نزیكــەی 420 هەزاریــان ماڵــن، بە 
كارەبــای نیشــتمانی و موەلیدەش 
نزیكــەی 15 كاژێــر كارەبــا بــە 

هاووڵاتیان دەدرێت.
حسێن حەمەد قادر، بەڕێوەبەری 
گشتیی كارەبای هەولێر بە )رووداو(
ی راگەیانــد، ئەوانیش پڕۆژەكەیان 
حاڵەتــی  لــە  و  باشــە  بــەلاوە 

جێبەجێكردنیدا هەموو شــوێنەكانی 
نیشــتەجێبوون دەگرێتــەوە، بەپێی 

پڕۆژەكەشیان، جگە لە دانانی سێركێت، 
پێوەری ماڵانیش دەگۆڕدرێت و هەردووكیان 
دەخرێنە نێو سندووقێكەوە و مۆر دەكرێن.

پرۆژەكەی سلێمانی لە هەموو كوردستان جێبەجێ دەكرێت

دوو مانگی دیكە كارەبای ماڵان لە سلێمانی 
دەبێتە 20 ئە�مپێر

رووداو - سلێمانی

نامــەی دەستلەكاركێشــانەوەی رێكــەوت 
زەكــی، ســەرۆكی فراكســیۆنی یەكێتــی لە 
ئەنجوومەنی پارێزگای سلێمانی قبووڵ كراوە 
و ئێســتاش دوو ئەندامــی فراكســیۆنەكە بۆ 
وەرگرتنی ئەو پۆستە كاندیدن، بەڵام چانسی 
یەكێكیان بەهێزترە و ئەو كاندیدەش دەڵێت 
"وەرگرتنی پۆستەكە بە مافی خۆم دەزانم و 
بۆ ئەو مەبەستەش واژۆی 10 ئەندامم هەیە".

رێكــەوت زەكــی، ســەرۆكی فراكســیۆنی 
یەكێتــی لە ئەنجوومەنی پارێزگای ســلێمانی 
رۆژی 2016/11/2 بــە نامەیــەك بــۆ جاری 
دووەم داوای بەخشــینی لــە ســەرۆكایەتی 
فراكسیۆنەكە پێشكەشی مەڵبەندی سلێمانی 

یەكێتی كردووە.
لــە بەشــێكی نامەكەیــدا هاتــووە "دوای 
ئەوەی ســاڵی رابردوو داوای بەخشــینم كرد 
لە ئەركی ســەرۆكی فراكســیۆنی یەكێتی لە 
ئەنجوومەنی پارێزگای ســلێمانی، ئێســتا بۆ 

دووەمجــار لــە رێگای ئــەم نامەیــەوە داوای 
بەخشین دەكەم، لە ئەمڕۆوە وەك ئەندامێكی 
فراكسیۆنی یەكێتی درێژە بەكارەكانم دەدەم، 

نەك سەرۆك فراكسیۆن".
فراكســیۆنی یەكێتــی لــە ئەنجوومەنــی 
گەورەتریــن  دووەم  ســلێمانی  پارێــزگای 
هەیــە،  ئەندامیــان   11 و  فراكســیۆنە 

بەپێــی زانیارییەكانــی ســەرچاوەیەك لــە 
فراكســیۆنی یەكێتی بــۆ )رووداو(، نامەی 
زەكــی  رێكــەوت  دەستلەكاركێشــانەوەی 
لەلایــەن مەڵبەنــدی ســلێمانییەوە قبــووڵ 
كراوە و چاوەڕوێی دانانی كەســێكی دیكەن 

بۆ ئەو پۆستە.
ســەرچاوەكە گوتی "سێ هەفتە لەمەوبەر 

لە مەڵبەند كۆبوونەوە بۆ ئەو مەبەســتە كرا، 
ئێســتاش هەریەك لــە رزگار حەمەنووری و 
سەباح شەهید فەتاح، ئەندامانی ئەنجوومەن 
لە فراكسیۆنی یەكێتی بۆ وەرگرتنی سەرۆكی 

فراكسیۆن كاندیدن".
پێشــتر ســەرۆكی فراكســیۆن بەشێوەی 
مەركــەزی لەلایــەن یەكێتییــەوە دانرا، نەك 
بەشێوەی هەڵبژاردن. ســەرچاوەكە پێیوایە 
چانســی رزگار حەمەنووری بۆ سەرۆكایەتی 
ســاڵ  "دوو  گوتــی  و  زیاتــرە  فراكســیۆن 
رزگار  و  زەكــی  رێكــەوت  لەمەوبەریــش 
حەمەنووری كاندیدی پۆســتەكە بوون، بەڵام 
بەشــێوەی رێككەوتن رێكەوت وەكو سەرۆك 
دیاریكرا، ئێســتاش ئەگەر بەپێی رێككەوتن 
و هەڵبژاردنیــش بێــت، هــەر مافــی رزگار 

حەمەنوورییە".
زیاد جەبار، جێگری بەرپرسی مەڵبەندی 
سلێمانی لەو بارەیەوە بە )رووداو(ی راگەیاند 
دەستلەكاركێشــانەوەی  نامــەی  "وەڵامــی 
رێكــەوت زەكی وەكو ســەرۆكی فراكســیۆن 

قبووڵكــراوە و لــە داهاتوویەكی نزیكیشــدا 
فراكســیۆنەكە  بــۆ  نــوێ  ســەرۆكێكی 

دەستنیشان دەكرێت".
بــۆ  ئەندامــەش  دوو  بــەو  ســەبارەت 
ســەرۆكایەتی فراكسیۆن و شێوازی دانانیان، 
ناوبراو گوتی "رەنگە تا ئێســتا هەر ئەو دوو 
ئەندامــە خۆیان ئامادەكردبێت و پۆســتەكە 
بــۆ یەكێكیان بێت، بەڵام كاتێكیش بەفەرمی 
باســی بكرێت رەنگە كاندیدی دیكەش هەبن، 
بەڵام تائێستا نازانرێت بەشێوەی هەڵبژاردن 

یان مەركەزی سەرۆكی نوێ دادەنرێت". 
رزگار حەمەنووری وەرگرتنی ئەو پۆستە 
بــە مافی خــۆی دەزانێــت و بــە )رووداو(
ی راگەیانــد "كاتێــك د.ئاســۆ فەرەیدوون 
كاندیدی پارێــزگار بوو، لە كۆبوونەوەیەكی 
فراكسیۆندا كە 10 ئەندام ئامادەبوون و بە 
كاك د.ئاسۆشــەوە، رێككەوتــن كرا ماوەی 
دووەمــی ســەرۆكایەتی فراكســیۆن بۆ من 
بێت، بەڵام ئێستا كاك سەباحیش دەیەوێت 
خــۆی كاندیــد بــكات، بۆیــە وەرگرتنــی 

پۆستەكە بە مافی خۆم دەزانم".
كردنــی  دیــاری  شــێوازی  ســەبارەت 
ســەرۆكی فراكســیۆن كە ئایا بە هەڵبژاردن 
یــان بــە مەركــەزی دەبێــت. رزگار گوتــی 
"تائێســتا یەكلایی نەبووەتــەوە، بەڵام ئێمە 
ئەندامیــش   10 و  كــردووە  رێككەوتنمــان 

واژۆیان كردووە".
ســەباح شەهید فەتاح، ســەرۆكی لیژنەی 
یاساییە لە ئەنجوومەنی پارێزگای سلێمانی. 
رزگار گوتــی "ئــەو كاتــەش لــە بەرامبــەر 
وەرگرتنــی مــاوەی دووەمــی ســەرۆكایەتی 
فراكســیۆن، ســەرۆكایەتی هیــچ لیژنەیەكم 
ســەرۆكی  ســەباحیش  كاك  وەرنەگــرت، 
هەســتیارترین لیژنــەی ئەنجوومەنــە، بەڵام 
ئەگــەر یەكلاییكردنــەوەی پۆســتەكە بووە 
رەســمی و خــۆی كاندیــد بكات، دیــارە لە 

ئیمزای خۆی پاشگەز دەبێتەوە".
)رووداو( پەیوەندی بە ســەباح شــەهید 
فەتاح كرد، بەڵام ئامادەنەبوو قســە لەسەر 

ئەو بابەتە بكات.

فراكسیۆنی یەكێتی 
لە ئەنجوومەنی پارێزگای سلێمانی بێ سەرۆكە

رزگار حەمەنووری و سەباح فەتاح كاندیدن

رزگار حەمەنووری: 
ئەو پۆستە بە مافی خۆم دەزانم

كۆمپانیایەك 400 كەس دادەمەزرێنێئابووری
رووداو - سلێمانی

بەهائەدین ئیبراهیم، بەڕێوەبەری گشتی شارەوانییەكانی سلێمانی بە )رووداو(ی راگەیاند، پڕۆژەی كۆكردنەوە و گواستنەوە و شاردنەوەی خاشاكی 
شارەوانییەكانی شارباژێر و عەربەت و قەرەداغ و دەربەندیخان، دراوەتە كۆمپانیای ئۆرانۆس. لە رۆژانی داهاتووشدا لە وەزارەتی شارەوانی گرێبەستی بۆ 

دەكرێت. ناوبراو گوتی "بەپێی گرێبەستەكە دەبێت كۆمپانیا، كار بە كارمەندی شارەوانی هەمان ناوچە بكاتەوە، بۆ ئەو مەبەستەش نزیكەی 400 كرێكار 
سوودمەند دەبن، بودجەی پڕۆژەكەش نزیكەی 15 ملیار دینارە و لە ساڵی داهاتووەوە دەكەوێتە بواری جێبەجێكردنەوە و سێ ساڵیش بەردەوام دەبێت". 

رەوا عەبدوڵڵا
رووداو - هەولێر

بۆ رێگەگرتن لە بڵاوبوونەوەی ئەنفلەوەنزای 
باڵنــدە، وەزارەتــی كشــتوكاڵ هاوردەكردنی 
مریشــك و بەرهەمــە پەلەوەرییەكانی لە 41 
وڵات قەدەغە كــرد، بەڵام خاوەن كێڵگەكانی 
پەلــەوەر دەڵێن ئــەو بڕیــارە نەبووەتە هۆی 
بەرزكردنەوەی نرخی مریشــك. هۆشــداریش 
دەدەن، ئەگەر ئەو جۆرە ئەنفلەوەنزایە بگاتە 

كوردستان، زیانێكی زۆر دەدات.
 )Avian Influenza( ئەنفلەوەنزای باڵندە
نەخۆشــییەكی ڤایرۆســیی كوشــندەیە و زۆر 
بەخێرایــی بڵاودەبێتــەوە و تووشــی هەمــوو 
باڵندەیەك دەبێت، بەڵام زیاتر لەسەر مریشك، 
قــەل، قاز، مــراوی، كۆتر، نەعامــە، تووتی و 
تــاوس دەردەكەوێت. رێــژەی مردنی باڵندە و 
پەلەوەر بەهۆی ئەو ئەنفلەوەنزایە زۆر بەرزە و 

هەندێكجار رێژەكەی دەگاتە %100.
بەپێی دوایین داتای رێكخراوی تەندروستی 
ئاژەڵــی جیهانــی )OIE(، تەنیــا لــە مانگی 
رابردوودا جۆرێكی تازەی ئەنفلەوەنزای باڵندە 
كە زۆر كوشــندەیە و بە H5N8 ناسێندراوە، 
لــە 26 وڵات بڵاوبووەتەوە، رۆژ بە رۆژیش بە 

وڵاتانی دیكەدا بڵاودەبێتەوە.
د.جەمال شــوكری، بەڕێوەبەری كەرەنتین 
لــە وەزارەتــی كشــتوكاڵ و ســەرچاوەكانی 
ئــاو، دەڵێــت "بــۆ پاراســتن و رێگەگرتن لە 
بڵاوبوونەوەی ئەنفلەوەنزای باڵندە لە هەرێمی 
كوردســتان، لە هــەر وڵاتێــك ئەنفلەوەنزای 
باڵنــدە دەربكەوێــت، هاوردەكردنی باڵندە و 

پەلەوەر لەو وڵاتە قەدەغە دەكەین".
ڤایرۆسی ئەنفلەوەنزای باڵندە، لەسەر بنچینەی 
كوشــندەیی، دەكرێت بەدوو جۆری زۆر كوشندە 
و كەم كوشندە. مەترسیی یەكەمیان لەوەدایە كە 
تووشــی باڵندە و مرۆڤ و ئــاژەڵ دەبێت، بۆیە 
بە نەخۆشــییە هاوبەشە زۆر مەترسیدارەكان بۆ 

تەندروستی گشتی هەژماركراوە.
د.جەمال شوكری دەڵێت "ئەنفلەوەنزای باڵندە 
جــۆری زۆرە، زۆربەیان كوشــندەن بــۆ پەلەوەر، 
بەڵام تەنیــا دوو جۆریان كە بریتین لە H5N1 و 
H7N7 لەرێگەی خــواردن و بەركەوتنی خوێن و 
پاشماوەی پەلەوەر لەڕێی هەناسەدانەوە تووشی 

مرۆڤ دەبن. ئەگەر خێرا چارەســەری بۆ نەكرێت 
ئەگەری مردن بەهۆیەوە دەگاتە %50".

دكتــۆر جەمــال هەروەها گوتــی " ئەم جۆرە 
تازەیەی كە بە H5N8 دەناسرێت، بۆ باڵندە زۆر 
مەترســیدارە و ئەگەری مــردن بەهۆیەوە دەگاتە 
100%، بــەڵام تائێســتا دیــار نییــە ئــەم جۆرە 

ئەنفلەوەنزایە بۆ مرۆڤ دەگوازرێتەوە یان نا".
ســاڵی 2006 بۆ یەكەمجــار چەند حاڵەتێكی 
ئەنفلەوەنــزای باڵنــدە لــە هەرێمی كوردســتان 
بڵاوبووەوە، بۆ كۆنتڕۆڵكردنی نەخۆشییەكە زیاتر 
لــە 500 هەزار پەلــەوەری خۆماڵــی لەنێوبران، 
بەمــەش زیانێكــی گەورە بــەر ئابووریی هەرێمی 
كوردســتان كەوت، بەڵام شــێوازی لــە نێوبردنی 
پەلەوەرەكان ناڕەزایی لێكەوتەوە. بۆیە وەزارەتی 
كشتوكاڵ بەپشتبەستن بە رێنماییەكانی رێكخراوی 
جیهانی تەندروستیی ئاژەڵ، رێنمایی تایبەتی بۆ 

بەرەنگاربوونەوەی نەخۆشییەكە داڕشتووە. 
بەپێــی رێنماییــە تازەكان، لە هەر شــوێنێك 
حاڵەتــی ئەنفلەوەنــزای باڵندە دەربكــەوێ، ئەو 

شــوێنە دەكرێتە چەقی بەرەنگاربوونەوەكە، دوو 
بازنــە بــە دەوری ناوچەكــەدا دروســت دەكرێ، 
یەكێكیــان ســێ كیلۆمەتر و ئەوەی دیكەشــیان 
10 كیلۆمەتــر دەبــێ. لــە زۆنی یەكــەم هەموو 
پەلەوەرێك )تووشبوو و تووشنەبوو( لەناودەبرێن، 
دواتــر ناوچەكــە دەڕشــێندرێ، بــۆ مــاوەی 21 
رۆژیــش هاتوچۆ لە ناوچەكــە قەدەغە دەكرێت. 
پاشــان پشــكنین بۆ زۆنی دووەم دەكرێ، ئەگەر 

نەخۆشییەكە هەبێت كۆنترۆڵ دەكرێت. 
لــە 26ی مانگــی رابــردوو یەكــەم حاڵەتــی 
ئەنفلەوەنزای H5N8 لە ئێران ســەری هەڵدا، بەو 
پێیــەی ئێران ســنوورێكی درێژی لەگەڵ هەرێمی 
كوردســتان هەیــە، بۆیــە ترســی بڵابوونــەوەی 

نەخۆشییەكە لە هەرێمی كوردستان هەیە.
د.میقداد ئیبراهیم، بەڕێوەبەری تەندروســتیی 
ئاژەڵ لە وەزارەتی كشــتوكاڵ و ســەرچاوەكانی 
ئاو بە )رووداو(ی گوت "تا ئێســتا لە كوردستان 
هیچ حاڵەتێكی تازەی ئەنفلەوەنزای باڵندە تۆمار 
نەكراوە، بەڵام بەهۆی دەركەوتنی ڤایرۆســەكە لە 

ئێران كە هاوسنوورە لەگەڵ هەرێمی كوردستان، 
تــرس هەیــە لە رێگــەی باڵنــدەی كۆچــەری و 
هاوردەكردنی بەرهەمەكانی پەلەوەر بە قاچاخ، لە 

كوردستانیش ڤایرۆسەكە بڵاوببێتەوە".
بە گوتەی د.میقداد، بۆ پاراســتن و رێگەگرتن 
لــە بڵاوبوونــەوەی ئــەو ڤایرۆســە لــە هەرێمــی 
كوردســتان، جگە لــە قەدەغەكردنی هــاوردەی 
بەروبوومی پەلەوەری ئەو وڵاتانەی ئەنفلەوەنزایان 
تێــدا بڵاوبووەتــەوە، بەرێوەبەرایەتی ڤێتەرنێری 
پارێزگاكانیان راسپاردووە كە لە نزیكەوە ئاگاداری 
كێڵگــە پەلەوەرییــەكان بــن، گوندنشــینانیش 
ئــاگادار بكەنــەوە تا بۆیان دەكرێــت ئەم ماوەیە 

پەلەوەرەكانیان بەرەڵا نەكەن.
بەپێی ئاماری بەڕێوەبەرایەتی سامانی ئاژەڵ، 
ســەرەڕای قەیرانی دارایی ژمــارەی پرۆژەكانی 
پەلەوەر لە كوردستان بەردەوام لەزیادبووندایە، 

ئێستاش ژمارەیان 1350 پرۆژەیە.
رەمــەزان محەممــەد، بەڕێوەبــەری ســامانی 
ئاژەڵ لە وەزارەتی كشــتوكاڵ و ســەرچاوەكانی 

ئــاو، دەڵێت "رێــژەی مردن لەو جــۆرە تازەیەی 
ئەنفلەوەنزای باڵندەدا یەكجار بەرزە و بەخێراییش 
بڵاودەبێتەوە، بۆیە ئەگەر لە هەرێمی كوردســتان 
بڵاوببێتەوە زیانێكی زۆری ئابووری بەدواوە دەبێت 

و پیشەسازی پەلەوەر بۆ دواوە دەگەڕێنێتەوە".
لەبــارەی  زۆرتــر  محەممــەد،  رەمــەزان 

جــۆرە  ئــەو  بڵاوبوونــەوەی  زیانەكانــی 
ئەنفلەوەنزایــە دەڵێــت "ئەگــەر ڤایرۆســەكە 
بگاتە هەرێمی كوردســتان، جگــە لەوەی بە 
هــەزاران پەلەوەری پــرۆژەكان لەنێودەبرێن، 
حكومــەت توانــای قەرەبووكردنەوەیان نییە، 
بۆ مــاوەی ســێ مانگیش كرێكارانــی كێڵگە 
تووشــبووەكان بێــكار دەبــن، چونكە بەپێی 
رێنماییەكان تا ســێ مانگ نابێت مریشك لەو 

كێڵگەیە دابنرێتەوە". 
لــە كۆتایی ســاڵی رابردوو لــە كێڵگەیەكی 
حاڵەتــی  دهــۆك  لــە  مریشــك  دایكانــەی 
ئەنفلەوەنــزای باڵنــدە دەركــەوت و بووە هۆی 
مردنی 700 هەزار مریشــك، بــەڵام تیمەكانی 
وەزارەتی تەندروستی توانییان كۆنترۆڵی بكەن. 
حەیــدەر فەرحان، ســەرۆكی ئەنجوومەنی 
بــاڵای پیشەســازیی پەلــەوەر لــە هەرێمــی 
ئــەوەی  "بەهــۆی  دەڵێــت  كوردســتان، 
ســنوورێكی فراوانمــان لەگەڵ ئێــران هەیە، 
قاچــاخ  بــە  مریشــكی  و  هێلكــە  زۆرجــار 
دەهێنرێتە هەرێمی كوردستان، بۆیە ئەگەری 

زۆرە ئەنفلەوەنزایەكە بگاتە ئێرەش".
حەیدەر فەرحان پێشــبینی دەكات ئەگەر 
كوردســتان  هەرێمــی  بگاتــە  ڤایرۆســەكە 
زیانێكی زۆریان بەردەكەوێ "چونكە زۆربەی 
كێڵگــەكان لــە رووی ئاسایشــی زیندەگــی 
)Biosecurity( زۆر تۆكمــە نین، حكومەت 
لــەم بارودۆخــەدا رەنگە نەتوانــێ بودجەی 
پێویســت و خێــرا بــۆ بەرەنگاربوونــەوەی 

نەخۆشییەكە تەرخان بكات".

رەوا عەبدوڵڵا
رووداو - هەولێر

ســەرۆكی رێكخراوێكــی ئەسپســواری دەڵێت 
بەخێوكردنی ئەســپ لە هەرێمی كوردســتان لە 
ئارەزوو تێپەڕیوە و ئێستا بۆ مەبەستی بازرگانی 
بەخێودەكرێت، بەڵام بەهۆی كاریگەریی قەیرانی 
دارایی ئەو بازرگانییە سست بووە و ئەسپ وەكو 

جاران پارە ناكات.
وەزارەتــی كشــتوكاڵ و ســەرچاوەكانی ئــاو، 
خاوەنــی هیــچ ئامارێك نییــە لەبــارەی ژمارەی 
ئەســپ و ماییــن لــە هەرێمی كوردســتان، بەڵام 
بەگوێــرەی پێشــبینی رێكخراوەكانــی تایبەت بە 
ئەسپســواری، زیاتر لە 2000 ئەســپ و مایین لە 
هەرێمی كوردســتان هەن. لــەو ژمارەیەش 1000 
ئەســپ و مایینیان رەسەنن. 45% یان عەرەبین، 
15% كوردی، 40%ی دیكەش ئەســپی ئیسپانی، 
تۆربرێتــی ئینگلیــزی، پۆنــی، توركمانســتانی و 
لێكدراوی ئەســپی كــوردی و جۆرەكانی دیكەن، 

ئەوانی دیكەش ئەسپ و مایینی رەوەندین.
ســروود بەكــر، ســەرۆكی رێكخــراوی دوانزدە 
ســوارەی كوردســتان بــۆ كولتــوور و وەرزشــی 
ئەسپســواری، دەڵێــت "ئەگــەر دوێنــی ئەســپ 
وەك ئارەزوو و پێویســتی لە هەرێمی كوردستان 
بەخێوكرابێت، ئەمــڕۆ ئەم قۆناغەی تێپەڕاندووە، 
ئێســتا خەڵكانێــك ئــەم ئاژەڵــە بۆ مەبەســتی 

بازرگانی بەخێودەكەن".
و  بــازرگان  هەنــدێ  ســروود،  گوتــەی  بــە 
سەرمایەدار، ئەسپی رەسەن لە وڵاتانی ئەوروپی، 

ئاسیاو ئەمەریكاوە دەهێنن كە نرخی هەندێك لەو 
ئەســپانە گەیشــتووەتە 100 هــەزار دۆلار، بەڵام 
بەهۆی قەیرانی دارایی خواســت لەســەر ئەســپ 

كەمتر بووە و نرخیشی دابەزیوە.
بەپێــی داتاكانــی رێكخــراوی دوازدە ســوارەی 
كوردســتان، زۆربــەی ئــەو ئەســپ و مایینانــەی 

هاوردەی كوردستان كراون، عەرەبین.
كێڵگــەی  خاوەنــی  قــادر،  نــەوزاد  حاجــی 
لەگونــدی  عەرەبییــە،  ئەســپی  بەخێوكردنــی 
ســپیگرەی ســەر بە ناحیــەی هیرانــی پارێزگای 
هەولێر، ئێســتا 22 ئەســپ و ماینــی هەیە. ئەو 
دەڵێت "ئەســپی عەرەبی ئەســپێكی جوانە و لە 

بازاڕیش پارەیەكی باش دەكات".
ئەســپەكانی حاجی نــەوزاد، لەجــۆری واهۆی 
عەرەبیــن و لە ئوردن و ئەڵمانیــاوە هاوردەكراون. 
نرخی هەندێكیان دەگاتە نزیكەی 70 هەزار دۆلار. 
حاجی نەوزاد گوتی "جگە لە لایەنە بازرگانییەكەی، 
ئەســپەكانم بۆ بەشداری لە كێبڕكێ و هەڵبژاردنی 
شــاجوانی ئەســپەكان لــە كوردســتان و وڵاتانی 

عەرەبی بەكاردێنم".
بــۆ پێشخســتنی وەزرشــی ئەسپســواری و 
ســاڵە  دوو  كێبڕكێیــەكان،  لــە  بەشــداریكردن 
یانەیەكــی ئەسپســواری لە هەرێمی كوردســتان 
دامەزراوە، تا ئێســتاش دوو كێبڕكێیان بۆ جوانی 

و بازدان ساز كردووە.
حاجی نەوزاد قادر، ئەندامێكی كارای ئەم یانەیە 
دەڵێــت "لە هەردوو كێبڕكێیەكــە ماینەكانم پلەی 
یەكەمیان بەدەستهێنا لەنێو 36 ئەسپ و مایین". 

كــورد خاوەنــی ئەســپی تایبــەت بەخۆیەتی، 

ئەســپی كوردی جگە لە جوانییەكەی، بە بەهێزی 
و خۆشــڕەوی و گوێرایەڵــی ناســراوە، توانــای 
خۆگونجاندنی لە ناوچە گەرم و ساردەكاندا هەیە.

ئەســپی كوردی ســێ جۆری هەیــە: كەلهوڕی، 
جافی و ســنجابی. بەرزییان لەنێــوان 145 تاوەكو 
155 سانتیمەتردایە، كێشیان لەنێوان 180 بۆ 200 
كیلۆ دەبێت. رەنگەكانیشی بریتین لە رەشی سادەی 
نێوچەوان سپی. سووری تۆخ كە بە كوێت ناسراوە. 
سووری كاڵ، بۆر، شین، شینی گوڵ گوڵی. هەروەها 

رەنگی سپی و زەردی زیویشی هەیە.
 سروود بەكر كە 25 ساڵە ئەسپ بەخێودەكات و 
دامەزرێنەری رێكخراوی دوازدە سوارەی كوردستانە، 
دەڵێت "ئەســپی كوردی رەسەن ئەگەر رەچەڵەكی 
دیاربێت و راهێنراوبێت و هەیكەل و رەنگێكی جوانی 
هەبێت، خاوەنی سەرجەم تایبەتمەندییەكان بێت، 

نرخەكەی دەگاتە 100 هەزار دۆلار".
بــە گوتەی ســروود، بەر لــە قەیرانی دارایی 
خواســتێكی زۆر لەسەر ئەســپ هەبوو، بۆیە بە 
ســەتان ئەســپی خراپ لــە توركیــا و ئێرانەوە 
هاوردەی هەرێمی كوردســتان كران و بە ئەسپی 
رەســەن فرۆشران، ئێســتا ئەو ئەسپانە نیوەی 

نرخی خۆیان ناكەنەوە.
لە هەولێر زیاتر ئەسپی عەرەبی و لە سلێمانیش 

زیاتر ئەســپی كوردی خواستیان لەســەرە. زاهیر 
حەمەساڵح، خاوەنی كێڵگەی بەخێوكردنی ئەسپ و 
مایینی كوردییە لە نزیك ناحیەی عەربەتی پارێزگای 
سلێمانی. ئەو دەڵێت "20 ئەسپ و مایینی رەسەنی 
كوردیم هەیە، ئامانجمان لە بەخێوكردنیان بە پلەی 
یەك هێشتنەوەی نەژادی ئەسپ و مایینی رەسەنی 
كوردییــە، هەندێجاریــش ئەگــەر ژمارەیــان زیــاد 
بــكات بە دیــاری دەیدەینە هــاوڕێ و خزمان، یان 

دەیانفرۆشینەوە". 
زاهیــر حەمەســاڵح، لەگەڵ تاهیر ســەگرمەی 
بــرای، كێڵگەیەكی دیكەی بەخێوكردنی ئەســپی 
كوردییان لە رۆژهەڵاتی كوردســتان هەیە كە تەنیا 
بــۆ وەچەخســتنەوە بەكاریدێنن. ئــەو دەڵێت "لە 
كێڵگەكەی رۆژهەڵات 16 مایینی پلە یەكمان هەیە، 
ساڵانە لە ئەسپە نایابە كوردییەكانی ئێران چاكیان 
دەكەین، جوانەكان دەهێنینەوە كوردستان و ئەوانی 

دیكەش لەوێ دەفرۆشینەوە".
ســەبارەت بــە نرخی ئەســپی كــوردی، زاهیر 
گوتــی "نرخەكــەی بەپێــی رەســەنی و جوانــی 
دۆلارەوە  هــەزار   10 لــە  رەچەڵەكەكەیەتــی،  و 
دەســتپێدەكات تاوەكــو 100 هــەزار دۆلار، بەڵام 
ئەوانــەی رەچەڵەكیــان دیار نییە، یــان تێكەڵن، 
نرخیان لە نێوان یەك تاوەكو پێنج ملیۆن دینارە".

ئەنفلەوەنزا هەڕەشە لە ئابووریی كوردستان دەكات

بەخێوكردنی ئەسپ 
لە كوردستان لە حەزەوە دەبێتە كاری بازرگانی

توركیا هاوسەنگیی نرخی راگرتووە
هەرچەندە وا پێشبینی دەكرا بەهۆی قەدەغەكردنی هاوردەی مریشك لە 41 

وڵات، نرخی مریشكی ناوخۆیی بەرزببێتەوە، بەڵام بە گوتەی خاوەن كێڵگەكانی 

پەلەوەر، ئەو رێوشوێنە هیچ كاریگەری لەسەر بەرزبوونەوەی نرخ نەبووە.

حەیــدەر فەرحان، ســەرۆكی ئەنجوومەنی باڵای پیشەســازیی پەلەوەر لە 

هەرێمی كوردســتان لەو بارەیەوە گوتی "بەهۆی ئــەوەی توركیا لەو 41 وڵاتە 

نییە، بۆیە بازرگانان مریشك و هێلكە لەوێ هاوردە دەكەن، ئەمەش بووەتە هۆی 

ئەوەی نرخی مریشك و هێلكە بە هاوسەنگی بمێنێتەوە".

سەرۆكی یەكێتی ناوەندی سوارچاكانی كوردستان:
هەندێك بازرگان ئەسپی ناڕەسەن بە نرخی 

خەیاڵی بە خەڵك دەفرۆشن

شتێك نییە بەناوی ئەسپی كوردی

شێخ نەسرەددین بەهائەددین، سەرۆكی یەكێتی ناوەندی سوارچاكانی كوردستان، 
گومانی لە رەسەنێتی ئەسپە كوردییەكانی كوردستان هەیە و دەڵێت "ئەو ئەسپانەی 
لە هەرێمی كوردستان هەندێ بازرگان بە ئەسپی رەسەنی كوردی بەنرخی خەیاڵی بە 
خەڵكی دەفرۆشن، بەشی زۆریان تێكەڵەیەكن لە ئەسپی كوردی و ئینگلیزی و عەرەبی 

و تاجیكستانی، هیچیان ئەسپی رەسەنی كوردی نین ". 
شێخ نەسرەدین پێیوایە بۆ ئەوەی بیســەلمێنین كە كورد خاوەن ئەسپی رەسەنی 
خۆیەتی، پێوســتە زانكۆكانی كوردســتان توێژینەوە لەسەر ئەســپی كوردی بكەن و 
رەســەنایەتییەكەی بسەلمێنن، چونكە تا ئێســتا لە رێكخراوی جیهانیی ئەسپ شتێك 

نییە بە ناوی ئەسپی كوردی.

وەزارەتی كشتوكاڵ هاوردەكردنی پەلەوەر لە 41 وڵاتەوە قەدەغە دەكات

ئەسپ لە كوردستان بە 100 هەزار دۆلار فرۆشراوە

بیلال سەعید
رووداو - هەولێر

بەپێــی راپۆرتــی پێگەكانی تایبــەت بە نەوت، 
لــە دوو ســاڵی رابــردوودا كۆمپانیاكانی نەوت 
لــە 19 كێڵگــەی نەوتیی هەرێمی كوردســتان 
كشــاونەتەوە كە دوایینیان دەســتبەرداربوونی 
كۆمپانیای ئیكسۆن مۆبیل بوو لە سێ كێڵگەی 
نەوت لە سنووری پارێزگای سلێمانی. وەزارەتی 
سامانە سروشــتییەكانی هەرێمی كوردستانیش 
دەڵێت لە ســاڵی داهاتــوودا كار لە 20 بلۆكی 

نوێی نەوت دەكەن.
ســامانە  وەزیــری  هەورامــی،  ئاشــتی 

سروشتییەكان بە گۆڤاری عێراق ئۆیڵی راگەیاند، 
هەندێــك لە كۆمپانیاكان نەیانتوانیــوە لە وادەی 
دەستنیشانكراوی نێو گرێبەستەكەیان، كارەكەیان 
تەواو بكەن، بۆیە دەبووایە دەست لە كاركردن لەو 

ناوچانە هەڵبگرن.
پێشتر و لە كۆتایی ساڵی 2015دا كۆمپانیای 
شــیڤرۆن، دووەم گەورەتریــن كۆمپانیــای نەوتی 
ئەمریكــی پاش ئیكســۆن مۆبیــل، كاركردنی لە 
كێڵگەی رۆڤیا لە باكووری هەولێر راگرتبوو، بەڵام 

كارەكانی لە كێڵگەی سەرتا بەردەوامە.
بیــژەن رەحمانی، بەڕێوەبــەری جێبەجێكاری 
كۆمپانیــای )DNO(ی نەرویجی لە گوتارێكدا لە 
كۆنفرانســی نــەوت و غازی كوردســتان ئاماژەی 
بــە چەنــد كۆمپانیایەك دا كە لــە كەرتی نەوتی 

كوردســتان كشــاونەتەوە "كۆمپانیــای ئافرێــن 
لــە بلۆكــی بــەردەڕەش، مایەپــووچ بــوو، هیچ 
نەوتێكیشی بەرهەم نەهێنا. هەروەها كۆمپانیای 
مۆڵــی هەنگاریش ئامانجــی ئەوەبوو لە كێڵگەی 
ئاكــرێ - بجیل رۆژانە 400 هــەزار بەرمیل نەوت 
تاوەكــو كۆتایــی ســاڵی 2015 بەرهەم بهێنێت، 
بەڵام ســەرەڕای خەرجكردنی یــەك ملیار دۆلار، 
كێڵگەكە نەوتێكی كەمی هەبوو، بۆیە كۆمپانیاكە 

دەستبەرداری ئەو كێڵگەیە بووە".
بــە گوێــرەی راپۆرتــی وەزارەتــی ســامانە 
سروشتییەكانی هەرێمی كوردستان، سێ هۆكاری 
سەرەكی لە پشــت وەستاندن یان هەڵپەساردنی 
كاركردنی كۆمپانیاكان لە هەرێمی كوردستان هەن 
كە بریتین لە شــەڕی داعش، دابەزینی بەرچاوی 

نرخی نەوت لە ماوەی دوو ساڵ و نیوی رابردوودا 
و كێشەی پێدانی هەقدەستی كۆمپانیاكان. 

بیژەن رەحمانی دەڵێت "دواخســتنی دانەوەی 
هەقدەســتی كۆمپانیــاكان لەلایــەن حكومەتــی 
هەرێمی كوردســتانەوە بەردەوامە". ئاشكراشــی 
كــرد كــە هەقدەســتی دواكەوتــووی كۆمپانیاكە 

"گەیشتووەتە یەك ملیار دۆلار".
شــوان زولال، شرۆڤەكاری كەرتی نەوت و گاز 
ئاماژەی بەوە دا كە لە دوایین كۆنفرانســی نەوت 
و گازی كوردســتان لە لەندەن هەموو هەوڵەكانی 
حكومەت بــۆ گێڕانەوەی متمانە بوو بۆ كۆمپانیا 
نەوتییەكان و پەیامەكە ئەوە بوو كە كوردســتان 
توانیویەتی خۆڕاگر بێت و كێشە داراییەكانی كەم 

بكاتەوە".
بــەڵام رەحمانــی دەڵێــت گەڕاندنــەوەی ئەو 
متمانەیە تەنیا بە پێدانی هەقدەستی كۆمپانیاكان 
دەبێت "پێویستە دڵنیایی بە كۆمپانیاكان بدرێ، 
بۆ ئەوەی كۆمپانیاكان بتوانن ئاستی بەرهەمهێنانی 
نەوت بەرز بكەنەوە". گوتیشی "بۆ هەر 10 هەزار 
بەرمیــل كــە بــۆ بەرهەمهێنانی رۆژانــەی نەوتی 
هەرێمــی كوردســتان زیــاد دەبــێ، 100 ملیۆن 
دۆلاریش لە داهاتی ســاڵانەی حكومەتی هەرێمی 

كوردستان زیاد دەبێ".
لەماوەی دوو ساڵی رابردوودا بەهۆی تێكچوونی 
و  بەغــدا  و  هەولێــر  نێــوان  پەیوەندییەكانــی 
دروستبوونی قەیرانی دارایی، حكومەتی هەرێم لە 
پێدانی شایستە داراییەكانی كۆمپانیا نەوتییەكان 
تووشــی گرفت بوو، جگە لەوەی دابەزینی نرخی 
نــەوت و نزیكبوونــەوەی داعش لە ســنوورەكانی 
كوردســتان بــوو بەهــۆی ڕاگرتنــی پرۆســەی 
وەبەرهێنان لەچەندین كێڵگەی نەوتی كوردستان.
دەســتبەرداربوونی هەندێك لــە كۆمپانیاكانی 
نەوت لــە بلۆكەكانیان، كاریگەری راســتەوخۆی 
لەسەر پلانەكانی وەزارەتی سامانە سروشتییەكان 
دانــاوە و هانیــداوە نەخشــەی نــوێ بــۆ بلۆكە 

نەوتییەكانی هەرێمی كوردستان دابڕێژێتەوە.
ســامانە  وەزیــری  هەورامــی،  ئاشــتی 
سروشتییەكان لە لەندەن رایگەیاند "سنووری 
هەمــوو بلۆكەكانمــان دیســان دەستنیشــان 
كردووەتــەوە. هەندێكیــان ئــەو بلۆكانەن كە 
كۆمپانیــاكان وازیــان لێهێنــاون. ئێســتا 20 
بلۆكــی نوێی نەوت و گاز پێشــكەش دەكەین 

كە وەبەرهێنانیان تێدا بكرێت".
رەشــید رەســوڵ شــرۆڤەكاری وزە پێیوایە 
راگەیاندنــی 20 بلۆكــی نەوتــی بۆ ســێكتەری 
نەوتــی كوردســتان گرنگیــی تایبــەت بەخۆی 
هەیــە، بەڵام دەڵێت "پێویســتە هــەوڵ بدرێت 
هەڵەكانــی رابــردووی گرێبەســتەكان دووبارە 
نەكرێتــەوە، تێچــووی دەرهێنانــی نــەوت كەم 
بكرێتــەوە كە جاری وا هەبووە بۆ یەك بەرمیل 

نەوت گەیشتووەتە 20 دۆلار".
هەروەهــا هۆگر هادی، شــرۆڤەكاری كەرتی 
نەوت و گاز پێیوایە كاتی ئۆفەرەكەی وەزارەتی 
ســامانە سروشــتییەكان زۆر گونجــاوە "لەبەر 
ئــەوەی نرخی نــەوت بەرزبووەتەوە و پاڵنەری 
ئابووریــی بەهێزە بــۆ كۆمپانیاكانی نەوت، بۆ 

ئەوەی وەبەرهێنان بكەن".
بەهجەت قەرەداغی، پســپۆڕ لە گرێبەســتە 
كــە  دەكات  ئــەوە  بــۆ  ئامــاژە  نەوتییــەكان 
بەشــێك لە گرێبەســتە نەوتییەكانــی رابردوو 
چەندین هەڵەیان تێدایە و نابێت لە گرێبەســتە 

نوێیەكاندا دووبارە بكرێنەوە. 
قەرەداغی گوتی "پێویستە لە گرێبەستەكانی 
داهاتوودا ســنووری ناوچەی وەبەرهێنان دیاری 
بكرێ، مۆدیلی گرێبەســتەكان ئاشــكرا بكرێ، 
جگــە لــەوەی مەرجەكانــی پێداچوونــەوە بــە 
گرێبەســتەكان بچەســپێنرێ. هەروەها مەرجی 
وەبەرهێنــان فــەرز بكرێ لەســەر كۆمپانیاكان 
توانــای  ئــەو كۆمپانیایــە  دیاربێــت  تاوەكــو 

خەرجكردنی چەند بڕە پارەی هەیە".

لــە دوو ســاڵی رابردوودا بەهــۆی دابەزینی 
نرخــی نەوتــەوە زیانــی گــەورە بــەر كەرتی 
نــەوت و گازی سروشــتی هەرێمی كوردســتان 
كــەوت، بــە چەشــنێك پلانــی پەرەپێدانــی 
چەندیــن بلۆكی نەوتــی دواكەوتــن و چەندین 
كۆمپانیاش دەســتبەرداری بلۆكەكانیان بوون. 
ئــەو كێڵگانــەی دەوڵەمەنــد بــوون بــە گازی 
سروشــتی پلانی پەرەپێدانیان بەهۆی خراپیی 
رەوشــی دارایــی كۆمپانیاكانــەوە دواخران، تا 
دێت ئەگەری هەناردەكردنی گازی سروشــتیی 
كەمتــر  دەرەوە  بــۆ  كوردســتان  هەرێمــی 
دەبێتەوە. بۆیە باشــترە لە جیاتی ئەوەی بیر 
لــە هەناردەكردنی گازی سروشــتی بكەینەوە، 
زیاتــر بیر لــە پڕكردنەوەی پێداویســتییەكانی 

ناوخۆ بكرێتەوە وەك ستراتیژییەكی نوێ.
پەرەپێدانــی كێڵگەكانــی گازی سروشــتی 
بەپێچەوانــەی نەوتی خــاو تەكنیك و تێچووی 
زیاتــری دەوێ. نەوتــی خــاو دوای دەرهێنانی 
ســاكارەوە  دامەزراوەیەكــی  چەنــد  لەڕێــی 
بــەڵام  دەكــرێ،  ئامــادە  گواســتنەوە  بــۆ 
ئاڵــۆزە،  زۆر  گازی سروشــتی  ئامادەكردنــی 
دەبێــت دامەزراوەكانــی وشــككردنەوەی گاز، 
جیاكردنــەوی گازی نایترۆجین، جیاكردنەوەی 
گازی دوانۆكســیدی كاربــۆن، جیاكردنــەوەی 
گازی هایدرۆجین سولفاید لە كێڵگەكانی گازی 
سروشــتیدا دابمەزرێن كــە تێچووەكەی زۆرە. 
هەناردەكردنــی گازی سروشــتیش ئەگــەر بــە 
بۆڕی نەبێت، بە تانكەر ئاســان نییە و دەبێت 
پێش گواستنەوەی شــل بكرێتەوە كە ئەمەش 

تێچووی بە بازاڕكردنی زیاد دەكات.
ئێســتا گرنگ نییە گازی سروشتی هەرێمی 

كوردســتان هەناردەی توركیــا بكرێت. ئەگەر 
بــە باشــی پــەرەی پێبدرێــت بــە مەبەســتی 
بەكارهێنانی ناوخۆ، شۆڕشــێكی پیشەســازی 
دەكات.  دروســت  كوردســتان  هەرێمــی  لــە 
هەناردەكردنــی گازی سروشــتی بــۆ توركیــا 
زیاتر لە قازانجە داراییەكەی، لەڕووی سیاســی 
و جیۆپۆلیتیكــەوە گرنگــە كــە بەرژەوەنــدی 
توركیــا و ئاسایشــی وزەی ئــەو وڵاتــە بــە 
هەرێمــی كوردســتانەوە گرێــدەدات. ئەگەرنــا 
بەكارهێنانی گازی سروشــتی بــۆ دابینكردنی 
كارەبا، گەرمكردنەوەی مــاڵان قازانجی دارایی 
بۆ حكومەتی هەرێمی كوردســتان كەمتر نییە 

لە هەناردەكردنی.
گازی سروشــتی تــا ئێســتاش باشــترین و 
هەرزانتریــن ســووتەمەنییە بــۆ وێســتگەكانی 
ســەرەكی  مــاددەی  هەروەهــا  كارەبــا، 
پیشەســازی  لــە  زەبــەلاح  زۆر  بازنەیەكــی 
قورســی پترۆكیمیاییە، هەر لــە بەرهەمهێنانی 

پلاستیكەوە بگرە تا بەرهەمهێنانی دەرمان.
ئێستا لە هەرێمی كوردستان لە كێڵگەكانی 
كۆرمــۆر و خۆرمەڵــە رۆژانــە زیاتــر لە 300 
ملیۆن پێ ســێجا گازی سروشتی بەرهەمدێت 
كە بەكاردەهێنرێ بۆ دابینكردنی سووتەمەنی 
وێســتگەكانی كارەبــای هەولێر و ســلێمانی. 
خواستی ناوخۆش ساڵانە 6 تا 7 ملیار مەتری 
سێجایە، واتا رۆژانە 580 تاوەكو 680 ملیۆن 
پێی ســێجا. ئەوەش بەو مانایەیە كە ئێســتا 
رۆژانــە بــڕی 300 تاوەكــو 400 ملیۆن پێی 
ســێجا كورتهێنانمــان هەیە لــە پڕكردنەوەی 
پێداویســتی ناوخۆ. پێشــبینی كراوە تاوەكو 
چوار ســاڵی داهاتوو، خواستی ناوخۆ لەسەر 
گازی سروشــتی بەرزبێتــەوە بۆ ســاڵانە 12 

ملیار مەتر سێجا.
بەگشــتی لە كێڵگــەكان، گازی سروشــتی 
دابەشــكراوە بۆ دوو جۆر، یەكێكیان ئەو گازی 
سروشــتییەیە كــە لەگەڵ نەوت لــە كێڵگەكان 
بەرهەمدێــت و بە "گازی هــاوڕا لەگەڵ نەوت" 
دەناســرێت. ئەو گازی سروشتییەش كە نەوتی 

لەگەڵ نییە، بە گازی "ناهاوڕا" دەناسرێ.
لــە هەرێمــی كوردســتان لە ســێ كێڵگەی 
نەوتی شــێخان، سەرســنگ و گەرمیان بڕێكی 
مامناوەندی لە گازی هاوڕا لەگەڵ نەوت هەیە. 
كێشــەی گازی سروشــتیی هاوڕا لەگەڵ نەوت 
لــە هەرێمی كوردســتان ئەوەیە ئــەم گازە لەو 
كێڵگانە هەیە كە دوورەدەستن لە بازاڕی ناوخۆ 

و بــە لەبەرچاوگرتنــی قەبارەكــەی، تێچووی 
كۆكردنــەوەو چارەســەركردن و گواســتنەوەی 
زۆرە، لەبەر ئەوە باشــترین چارەســەر ئەوەیە 
هەر لــە كێڵگەكانــدا لەلایــەن كۆمپانیاكانەوە 
بەرهەمهێنانــی  بــۆ  چارەســەركردنی،  دوای 
كارەبــای ناوخــۆی كێڵگــەكان بەكاربهێنرێت، 
یان كەرتی تایبــەت هەر لە نزیكی كێڵگەكان، 
پیشەســازی پێترۆكیمیایــی یــان كارگەكانــی 
ئاسن، چیمەنتۆ و پیشەسازییەكانی دیكەی بۆ 

دروست بكات.
گەورەترین سامانی گازی سروشتی هەرێمی 
كوردســتان گازی ناهاوڕایە لە كێڵگەی كۆرمۆڕ 
كە ئێستا لە قۆناغی بەرهەمهێناندایە، گازەكەی 
هەناردەی وێستگەی كارەبای هەولێر و سلێمانی 
دەكرێ. بەكاربردنی گازی سرووشــتی لەو دوو 
وێستگەیە كە پێشتر بە گازوایل كاریان دەكرد، 
داهاتی ساڵانەی دوو ملیار دۆلاری بۆ حكومەت 
گەڕاندووەتــەوە. جگە لەكێڵگەی كۆرمۆر، هەر 
یەكــە لــە كێڵگەكانی میــران و بنەبــاوی، بە 
دۆزینــەوەی گەورەی گازی سرووشــتی ناهاوڕا 

ئەژمار دەكرێن و لە قۆناغی پەرەپێداندان. هەر 
یەكە لــە كێڵگەكانی كوردەمیــر و تۆپخانەش 
بەهۆی نزیكی لە وێستگەی كارەبای سلێمانی، 
دەتوانــن دوای پەرەپێدانیــان بەرهەمهێنانــی 
كارەبــای ئــەو پارێزگایــە بۆ چەندین ســاڵی 

داهاتوو گەرەنتی بكەن.
لەگەڵ ئەوەشــدا پەرەپێدانی ئــەو كێڵگانە 
ئاسان نییە، گەورەترین تەحەدداش ترشبوونی 
كــە  كوردســتانە  هەرێمــی  سروشــتی  گازی 
رێژەیەكی زۆری هایدرۆجین سولفاید )H2S(ی 
تێدایە. لــە هەندێ لە كێڵگە گەورەكانی گازی 
هەرێمــی كوردســتان وەك میــران و بنەباوی، 
 %10 دەگاتــە   H2S و   CO2 گازی  رێــژەی 
تاوەكــو 20% ، ئــەوەش بــەو مانایەیە كە لە 
كاتی چارەســەركردنی گازی سروشتیدا بڕێكی 
زۆر گۆگــرد بەرهەم دێت كە بە 5000 تۆن لە 
رۆژێكدا، دەخەمڵێنرێت. ئەوەش كێشە دروست 
دەكات وەك كەڵەكەبوونی لە نزیك كێڵگەكان، 
ئەگــەر بــازاڕی گونجاوی بــۆ نەدۆزرێتەوەو بە 

شێوازێكی رێكوپێك نەگوازرێتەوە.

 لەبەر ئەوە ئاســان نییە گازی سرووشــتی 
بەمزووانە هەناردەی توركیا بكرێت و باشــترە 
لە ناوخۆدا كەڵكی لێ وەربگیرێت، نە تەنیا بە 
مەبەســتی گەرمكردنەوە، بەڵكــو بۆ بنیاتنانی 
كەرتێكی پیشەســازیی پێشكەوتوو لە هەرێمی 

كوردستان.
تــا دێــت لــە بایەخــی نەوتی خــاو وەك 
ســەرچاوەی وزە كەمتر دەبێتەوە، بەتایبەتی 
لەژێــر رۆشــنایی رێككەوتننامەكــەی ســاڵی 
2015ی پاریــس كــە 195 وڵات بڕیاریــان دا 
بــە كەمكردنــەوەی بەكارهێنانــی بەرهەمــە 
نەوتییەكان وەك ســەرچاوەیەكی پیســكەری 
داهاتــوودا  لــە  ئەوەشــە  لەبــەر  ژینگــە. 
بەكارهێنانی بەرهەمە نەوتییەكان ســنووردار 
دەبێت. لە هەمان كاتدا گازی سروشتی وەك 
جێگرەوەیەكی بەهێز بۆ نەوتی خاو كە ژینگە 
كەمتر پیس دەكات و نرخەكەشی هەرزانترە، 
گرنگیــی زیاتری پــێ دەدرێت. پێشــبینیش 
دەكرێــت وڵاتانــی جیهــان گرینگــی زیاتر بە 

گازی سروشتی بدەن.

و  خــۆی  داخراویــی  بەهــۆی 
میدیــاكان،  بەرامبــەر  وەزارەتەكــەی 
رۆژنامەنووســان بە شۆخییەوە دەڵێن 
ســامانە سروشــتییەكان  "وەزارەتــی 
لە جانتاكــەی ئاشــتی هەورامیدایە". 
بەڵام ئاشــتی هەورامی كە 10 ســاڵە 
وەزیــرە، لە ناوەڕاســتی ئەمســاڵەوە 
گۆڕانكارییەكی گەورە لە بۆچوونەكانیدا 
روویداوە. بەبڕوای من بڕێك شــەفاف 
بووە و تێڕوانینەكانی زیاتر واقعیانەیە.
ئاشــتی هەورامی لە 2016/10/25 
لە شەشــەمین دیداری مێــری زۆربەی 
كــرد، كاتێــك زۆر  خەڵكــی شــۆك 
بە راشــكاوانە دەســتی خســتە سەر 
هەرێمــی  حكومەتــی  برینەكانــی 
كوردستان و گوتی بەبێ چاكسازییەكی 
راســتەقینە، ئەگەر رۆژانە یەك ملیۆن 
بەرمیل نەوت بە بەهای 100 دۆلاریش 
بەرهەم بهێنین، داهاتی نەوت بەشــی 
خەرجییــە زێدەڕۆییەكانــی حكومەتی 

هەرێمی كوردستان ناكات.
لە هەمووشی قورستر ئەو دانپێدانانە 
بوو كە لەبارەی سەرنەكەوتنی "پلانی 
هەناردەكردنــی یەك ملیــۆن بەرمیلی 
رۆژانــەی نــەوت" خســتییە ڕوو، كــە 
ئەمەیــان مژدەیــەك بــوو پێشــتر بە 

خەڵكی كوردستان درابوو.
لــە  دواتــر  قسانەشــی  ئــەم 
روونكردنەوەیەكدا كە لە 2016/11/7 
لە تۆڕی میدیایی رووداو بڵاویكردەوە، 
راشــكاوانەتر  و  روونتــر  بــە  زۆر 

دووپاتكردنەوە.
وێســتگەی ســێیەمی ئــەو جۆرە 
لــە پەیامەكانــی ئاشــتی هەورامی، 
شەشەمین كۆنفرانسی نەوت و گازی 
هەرێمی كوردســتان بــوو كە رۆژانی 
5 - 7ی ئــەم مانگــە لــە لەنــدەن 

بەڕێوەچوو.
هەورامی لــەو كۆنفرانســەدا، نەك 
هەوڵــی نــەدا ســەرنجی كۆمپانیاكان 
)وەك ســاڵانی رابــردوو( بــۆ كەرتی 
نــەوت و گازی هەرێمــی كوردســتان 
رابكێشــێت، بەڵكو لەبارەی شایســتە 
داراییەكانیشیانەوە، زۆر راشكاوانە بە 
كۆمپانیاكانی گوت "ئەگەر كوردستان 
شــوێنێكی باش نییە بۆ كاركردنتان، 
پارەكانتان ببەن بۆ شوێنێكی دیكە".

پڕۆســەی  بــە  ســەبارەت 
هەناردەكردنی غازی سروشــتیش زۆر 
بەســاردییەوە گوتــی "هیــچ بۆڕییەك 
رانەكێشــراوە و لەگەڵ هیچ وڵاتێكیش 
بۆ هەناردەكردنی غاز رێكنەكەوتووین، 
هــەوڵ دەدەیــن تاوەكــو 2020 غــاز 

هەناردە بكەین".
لــە كاتێكــدا ســاڵی 2013 هەر لە 
لەنــدەن رایگەیاندبــوو "لــە ئەیلوولی 
ســاڵی داهاتوودا، بۆڕی گواستنەوەی 
غازی هەرێــم - توركیا كۆتایی دێت و 
هەرێم بە نیازە لە ساڵی 2016ەوە غاز 

هەناردەی توركیا بكات".
ئەم قسانەی ئاشتی هەورامی تەواو 
پێچەوانــەی قســەكانی چەند ســاڵی 
رابردوویەتی كە بەردەوام بانگەشــەی 
بــۆ كەرتــی نــەوت و غــازی هەرێمی 
كوردســتان دەكرد و سەرنجی جیهانی 

بۆ ئەو كەرتە راكێشابوو.
ئەم گۆڕانكارییە لــە بۆچوونەكانی 
ئاشــتی هەورامــی دوای قوڵبوونەوەی 
قەیرانــی دارایــی هەرێمی كوردســتان 
ســەریهەڵداوە، هەورامی تێگەیشتووە 
كە بانگەشــەكانی ئەو بۆ كەرتی نەوت 
و گازی هەرێمی كوردســتان بەشێكی 
ناواقیعــی بــوون و ئەنجامەكەی وەك 

ئەوە نەبووە كە چاوەڕوان دەكرا.
لەلایەكی دیكەوە ئاشــتی هەورامی 
زۆر باش دەزانێت كە سەرباری هەموو 
كوردســتان،  هەرێمــی  قەیرانەكانــی 
زۆربــەی رەخنــەكان رووبــەڕووی ئەو 
بوونەتەوە، لەم رووەوە هەست دەكات 

زوڵمی لێدەكرێت.
بۆیە ئاشتی هەورامی بە ئاگاییەوە 
بڕیــاری داوە بــەم جــۆرە بدوێــت و 

شێوازی گوتارەكانی بگۆڕێت.

كۆمپانیاكانی نەوت دەستبەرداری
 19 كێڵگەی نەوتی كوردستان دەبن

گازی سروشتی 
لە ناوخۆ بەكاربهێنن، هەناردەی مەكەن

بۆچی بۆچوونەكانی 
ئاشتی هەورامی 

گۆڕاون؟

ئیكسۆن مۆبیل لە پارێزگای سلێمانی دەكشێتەوە

عومەر ئەحمەد

ئەلەند مەحوی

رووداو - هەولێر

ئۆپەراســیۆنی  ســەرەتایی  پلانــی 
كۆنترۆڵكردنــەوەی مووســڵ بریتی بــوو لەوەی 
هێزەكانی پێشمەرگە و سوپای عێراق بە شێوەی 
ناڵی ئەســپ بە دەوری مووســڵدا جێگیر بكرێن 
و پێشــڕەوی بكەن، بەمەش رێگەیەكی دەرچوون 
لە رۆژئاوای مووســڵ بۆ چەكدارانی داعش بەرەو 
ســووریا بهێڵنەوە. بەڵام ئێران و میلیشــیاكانی 
حەشدی شەعبی نەیانهێشت ئەو پلانە سەربازییەی 

سوپای عێراق جێبەجێ بكرێ.
بەگوێــرەی راپۆرتێكــی ئاژانســی رۆیتــەرز، 
لــە رۆژانی ســەرەتای ئۆپەراســیۆنی گرتنەوەی 
مووسڵدا، ئێران گوشــارێكی زۆری بۆ حكومەتی 
عێراق هێنابوو بۆئەوەی ئەو رێگەی دەرچوونەش 

بگرن و شارەكە لە هەموو لایەكەوە گەمارۆ بدەن، 
حكومەتــی عێراقیــش دواجــار چووە ژێــر باری 
داواكەی تاران و هەر ئەمەش كاریگەریی بەرچاوی 
لەسەر چۆنێتی بەڕێوەچوونی ئۆپەراسیۆنەكە دانا.
ئــەو پلانەی ســەرەتا لــە ئۆپەراســیۆنەكانی 
گرتنەوەی چەندین شاری عێراقدا بەكارهێنرابوو، 
بریتی بوو لە هێشــتنەوەی رێڕەوێك بە كراوەیی 
بۆ ئەوەی چەكدارانــی داعش و هەروەها خەڵكی 
ســیڤیل بتوانــن دەربچن. ئــەم پلانــە دەیتوانی 

ئۆپەراسیۆنی مووسڵ خێراتر و ئاسانتر بكات.
كۆمەڵێــك بەرپرســی عێراقــی بە ئاژانســی 
رۆیتەرزیــان راگەیانــد، ئێران گوشــارێكی زۆری 
كردووە بۆ ئەوەی چەكدارانی حەشــدی شــەعبی 
رەوانەی رۆژئاوای مووســڵ بكرێن و رێگەی نێوان 
مووســڵ و رەققە ببڕن. ئێســتاش كــە داواكەی 

ئێران ســەری گرتــووە، چەكدارانــی داعش هیچ 
رێگەیەكیــان لەپێش نەمــاوە جگە لەوەی لە نێو 
شــارەكەدا جەنگی مــان و نەمان بكەن، خەڵكی 
سڤیلی شارەكەش رێگەیەكیان نییە لێوەی خۆیان 

رزگار بكەن.
بەرپرسێكی كورد كە لە دانانی پلانی جەنگی 
مووسڵدا بەشدار بووە، بە رۆیتەرزی راگەیاند "پلانی 
سەرەتاییمان ئەوە بوو لە رۆژئاوا )واتە رۆژئاوای 
مووسڵ( كۆریدەرێك بۆ راكردنی چەكدارانی داعش 
بكەینەوە، بەڵام حەشــد سوور بوو لەسەر ئەوەی 
ئەو كەلێنــەش بگرن و رێگە نــەدەن چەكدارانی 
داعش بەرەو ســووریا رابكەن". ئەمەش رێك ئەو 
شــتەیە كــە تاران دەیەوێ رێگــەی لێ بگرێ، لە 
كاتێكدا ئەســەد لە ناوچەكانی باكووری ســووریا 
خەریكی پێشڕەوییە و ئێران نایەوێ لەم قۆناغەدا 

داعش گوشارەكانی لەسەر سوپای بەشار ئەسەد، 
سەرۆكی سوویا، زیاد بكات.

لەلایەكــی دیكــەوە، رۆژنامــەی وۆڵ ســتریت 
جورناڵی ئەمریكی لە راپۆرتێكدا ئاشكرای كرد كە 
فەرماندەكانی ســوپای عێراق داوایان لە حەیدەر 
عەبادی، ســەرۆكوەزیرانی عێراق كــردووە پلانی 
جەنگەكە بگۆڕن و داوا لە دانیشــتووانی مەدەنی 
مووســڵ بكەن شــارەكە چۆڵ بكــەن، بۆ ئەوەی 
هەم ژمارەی قوربانیانی سەربازی و مەدەنی كەم 
ببێتــەوە و هەمیش رێگە بۆ هێرشــی ئاســمانی 

بكرێتەوە كە ئۆپەراسیۆنەكە خێراتر دەكات. 
ژەنەراڵ عەبدولغەنی ئەلئەســەدی بە رۆژنامە 
ئەمریكییەكەی راگەیاندووە، بەهۆی بوونی خەڵكی 
مەدەنــی لــە ناوچەكان، ســوپای عێــراق لەنێو 
مووســڵدا دەستی بەســتراوە. ئەمە جگە لەوەی 

گەیاندنی خواردن و خواردنەوە بە خەڵكی ناوچە 
رزگاركراوەكانی مووســڵ گیانی سەربازانی عێراق 

دەخاتە مەترسییەوە.
لە ساڵی 2003ەوە، جەنگی مووسڵ گەورەترین 
جەنگی عێراقە كە نزیكەی 100 هەزار ســەربازی 
سوپای عێراق، پێشمەرگە و میلیشیای حەشدی 

شەعبی تێیدا بەشدارن.
بەگوێرەی ئەو بەڵگەنامانەی دەســت رۆیتەرز 
كەوتــوون، رێكخــراوە نێودەوڵەتییــە مرۆییەكان 
كەمپــی ئــاوارە و كۆچبەری جەنگی مووســڵیان 
بۆ 90 هەزار كەس لە ناوچەكانی ژێر دەســەڵاتی 
كورد لە سووریا دروستكردبوو. بەڵام وەك یەكێك 
لەو رێخكراوانە ئاشكرای كرد "ئێران رازی نەبووە 

كۆریدۆرێكی پارێزراو بۆ ئاوارەكان بكرێتەوە".
كەریــم نووری، گوتەبێژی حەشــدی شــەعبی 
رەتیكــردەوە ئێــران هیــچ پەیوەندییەكــی بــە 
جووڵەپێكردنــی هێزەكانیــان بــەرەو رۆژئــاوای 
مووسڵ هەبێ، بەڵام هیشام ئەلهاشمی، لێكۆڵەری 
عێراقــی، پێیوایــە بەرژەوەندییەكانــی ئێران بە 
گرتنی رۆژئاوای مووســڵ مسۆگەر دەبێ، یەكێك 
لە گرنگترین ئــەو بەرژەوەندییانــەش پەیوەندی 
بــە داهاتووی هەیمەنەی ئێران و شــیعە بەســەر 
ناوچەكەوە هەیە. جێگیركردنی هێزێكی شیعە لە 
رۆژئاوای مووســڵ دەرفەتی ئەوە بە ئێران دەدات 
كە رێڕەوێكی شیعی لە نێوان تاران و دیمەشقدا تا 

سەر دەریای نێوەڕاست دروست بكات.
جگــە لەمــە، جێگیركردنــی هێزێكی شــیعی 
لــە نزیــك مووســڵ، لــە درێژخایەنــدا ئەگەری 
ســەرهەڵدانەوەی ســوننەكان دەهێنێتــە ئاراوە. 
مایكڵ نایتــس، لێكۆڵەر لە پەیمانگای واشــنتن 
دەڵێت ســەرهەڵدانەوەی ســوننەكان بە قازانجی 
ئێرانــە، چونكە ئەمە وادەكات بەغدا بەردەوام بۆ 
پاراستنی ئاسایشی نێوخۆیی وڵاتەكەی پێویستی 

بە هاوكاری و ئامادەیی تاران هەبێ.

 ئێران تەنیا نەبووە

هەڵبەت تەنیــا ئێران نەبووە كە داوای گرتنی 

رێگەی نێوان رەققە و مووســڵی كردووە. هاشمی 
كــە ئــاگاداری وردەكاری پلانە ســەرەتاییەكەی 
گرتنەوەی مووســڵە، لەوبارەیەوە بــە رۆیتەرزی 
راگەیاند كە "ئێران تاكە وڵات نییە داوای داخستنی 
رێگەكانــی رۆژئــاوای مووســڵی كردبــێ، بەڵكو 
رووســیاش كە هاوپەیمانێكی بەهێزی ئەســەدە، 
داوای كردبوو هەموو رێگاكانی هاتنی چەكدارانی 

داعش لە مووسڵەوە بۆ سووریا بگیرێ".
بەگوێــرەی راپۆرتەكــەی رۆیتــەرز، عەبــادی 
لەســەر داوای ئێران رازی بووە هێزەكانی حەشد 
رەوانــەی ئەو ناوچەیە بــكات، چونكە پێیوابووە 
میلیشیا شــیعەكان كاتێكی زۆریان پێویستە بۆ 
ئــەوەی بگەنە رێگاكەی نێوان ســووریا و عێراق، 
لەم ماوەیەشدا رێگەی راكردنی چەكدارانی داعش 
كــراوە دەبێ و جەنگی مووســڵیش بــە گوێرەی 
پلانــە بەراییەكــە بەرەوپێــش دەچێــت، بــەڵام 
پێشــبینییەكەی ســەرۆكوەزیرانی عێراق راســت 

دەرنەچوو. 
هاشــمی ئاماژە بۆ ئــەوە دەكات كە "عەبادی 
خۆیشــی پێی ســەیر بووە چۆن حەشد بە چەند 
رۆژێكــی كەم گەیشــتنە رێگاكە"، بــە بۆچوونی 
هاشــمی جەنگی مووســڵ لەو رۆژەوە شێوازێكی 
دیكــەی وەرگرت، چونكە لــەو رۆژەوە خواردن و 
سووتەمەنی نەگەیشتە نێو مووسڵ و چەكدارانی 
داعشیش ناچار بوون شەڕی مان و نەمان بكەن.

هــاوكات لەگەڵ جووڵاندنی هێزەكانی حەشــد 
بــەرەو رۆژئاوای مووســڵ، ئەبووبەكــر بەغدادی، 
سەركردەی داعش، لە تۆمارێكی دەنگیدا داوای لە 
چەكدارانی گرووپەكەی كردبوو بەهیچ شێوەیەك 
بیــر لــە جێهێشــتنی مووســڵ نەكەنــەوە. لەو 
كاتەشەوە چەكدارانی داعش زیاتر لە 600 هێرشی 

خۆكوژییان لە نێو شاری مووسڵ كردووە. 
بەرپرســە كوردەكــە كــە نەیویســتووە ناوی 
ئاشــكرا بكرێ، دەڵێت بوونی خەڵكی مەدەنی لە 
شارەكەدا جەنگەكەی سەختتر كردووە، تەنانەت 
هۆشداری ئەوەشی داوە كە دەشێ جەنگی مووسڵ 
هاوشێوەی جەنگی ناوچە جیاوازەكانی سووریای 
بەســەر بێــت، بە گوتــەی خۆی ئەمە دەشــێت 

"مووسڵ بكاتە حەڵەبێكی دیكە".

فرمان عەبدولڕەحمان
رووداو - فەللوجە

هێشتا شتێك نەبوو بەناوی دەوڵەتی ئیسلامی 
لە عێراق و شام، كاتێك فەللوجە كەوتە بندەستی 
گرووپــە رادیكاڵــەكان، ئەو گرووپــە هەر هەمان 
داعشــی ئەمڕۆ بوون، بەڵام بەنــاوی )داع(، واتە 

دەوڵەتی ئیسلامی لە عێراق. 
فەللوجــە یەكــەم ناوچــەی جوگرافــی بــوو 
لەعێراقــدا داعش كۆنترۆڵی كرد، ئەوكاتەی ئێمە 
بڕیارمان دا بچینە نێو فەللوجە، زیاتر لە دوو مانگ 
بوو شــارەكە لەلایەن ســوپای عێراق و حەشدی 
شەعبیەوە كۆنترۆڵ كرابووەوە، بەڵام هێشتا ژیان 
نائاســایی بوو. لە كۆی 350 هەزار دانیشــتووی 
شارەكە، كەسیان نەگەڕاونەتەوە. لەسەر رێگە بە 
هــەزاران خێمەی ئاوارە لەنێو ئــەو تۆز و خۆڵی 

بیابانەدا هەڵدراون.
فەللوجە شوێنێكی ســتراتیژی بوو بۆ داعش 
بــەو پێیــەی تەنیــا 60 كیلۆمەتــر لــە بەغدای 
پایتەختــەوە دوورە. یەكەمیــن ناوچەش بوو كە 
داعش بەشێوەیەكی فیعلی دەسەڵاتی خۆی تێدا 
چەسپاند، ئەویش لە ســەرەتای مانگی كانوونی 
یەكەمــی 2014دا بــوو، واتە شــەش مانگ پێش 
گرتنی مووســڵ، هــەر بۆیە فەللوجــە بۆ داعش 
قەڵایەكی ســەخت بوو، هەوڵی زۆری دا بۆئەوەی 
لە دەســتی نەدا، وێرانبوونی زۆربەی شــارەكەش 
هێمان بۆ ئەوەی كە داعش بەرگرییەكی سەختی 

تێدا كردووە.
لــە دەروازەی شــار یەكەم شــوێن ســەرنجی 
دەدەی نەخۆشــخانەی فێركاریــی فەللوجەیە كە 
بنكەیەكی ســەرەكیی داعش بوو لە شــارەكەدا. 
زیاتــر لــە 45%ی نەخۆشــخانەكە وێــران بووە. 
نەخۆشــخانەی فەللوجــە پێــش هاتنــی داعش 
نەخۆشخانەیەكی هاوچەرخ بوو لە 300 قەرەوێڵە 
پێكهاتبوو، نەشــتەرگەریی گــەورەی تێدا دەكرا، 

بەڵام ئێستا تەنیا وێرانەیەكە.
داعش پێش هەموو شــارەكانی دیكەی عێراق 
لە فەللوجە بنەماكانی خەلافەتەكەی و شــێوازی 
حوكمڕانییەكەی بەرجەستە كرد، تەنانەت یەكەم 
جێبەجێكردنی ســزای دەســتبڕین وەكو بەشێك 
لە جێبەجێكردنی شــەریعەتی ئیســامی لەلایەن 

داعشەوە، لە فەللوجە بوو.

فەللوجــە بــە شــاری مزگەوتەكان ناســراوە، 
بەهــۆی زۆریی ژمــارەی ئــەو مزگەوتانەی لەنێو 
شــارەكەدا هەن كــە ژمارەیــان 220 مزگەوتە و 
ســەرجەمیان منارەیــان هەیە، بــەڵام داعش زۆر 
لــەو مزگەوتانەی كردبووە بنكەی خۆی. لە كاتی 
گرتنەوەی شارەكەشــدا لەلایەن سوپای عێراق و 
حەشــدی شــەعبییەوە، داعش لە نێو بەشێك لە 
مزگەوتەكانەوە سەنگەری لێداو بەرگریی كرد، هەر 
بۆیە زۆر لەو مزگەوتانە زیانی گەورەیان بەركەوت.
ئــەو كاتەی ئێمە لە فەللوجە بووین، هێشــتا 
شــارەكە خامۆش و خاڵــی بوو لە خەڵك. بەنێو 
گەڕەكەكانی شــاری فەللوجەدا گوزەر دەكەین و 
جگە لە وێرانكاریی دوای جەنگ هیچ شتێكی دیكە 
بــەدی ناكەین. زۆربەی خانووەكانی شــوێنەواری 

شەڕیان پێوە دیارە.
داعــش لــە نێــو فەللوجــەدا بە زەبــری هێز 
دەسەڵاتەكەی چەسپاندبوو، خەڵكی فەللوجەش 
لەبەرئەوەی ســتەمی دەســەڵاتی مالیكییان زۆر 
بینیبوو، پشــتیوانیی داعشیان كرد، یان لانیكەم 
ستەمی چەكدارانی داعشیان بەلاوە پەسەندتر بوو 
وەك لە ســتەمی چەكدارانی ســوپاكەی مالیكی، 
هــەر بۆیــە لە كاتی شــەڕەكانی نێــوان داعش و 
سوپای عێراقدا، بەگشتی خەڵكی سڤیلی شارەكە 

بوونە قوربانیی راستەقینە.
پێــش گرتنــەوەی شــاری فەللوجــە لەلایەن 
ســوپای عێراقەوە لــە 26ی حوزەیرانی 2016دا 
بــۆ ماوەی دوو مانــگ فەللوجە گەمــارۆ درابوو. 
دانیشتووانەكەی هیچ خۆراكێكیان پێنەدەگەیشت، 
ئــەو ماوەیــە خــواردن و خواردنــەوەی خەڵكی 
شــارەكە تەنیا ئاو و خورما بووە. ئەوانەشــی لە 
كاتــی گەمارۆكــەدا هەوڵی دەربازبوونیــان دەدا، 

لەلایەن داعشەوە گوللەباران دەكران.
رووباری فورات شاری فەللوجە دەكات بە دوو 
بەشەوە كە بەشە سەرەكییەكەی دەكەوێتە بەری 
رۆژهەڵاتــی فــورات. پێش گرتنــەوەی فەللوجە، 
داعــش هەر ســێ پــردە ســەرەكییەكەی ســەر 
رووباری فوراتی تەقاندەوە. هەر بۆیە بەشێك لە 
خەڵكی فەللوجە لە كاتی هەڵاتنیاندا لە شارەكە، 
ناچاربوون بە مەلە لە رووباری فورات بپەڕنەوە تا 
خۆیان لە دەستی ئاگری شەڕ رزگار بكەن، بەڵام 
ژمارەیەكی زۆر لە خەڵكی لە رووبارەكەدا خنكان.
داعش لــە شــوباتی 2016دا چەند وێنەیەكی 

ئەبوبەكر بەغدادی كەسی یەكەمی رێكخراوەكەی 
بڵاوكردەوە كە دیاری لەســەر چەند كەســێك لە 
مزگەوتی مورسەلیندا لە فەللوجە دابەش دەكات. 
مزگەوتەكە بەهۆی جەنگەوە وێران بووە، هێشــتا 
بە تەواوی نەپشــكنراوە، گومان دەكرێ هێشــتا 

بۆمبی چێندراوی تێدا مابێت.
هاوشــێوەی شوێنەكانی دیكە، لە فەللوجەش 
خانــووی هاووڵاتییان كراونەتە بنكەی ســەربازی 
و بنكەی شــەرعیی داعش. بارەگای ســەرەكی و 
دادگای شــەرعی و زیندانی داعش لە فەللوجە لە 

گەڕەكی مامۆستایان بووە.
لــە نێــو فەللوجــە گەڕەكێــك هەیــە بەناوی 
ئەلئەكــراد، ئــەو گەڕەكــەش بێبــەش نەبووە لە 

وێرانكاری و پاشماوەی جەنگ. هەموو دیمەنەكان 
ئامــاژەن بۆ ئەوەی كە داعش بە هەر شــوێنێكدا 

رۆیشتبێ، وێرانكاریی لەوێ ئامادەیە.
فەللوجــە لــە دوای رووخانــی رژێمی ســەدام 
حوسێنەوە چەند جارێك لە چەند كاتی جیاوازدا 
رووبــەڕووی هێــرش و گەمــارۆدان و پەلامــاری 
ســەربازی بووەتەوە، چونكە بەردەوام شــارێكی 
یاخی بووە، شــوێنێك بووە بۆ داڵدەدانی گرووپە 
تونــدڕەوەكان، بۆیــە چەند جارێك وێــران بووە، 

بەڵام هیچیان وەكو ئەوەی داعش نەبووە.
لــە فەللوجــە شــەڕی كــوڵان بە كــۆڵان كرا 
تاوەكــو داعــش وەدەرنرا، بەو هۆیەشــەوە جگە 
لــەوەی شــارەكە وێران بــوو، ژمارەیەكــی زۆری 

دانیشتووانیشــی كــوژران. حەشــدی شــەعبی 
لــە پــاڵ شــەڕی داعــش، شــەڕی هاووڵاتیانــی 
مەدەنیشی دەكرد كە سوننە مەزهەبن، بە جۆرێك 

رێكخراوەكانی مافەكانی مرۆڤی هێنایە دەنگ.
لە گرتەیەكی ڤیدۆیی داعشدا، ئەمیرێكی داعش 
دەبینــرێ بە ناوی ئەبــو عومەری فەللوجەیی كە 
یەكێــك بــوو لەوانــەی تاوانبارە بــە ئەنجامدانی 
كۆمەڵكوژییەكەی ســپایكەر، هاوكات داواكارێكی 
ســەرەكی بوو لەلایەن ســوپای عێراقەوە. دواتر 
لــە گرتەیەكــی ڤیدیۆییــدا كەســێك دەكەوێتــە 
دەســت چەكدارانی حەشــدی شــەعبی، لە گرتە 
ڤیدیۆییەكــەدا پیاوێكی ریشــدار دەردەكەوێ كە 
چەكدارانی حەشــدی شــەعبی بە چەرخ ریشــی 

زۆر  ئازارێكــی  دەردەكــەوێ  وا  و  دەســووتێنن 
دەچێژێ. لە پێگە شــیعیەكاندا وا بڵاوكراوەتەوە 
كە ئەو كەســە ئەبو عومەری فەللوجەییە، بەڵام 
لە پێگەكانی تایبەت بە ســوننەكاندا ئەوە وەكو 

پێشێلكاری بەرامبەر سوننە لەقەڵەم دراوە.
داعش لە نێو فەللوجەدا تەنیا شارەكەی وێران 
نەكرد، بەڵكو ئاشــتیی كۆمەڵایەتی شارەكەشی 
تێكــدا. ناكۆكییەكــی زۆری لــە نێــو پێكهاتەی 
كۆمەڵایەتی شارەكەدا دروستكرد، ئەویش بەهۆی 
ئــەو كوشــتوبڕەی داعش لــە شــارەكەدا كردی، 
شارێك هێشتا بنەما عەشایرییەكان داینەمۆیەكی 
بەهێــزن بــۆ كار و كاردانــەوە. ئێســتا ئەوانەی 

كەسوكاریان كوژراوە بە دوای تۆڵەسەندنەوەن.

پلانەكەی تاران جەنگی مووسڵی قورستر كرد

داعش "شاری مزگەوتەكان" دەكاتە كەلاوە

بەرپرسێكی كورد: 
مووسڵ دەبێتە حەڵەبێكی دیكە

ئێران لە عێراقەوە بەرگری لە ئەسەد دەكات

فەللوجە یەکەم شوێن بوو لە عێراق داعش بنەماکانی خەلافەتەکەی و شێوازی حکومڕانییەکەی تێدا بەرجەستە کرد.

عەبادی پێشبینی نەدەکرد حەشدی شەعبی بەو خێراییە بگاتە سەر سنووری عێراق و سووریا

لە سوێد پەنابەرێكی كورد دەكوژرێتاراوگە
رووداو - هەولێر

بەرەبەیانی رۆژی شــەممە 2016/12/10 پەنابەرێكی كورد بە ناوی ســەعدی بەمەندی كە پێشــمەرگەیەكی دێرینی یەكێتی بوو، لە ماڵەكەیدا لە سوێد 
تەقەی لێكرا و كوژرا. ئەحمەد عوســمان كە ئامۆزای ســەعدییە بە )رووداو(ی راگەیاند "كاك ســەعدی هیچ كێشــەیەكی نەبووە، بەڵام بەرەبەیان پەنجەرەی 

ماڵەكەی شــێكندراوە، تەقەی لێكراوە و كوژراوە، ئێســتا پۆلیســی سوێد سەرقاڵی لێكۆڵینەوە و گرتنەبەری رێوشوێنی یاسایین بۆ گەڕاندنەوەی تەرمەكەی". 
سەعدی بەمەندی تەمەن 42 ساڵ، خێزاندار بووە و سێ منداڵی لەدوای خۆی جێهێشتوون، لە سوێد كاری فیتەری كردووە. بڕیار بوو لە چەند رۆژی ئایندەدا 

بگەڕێتەوە كوردستان.

سوێد كۆچبەرانی كورد بە دەست و چاوی 
بەستراوەوە دیپۆرت دەكاتەوە

زۆری نەمابوو كۆچبەرێكی كورد دیپۆرتی ئەفغانستان بكرێ

رووداو – ستۆكهۆڵم ، هەولێر

نزیكــەی دوو مانگــە دیپــۆرت كراوەتــەوە. 
ئێســتا لە شــارۆچكەی دارەتووی نزیك شــاری 
تووشــی  خەریكــە  و  نیشــتەجێیە  هەولێــر 
نەخۆشیی دەروونی دەبێت "هێندەی سوێدییەك 
زمانەكە دەزانم، كاریشم دەكرد و باجێكی زۆرم 
دەدا، كەچی گەڕاندیانمەوە". ئەمە قسەی هێدی 
قــادر، تەمەن 31 ســاڵانە كە دوای پێنج ســاڵ 

چاوەڕوانی لە سوێد، دواجار دیپۆرت كرایەوە.
بەپێــی بەدواداچوونــی )رووداو(، لە ماوەی 
دوو مانگی رابردوودا 74 كەس لە سوێد دیپۆرتی 
هەرێمی كوردســتان كراونەتەوە. دۆســیەی 53 

كەسیش ئامادەكراوە بۆ دیپۆرتكردنەوەیان.
لە گێڕانــەوەی چیرۆكی دیپۆرتكردنەوەكەیدا 
بۆ )رووداو(، هێدی قادر وای نیشاندا كە بە زۆر 
دەســتگیركراوە و بە دەســت و چاو بەستراوی 
دیپــۆرت كراوەتەوە. هێدی زۆر نیگەرانە لەوەی 
لە كوردستان وەریانگرتووەتەوە :"ئەفغانییەكان 
شەڕیان كرد لەسەر ئەوەی دەریاننەكەن، كەچی 
مــن وەك دیلێــك وەرگیرامــەوە لــە وڵاتەكەی 

خۆم".
ئــەو مەبەســتی لــەو بڕیــارەی پەرلەمانــی 
ئەفغانستان بوو كە هەفتەی رابردوو بە زۆرینەی 
دەنــگ بــە ســوێدیان راگەیانــد "كۆچبەرانمان 

وەرناگرینەوە". 
ئێســتا هانس ئەندرشــۆنی رۆژنامەنووس لە 
ســوێدەوە خەریكی جوڵاندنی دۆسیەی هێدی و 
چەند كەسێكی وەك ئەوە. هانس گوتی "لەگەڵ 
چەنــد چالاكڤان و پارێزەرێكی هاوڕێم، خەریكی 
هەڵوەشــاندنەوەی بڕیاری ناردنەوەی كەســانی 
وەكــو هێدیــن كــە ئێســتا لــە گرتووخانەكاندا 

چاوەڕێی بەزۆر ناردنەوەن". 
ســەبارەت بــە هێدیش، ئەندرشــۆن گوتی " 
هەوڵ دەدەین لە رێگەی مافی خۆی كە ئیقامەی 
كارە، بیگەڕێنینــەوە ســوێد". ئەگەرچــی ئەمە 
كارێكی ئەســتەمە، بەڵام هێــدی بەتاكە رێگای 
دەزانێت و دەڵێت "زیاتر لە 5 ســاڵە من لەسەر 

ئەو سیستم و ژیانەی ئەوێ راهاتووم".
شــێوازی  و  هێــدی  ناردنــەوەی  بڕیــاری 
ناردنەوەی بۆ كوردستان لە رێگەی فڕۆكەخانەی 
بەغــداوە، چالاكڤانانــی بوارەكانی مافی مرۆڤی 
نیگەران كردووە و دەڵێن ئەوەی دەكرێت دژ بە 

بنەماكانی مافی مرۆڤە.
لیــۆن جافا، چالاكڤانــی مافەكانی مرۆڤ كە 
بە رەچەڵــەك خەڵكی ئەمریكای لاتینە و زیاتر 

لە 18 ســاڵە لە ســوێد دەژی، بــە )رووداو(ی 
گوت "پرۆســەی دیپۆرتكردنەوەی كۆچبەران لە 

سوێد تەواو نایاساییە".
چالاكڤانانــی  ناڕەزایــی  ســەرەڕای  بــەڵام 
مافەكانــی مرۆڤ و كۆچبەران، بەڵام حكومەتی 
ســوێد گوێ بــەو ناڕەزاییانە نادات و بەردەوامە 

لەسەر دیپۆرتكردنەوەی كۆچبەران. 
یاســا نوێیەكەی ســوێد لەبارەی كۆچبەران، 

دەســەڵاتی بــە پۆلیــس داوە بچنــە ســەر ئەو 
ماڵانەی گومــان دەكرێ كۆچبەری نایاســاییان 
تێدابێ. بیر لۆفینبیری كە بەرپرسێكی پۆلیسی 
ســوێدە، بە رادیۆی سویدی راگەیاندووە، مافی 
ئەوەیان هەیە دەست بەسەر پاسپۆرت و هەموو 
بەڵگەیەكــی كەســیدا بگــرن، بــۆ ناردنــەوەی 

كۆچبەر.

خەریكبوو دیپۆرتی
 ئەفغانستان بكرێت

هەرچەندە بەشــێكی زۆر لــەو كوردانەی كە 
پێشتر وەكو ئەفغانی خۆیان ناساندبوو، كەوتنە 
ژێر هەڕەشەی ســنووربەدەركردنیان بۆ كابول، 
بــەڵام محەمــەد ئیســماعیل هیــچ كێشــەیەكی 
لەو شــێوەیەی نەبووە، پەنــای بۆ حكومەتیش 
نەبــردووە تا بیژێنێــت، كەچــی زۆری نەمابوو 

دیپۆرتی ئەفغانستان بكرێ.
بڕیــاری راگرتنــی ناردنــەوەی كۆچبەرانــی 
ئەفغانی دووبارە شانسی مانەوەی بە ئیسماعیل 
دا، ئەگــەر نــا گوێشــیان لێ نەدەگــرت، بەڵام 
دواتر رۆژنامەیەكی ســوێدی، ئاشــكرای كرد كە 
بەهۆی هەڵەی چاپەوە، دۆسیەی ئیسماعیل بۆ 

ناردنەوەی بۆ ئەفغانستان تۆماركراوە.
وێنەیەكــی بەڵگەنامەی ناردنەوەی محەممەد 
ئــەو  بەپێــی  كــە  رووداوە  لای  ئیســماعیل 
بەڵگەیــە، كاتــی جێبەجێكردنــی گەڕاندنەوەی 
بۆ ئەفغانســتان، تەنیا چەنــد كاژێرێكی مابوو. 
لــە كاتێكدا ئــەو وەك كوردێكــی عێراقی خۆی 

تەسلیم كردووە. 

بەهۆی 60 دۆلارەوە 
ئیقامەیان لێ وەرگرتەوە

چیرۆكــی دانیار لــە مێدیاكانی ئــەو وڵاتەدا 
دەنگدانەوەیەكــی زۆری هەبوو كە نەزانیی خۆی 
و هەڵــەی بەرپرســی كارەكەی بــووە هۆكاری 
بڕیــاری دەركردنی لە ســوێد. ئــەو كە تەمەنی 

تەنیا 27 ساڵە، خەریكبوو لە ئاواتە گەورەكەی 
نزیــك دەبووەوە: دامەزراندنی چێشــتخانەیەكی 
تایبــەت بەخــۆی لە ســوێد، بــەڵام نەیزانی كە 
هەڵەی بەرپرســی كارەكەی و بێ ئاگایی خۆی 
بەهۆی 460 كرۆن كە نزیكەی 60 دۆلار دەكات، 
دەبێتــە هــۆكاری ئــەوەی مافی مانــەوەی كار 

)اقامە عمل(ی لێ بسەندرێتەوە.
دانیــار كە خەڵكی باشــووری كوردســتانە و 
زیاتر لە 7 ســاڵە لە ســوێد دەژی، دەڵێت بەر 
لەوەی ببێتە خاوەنی مافی مانەوەی هەمیشەیی، 
پێیانگوتــووە، تۆ مافــی كار و مانەوەت نییە و 

دەبێت سوێد بەجێبهێڵی.
ئــەو بــۆ رۆژنامــەی ئافتن بلادتی ســوێدیی 
ئاشــكرا كردبوو كە لەلایەن حكومەت و خاوەن 

كارەكەشییەوە غەدری لێ كراوە.
رەشــا ئەمیــن پارێزەر و شــارەزا لــە بواری 
یاســاكانی ســوێد، گوتــی "بەپێــی سیســتمی 
نــوێ، دانیار مافــی مانەوەی نییــە، بەڵام ئەم 
حاڵەتە راســتیی زیادبوونی گوشــاری سوێد بۆ 
سەر كۆچبەران نیشان دەدات بۆئەوەی وڵاتەكە 

بەجێبهێڵن".
وەك رەشا بە )رووداو(ی گوت: "بڕی مووچە 
بۆ ئەو كەسانەی دەبنە خاوەنی مافی مانەوە لە 
رێگەی كاركردنەوە ســنووردارە و نابێت لە 24 

هەزار كرۆن كەمتر بێ".
 بــەڵام جیاوازیــی مووچەكەی دانیــار تەنیا 
460 كرۆنی ســوێدی بــووە. چوار لە ئەندامانی 
ئەنجوومەنــی دامەزراوەی كۆچ بڕیاریان لەســەر 
ناردنــەوەی دانیــار داوە، بــەڵام بڕیارەكــە بــۆ 

سەرۆكی دامەزراوەكە ماوەتەوە.
كۆچبەران خۆیان دەشارنەوە

لــە ماوەی دوو مانگی رابردوودا بڕیاری لێســەندنەوەی مافــی مانەوە و دەركردن بۆ 
زیاتــر لە 3،200 كــەس دەرچووە كــە ژمارەیەكی زۆریان كورد و دانیشــتووی هەرێمی 
كوردســتانن، چونكە بە گوتەی دامەزراوەی كــۆچ "ئەو ناوچانە ئارامــن". بەپێی دوایین 
ئاماری دامــەزراوەی كۆچ كە دەســت )رووداو( كەوتووە، لەو ژمارەیــە تەنیا 250 كەس 
سوێدیان بەجێهێشــتووە و نزیكەی 74 كەســیش بەزۆر نێردراونەتەوە، بەڵام زیاتر لە 

1،150 كۆچبەر خۆیان شاردووەتەوە و ئێستا پۆلیس بەدوایاندا دەگەڕێت.
 

رووداو – ستۆكهۆڵم 

"لە بواری ئەدەب لە پێشن. سیاسیی چالاك و 
بازرگانی شارەزان، بەڵام پارچەپارچەن و هەرگیز 
لەگــەڵ یــەك هەڵناكــەن. وا بــڕوات ون دەبن". 
ئەمە بۆچوونی لێكۆڵینڤانێكی سوێدییە لە بارەی 
كــوردی ئەوروپا كــە كورد وەك نیشــتمانەكەی 
پارچە پارچە دەبینێ و دەڵێت "هیچ رەوەندێك لە 

ئەوروپا هێندەی كورد پارچە پارچە نییە". 
ساگا بوسترۆم نووسەر و لێكۆڵینڤانی سوێدی 
رەشــبینە بەرامبەر ئاینــدەی رەوەنــدی كوردی 
لــە ئەوروپــا. ســاگا بــە )رووداو(ی گــوت "ئەم 
نەتەوەیە لە ئەوروپا ون دەبێ و خەسڵەتی خۆیان 
دەســڕنەوە و لە داهاتــوودا وەك پێكهاتەیەك لە 

ئەوروپا نامێننەوە، بەڵكوو دەتوێنەوە".
توانــەوەی هــەر پێكهاتەیەكــی نەتەوەیی لە 
كۆمەڵگەی ئەوروپیی پەیوەندی بە ســەركەوتنی 
ئاوێتەبــوون لەگــەڵ ئــەو كۆمەڵگەیــە هەیە. بە 
لای ســاگا و زۆر لــە ســوێدییەكانەوە كورد لەم 
رووەوە تــەواو ســەركەوتوون، بــەڵام دەڵێن هەر 
بەهــۆی ئەمەشــەوە خۆیان دەســڕنەوە. ســاگا 
بۆسترۆم دەڵێت " كورد خاوەنی هەژارترین لۆبی 

كولتوورین". 

كورد.. تاراوگەنشینێك 
لە خزمەتی ئەوروپییەكاندا

بەهێزبوونــی پێگــەی كۆمەڵگەی كــوردی لە 
تاراوگە و بەتایبەت لە وڵاتانی باكووری ئەوروپا بۆ 
ناوەڕاست و كۆتایی سەدەی رابردوو دەگەڕێتەوە. 
لە نێو پەرلەمانی ســوێد شەش پارلەمانتاری 
كورد هەن، بەڵام دابەشــی بیر و بۆچوونی تەواو 
جیــاوازن لەیەكدی. ســاگا دەڵێــت "عەرەبەكان 
عەرەبایەتی و ئیسلامەتی دەكەن و توركەكانیش 
سیاســەتی ناسیۆنالیســتیانەی خۆیــان دەكەن، 
بەڵام كوردی سوێد، تەنیا لە بۆنەكاندا هەست بە 

كوردبوونیان دەكەی". 
بەڵام پرۆفیسۆر ئۆڤا برینگ كە لێكۆلێنڤانێكی 

سوێدییە و پێشتر راوێژكاری وەزارەتی دەرەوەی 
ســوێد بووە، لە بارەی كوردی ئەوروپاوە دەڵێت 
"پەیوەندییەكــی بــاش هەیــە لەنێــوان كــورد و 
سیاســییەكانی ســوێد و حكومــەت، دیبلۆماتی 
ســەركەوتووی كورد و كادری بەهێزی كوردی لە 

نێو پارتەكانی سوێددا هەن". 
بــە بۆچوونــی ئۆڤا بوونــی ئــەو كوردانە لە 
نێــو پارتەكانی ســوێد بە قازانجــی دۆزی كورد 
شــكاوەتەوە "چونكە ئەو كوردانــە كاریگەرییان 
لەســەر سیاســەتی حیزبەكانــی ســوێد هەبووە 

بەرامبەر بە پرسی نەتەوەیی كورد".
پەرلەمانتارێكی پێشووی كورد نایشارێتەوە كە 
كوردی ئەوروپا بەتایبەتی كوردی سوێد، خەریكە 

كوردبوونی خۆیان بیردەچێتەوە. 
ئیسماعیل كامیل لە سەركردەكانی پارتی گەلی 
لیبرال و پەرلەمانتاری پێشــووی ســوێد دەڵێت 
"بەداخــەوە زۆربەی كوردی نێو پارتەكان بەناوی 
بابەتــی مافــی مــرۆڤ و دژ بە رەگەزپەرســتی، 

كوردبوونی خۆیان لەبیر كردووە".
تۆڕی كوردســتان - ســوێد كــە كۆمیتەیەكی 
فەرمیی نێو پەرلەمانی ســوێدە و كامیل یەكێك 

لــە دامەزرێنەرەكانیەتــی، نموونەیەكــی بەهێزی 
ســەركەوتنی لۆبی سیاســەتی كوردە لە سوێد. 
ئەو ســەركردەیەی پارتی لیبــراڵ ئەمە بە زادەی 
ســەركەوتنی كاری كوردی سوێد دەزانێت، بەڵام 
پێیوایە "پارچەپارچەیی كوردی ئەوروپا راستییەكی 
حاشا هەڵنەگرە و روو لە زیادبوونیشە". گوتیشی 
"داكۆكیكردن لە پرسی نەتەوەیی ئەركی سیاسییە 
كوردەكانی نێو پارتە سوێدییەكانە و تەواوكەری 
بابەتەكانی پاراســتنی مافی مرۆڤیشە كە زۆر لە 
هاوڕێكانمان بە پێچەوانەوە لێی تێگەیشــتوون و 

حاشا لە كوردبوونیان دەكەن".

خۆیان لە یەكدی ئاشكرا ناكەن

لای ئانا ســۆفیا، كورد پێكهاتەیەكی زیرەكی 
كۆمەڵگــەی ســوێدین، بــەڵام دەڵێــت "هەرگیز 
تەفســیری ئەوەم بۆ نەكراوە، بۆ ئەوەندە دوورن 
لــە یەكدی و لە نێو خۆیانــدا كوردبوونی خۆیان 

دەشارنەوە".
ئانا ســۆفیا لارســۆن كۆمەڵناس و پســپۆڕی 
بــواری پەیوەندییە كۆمەڵایەتییەكانــە. لەبارەی 

كــورد لــە رووی كۆمەڵایەتییەوە، لە ســادەترین 
شتەوە دەست پێدەكات و دەڵێت "لە قوتابخانەكان 
عــەرەب، فــارس، تــورك، ئەفغانــی، ئەفریقی، 
سوێدییەكان هەموو دەبنە گرووپ، ئەوەی نایبینی 
لەناو یەك گرووپ، یان خۆیان لەیەكدی ئاشــكرا 

ناكەن كوردەكانن".
ئانا سۆفیا دەڵێت ئەو حاڵەتەی كورد لە نێو 

بازاڕەكانیش رەنگی داوەتەوە "زۆر لە نەتەوەكان 
شاگەشــكە دەبن و هەست بە بزەیان دەكەی كە 
كڕیار یان فرۆشیارێكی هاوزمانیان دەبینن، بەڵام 
كورد خۆیان لە یەكدی ئاشكرا ناكەن و بە سوێدی 
وەڵامی یەكدی دەدەنەوە، لە باڕ و دیسكۆكان لە 

یەكدی هەڵدین".
ئەو كۆمەڵناسە لەبارەی كاریگەریی خەسڵەتە 

كۆمەڵایەتییەكان لەسەر نیشتەجێبوون دەدوێت و 
نموونــە بە گەڕەكەكان دەهێنێتەوە "نموونەیەكی 
ئەرێنی نییــە كە گەڕەكی زۆرینــە عەرەبی وەك 
)تێنستا( یان فارسنشــینی وەك )شیستا( یان 
سۆماڵینشــینی وەك )رێنكەبــی( دەبینی، بەڵام 
هەرگیــز لە ســوێد و لە هیچ وڵاتێكــی ئەوروپی 
گەڕەكێــك كــە زۆرینەیەكــی كوردیــی هەبێــت 
نابینرێت و هەرگیز دوو دووكانی كوردی یان دوو 
بۆ سێ چێشتخانەی كوردی پێكەوە نابن لە یەك 

ناوچەدا".

سوێدییەكان حەز ناكەن 
ببنە سوێدی

بەلای بریتا ئۆســكبرینگ، نووسەری ناسراوی 
و  مــرۆڤ  مافــی  ســیمبولی  "كــورد  ســوێدی 
وەســتانەوەن دژ بە ســتەم". هەر لەبەر ئەمەش 
بڕیاری داوە هەتا هەڵوێســتی حكومەتی توركیا 
بەرامبەر كورد بەو جۆرەی ئێســتا بێ، سەردانی 

توركیا نەكات.
و  رۆژنامەنــووس  و  نووســەر  پشــتگیریی 
كەسایەتییە ناســراوەكانی سوێد بۆ پرسی كورد 
پەرە دەســێنێ. هەفتەی رابردوو پێنج نووسەری 
ناســراوی سوێد لە نامەیەكدا بۆ سەرۆكی توركیا 
داوایان كرد "ســەركردەكانی كــورد ئازاد بكات". 
ئەوانیــش جــان گیللۆ، ســڤین والتــەر، یۆناس 
گاردیــل، كوردۆ باكســی و هونەرمەندی جیهانی 

لیسا نیلسۆن بوون. 
بەبڕوای ساگا بوســترۆم سوێد هەلێكی باشە 
بــۆ زیندووكردنەوەی لۆبیەكــی جیهانی بۆ كورد 
"ئەوەی رابردوو بۆ ئەنفال و هەڵەبجە لە سوێد كرا 
و ئەمڕۆش لەلایەن سیاسەتمەداران و كەسایەتییە 
ناسراوەكانەوە بۆ كورد دەكرێت، نزیكیی كورد و 

سوێدییەكان نیشان دەدات".
 گوتیشــی :"هێــزی كورد ئەم هەســتەی لای 
سوێدییەكان دروستكردووە و هیوادارم بیپارێزن، 
بەڵام پێویســتە كــورد وەك نەتەوەیەكی چالاكی 

سوێد بمێننەوە، نەك ببنە سوێدی".

كورد.. پەرتەوازەترین رەوەندی سوێد
كۆمەڵناسێكی سوێدی: 

كورد پێكەوە هەڵناكەن و لە باڕ و دیسكۆكاندا 
لەیەكتر هەڵدێن

پەرلەمانتارێكی پێشووی كورد لە سوێد:
زۆر كوردی نێو پارتەكانی سوێد حاشا لە 

كوردبوونی خۆیان دەكەن

دۆسیەی 53 کۆچبەری کورد بۆ دیپۆرتکردنەوە ئامادە کراوە

هونەری

رووداو: مێرمنــداڵ بــووی كــە بــووی بــە 
پێشمەرگە، چۆن وا زوو بوویتە پێشمەرگە؟

حەســەن شــەریف: تەمەنم 16 ساڵان بوو 
كە بوومە پێشــمەرگە، ئەویش بەهۆی ئەوەی 
كە گۆرانیی سیاسیم دەگوت، بۆیە ناچار بووم 
روو لە شاخ بكەم، لە لقی یەكی پارتی بوومە 
پێشمەرگە و بەو هۆیەشەوە نەمتوانی خوێندن 

تەواو بكەم.
رووداو: پێشــتر گۆرانیــت بۆ پێشــمەرگە 
گوتبوو، یان پاشان كە بووی بە پێشمەرگە، 

گۆرانی سیاسیت گوت؟
حەسەن شەریف: لە تەمەنی 16 ساڵی بەرەو 
سەرەوە دوو كاسێتم بەنێوەكانی تەمبورا من و 

باران باری بڵاوكردەوە كە زیاتر بەلای سیاســی 
و شۆڕشــدا بــوون، بــۆ نموونە گۆرانــی باران 
باری، بۆمبەكانی رژێمم وەكو باران دەچواند كە 
بۆردومانی گوندەكانیــان دەكرد، جگە لەوەش 

بەشداری بۆنە نەتەوەییەكانم دەكرد.
رووداو: هەر لە تەمەنێكی زوودا دەســتت بە 

گوتنی گۆرانیش كرد، ئەوەیان چۆن بوو؟
حەســەن شــەریف: من زۆر پەیوەستم بە 
گەلەكــەم، لەو كاتەشــدا زۆر ســتەم لەســەر 
گەلەكەمــان هەبــوو، بۆیە ویســتم گۆرانی بۆ 
قارەمانێتی كــورد بڵێــم. خێزانەكەم بەهۆی 
منەوە ئاوارە بوون و تاوەكو ســاڵی 1991 لە 

ئامەد بوون.
رووداو: چەند ساڵ پێشمەرگە بوویت؟

حەسەن شەریف: ساڵی 1987 تا ناوەڕاستی 
1988، لەو ماوەیەشــدا لە دەنگی كوردســتان 

كاری هونەریــی باشــمان كرد. پاشــان چوومە 
ئامــەد، دوای راپەڕینیــش گەڕاینــەوە، چەنــد 
ساڵێك لە شــاری دهۆك ژیاین و دوو كاسێتی 
دیكەم تۆمارم كرد، نزیكەی بیســت ساڵیشــە 
لە ســوێد نیشــتەجێم. دوای راپەڕین هەندێك 
بەرهەمم لە بواری ئەوینداری هەبوون، بەڵام هەر 
لەبــەر دۆزی میللەتەكەمــان دەمەوێت خەباتی 
هەر چوار پارچەی كوردســتان لــە كارەكانمدا 
رەنگ بدەنەوە، بۆیە كارەكانم زیاتر سیاســی و 

نەتەوەیین.
رووداو: گۆرانیت بۆ حیزب و سەركردەكانیش 
گوتووە، بۆ پارتی و مســتەفا بارزانی، لەسەر 

ئەمە رەخنەت لێنەگیراوە؟

حەســەن شــەریف: جارجــار رووبــەڕووی 
رەخنــە بوومەتەوە و دەڵێــن گۆرانی بۆ حیزب 
مەڵێ، بەڵام ئەو حیزبانەش هەموو لە خزمەتی 
كوردســتاندا بوون. رەحمەتی مستەفا بارزانی 
ســیمبوڵێكی نەتــەوەی كــوردە. بــۆ پارتیش 

هەندێجار لە كاتــی هەڵبژاردنەكاندا گۆرانیم بۆ 
گوتوون، بەڵام گۆرانیم بۆ شەڕڤانیش گوتووە. 
رووداو: بــەو پێیــەی پێشــمەرگەی پارتــی 

بوویت، پەیوەندیت لەگەڵیاندا ماوە؟

حەسەن شەریف: تەنیا لە بۆنەكانیاندا وەكو 
سترانبێژ و هاوڕێیەك بەشداری دەكەم.

ئاهەنگــی  بەشــداری  ئامادەیــت  رووداو: 
پارتەكانی دیكە بكەیت؟

حەسەن شەریف: بەڵێ بەشداریم كردووە و 
ئامادەشم بەشداری بكەم.

رووداو: بــەڵام زۆرجــار دەگوترێت كە نابێت 
هونەرمەندان بەشداری ئاهەنگی حیزبی بكەن، 

لەو بارەیەوە رات چییە؟
حەســەن شــەریف: ئــەو رەخنەیەمــان 
رەخنەمــان  ئەوانــەی  بــەڵام  لێدەگیــرێ، 
ســنگفراوانییەوە  بــە  دەبێــت  لێدەگــرن 
بەشداریكردنمان قبووڵ بكەن، چونكە ئێمە 

چەندین ســاڵە داوای یەكڕیــزی و برایەتی 
لــە نێــوان حیزبــەكان دەكەیــن، دەبێــت 
لەسەر دەســتی هونەرمەندانیش، یەكڕیزیی 

حیزبەكان دروست ببێت.
رووداو: بۆچــی زۆر بــە كەمــی بەشــداری 

ئاهەنگی كوردی پارچەكانی دیكەی كوردستان 
دەكەی؟

لــە  بەشــداریكردن  شــەریف:  حەســەن 
ئاهەنگــەكان دوو جــۆرە. یەكێكیــان لەلایەن 
كۆمپانیاكانــەوە داوا دەكرێــت و دووەمیــش 
هەندێــك پرەنســیپی خۆمــان. بــۆ یەكەمیان 
شەخســی  میزاجــی  بەهــۆی  هەندێجــار 
كۆمپانیاكانە، دووەمیش، هەندێجار ئاهەنگی 
ساڵی نوێ دەبێت، بەڵام زیاتر بازرگانین و 

پێم باش نییە بەشدار بم.
رووداو: لــە ســاڵانی رابــردوودا 

گۆرانییەكــت بەنێــوی لالش بۆ 
ئێزیدییەكان گوت كە لەلایەن 
گوێگرانتەوە پێشوازی باشی 

لێكرا، هەندێك گوتیان بوویتە ئێزیدی؟
حەســەن شــەریف: )بە پێكەنینــەوە( زۆر 
ئــەو پرســیارە دەكرێت. ئێزیدییــەكان بەهۆی 

بیروباوەڕیانــەوە زۆر چەوســێنرانەوە. پێــش 
ئــەوەی گۆرانییەكە بڵاوبكەمــەوە، هەندێك لە 
عەرەب و هەندێك كەســی نێو ئێزیدییەكانیش 

دەیانگــوت عەرەبیــن، منیش بۆ ســەلماندنی 
كوردبوونیان ئەو گۆرانییەم گوت.

رووداو: لە دوو ســاڵی رابردوودا گۆرانیی 
زۆر بۆ پێشمەرگە گوتراوە، بۆچوونت چییە 

لە سەریان؟
حەســەن شــەریف: كاری هەندێــك لــە 
هونەرمەنــدان زۆر بــاش بوو، بــەڵام هەندێك 

بەرهەمیش لە ئاستی پێشمەرگەدا نەبوون.
نوێــت  پڕۆژەیەكــی  چ  رووداو: 

بەدەستەوەیە؟
حەسەن شەریف: دوو ساڵە ئەلبوومێكم 
نەبوونــی  بەهــۆی  بــەڵام  بــووە،  تــەواو 
سپۆنسەرەوە بڵاوم نەكردووەتەوە، بەرهەمم 

بۆ ئەلبوومی دووەمیش ئامادەیە.
رووداو: ســاڵانێك لەمەوبەر بە یەكجاری 
دووبــارە  بــەڵام  كوردســتان،  گەڕایتــەوە 

گەڕایتەوە سوێد، ئەوە چۆن بوو؟
حەسەن شەریف: دوو ساڵ لە كوردستان 
بــووم و نزیكەی نۆ مانگــە بەهۆی هەندێك 
مامەڵــەی خێزانییــەوە چوومەتەوە ســوید، 

بەڵام دەگەڕێمەوە كوردستان.

پێشمەرگایەتی و هونەر، لە خوێندنیان دابڕیم

دوو ساڵە ئەلبوومێكم ئامادەیە

بۆ مامەڵەی خێزانی گەڕاومەتەوە سوێد

بەهۆی گۆرانیگوتن بۆ پارتی رەخنەم لێگیراوە

ساڵی  شــەریف،  حەســەن 
1969 لــە گونــدی كێســتەی 
سەر بە شــاری دهۆك لەدایك 
بووە، بەهۆی كاری سیاســی و 
نەیتوانیوە  پێشمەرگایەتییەوە 
خوێنــدن تــەواو بــكات و لــە 
تەمەنی مێرمنداڵییەوە بووەتە 
شەریف  حەسەن  پێشمەرگە. 
حــەوت  خاوەنــی  تائێســتا 
ئەلبــووم و 15 گۆرانیــی تاكە. 
لەگــەڵ  هەڤپەیڤینــەدا  لــەم 
گۆرانیگوتنی  باســی  )رووداو( 
بۆ پارتی دەكات و وەڵامی ئەو 
رەخنانــەش دەداتــەوە كە لەو 

رووەوە لێی گیراون.

هەڤپەیڤین: پشتیوان جەمال
رووداو - سلێمانی

حەز ناكەم بەشداری ئاهەنگە 
بازرگانییەكانی سەری ساڵ بكەم

هونەرمەند حەسەن شەریف بۆ )رووداو(:

شێروان بێركۆتی بۆ )رووداو(:

بەهۆی غەریبییەوە بووم بە حەیرانبێژ
شێروان بێركۆتی كە زیاتر وەكو حەیرانبێژ ناسراوە، دەڵێت بەهۆی غەریبی 
و خۆشەویســتییەوە رووی كردووەتە گوتنی حەیران، ئەگەرنا پێشتر بیری لێ 
نەكردبووەوە، بەڵام ئێســتا هەست بە سەركەوتنی لەو بوارەدا دەكات. ئەو 
كە زۆر سەرسام بووە بە حەیرانبێژی كۆچكردوو حەسەن سیساوەیی، دەڵێت 

كۆچی ئەو لە كاری هونەری خاوی كردووەتەوە.
شــێروان نورەددین محەممەد، ناسراو بە شــێروان بێركۆتی، ساڵی 1971 
لە گەڕەكــی تەیراوەی شــاری هەولێر لەدایــك بووە. ســاڵی 1983 لەگەڵ 
هونەرمەنــد فەرهاد زیــرەك یەكەمین كاســێتی تۆماركــردووە، بەڵام بڵاوی 
نەكردووەتەوە. ســاڵانی 1991 تا 1994، ســێ كاســێتی بڵاوكردووەتەوە. 

بێركۆتی نزیكەی 18 ساڵە لە نەرویج دەژی. 

هەڤپەیڤین: پشتیوان جەمال
رووداو - سلێمانی

دارتاشی وەكو هونەرە 
و ناتوانم وازی لێ بهێنم

لە كەناڵەكان گۆرانی 
بە واستە پەخش 

دەكرێ

لە خۆشەویستیم بۆ 
عەبدوڵڵا پەشێو 

ناسناوی بێركۆتیم 
هەڵبژاردووە

دەڵێن دەنگم بۆ هۆرە و 

سیاچەمانە باشە

ناسر رەزازی و مەرزییە خان 

گوتیان بە حەیرانەكانت 

سەرسامین

مردنی حەسەن 

سیساوەیی خاوی كردمەوە

بەهۆی توندوتیژی 
مامۆستاوە وازم لە 

خوێندن هێنا

رووداو: تــۆ لــە گەڕەكــی تەیراوەی شــاری 
هەولێــر لەدایــك بوویــت، بۆچــی پاشــناوی 

بێركۆتیت هەڵگرتووە؟
شــێروان بێركۆتــی: لــە خۆشەویســتیم بۆ 
شــاعیری گــەورەی كــورد عەبدوڵڵا پەشــێو و 

هونەرمەنــدی كۆچكــردوو قــادر زیــرەك، كە 
هەردووكیان خەڵكی گوندی بێركۆتن، ناسناوی 

بێركۆتیم بۆ خۆم هەڵبژاردووە.
رووداو: زۆر لە هونەرمەندانی هاوتەمەنت بە 
هۆكاری جۆراوجۆر خوێندنیان تەواو نەكردووە، 

تۆش هەروەها، هۆكارەكەی چی بوو؟ 
شــێروان بێركۆتی: من تاوەكو پۆلی ســێی 
ناوەندیــم خوێنــدووە. لەبەر دوو هــۆكار وازم 
هێنا. یەكێكیــان بەهۆی توندوتیــژی هەندێك 
لە مامۆســتاكانم بوو. دووەمیش زۆر حەزم لە 
دارتاشــی بوو، لە شــەش ســاڵییەوە خەریكی 
ئەو پیشــەیە بووم، هەفتانــەش یەك دیناریان 

دەدامێ.
گۆرانیــت  هەشــتاكانەوە  لــە  رووداو: 
تۆماركــردووە، بــەڵام بەمدواییــە زۆرتــر بە 

حەیرانبێژ ناسرای، ئەمە چۆن بوو؟
ســاڵی  راســتە  بێركۆتــی:  شــێروان 
1991 تاوەكــو 1996 چەندیــن گۆرانیــم 
یــەك حەیرانــم  ئــەوكات  بڵاوكــردەوە، 
نەگوتبــوو، بەڵام ســاڵی 1998 كاتێك 
و  بەهــۆی غەریبــی  چوومــە دەرەوە، 
كۆچكــردوو  هونەرمەنــدی  كاریگــەری 
حەسەن سیساوەیی گرنگیم بە حەیران 

دا، چونكە حەیرانەكانی سیساوەیی پەیوەستە 
بــە غەریبی و ژیانی خۆیەوە، ئەگینا لە ژیانمدا 

بیرم لە گوتنی حەیران نەكردبووەوە.
دیكەی  هۆكارێكی  دەڵێن  بەڵام  رووداو: 
چیرۆكێكی  بە  پەیوەندی  حەیران  گوتنی 

خۆشەویستیتەوە بووە.
راســتە،  ئــەوەش  بێركۆتــی:  شــێروان 
و  هەبێــت  خۆشەویســتی  كەســێك  كاتێــك 
خۆشەویســتەكەی جێبێڵێــت و لــە غەریبیش 

بێت، پەنا بۆ حەیران دەبات.
رووداو: چەند ساڵ خۆشەویستت بوو؟

شێروان بێركۆتی: حەز ناكەم ئەو چیرۆكە 
بگێڕمەوە.

رووداو: دەڵێی قەت بیرت لە حەیران 
گوتن نەكردبــووەوە، بەڵام وەكو باس 
دەكرێــت حەیرانیــش وەكــو مەقــام 
قورســە، چۆن توانیت شارەزایی تێدا 

پەیدا بكەیت؟ 
شێروان بێركۆتی: كاتێك حەیرانی 

ئەســمەر و مامەری حەســەن 

سیســاوەییم گوتــەوە، هاوڕێیانــم پێیانگوتــم 
وەكــو خــۆی دەیڵێیتەوە. زمانــی حەیران زۆر 
جیایــە، ئەگەر كەمێك لــە رێچكەكەی لابدەیت 
دەبێتە مەقام. لە ئاهەنگێكیشــدا هونەرمەندان 
مامۆســتا ناســر رەزازی و كۆچكردوو مەرزییە 
خان گوتیان زۆر سەرسامین بە حەیرانەكانت.

رووداو: مافــی تــەواوت بــە حەیــران داوە، 
هەست دەكەیت لەو بوارەدا سەركەوتوویت؟

شــێروان بێركۆتــی: هەرچەنــدە هونەرمەند 
نابێــت باســی كارەكانی خــۆی بــكات، بەڵام 
ئەگــەر لــە كارێكــدا %100 
تۆمــاری  نەبــم  دڵنیــا 

ناكەم، بۆ گوتنی حەیرانەكانیش لە خۆم رازیم، 
زۆر كەسیش پێم دەڵێن دەنگت بۆ سیاچەمانە 
و هــۆرە خۆشــە، بەڵام هەســت دەكەم توانای 

گوتنیانم نییە.
چ  سیســاوەیی،  دوایــی  كۆچــی  رووداو: 

كاریگەری لەسەرت هەبوو؟
شێروان بێركۆتی: بەداخەوە بۆ كۆچكردنی، 
ئــەو كاتانــەی دەهاتمەوە دەچوومــەوە لای و 
بە بینینی خۆشــحاڵ دەبووم، بەڵام ئێســتا كە 
دەگەڕێمــەوە هەســت دەكەم كەســێكی وەكو 
سیساوەیی نییە بڕۆمە لای، بۆیە لە كارەكانمدا 

خاو بوومەوە.
رووداو: بۆچی ماوەیەكی زۆرە هیچ بەرهەمت 

نییە؟
كــوردی  قســەیەكی  بێركۆتــی:  شــێروان 
هەیــە دەڵێــت ئەوەی لــەلام نییە، ئــاگای لە 
حاڵــم نییە. منیــش كاتێــك بەرهەمێك تۆمار 

دەكــەم و دەینێــرم بــۆ كەناڵــەكان ئەگەر بە 
گەرمــی وەرنەگیرێــت، چۆن تاقەتــم دەمێنێ. 
لەڕووی داراییەوە كێشەم نییە و ئێستاش چوار 
بەرهەمم ئامادەیە كە دوویان حەیران و مەقامە، 
هونەرمەنــدان  لەگــەڵ  بەرنامەشــماندایە  لــە 
بەختیار ســاڵح و نــزار رەواندزی دوو بەرهەمی 

هاوبەش تۆمار بكەین.
رووداو: زۆرجــار هەندێــك لــە هونەرمەندان 
گلەیی لــە كەناڵەكان دەكەن كە فەرامۆشــیان 

كردوون، تۆ لەو بارەیەوە دەڵێی چی؟
شێروان بێركۆتی: بە گشتی هونەرمەندان لە 
كوردستان فەرامۆش دەكرێن، بۆ نموونە لەسەر 
ئەركــی خۆمــان بەرهەمێــك تۆمــار دەكەین، 
بــەڵام دەبێت واســیتەیەكمان هەبێت ئەوجا لە 
كەناڵــەكان بڵاودەكرێتــەوە. بەداخــەوە وەكو 
كــورد نەریتێكمــان هەیە تا كەســێك نەمرێت 
قەدری نازانن، بۆ نموونە كەســێك لە كەناڵێك 
كەیفــی پێــم نایــەت، هونەرەكەشــم فەرامۆش 

دەكات.
رووداو: ئێســتاش لــە ئەوروپــا دارتاشــی 

دەكەیت؟
شــێروان بێركۆتی: بەڵێ، لەبەرئەوەی وەكو 

هونەر وایە و ناتوانم وازی لێ بێنم.

دەرباز یونس / رووداو - هەولێر
توبا بیوكستون، خانمە ئەستێرەی بەناوبانگی تورك كە بە لەمیس ناسراوە، لە دوبەی و لە چوارچێوەی سێزدەمین خولی فێستیڤاڵی دوبەی ئامادەبوو كە فیلمێكی لەگەڵ 

دەرهێنەری كورد هونەر سەلیم لە ماوەیەكی نزیكدا بڵاودەبێتەوە. توبا بە )رووداو(ی گوت: "ئێستا سینەماكارانی كورد چانسی زۆریان هەیە بۆ ئەوەی ببنە خاوەنی فیلمی 
بەهێز، بەهۆی ئەو رووداوانەی لەو ناوچەیە روودەدەن". توبا بیوكستون گوتی كە چەند فیلمێكی كوردیی بینیوە، بۆیە دەڵێت "سینەمای 

كوردی سینەمایەكی بەهێزە". توبا لە درێژەی قسەكانیدا داوای ئاشتی و پێكەوەژیانی كرد و پەیامی خۆشەویستی بۆ هەوادارانی لە 
كوردستان نارد و گوتی "دەزانم لە كوردستان هەوادارم زۆرە، خۆشەویستیم بۆیان".

سینەمای كوردی بە دڵی لەمیسە



13 ژمارە ) 436 ( - دووشەممە 2016/12/12
ریكلام



14
ژمارە ) 436 ( - دووشەممە 2016/12/12

كچێك خۆی دەخنكێنێژنان
رووداو - سەیدسادق

لە شــارۆچكەی سەیدســادقی سەر بە شاری سلێمانی، كچێك لە ماڵ خۆیاندا بە پەت خۆی خنكاند. حەیدەر حەسەن، بەڕێوەبەری نەخۆشخانەی 
شەهید شەوكەوت لە سەیدسادق بە )رووداو(ی راگەیاند، ئێوارەی رۆژی 2016/12/7 تەرمی كچێكی 25 ساڵ بەنێوی )ئا.ك( رەوانەی نەخۆشخانەكەیان 
كراوە و دوای پشكنین لەلایەن پزیشكەوە دەركەوتووە ئاسەواری پەت بە ملییەوە دیار بووە. ناوبراو گوتی "بە گوتەی كەسوكارەكەی، ئەو كچە باری 

دەروونی باش نەبووە و لە ماڵی خۆیاندا خۆی خنكاندووە، ئێمەش بۆ لێكۆڵینەوەی زیاتر، تەرمەكەمان رەوانەی پزیشكی دادیی سلێمانی كرد".

پشتیوان جەمال
رووداو - سلێمانی

دواییــن رووپێــوی لــە هەرێمــی كوردســتان 
ئاشــكرای دەكات كە لە كۆی شــەش هــەزار كچ 
لەوانــەی تەمەنیــان لە نێــوان چــوار تاوەكو 14 
ساڵانە، 33%یان خەتەنە كراون. ئەوە لەكاتێكدایە 
كە خەتەنەكردنی كچان ساڵانێكە لە كوردستان بە 

یاسا قەدەغە كراوە.
ئەنجوومەنی باڵای كاروباری خانمان بە پاڵپشتی 
رێكخــراوی یونیســێف و بە بەشــداری رێكخراوی 
هارتلاند، لە دوو ســاڵی رابردوودا راپرســییەك و 
رووپێوییەكیــان بۆ زانینی ئاســتی خەتەنەكردنی 
كچان و دایكان لە هەرێمی كوردستان بەڕێوەبرد، 
راپرســییەكە ســاڵی 2014 كراوە و رێكخراوێكی 
ســەر بە نەتــەوە یەكگرتووەكان سەرپەرشــتیی 
كردووە، لە راپرسییەكەدا ژنانی تەمەن 15 تاوەكو 

49 ساڵ وەرگیراون.
رووپێوەكــەش لەلایــەن ئەنجوومەنــی بــاڵای 
مەبەســتی  كــراوە.  سەرپەرشــتی  خانمانــەوە 
سەرەكیشــیان زانینی ئاســتی خەتەنــەی كچان 
بــووە. پەروین حەســەن، ئەندامــی ئەنجوومەنی 
باڵای خانمان و سەرپەرشــتیاری رووپێوییەكە بە 
)رووداو(ی راگەیاند، رووپێوییەكە مانگی نیسانی 
ساڵی رابردوو دەستی پێكردووە و لە مانگی ئابی 
ئەمساڵدا لەگەڵ رێكخراوی هارتلاند و بەهاوكاریی 

یونیسێف تەواو كرا.
پەرویــن گوتی "لەو رووپێوییەدا شــەش هەزار 
كچ كە تەمەنیان لە نێوان چوار تاوەكو 14 ساڵان 
بــووە، وەرگیراون. دەركــەوت 33،7%یان خەتەنە 
كراون. ئەوەش بەراورد بە پێشكەوتنەكانی ئێستا، 

زۆر زۆرە".
بەپێــی رووپێوییەكــە زۆربــەی ئــەو كچانەی 
خەتەنــە كرابوون، لە ســنووری پارێزگای هەولێر 
بــووە كــە 16% بووە. لــە ســلێمانی 11.8%، لە 

دهۆك، 4.1% و لە هەڵەبجە 1.1% بووە.
خەتەنە بەردەوامە

كوردســتان رەسوڵ، كە ســاڵی رابردوو وەكو 
بەرپرســی تیم لــە رێكخراوی جێندەر ســەردانی 
ناحیە و گوندەكانی ســنووری پارێزگای هەولێری 
كردووە، بە )رووداو(ی راگەیاند، بەشــێكی زۆری 
كچ و ژنەكان خەتەنە كرابوون و گوتی "ســەردانی 
هەندێك شــوێنمان كرد، دوو رۆژ پێشتر كچی لێ 
خەتەنەكرابوو. زانیاریم هەیە لە گوندێك هەفتەیەك 

لەمەوبەر كچی تێدا خەتەنەكراوە".
شۆخان حەمەڕەشــید، پارێزەر و بەڕێوەبەری 
رێكخــراوی هاریكاری یاســایی ژنان، بــۆ هەردوو 
پڕۆســەكە سەرپەرشــتی تیمەكانی ســلێمانی و 
هەڵەبجــەی كــردووە، بەداخــە بــۆ ئەنجامەكانی 
رووپێوییەكــە كــە هێشــتا خەتەنەكــردن ماوە و 
پێیوایە كاتێك دەتوانرێت بگوترێت خەتەنە نەماوە 

كە رێژەكە سفر بێت.
وەكــو شــۆخان روونیكــردەوە، هۆكارەكانــی 

خەتەنەكردنــەكان بۆ نەریت و ئایــن دەگەڕێتەوە 
بەو بیانــووەی ئەگەر كچان خەتەنە نەكرێن ئاوی 

دەستیان حەرامە.
بە قسەی ئەو، لە هەندێك شوێن كە سەردانیان 
كردوون، دایكەكان بەنیازبوون كەســێك بدۆزنەوە 
بۆ ئەوەی كچەكان ببەنە لای بۆ خەتەنەكردنیان، 
یــان ژنــەكان خۆیان بــەدوای كەســێكدا گەڕاون 

بۆئەوەی كچەكانیان خەتەنە بكات.
تەلەفزیۆن.. هۆكارە كاریگەرەكە

لــە ســاڵانی رابــردوودا دەزگا حكومییەكان و 
رێكخراوەكانی كۆمەڵی مەدەنی چەندین هەڵمەتی 
هۆشیاركردنەوەیان بۆ بنەبڕكردنی خەتەنە بەڕێوە 

بردووە، بەڵام هێشتاش خەتەنەكردن بەردەوامە.
كــە  رووپێوییەكــە  ئەنجامەكانــی  بەپێــی 
كۆپییەكــی بــۆ )رووداو( نێــردراوە، زیاتــر لــە 
59%ی بەشــداربووان دەڵێــن بەهۆی پەیامەكانی 
تەلەفزیۆنــەوە لە هەڵمەتەكانی هۆشــیاركردنەوە 
ئــاگادار بوون، بــەڵام وەكو شــۆخان ئاماژەی بۆ 
كرد، زۆر جار هەواڵدەریش لەبەر دابونەریت، لایەنە 
پەیوەندیدارەكانی لە حاڵەتی خەتەنەكردن ئاگادار 

نەكردووەتەوە.
خەتەنەیان كرد و مرد

كوردســتان لــەو كاتــەی ســەردانی گوندێكی 
دەوروبــەری هەولێــری كــردووە، بــە گێڕانەوەی 
چیرۆكێك، شــۆك بووە. ئــەو گوتی "لە گوندێك 
ژنێك منی بردە سەر گۆڕی كچەكەی و گوتی 12 
ساڵ لەمەوبەر كچەكەم تەمەنی پێنج ساڵان بوو، 
ئــەو رۆژەی بــردم بۆ خەتەنە، لە ترســان گیانی 

دەرچوو".
ژنێكــی تەمەن 14 ســاڵی گوندێكــی هەولێر 

بۆ كوردســتانی گێڕاوەتەوە، لە شــەش ســاڵیدا 
ویستوویانە خەتەنەی بكەن، بەڵام لە گوندەكەیان 
رایكردووە و دواتر كوڕانی گوندەكە دوای كەوتوون 

و بە زۆر بردوویانە بۆ خەتەنە.
كوردســتان گوتــی "لــەوەش كارەســاتتر ئەو 
كچەیان بــە بەرچاوی كوڕەكانــەوە خەتەنە كرد، 
پاشــان كــە گــەورە بــووە، هەندێك لــەو كوڕانە 
چوونەتــە خوازبێنێ، بەڵام شــووی پێنەكردوون 
و شــووی بە پیاوێكی تەمەن 37 ســاڵی كردووە 
كــە ژنەكەی تــەڵاق داوە. ئەو ژنــە پێیگوتم ئەو 
پیــاوەی خۆشــناوێ چونكە لە خــۆی گەورەترە، 
بەڵام لەبــەر ئەوەی ئەو یەكێك نەبــووە لەوانەی 
لەكاتــی خەتەنەكردنیدا لەوێ بووە، بۆیە شــووی 

پێكردووە".

بەپێی خۆیان چوون بۆ خەتەنە

بــە گوتەی كوردســتان هەندێك لــەو كچانەی 

خەتەنەكــراون، لەســەر داواكاری خۆیــان بــووە. 
كوردســتان گوتــی "لــە گوندێــك دوو كچە مەلا 
كە تەمەنیان 18 ســاڵ بووە، تەنیــا لەبەرئەوەی 
پێیانگوتوون ئاوی دەستیان حەرامە، ساڵی 2012 
بەپێــی خۆیــان چوون بــۆ خەتەنەكــردن، دوای 
خەتەنەكە و لە شــەرمدا ماوەی هەشــت مانگ لە 
ماڵــەوە نەهاتوونەتــە دەرەوە. ئێســتا رقیان لەو 

كەسە دەبێتەوە كە خەتەنەی كردوون".

خۆی، خۆی خەتەنە كرد

لۆمەی هاوژین و كەسوكاری هاوژینەكەی بەس 
بــوو، بۆ ئــەوەی ژنێك بە دەســتی خۆی، خۆی 
خەتەنــە بــكات. كوردســتان گوتــی "ژنێك بۆی 
گێڕامەوە كاتێك شووی كردووە خەتەنە نەكراوە، 
لەسەر ئەمە لەلایەن هاوژینەكەی و كەسوكارەكەی 
سەرزەنشت كراوە و پێیانگوتووە خواردنی دەستی 
تۆ حەرامە، ئەویش بۆ ئەوەی ژیانی لێ تێكنەچێ، 

بە دەستی خۆی، خۆی خەتەنەكردووە". ئەو ژنە 
پەشــیمانە لەو كارە، بەڵێنی بە كوردســتان داوە 

كچەكانی خەتەنە نەكات.
خەتەنە كێشەی بۆ دروستكردن

شــۆخان حەمەڕەشــید كــە لــە راپرســی و 
رووپێوییەكەدا سەرپەرشــتی تیمەكانی سلێمانی 
و هەڵەبجــەی كــردووە، نموونــەی ژن و پیاوێكی 
هێنایەوە، ژنەكە لە شــەش ســاڵیدا لە گوندێكی 
سلێمانی خەتەنە كراوە. بەو هۆیەش توانای گرفتی 

بۆ دروستبووە.
شــۆخان گوتــی "ئــەو ژنــە و مێــردە خزمی 
یــەك بــوون، لــە ســاڵی 2011 هاوســەرگیریین 
كردبــوو، بەڵام بەهۆی خەتەنــەوە، ژنەكە توانای 
سێكســكردنی لاواز بوو، نەیدەهێشت مێردەكەی 
لەگەڵیــدا بخەوێت و جیابوونــەوە. كاتێك پێمان 
زانی پێكمانهێنانەوە. ژنەكە بۆ ماوەی شەش مانگ 
سەردانی توێژەری دەروونی دەكرد، دواتر ئاگاداری 

كردینەوە كە دووگیان بووە".

دژی خەتەنەكردنی 
كچەكەی وەستایەوە

چیرۆكەكانی خەتەنە زۆرن و رەنگە درێژەشیان 
هەبێ، چونكە رووپێو و راپرسییەكان دەریدەخەن 

خەتەنە هێشتا هەر ماوە.
پێشــەنگ محەممــەد، پارێزەر لــە رێكخراوی 
هاریــكاری یاســایی، باســی ژنێــك دەكات كــە 
بەهــۆی خەتەنەكردنی كچەكەیــاوە لە مێردەكەی 

جیابووەتەوە.
پێشــەنگ گوتــی "ســاڵی رابــردوو كچێكــی 
تەمەن شەش ســاڵی لەلایەن باوكی و نەنكییەوە 
خەتەنەكرابــوو، دایكــی كچەكــە ئــاگادار نەبوو، 
كاتێكیش پێی زانیووە، لە مێردەكەی جیابووەتەوە، 
چونكــە ئەو ژنە پێشــتر خــۆی خەتەنەكرابوو و 
دەیزانی خەتەنە چ گرفتێك دروست دەكات، بۆیە 

حەزی نەكردبوو كچەكەی خەتەنە بكرێ".
رۆڵی نەریت و ئاین لە خەتەنەدا

رووپێوی و راپرسییەكە دەریخستووە هۆكاری 
ســەرەكی خەتەنەكردنەكان نەریــت و ئاین بووە، 
ئەمــەش بەپێی پارێــزگا دەگۆڕێت. بۆ نموونە لە 
سلێمانی هۆكاری ئاینی پاڵنەری سەرەكی بووە بۆ 

خەنەتە، بەڵام لە دهۆك نەریت.
بەپێــی رووپێوییەكــە 58%ی ئەوانــەی لــە 
ســلێمانی خەتەنەكراون، هۆكاری ئاینی لە پشت 
خەتەنەكردنیان بووە، هەروەها لە هەولێر 44% و 

لە دهۆكیش %36.
هــەر بەپێی رووپێوییەكــە 93%ی ئەوانەی لە 
دهۆك خەتەنەكراون لەبەر داب و نەریت بووە، ئەو 
رێژەیە لە سلێمانی 34% و لە هەولێر 58% بووە.

تازەترین رووپێوی:

لە شەش هەزار كچ 33%یان خەتەنەكراون
كچ هەیە دوو هەفتە لەمەوبەر 

خەتەنەكراوە

دایكێك لە داخی خەتەنەكردنی كچەكەی 
لە مێردەكەی جیادەبێتەوە

كچێكی تەمەن پێنج ساڵان بەهۆی 
خەتەنەكردنەوە دەمرێ

كچێك بە بەرچاوی كوڕانی گوندەوە 
خەتەنە دەكرێ

خەتەنەكاران تاوانبارن

بەپێی یاســای ژمارە 8ی ســاڵی 2011ی پەرلەمانی كوردســتان كە بە یاسای 
بەرەنگاربوونەوەی توندوتیژی خێزانی خێزانی ناسراوە. خەتەنەكردن بە توندوتیژی 

هەژمار كراوە و سزای بۆ دانراوە.
لــە خاڵی ســێیەمی مــاددەی شەشــەمی یاســاكەدا هاتووە "هەر كەســێك 
خەتەنەكردنی مێینەی ناكامی ئەنجامدا یان بەشداریكرد، سزای بەندكردنە كە لە 
یەك ســاڵ كەمتر نەبێت و لە سێ ســاڵیش زیاتر نەبێت. غەرامەش لە پێنج ملیۆن 

دینار كەمتر نەبێت و لە 10 ملیۆنیش زیاتر نەبێت، یان بە یەكێك لەو دوو سزایە".

رووداو - دووكان

نزیكــەی هەمــوو ســاڵێك لــە هەفتــەی 
بەرەنگاربوونەوەی توندوتیژیی دژی ژناندا كە 
چەند ســاڵێكە لە كوردســتان بەڕێوەدەچێ، 
رووداوی كوشــتن و خۆكوشــتنی ئافرەتــان 
تۆمار كراوە. وا ئەمســاڵیش كچێكی گەنج لە 
هەمان ئــەو هەفتەیەدا، بە دەمانچەی باوكی 
كۆتایــی بەژیانــی خۆی هێنــا، بەبێ ئەوەی 

هۆكاری خۆكوشتنەكەی روون بێت.
هەفتــەی  رۆژی  یازدەمیــن  لــە   
بەرەنگاربوونــەوەی توندوتیژیی دژی ژناندا 
نوڤەمبــەر  25ی  لــە  چالاكییەكانــی  كــە 
دەســتی پێكــردووە و 16 رۆژ دەخایەنــێ، 
كچێكی تەمەن 18 ســاڵ بە ناوی شــاجوان 
سامان مستەفا، دانیشتووی قەزای دووكان، 
بــە گوللەیەكی دەمانچە كۆتایــی بە ژیانی 

خۆی هێنا.
ســامان مســتەفا، باوكــی شــاجوان لــە 
دووەم رۆژی پرســەی كچەكەیدا بە )رووداو(
ی راگەیانــد، ئەو رۆژەی كە شــاجوان خۆی 
كوشــت، ئــەو لەگــەڵ دایكــی شــاجوان لە 
دەرەوە بــوون. دایكــی دەمانچەكــەی باوكی 

شــاجوانی داوەتە دەست كچەكەی بۆ ئەوەی 
بیشــارێتەوە، نەوەك منداڵەكان دەستكاریی 
بكەن، بــەڵام نەیزانی دواجار ئەو دەمانچەیە 

دەبێتە هۆكاری مردنی كچەكەی.
باوكــی شــاجوان هیــچ شــتێك لەبارەی 
رووداوەكــەوە نازانــێ، ئایــا كچەكەی خۆی 
كوشــتووە، یان گوللەی لە دەست دەرچووە. 
ســامان كە كارمەنــدی وەزارەتــی ناوخۆیە، 
بــە )رووداو(ی گــوت "دوای ئەوەی ئێمە لە 
مــاڵ دەرچوویــن، كچەكەم چووەتــە نهۆمی 
ســەرەوە بۆ ئەوەی دەمانچەكە بشــارێتەوە، 
لەنــاكاو دەنگی گوللە بیســتراوە، براكەی لە 
ماڵەوە بووە و لەگەڵ هاوڕێكانی بردوویانە بۆ 
نەخۆشخانە، بەڵام لەوێ گیانی دەرچووبوو".
ســامان زۆر پەســنی كچەكــەی دەدات و 
دەڵێــت "هەتا بڵێــی كچێكــی گوێڕایەڵ و 

بێ كێشــە بوو، بەڵام 
نیــن  ا ز نا

رووداوەكە چۆنە، ئایا خۆی كوشــتووە، یان 
قەزا و قەدەر بووە".

 هەرچەنــدە باوكی شــاجوان دەڵێت ئەو 
پێشــتر بــە كچەكــەی گوتووە هــەر كاتێك 
قۆناغــی ئامادەیی تــەواو بكات بە شــووی 
دەدات، بــەڵام شــاجوان گوتوویەتــی هەتا 
زانكــۆ تــەواو نەكات شــوو نــاكات، باوكی 
شــاجوان بەدووری دەزانــێ كچەكەی لەبەر 

ئــەو قســەیە خۆی كوشــتبێ، 
چونكە زۆری لێ نەكردووە 

شوو بكات.

باوكی شــاجوان زۆرتر لــەوە نیگەرانە كە 
نازانــێ رووداوەكە قەزاوقــەدەر بووە یان بە 

ئەنقەست بووە.
شــاجوان لە دوای رووداوەكە تەنیا یەك 
داواكاریی هەبووە و لە رێگەی نەخۆشــخانە 
داوای ئاوی كردووە، بــەڵام دوای گەیاندنی 

گیانــی  نەخۆشــخانە  بــە 
دەردەچێ و نهێنی 

مردنەكــەی لەگــەڵ خۆی دەباتــە نێو گۆڕ. 
باوكــی شــاجوان دەڵێــت "كچەكــەم هیــچ 
بەڵگەیەكی لە دوای خۆی جێنەهێشــتووە، 

بیسەلمێنێ كە خۆی كوشتووە".
نەقیبی سائیب سەلام، گوتەبێژی پۆلیسی 
قــەزا و ناحیەكانــی پارێزگای ســلێمانی بە 
لێكۆڵینــەوە  "دۆســیەی  گــوت  )رووداو(ی 
بــۆ رووداوی خۆكوشــتنی ئــەو كچە 
رووداوەكــە  دوای  كراوەتــەوە. 

پەیمانگــەی  گەیەنراوەتــە  تەرمەكــەی 
دادپزیشكی سلێمانی، بەپێی ئەو پشكنین و 
توێكارییەكــەی بۆ تەرمەكە كراوە، ئەو كچە 
بــە گوللەیەكــی دەمانچە بە دەســتی خۆی 
پێكراوە. گوللەكەش بەر ســەری كەوتووە و 

بەو هۆیە مردووە". 
گوتیشی، ئەو دەمانچەیەی بەكارهاتووە، 
دەمانچــەی باوكــی كچەكە بــووە و مۆڵەتی 
هەڵگرتنــی هەبــووە، چونكــە باوكی كچەكە 

كارمەندی وەزارەتی ناوخۆیە. 

شاجوان لە هەفتەی بەرەنگاربوونەوەی توندوتیژیدا 
خۆی دەكوژێ

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

تەرمی گەنجێك دەدۆزرێتەوەكۆمەڵایەتی
رووداو - سلێمانی

لە ســنووری شــاری ســلێمانی تەرمی گەنجێك دۆزراوەتەوە كە كوژراوە، بەڵام هۆكاری كوشــتنەكەی دیار نییە. بەپێی راگەیەندراوێكی 
بەڕێوەبەرایەتی پۆلیسی سلێمانی كە وێنەیەكی بۆ )رووداو( نێردراوە، شەوی 2016/12/8 لە شاخی هەروتە گەنجێكی تەمەن 24 ساڵ بەنێوی 

)پ.ر.ر( كە كاســبە و دانیشــتووی گەڕەكێكی شــاری سلێمانییە بە برینداری دۆزراوەتەوە كە ئاســەواری دوو فیشەكی پێوە بووە، بەڵام دوای 
گەیاندنی بە نەخۆشخانە گیانی لە دەستداوە. لە راگەیەندراوەكەدا ئاماژە بەوە دراوە "هۆكاری كوشتنی گەنجەكە نەزانراوە و لێكۆڵینەوە لە رووداوەكە 

بەردەوامە و پەڕاوی لێكۆڵینەوەی بۆ كراوەتەوە".

پشتیوان جەمال
رووداو - سەیدسادق

پەیوەندیی عەلی و یادگار ئەوەندە بەهێز 
بوو كە تەنانەت حەزیان كردووە مردنیشیان 
پێكــەوە بــێ، بۆیــە بڕیــار دەدەن پێكەوە 
خۆیــان بكوژن، لە ئەنجامی ئەو بڕیارەشــدا 
عەلــی دەكــوژرێ و یادگاریش بە ســەختی 

بریندار دەبێ.
كاژێر 11:30 خولەكی شەوی 2016/12/3 
مێرمنداڵێكی تەمەن 20 ســاڵ بەناوی عەلی 
محەممــەد، لەگــەڵ گەنجێكــی تەمــەن 20 
ســاڵ، بەناوی یادگار لەتیف كە هەردووكیان 
دانیشتووی شارۆچكەی سەیدسادقن، دەچنە 
چیاكــەی نزیك ماڵی خۆیــان و بە چەكێكی 
جۆری جی سی كە چەكی باوكی عەلی بووە، 
لە سەرســوڕهێنەرترین رووداوی خۆكوشتندا 
كە تا ئێستا لە كوردستان تۆمار كرابێ، تەقە 
لە خۆیان دەكەن، بەوهۆیەوە عەلی دەكوژرێ 

و یادگاریش بە سەختی بریندار دەبێ.
عەلی، خوێندكاری شەشی بنەڕەتی بووە، 
بــەڵام ئەمســاڵ وازی لە خوێنــدن هێنابوو، 

یادگاریش كرێكار بووە.
نەقیب سائیب سەلام، گوتەبێژی پۆلیسی 
قــەزا و ناحیەكانی ســلێمانی بــە )رووداو(
ی راگەیانــد، چەكەكــە لەلایــەن عەلییــەوە 
بەكارهاتــووە، تەقــەی لــە خۆی كــردووە و 

گوللەكان بەر سەری یادگاریش كەوتوون.
ئەو دوو گەنجە پلانیان بۆ خۆكوشــتنەكە 
داڕشــتووە، چونكە پێشتر قســەیان لەگەڵ 
دوو هاوڕێیــان كــردووە و داوایــان كــردووە 

گەردنیان ئازاد بكەن.
رابــەر ئەركان، یەكێك لە هاوڕێكانیان كە 
پێشتر قسەی لەگەڵ كردوون، بە )رووداو(ی 
گوت "ئەو شەوە هەردووكیان بەیەكەوە بوون 
و پەیوەندییــان پێوە كردم، ســەرەتا عەلی 
گوتی خۆمان دەكوژین، گەردنم ئازاد بكەن. 
پێمگوتــن بۆچی خۆتــان دەكــوژن، كەچی 

یەكسەر مۆبایلەكەیان داخست".
رابەر چەند جارێك تەلەفۆنیان بۆ دەكات، 
بــەڵام تەلەفۆنەكەی بەســەردا دادەخەنەوە. 
دواتر عەلی تەلەفۆنی بۆ دەكاتەوە و دەڵێت 

شــوێنەكەت پێ ناڵێین، بــەڵام دێینە لات و 
دواتر خۆمان دەكوژین.

و  عەلــی  خولــەك،   25 نزیكــەی  دوای 
یــادگار دەگەنە لای هاوڕێكەیان. رابەر گوتی 
"هەردووكیــان بێتاقــەت دیار بــوون، یادگار 
پێیگوتــم ئێمە بێــزار و بێتاقەتیــن لە ژیان 
و نازانیــن چــی بكەیــن، بەڵام پێــت ناڵێین 
كێشــەمان چییــە و گەردنمــان ئــازاد بكە. 

باوەشی لێدام و گریا".
رابــەر گوتــی "عەلی لە ئێمــە دابڕا، دوای 
ماوەیەك یادگار پەیوەندی پێوەكرد و پێیگوت 
چەكــت هێنا؟ ئەویش گوتی بەڵێ. عەلی لای 
ماڵــی خۆیان چاوەڕێی یادگاری دەكرد، بەڵام 

لەو باوەڕەدا نەبووم خۆیان بكوژن.
عەلی و یادگار چەند ساڵێكە هاوڕێن، ئەوان 
هەریەكەیــان ئەكاونتی خۆی لە فەیســبووك 

هەبــوو، بــەڵام ئەكاونتێكــی هاوبەشیشــیان 
هەبــووە بەنــاوی )دوو هاوڕێــی بەوەفا( كە 

وێنەی هەردووكیانی بەسەرەوە بووە.
زەردەشــت محەممــەد كە بــرای عەلییە، 
باســی ئەو رووداوە سەیرە دەكات و دەڵێت 
"عەلــی شــەو بەنــاوی كڕینــی خواردنــەوە 
چووەتــە دەرەوە، بــەڵام كــەس چەكی پێ 
نەبینیبوو، نازانیــن چۆن چەكەكەی باوكمی 
زانیمــان  تەقــەكان  دەنگــی  بــە  بردبــوو، 
چەكەكــەی بــردووە. برایەكمــان ماڵــی لــە 
نزیك شــوێنی رووداوەكەیە، پەیوەندی پێوە 
كردم و گوتــی دەنگی ئەو تەقانە لە دەنگی 

چەكەكەی باوكم دەچێت".
دوای تەقەكان كەسوكارەكەی پەیوەندی 
بە عەلییەوە دەكەن، بەڵام وەڵام ناداتەوە، 
كاتێكیش دەچنــە دەرەوە دەبینن پۆلیس 

لە شوێنی رووداوەكە كۆبوونەتەوە.
"هەردووكیــان  گوتــی  زەردەشــت 
كەوتبــوون و توانای قســەكردنیان نەبوو، 

لە كاتی رووداوەكەشــدا سەریان بە سەری 
یەكەوە نابوو".

زەردەشت پێی سەیرە كە براكەی لەلای 
هاوڕێكانی گوتوویەتی بێتاقەتە "عەلی هیچ 
كێشەیەكی نەبوو، قەت باسی خۆكوشتنی 
نەكردووە، پێمان ســەیرە كــە گوتوویەتی 

بێ تاقەتم".
دوو  رووداوەكــە،  دوای  رۆژ  ســێ 
نەشــتەرگەری بۆ یادگار كرا، بەڵام بەگوتەی 
بەختیــار لەتیفی برای بۆ )رووداو(، ســەری 
یادگار زۆر بە سەختی بریندار بووە و ئاگای 

لە خۆی نییە. 
هەرێــم جەمال، هاوڕێ و پــوورزای عەلی 
كە یادگاریشــی ناسیوە، قســەیەكی جیاواز 
لەبارەی خۆكوشــتنی عەلی دەكات و دەڵێت 
"نازانم پێشــتر یــادگار ویســتوویەتی خۆی 
بكــوژێ یــان نا، بــەڵام ئــەو گوتوویەتی با 
خۆمــان بكوژیــن، عەلیــش بــۆ نیشــاندانی 
خۆشەویســتی و دڵســۆزی بۆی، ئەو كارەی 
كــردووە، ئەگەرنــا عەلــی زۆر دڵــی بە دنیا 

خۆش بوو".
هەرێــم دەڵێــت كــە پێشــتر یــادگار لە 
فەیســبووك وێنەی خۆی و عەلی و گۆڕێكی 
دانابــوو، بەڵام رابــەر بێئاگایــی خۆی لەوە 
نیشــاندا و گوتــی "ئەوەیــان نازانــم، بەڵام 
فەیســبووكێكی هاوبەشــیان هەبــوو بەناوی 
)دوو هاوڕێــی بــە وەفا( ئــەوان زۆر هاوڕێی 

یەكدی بوون، زۆربەی كات پێكەوە بوون".

رووداو - كەركووك

داگیركردنــی  بەهــۆی  كامــەران 
ناوچەكەیان لەلایەن داعشەوە، ناچار بوو 
مــاڵ و حاڵی خــۆی جێبهێڵــێ و روو لە 
كەركووك بــكات، بەڵام بەرگەی ئاوارەیی 
نەگــرت و كۆتایــی بە ژیانــی خۆی هێنا. 
كەســوكاری دەڵێن نەخۆشــیی دەروونی 
هەبووە، بەڵام نازانن لەبەر نەخۆشــییەكە 
خۆی كوشــتووە، یــان گوللە لەدەســتی 

دەرچووە.
كامەران عوســمان كاسبكارێكی تەمەن 
25 ســاڵ و باوكــی دوو كــچ بــوو، دوای 
لەلایــەن  شــنگال  قــەزای  داگیركردنــی 
داعشــەوە رووی لــە شــاری كەركــووك 
كردبوو، لە گەڕەكی شــۆڕیجە نیشــتەجێ 
ببوو. دوای نیوەڕۆی رۆژی 2016/11/30 
لە ژووری نووســتنەكەیدا بــە گوللەیەكی 
كلاشــینكۆف كە بــەر ســەری كەوتووە، 

كۆتایی بە ژیانی هات.
ســەرچاوەیەك لــە بنكــەی پۆلیســی 
ئــازادی كە لێكۆڵینەوەیــان لە رووداوەكە 
كردووە، بە )رووداو(ی راگەیاند: "بەپێی 
لێكۆڵینــەوە ســەرەتاییەكان رووداوەكــە 
خۆكوشتنە. ژنەكەشی دەڵێ هاوژینەكەی 

نەخۆشیی دەروونی هەبووە".
ماڵــی كامــەران و عــەلای بــرای بــە 
تەنیشــت یەكەوەن، عەلا كە پێشمەرگەیە 
بــە )رووداو(ی راگەیانــد، ئــەو رۆژە لــە 
دەوام گەڕاوەتەوە و ویســتوویەتی پشوو 
بدات، بەڵام لەناكاو گوێی لە دەنگی تەقە 
بووە و یەكســەر هەســتی كردووە دەنگی 

تەقەكە لە ماڵی براكەیەوە بووە.
نووســتنەكەی  "ژووری  گوتــی  عــەلا 
ئــەوان پشــتی بە دیــواری ئێمەوەیە. كە 
دەنگــی تەقــە هــات، بــە هاوژینەكەمــم 
گــوت بڕۆ منداڵەكان بهێنــە ژوورەوە، لە 
نــاكاو دەنگــی گریان و هــاواری ژنەكەی 
كامەران هــات...". عەلا گوێی لە دەنگی 
تەنیــا یەك گوللە بــووە، بەڵام دەڵێت لە 

لێكۆڵینــەوەی پۆلیســدا دەركــەوت دوو 
گوللەی بەركەوتووە.

بــە گوتــەی عــەلا، براكەی 12 ســاڵ 
لەمەوبــەر تووشــی نەخۆشــیی دەروونی 
نەخۆشــییەكەی  هەندێجاریــش  بــووە، 
لــێ تونــد دەكرد، بــۆ ئەو مەبەســتەش 
دەرمانــی  و  پزیشــك  لای  بردوویانەتــە 

بەكارهێناوە.
عەلا، ئامــاژەی بە قســەیەكی براكەی 
كــرد كە كاتێك لە ژیانــدا بووە گلەیی لە 
حاڵــی خۆی كردووە و گوتــی "هەندێجار 
دەیگــوت ئەگــەر بمزانیایــە قــەت ژنــم 

نەدەهێنا بۆئەوەی منداڵم نەبێ".
 گوتیشــی "زۆرجــار بەهــۆی نەمانــی 
دەرمانەكانییــەوە بــاری دەروونیــی زۆر 

تێكدەچوو".
بــە گوتــەی عــەلا، براكــەی وەكو هەر 
كەســێكی دیكە، چەكــی كڕیوە و زۆرجار 
مەشــغوڵ  خــۆی  پاككردنەوەیــەوە  بــە 
دەكرد، ئەو رۆژەش چەند خولەكێك پێش 
رووداوەكــە، ژنەكەی لــە ژوورەكە بووە و 

بەشێوەیەكی ئاسایی بینیویەتی.
عەلا گوتی "ژنەكەی داوای لێكردووە واز 
لە چەكەكەی بێنێ، بەڵام ئەو پێیگوتووە 
منداڵــەكان ببە ژوورەكــەی دیكە نەوەك 
گوللە دەربچێــت، حەزی كردووە بە تەنیا 

لەو ژوورە بێت".
براكەی گوتیشی "ژنەكەی دوای ئەوەی 
هاتووەتــە دەرەوە، گوێی لە دەنگی گوللە 
بووە، دەڵێت ئەوكاتەی لە ژوورەكە بووە، 
نەیبینیــوە چەك پــاك بكاتــەوە، بەڵكو 

تەنیا بەدەستییەوە بووە".
ئێســتا كەســوكاری كامــەران نازانــن 
خۆی كوشــتووە یــان گوللە لە چەكەكەی 
دەرچــووە. عەلا گوتــی "براكەم پێشــتر 
هەوڵــی خۆكوشــتنی نــەداوە، ئێســتاش 
نازانین بە مەبەســت خۆی كوشتووە، یان 
گوللــەی لەدەســت دەرچــووە، ئەگەر بە 
ئەنقەســت خۆی كوشــتبێت ئەوە بەهۆی 

نەخۆشییەكەیەوە بووە".

"لەژیان بێزارین و نازانین چی بكەین"

لە ئاوارەییدا خۆی كوشت

حاڵەتێكی سەیرە

شــێوازی هەوڵدانی ئەو دوو كەســە بۆ خۆكوشــتن، بــەلای ئازاد جــەلال، توێژەری 
كۆمەڵایەتییەوە سەرســوڕهێنەرە. ئــەو توێژەرە بە )رووداو(ی گوت "تائێســتا حاڵەتی 
وامان نەبینیوە، بەڕاستی حاڵەتێكی زۆر شازە، بەڵام دیارە بڕیاری كۆتاییان بۆ خۆكوشتن 

داوە و پێشتر پلانیان بۆ داناوە".
ئازاد جەلال بەدووری زانی گەنجە بیســت ســاڵەكە بەهــۆی تەمەنییەوە كاریگەری 
لەســەر هاوڕێكەی هەبووبێت و گوتی "كاریگەریی لەسەری نەبووە، چونكە بەگشتی 

ئەوانەی خۆیان دەكوژن، لە تەمەنی 16 ساڵ تاوەكو 20 ساڵانن". 
گوتیشــی "بێگومان ئەو دوو كەسە كێشەیان هەبووە، دۆخی ئەمڕۆی كوردستانیش 

كاریگەری لەسەر دروستكردوون، رەنگە داهاتووی خۆیان بە ناڕۆشنی بینیبێ".

پلانی پێكەوە خۆكوشتنیان دانا و یەكێكیان نەمرد

لە هەڵمەتی 16 رۆژەی بەرەنگاربوونەوەی 
توندوتیــژی دژی ئافرەتانــدا هەڵوەســتە 
لەسەر قسەی ئەو ژنانە دەكەین كە خۆیان 
ســووتاندووە. بۆچی خۆیان دەسووتێنن 
لــە كاتێكــدا یاســا هەیــە، شــوێنێك 
هەیــە بۆ پاراســتنیان، بۆچــی پەنا بۆ 

خۆسووتاندن دەبەن؟
كــورد گەلێكی موســڵمانە و لــە زۆربەی 
گەلانــی دیكــەی موســڵمان پابەندتــرە بە 
ئاینی ئیســامەوە كە ئەو ئاینە خۆكوشــتن 
و خۆســووتاندنی تەحریــم كــردووە، بــەڵام 
ئایــا مامۆســتایانی ئاینــی لــە كوردســتان 
رۆڵیــان هەبووە لە كەمكردنــەوەی دیاردەی 
خۆســووتاندنی ژنان، ســاڵانە چەنــد وتاری 
ئاینی تەرخان دەكرێ بۆ باسكردنی مافەكانی 
ئافرەت لــە رووی هاوســەرگیری، خوێندن، 
بەشــە میرات، یەكســانی لە نێــوان هەردوو 

رەگەزی نێر و مێ؟
ئــەی كەناڵەكانــی راگەیاندن كە دەبێ 
ئاوێنــەی كۆمەڵگا بن، كوا لێپرســراوێتی 
ئەوان؟ ئایا ئەوان هەستیان بەوە كردووە 
بەهــۆی پەخشــكردنی هەندێــك درامــای 
دۆبلاژكراو بوونەتە هۆی قووڵتركردنەوەی 
بــۆ  هاندەربوونــە  و  ژنــان  برینــی 

خۆسووتاندنی ژنان؟
ئەی كۆمپانیاكانی پەیوەندی، ئایا رەچاوی 
بەرژەوەندیی كۆمەڵگایان كردووە؟ ئەوانیش 
بــە فرۆشــتنی چەندین ســیمكارت بە تاكە 
كەســێك، بڵاوكردنەوەی هەزاران سیمكارتی 
بێ خــاوەن و بێ ئەدرەس كــە كەوتوونەتە 
بــازاڕەكان، سەرئێشــەیەكی زۆریان بۆ ژنان 
دروســت كردووە و چەندیــن ژن بەهۆی ئەو 

سیمكارتانەوە تووشی كێشە بوون.
ئەی كوا رۆڵی رێكخراوەكانی كۆمەڵگەی 
مەدەنــی؟ خــۆ دەبــێ ئــەوان كــە گوایە 
داوای كۆمەڵگەیەكــی كــراوە و مەدەنــی 
دەكــەن، لە هەمــووان زۆرتر رۆڵ ببینن بۆ 

چارەسەركردنی كێشەی ژنان.
ئەی رۆڵی داواكاری گشتی، دەستەی مافی 
گشتی تا چەند چاودێری كەناڵەكانیان كردووە 
بۆ راگرتن و ســزادانیان لە پەخشكردنی ئەو 
درامایانەی ناگونجێن لەگەڵ كۆمەڵگای ئێمە 
یان هانی خۆكوشتن و خۆسووتاندن دەدەن.
بەبۆنەی ئەو هەڵمەتەوە دەڵێم پێویستە 
وەزارەتــی  توێــژەكان،  و  چیــن  هەمــوو 
پەروەردە، دەســتەی مافی مرۆڤ، وەزارەتی 
ئەوقــاف، رێكخراوەكانــی كۆمەڵی مەدەنی، 
هەماهەنــگ بــن لەگەڵ وەزارەتــی ناوخۆ بۆ 
كەمكردنــەوە و بنبڕكردنی ئەم دیاردەیە. بۆ 
ئەوەی چیدی گوێمان لەو قسانە نەبێ: خۆم 
سووتاند لەبەر ئەوەی مێردەكەم سووكایەتی 
پێكردم. خۆم ســووتاند لەبەر ئەوەی داوای 
جیابوونەوەم كرد، ماڵی باوكم پشــتگیرییان 
نەكردم و گوتیان ئەگەر تەڵاق وەربگری دەبێ 
منداڵەكان بەجێبێڵی. لە ترسان خۆم سووتاند 
لەبــەر ئــەوەی بــە دزی ماڵەوە ســیمكارتم 
هەبوو، برایەكانم پێیانزانی. خۆم سووتاند لە 
رقی ئەو كوڕەی پەیوەندی تەلەفۆنیم لەگەڵی 
هەبوو، بەڵام كوڕەكە پێیگوتم دەنگتم تۆمار 
كــردووە و وێنــەم گرتووی، ئەگــەر لەگەڵم 
رانەبوێری بڵاوی دەكەمەوە. خۆم ســووتاند، 
بەهۆی ئــەوەی لە تاقیكردنەوە دەرنەچووم. 
خۆم ســووتاند، لەبەر ئەوەی دوو ســێ جار 
بە ماڵــەوەم گوت خۆم دەســووتێنم، بەڵام 
گوێیان پێنەدام. نەخۆشیی دەروونیم هەبوو 
بۆیە خــۆم ســووتاند. هاوژینەكەمــم وەكو 
كۆیلە ســەیری دەكــردم، كاتێك گوتم خۆم 
دەســووتێنم، پێیگوتم بڕۆ خۆت بسووتێنە. 
بێزار بووم لە ژیان، سەیری كچە ئەكتەرێكی 
نێو دراماكەم كرد كە وەك من بێزارە و خۆی 
لەناوبرد، بۆیە منیش ویستم بە خۆسووتاندن 

كۆتایی بە ژیانم بێنم.
هــۆكارەكان بۆ خۆســووتاندنی ژنان لە 
ژمــاردن نایــەن، بــەڵام ئەوانەی باســیان 
دەكەم زۆریان وشــیاری یاســاییان كەمە، 
داوا  لەســەر  هەیــە  تەحەفوزیــان  یــان 

تۆماركردن.

بۆچی خۆیان 
دەسووتێنن؟

توركیا و یەكێتــی ئەوروپا بەرەوڕووی ئەو 
پرســیارە بوونەتەوە كە ئایــا پێكەوەبوونیان 
مومكینــە، یــان دواجار هەر كامیــان رێگەی 

خۆی دەگرێ؟
 دوو هەفتــە لەمەوبەر پەرلەمانی یەكێتیی 
بڕیــاری ســڕكردنی دانوســتاندنی  ئەوروپــا 
ئەندامێتی توركیای لــە یەكێتییەكە دەركرد، 
هــۆكاری ئەم بڕیارەش بۆ كاردانەوەی توندی 
حكومەتەكەی ئاكپارتی بەرامبەر كودەتاكەی 
15ی تەمــووز دەگەڕێتــەوە. ســەركردەكانی 
وڵاتانــی یەكێتــی ئەوروپــا كەمتــر لــە دوو 
هەفتەیــان وەخت لەبەر دەســتە بــۆ ئەوەی 
چارەنووســی گفتوگۆكانــی ئەندامێتی توركیا 

تاوتوێ بكەن.

توركیا و ئەوروپا 
چۆن گەیشتنە ئەم رۆژە؟

مــاوەی زیاتــر لــە یــەك دەیــە بەســەر 
دەســتپێكی دانوســتاندنی ئەندامێتی توركیا 
لــە یەكێتیــی ئەوروپــادا تێدەپــەڕێ، بەڵام 
لــەم ماوەیــەدا پێشــكەوتنێكی بەرچــاو لــە 
گفتوگۆكانــدا بــەدی نەكرا. بــە درێژایی ئەم 
10 ســاڵە تەنیا 16 بەش لە كۆی 35 بەشی 
پەیماننامــەی ئەندامێتــی یەكێتیــی ئەوروپا 
لە دانوســتاندنەكاندا كراونەتەوە، تەنیا یەك 
بەشیان داخراوە و 14 بەشیان بەهۆی كێشەی 

نێوان قوبرس و توركیا راگیراون.
توركیــا لە ســاڵی 1987 داوای ئەندامێتی 
پێشكەش بە ئەوروپییەكان كردووە. لە ساڵی 
1999ەوە توركیا بــە فەرمی وەكوو كاندیدی 
ئەندامێتــی لــە یەكێتــی ئەوروپا ناســراوە. 
2005ەوە  ســاڵی  لــە  دانوســتاندنەكانیش 

دەستیان پێكردووە.
بەگوێرەی راپۆرتێكی ناوەندی ئەوروپی بۆ 
پەیوەندییەكانی دەرەوە)ECFR( ، لە ساڵانی 
نێــوان 2005 بۆ 2013 توركیــا هەڵمەتێكی 
چاكسازیی بەرفراوانی دەستپێكرد، بەڵام رێك 
لەو كاتەدا "گومانی ئەوروپییەكانیش رووی لە 
زیادبــوون كردبوو، كە چــۆن بتوانن وڵاتێكی 
ئیســامیی هێندە گــەورە وەربگرن لەكاتێكدا 
پارتێكی ئیســامیی كۆنزەرڤاتیــڤ بەڕێوەی 
دەبات و پرۆسەی بە دیموكراتیكردنیش هێندە 
خــاو بەرەوپێــش دەچێ". ئەم هەڵوێســتەی 
ئەوروپا بەشــێك لە دەســەڵاتدارانی توركیای 
گەیاندبووە ئەو بڕوایەی كە "ئەوروپا دەیەوێ 

كرانــەوە لــە توركیــا رووبــدات، بــەڵام ئەم 
كرانەوەیــە نابێ بە رادەیەك بێ كە شانســی 
ئەندامێتی لە یەكێتی ئەوروپا بە توركیا بدات". 
ســاڵی 2013 جارێكی دیكە پەیوەندییەكانی 
نێوان ئەنقەرە و برۆكســل گرژییان تێكەوت، 
ئەویش بەهــۆی كاردانەوەی دەســەڵاتدارانی 
توركیــا بەرامبەر بە خۆپیشــاندەرانی پاركی 

گەزی لە ئیستانبوڵ.
ئەمساڵ جارێكی دیكە دۆسیەی وەرگرتنی 
توركیا لــە یەكێتیی ئەوروپا گــەرم كرایەوە. 
لە مانگــی ئــاداری 2016 توركیا و یەكێتیی 
ئەوروپا رێككەوتنــی تایبەت بە كۆچبەرانیان 
واژۆكــرد، ئەمــەش پەیوەندییەكانــی نێــوان 
توركیــا و ئەوروپــای بەهێزتــر كــرد، بــەڵام 
ئێستا پەرلەمانی ئەوروپا باسی "سڕكردن"ی 
پرۆسەكە دەكات. هۆكاری ئەم گۆڕانە خێرایە 
بــۆ كودێتاكــەی 15ی تەمــووزی ئەمســاڵ 

دەگەڕێتەوە.

شەوێك كە هەموو شتێكی گۆڕی

بەپێی راپۆرتەكەی )ECFR( رووداوەكەی 
مانگی تەمووز "لەڕووی ستروكتوری حوكمڕانی 
و باڵادەســتیی ئاكپارتــی هیچــی لــە توركیا 
نەگــۆڕی، بەڵام رەوشــی وڵاتی بــە تەواوەتی 
گــۆڕی و دەســتی ســەرۆككۆماری بەســەر 
دەسەڵاتەوە بەهێزتر كرد و لە پەیوەندییەكانی 

ئەوروپا و ئەمریكاشی گۆڕی". 
توركیــا گلەیی ئــەوەی لــە رۆژئاواییەكان 
هەبــوو كە درەنگ كاردانەوەیــان بەرامبەر بە 
كودێتاكــە دەربڕیوە و ئەمریكاش ئامادە نییە 
فەتحوڵڵا گولەن، رابەری بزووتنەوەی خزمەت، 
رادەستی ئەنقەرە بكاتەوە. لە لایەكی دیكەوە 
ئەوروپییەكان لە كاردانەوەی ئەنقەرە بەرامبەر 
كودێتاكــە نیگەران بــوون. ئەمە جگە لەوەی 
كودێتاكــە وایكــرد توركیا بەهیچ شــێوەیەك 
ئامادە نەبێت "یاسای تیرۆر" هەموار بكاتەوە، 
كە سەرەكیترین مەرجی یەكێتیی ئەوروپا بۆ 
رێخۆشــكردن بۆ لادانی پێویستی ڤیزا لەسەر 

توركیا بوو.
لــە بەشــێكی دیكــەی راپۆرتــی ناوەندە 
ئەورپییەكــەدا هاتــووە، رووداوەكانــی دوای 
كودێتــای 15ی تەمــووز، ئەوروپییەكانــی لە 
نێــوان "پاراســتنی بەهــا" دیموكراتیكــەكان 
و ئاكامەكانــی ســڕكردن یــان كاڵكردنەوەی 
پەیوەندییــە  و  كۆچبــەران  "رێككەوتنــی 
ئابوورییەكان" لەگەڵ توركیادا بەستووەتەوە. 

قوبرس خاڵی یەكلاییكەرەوە

لە ماوەی دوو ســاڵی رابردوودا پرۆســەی 
بــە چاودێــری  یەكگرتنــەوەی قوبرســەكان 
نەتەوە یەكگرتــووەكان، توركیا و حكومەتی 
قوبرسی یۆنانی دەستیپێكردووە. گۆڕانكارییە 
گەورەكــەش لــەم پرۆســەیەدا ئەوەیــە كــە 
توركیا پشــتگیری لە هەوڵەكانی یەكگرتنەوە 
دەكات. چۆنێتی بەرەوپێشــچوونی پرۆســەی 
یەكگرتنەوەی قوبرســەكان رۆڵێكی سەرەكی 
بەرەوپێشــچوونی  چۆنێتــی  لــە  دەگێــڕێ 
پرۆســەی ئەندامێتی توركیا لــە ئەوروپا، بە 
پێچەوانەشــەوە. یەكلابوونەوەی ئەم كێشەیە 
14 بەش لە پەیماننامــەی ئەندامێتی توركیا 
لە یەكێتییەكە لە حاڵەتی راگیران دەردەكات، 
ئەمــە جگە لــەوەی ئــەم رێككەوتنە رێگە بە 
توركیــا دەدات 30 هەزار ســەرباز لە بەشــە 
توركییەكەی قوبرس جێگیر بكات، رێگەیەكی 
نــوێ بــۆ هاوردەكردنــی غازی سروشــتی لە 
دەریــای نێوەڕاســتەوە بۆ توركیــا دەكاتەوە 
و ئــەو بارگرانییەش لەســەر توركیا لادەدات 
كــە دەبــێ بەشــێكی زۆر لــە پێداویســتییە 

داراییەكانی قوبرسی تورك دابین بكات.

ئەگەرەكان چین؟

لە واقیعــدا ئەگەری كەمە یەكێتیــی ئەوروپا 
ســڕكردنی  بڕیــاری  مانگــە  ئــەم  15ی  رۆژی 
پرۆســەی ئەندامێتی توركیا بدات، لەبەر ئەوەی 
ئەم بڕیارە پێویســتی بە دەنگی هەموو ئەندامان 
هەیە، لە كاتێكدا ژمارەیەك لە ئەندامان ئەمە بە 
رێگەچارەیەكی گونجاو نازانن، لەوانەش ئەڵمانیا، 

ئیتاڵیا، هۆڵەندا و ئیسپانیا. 
رەوشــی ئێســتای ئەوروپــا )گەشــەكردنی 
راســتڕەوەكان( و توركیــا )رووداوەكانــی دوای 
كودێتــا و هەمواركردنەوەی دەســتووری توركیا( 
دەریدەخەن، ئەندامێتی توركیا لە یەكێتیی ئەوروپا 
ئەگەرێكی نزیك نییە. بۆیەش ئەو پرسیارە دێتە 
ئاراوە كە ئەلتەرناتیڤی ئەندامێتیی تەواو چییە؟ 
ژمارەیــەك لــە بەرپرســانی توركیــا جۆرێك لە 
هاوبەشێتی هاوشێوەی هاوبەشێتییەكەی نەرویج 
و سویسرا لەگەڵ یەكێتیی ئەوروپا بە ئەلتەرناتیڤ 
دەزانن. بەڵام ئەمجۆرە لە هاوبەشێتیش پێویستی 
بە پێشــكەوتن و دیموكراتیزكردنی سیســتەمی 
حوكمڕانییە. هەر بۆیەش ناوەندی پەیوەندییەكانی 
دەرەوەی یەكێتیی ئەوروپا پێیوایە "رێككەوتنێكی 
بازرگانیی ئازاد". دەكرێ هەم بۆ توركیا و هەمیش 

بۆ ئەوروپییەكان بەسوود بێت.

شەوێك كە هەموو شتێكی گۆڕی

توركیا و یەكێتیی ئەوروپا بەرەو كوێ؟

رووداو - هەولێر

وەزارەتــی بەرگریی ئەمریــكا پلانێكی ئامادە 
كردووە كە ئاستی دەسەڵات و چاودێریی كۆشكی 
سپی بەسەر ئۆپەراسیۆنەكانی سوپای ئەمریكا لە 
دژی داعش سنووردار دەكات و ئازادییەكی زیاتری 
بڕیــاردان بــۆ پێنتاگــۆن و هێزە ســەربازییەكان 
دەگەڕێنێتەوە، بەمەش جەنگی دژی داعش خێراتر 

و بەهێزتر بەرەوپێش دەچێت.
بەگوێرەی راپۆرتێكی رۆژنامەی وۆڵ ســتریت 
جورناڵی ئەمریكی، پێنتاگۆن پلانەكە پێشكەش 
بە ئیدارەی دۆناڵد ترەمپ، سەرۆكی هەڵبژێردراوی 
ئەمریكا دەكات. لە كاتێكدا سەرۆكی هەڵبژێردراوی 
ئەمریكا داوای كردووە رێوشوێنی توندتر لە دژی 
چەكدارانی داعش لە عێراق و سووریا بگیرێتەبەر. 
بەرپرســانی وەزارەتــی بەرگــری بــە رۆژنامە 
ئەمریكییەكەیان راگەیاندووە لە پلانەكەدا ژمارەیەك 
پێشنیاز خراونەتەڕوو، لەوانەش سووككردنی ئەو 
رێگریانەی لەســەر پێنتاگــۆن دانراون كە بۆ هەر 
ئۆپەراسیۆنێك دەبێ ژمارەیەكی دیاریكراوی هێزی 
ســەربازی رەوانە بكات، هەروەها دەستكاری ئەو 
رێسایانەش دەكرێ كە داوا دەكەن بەر لە هەموو 
ئۆپەراسیۆنێكی سەربازی یان هێرشی ئاسمانی، 
كۆشــكی ســپی بــە پلانــی ئۆپەراســیۆنەكاندا 

بچێتەوە.
بە گوتەی ژمارەیەك كاربەدەســتی سەربازیی 
ئەمریكــی، ئــەم پلانە گۆڕانكارییەكــی ئەوتۆ لە 
ستراتیژی ئەمریكا بۆ جەنگی دژی داعش ناهێنێتە 
ئاراوە، بەڵام دەســەڵاتی فەرماندە و كاربەدەستە 
لــە  ســەربازییەكان زیاتــر دەكات. ژمارەیــەك 
كاربەدەستانی وەزارەتی بەرگریش كە لە نزیكەوە 
ئاگایــان لــە پلانەكــە هەیــە، بــە وۆڵ ســتریت 
جورناڵیــان راگەیانــدووە ئــەوان وەك لایەنگری 

مامەڵە لەگەڵ پێشنیازەكانی خۆیاندا ناكەن، تەنیا 
دەیانەوێ وەڵامی ئەو پرســیارانەیان دابێتەوە كە 
رەنگە كۆشكی سپی ئاراستەی پێنتاگۆنی بكات.

بەرپرسێكی باڵای وەزارەتی بەرگریی ئەمریكا 
لــەم بارەیەوە ئامــاژەی بــەوە داوە "هەر كاتێك 
ئیــدارەی نوێــی ئەمریكا دەســتبەكار بوو، ئێمە 

پێشــنیازەكانی خۆمان دەخەینە بەردەســتیان، 
بــەڵام ئیدارەی داهاتووی ئەمریكا دەشــێت حەز 
بكات پێشــنیار و گریمانەكانی ئێمە یان شێوازی 
كاركردنی ئێســتای ســوپای ئەمریكا دەستكاری 

بكات. 
ئامادەكردنی ئەمجۆرە پێشــنیار و پلانانە بۆ 

ئیدارەی دواتری ئەمریكا وەك نەریتێكی پێنتاگۆن 
وایــە. بۆ نموونە لە ســاڵی 2009، كاتێك باراك 
ئۆباما بــە پلانــی كەمكردنەوەی ژمــارەی هێزە 
سەربازییەكانی ئەمریكا لە عێراق و ئەفغانستانەوە 
هاتە نێو كۆشــكی ســپی. لەو كاتــەدا وەزارەتی 
بەرگریی ئیدارەی جۆرج بووش، سەرۆكی پێشووی 

ئەمریــكا، پلانێكیــان ئامــادە كردبوو كــە تێیدا 
كۆمەڵێك پێشــنیازی جێگەی پەســەندی ئۆباما 
خرابوونــەڕوو. بــەم پێیەش پێنتاگــۆن لە كاتی 
ئامادەكردنــی ئەمجۆرە پلانە بۆ ئیدارەی داهاتوو 
چاوێكی لەســەر پلانی گشــتی ئیدارەی داهاتوو 
هەیە و هەوڵدەدات پێشنیازەكان لە چوارچێوەی 

ئەو پلانەدا بن، نەك پلانی ئیدارەی ئێستا. 
ترەمپ بۆ راوێژكاری ئاسایشی نیشتمانی خۆی 
مایــكڵ فلیــن، ژەنەراڵی خانەنشــینی ئەمریكای 
دەستنیشــانكردووە. فلیــن پێشــتر گوتبــووی 
ئیــدارەی نوێــی كۆشــكی ســپی پێداچوونەوەی 
تەواو بە دەســەڵاتەكانی هێزە ســەربازییەكان لە 
جەنگی دژی داعشــدا دەكات. بەرپرسێكی نزیك 
لە تیمــی ترەمپیش بە رۆژنامــە ئەمریكییەكەی 
راگەیاندووە "فلین لــە پێداچوونەوەكانیدا كەڵك 
لــە پێشــنیازەكانی وەزارەتی بەرگریــی ئیدارەی 
ئۆباماش وەردەگرێت". فلین پێشتر لە دیمانەیەكی 
تەلەفزیۆنی فۆكی ئەمریكیدا رایگەیاندبوو "بەشێك 
لە كێشــەكە ئەوەیە كە ئێســتا دەســتی ســوپا 

بەستراوەتەوە".
بەگوێــرەی وۆڵ ســتریت جۆرنــاڵ، ئەگــەر 
ئازادییەكــی زیاتر بە پنتاگــۆن بدرێت یەكێك لە 
ئەگەرەكان ئەوەیە ژمارەی ســەرباز و راوێژكارانی 
ئەمریكــی لــە ناوچــەی رۆژهەڵاتی نێوەڕاســت، 

لەوانەش عێراق و سووریا، زیاتر بكرێ. 
و  كۆمارییــەكان  لــە  زۆر  ژمارەیەكــی 
فەرماندەكانــی ســوپای ئەمریــكا رەخنەیان لەم 
سیاســەتەی ئۆباما گرتووە كــە كاتێك داواكاری 
ئۆپەراســیۆنێك دەخرێتە بەردەستیان بە وریایی 
و دوورەپەرێزییەكــی زیاتــر لە پێویســت مامەڵە 
ژمارەیــەك  دەكــەن.  داواكارییەكانــدا  لەگــەڵ 
فەرماندەی پایەبەرزی ســوپای ئەمریكا ئەمەیان 
بۆ وۆڵ ســتریت جورناڵ پشتڕاستكردووەتەوە و 

رایانگەیاندووە "لە ماوەی چەند ســاڵی رابردوودا 
كۆشكی ســپی چاودێرییەكی توندی خستووەتە 
ســەر ژمــارەی ئــەو هێزانــەی كــە دەبوایــە لە 
هەندێكجــار  بەكاربهێنرێــن،  ئۆپەراســیۆنەكاندا 
كــە داوای زیادكردنــی ژمارەی ســەربازان كراوە، 
وەڵامدانــەوەی داواكارییەكــە چەندین هەفتە یان 
مانگی بردووە هەتا لە لایەن ئۆفیسی سەرۆكەوە 

پەسەند كرابێت".
یەكێكــی دیكە لــە پێشــنیازەكانی پێنتاگۆن 
بریتییــە لــەوەی رێگە بــە ســەربازانی ئەمریكی 
بدرێ هەتا ئاســتێكی دیاریكــراو لە جەنگی دژی 
چەكدارانی داعش بەشــداری بكەن، بە تایبەتیش 
ئەگەرهاتــوو چەكدارانــی داعش لــە ناوچەكانی 
نێــو شــارەوە بــەرەو دەرەوەی شــار رایانكــرد. 
بەپێــی یاســاكانی ئێســتا، ئەگەر چەكــدار یان 
ســەركردەكانی داعش و ئەلقاعیدە ســێ میل لە 
شارەكەوە دوور بن، سەرباز یان هێزی ئاسمانیی 
سوپای ئەمریكا ناتوانن بەبێ رەزامەندی كۆشكی 
سپی چەكدارەكانی داعش بكەنە ئامانج. پێنتاگۆن 
پێشــنیازی كردووە لەم حاڵەتانــەدا ئازادییەكی 
زیاتر بە فەرماندە ســەربازییەكان و بەرپرســانی 

پێنتاگۆن بدرێ. 
لە رۆژانی بەرایی دەســپێكردنی ئۆپەراسیۆنی 
گرتنەوەی مووســڵدا بەرپرســانی سوپای عێراق 
رەخنەیان لە هێزەكانــی هاوپەیمانان گرتبوو كە 
هێرشە ئاســمانییەكان بەپێی پێویست نین و لە 
كاتــی خۆیانــدا ناكرێن، ئەمەش وایكــرد ژمارەی 
قوربانیانــی ســوپای عێراق و هێزی پێشــمەرگە 
بەهۆی ئوتۆمبێلە بۆمبڕێژكراوەكان بەرز بێتەوە. 
چــاوەڕێ دەكرێ ئەم پلانە نوێیە )ئەگەر رەچاو 
بكرێ( هەماهەنگییەكی زیاتر لە نێوان هێزەكانی 
هاوپەیمانــان و هێزەكانی عێراق و پێشــمەرگەدا 

بهێنێتە ئاراوە. 

پێنتاگۆن 
دەستی لە جەنگی داعشدا كراوەتر دەبێت

كاردانەوەی حكومەتی توركیا 
دوای كودێتای 15ی تەمووز

ژمارەی  ئەو رۆژانەیە كە دەكرێ 
كەسێك لە باری نائاساییدا بە 
دەستبەسەركراوی بمێنێتەوە

ژمارەی مانگەكانی 
باری نائاسایی

ژمارەی تەلەفزیۆنە 
داخراوەكان

ژمارەی  ئەو رێكخراوە 
ناحكومییانەی داخراون

ژمارەی ئەو رۆژنامەنووسانەی 
دەستبەسەركراون

زیندانی كراون 

 ئازادكراون

ژمارەی ئەو راگر و سەرۆكی 
زانكۆیانەی لەسەركار لادراون

رێژەی پاسەوانەكانی 
ئەردۆغان كە 

دەستگیركراون

 ژمارەی ئەو ناوەندە 
هەواڵیانەی داخراون

ژمارەی  ئەو كەسانەی 
دەستگیركراون

رۆژی پێنجشەممەی رابردوو، كۆمیسیۆنی 
یەكێتیــی ئەوروپا، پێشــنیازێكی ئاراســتەی 
وڵاتانــی ئەنــدام كرد كــە رێگەیــان پێبدرێ 
ئەو كۆچبەرانەی لە دوای ناوەڕاســتی مانگی 
ئــاداری ســاڵی 2017ەوە روو لە وڵاتەكانیان 
دەكەن، رەوانەی یۆنانیان بكەنەوە، ئەگەر ئەم 
پێشــنیارە پەســەند بكرێت، ئەوە كۆتایی بە 
حاڵەتی تایبەتی یۆنان دێت كە ماوەی نزیكەی 
شەش ســاڵە پەیڕەو دەكرێ، ئەم هەنگاوەی 
یەكێتیی ئەوروپا گوشارەكان لەسەر ئەسیناش 
زیــاد دەكات بۆ ئــەوەی ژمارەیەكــی زیاتری 

كۆچبەران دیپۆرتی توركیا بكاتەوە.

یۆنان و كۆتایی حاڵەتی تایبەت

یەكێتیــی  بــاڵای  دادگای   2011 ســاڵی 
ئەوروپا رایگەیاند سیســتەمی خزمەتگوزاریی 
كۆچبەران و پەناخوازانی یۆنان گونجاو نییە، 
بۆیــە لەو ســاڵەوە یۆنان وەكــوو حاڵەتێكی 
تایبەت ســەیر كراوە و ئــەو كۆچبەرانەی بەو 
وڵاتەدا تێدەپەڕیــن و ناویان تۆمار دەكرا، لە 
دوای دەرچوونیــان لە یۆنان بــەرەو وڵاتێكی 
دیكەی ئەوروپی، رەوانەی یۆنان نەدەكرانەوە.
بــەڵام بەگوێــرەی دواییــن زانیارییــەكان 
لە كۆمیســیۆنی یەكێتیی ئەوروپــاوە، یۆنان 

پێشــكەوتنی بەرچــاوی لە بواری سیســتەمی 
لەگــەڵ  مامەڵەكــردن  و  خزمەتگــوزاری 
كۆچبەرەكان بەدەستهێناوە. كۆمیسیۆنەكە لە 
مانگی شوباتی ئەمساڵەوە هەوڵی داوە بزانێ بە 
چ شێوازێك سیستەمی كۆچبەریی یۆنان باشتر 
بكرێ، بە جۆرێك بتوانن بەشــێكی بەرچاو لە 

كۆچبەران بۆ ئەم وڵاتە بنێرنەوە.
ســەرەڕای ئــەم پێشــكەوتنە بەرچــاوەش، 
كۆمیســیۆنی كۆچبــەران و كاروباری نێوخۆیی 
یەكێتیی ئەوروپا، بە ســەرۆكایەتی دیمیتریس 
هێشــتا  كــە  رایگەیانــدووە  ئاڤرامۆپۆڵــس 

كەموكورتیــی زۆر لــە سیســتەمی كۆچبەرانی 
یۆناندا هەیە، بۆیە دەبێ "پرۆسەی گەڕاندنەوەی 
كۆچبــەران بۆ یۆنــان هەنگاو بە هەنگاو بێت". 
بەگوێــرەی كۆمیســیۆنە ئەوروپییەكــە، یۆنان 
هێشتا توانای تەواوی نیشتەجێكردنی كۆچبەرە 
كەم تەمەنە تەنیاكانی نییە، ئەمە جگە لەوەی 
رۆتینی ئیداریــی كاروباری كۆچبەران زۆر دوور 

و درێژە.
لــە پێشــنیازەكەی كۆمیســیۆنی یەكێتــی 
ئەوروپــادا هاتووە، یۆنان "دەبێ دڵنیایی بداتە 

كۆچبەرە گەڕاوەكان كــە لە یۆنان كەرامەتیان 
پارێزراو دەبێ". هەروەها پێشــنیازەكە وڵاتانی 
ئەندام لە كۆمســیۆنەكە سەرپشــك دەكات لە 

گەڕاندنەوەی كۆچبەرەكان بۆ یۆنان.
بــە گوتەی بەرپرســانی كۆچبەریی یۆنان و 
یەكێتیــی ئەوروپــا، هەفتانــە 500 كۆچبەر لە 
ســنوورەكانی باكــووری رۆژهەڵاتــی یۆنانــەوە 
ئاودیــوی ئەم وڵاتە دەبــن، جگە لەمە هەفتانە 
400 كۆچبەر لــە رێگەی دوورگەكانی یۆنانەوە 
لەســەر دەریای ئیجە، دەگەنــە ئەو وڵاتە. بەم 

پێیەش ئەگەر لە وڵاتانــی باكووری ئەوروپاش 
كۆچبــەری بۆ بنێرنەوە، ئەوە گوشــارێكی زۆر 

دەكەوێتە سەر حكومەتی یۆنان.
بۆ كەمكردنەوەی ئەم گوشارەش كۆمیسیۆنی 
یەكێتیــی ئەوروپــا داوای لــە وڵاتانــی ئەندام 
كردووە پشكی خۆیان لەو كۆچبەرانە وەربگرن 
كــە بڕیار بوو لە چوارچێوەی بڕیاری پرۆگرامی 
نیشتەجێكردنی كۆچبەراندا لە یۆنان و ئیتاڵیا 
و ماڵتا وەربگیرێن. بەگوێرەی ئەم پرۆگرامە كە 
لە 2015 پەســەند كــراوە، 162 هەزار كۆچبەر 

لــە ئیتاڵیــا و یۆنانــەوە بۆ وڵاتانــی دیكەی 
ئەوروپــا دەنێردرێــن، لــەم ژمارەیــەش 65 
هەزاری بەر ئــەو كۆچبەرانە دەكەوێت كە لە 
یۆنان ناونووس كراون، بەڵام هەتا ئێستا ئەم 
پرۆگرامە تەنیا 8200 كۆچبەری لە ئیتاڵیا و 
یۆنانەوە گواستووەتەوە. پرۆگرامەكە لە مانگی 
ئەیلوولی ساڵی داهاتوو كاتی جێبەجێكردنی 

بەسەردەچێت.

13 هەزار شوێنبزر

لەلایەكــی دیكەوە، رۆژی پێنجشــەممەی 
رابــردوو، بەرپرســانی كاروبــاری كۆچبەرانی 
یەكێتیی ئەوروپا رایانگەیاند كە لەو 63 هەزار 
كەســەی لــە دوورگەكان و نیمچــە دوورگەی 
یۆنــان نــاوی خۆیــان نووســیبوو، تەنیا 50 
هەزاریــان شــوێنی حەوانەوەیــان دەزانــرێ. 
پێدەچــێ روویــان لــە وڵاتانی نێوەڕاســت و 

باكووری ئەوروپا كردبێ.
 بەرپرســێكی باڵای كۆچبەران لە ئەوروپا 
لەمبارەیــەوە بــە رۆژنامــەی ئەلیكترۆنیــی 
ئیندیپێندنتی بەریتانی راگەیاند، ئەو 13 هەزار 
كەسە ماوەی چەند مانگە هیچ پەیوەندییەكیان 
بە فەرمانگەی كۆچبەرانی یۆنانەوە نەكردووە.
بەرپرســێكی دیكەی كۆچبەرانی یەكێتیی 

ئەوروپاش بە وۆڵ ســتریت جورناڵی ئەمریكی 
راگەیاندووە "هیچ كەسێك نازانێت ئەم كەسانە 
كــە بــە شــوێنبزر ناویــان هاتووە، لــە كوێن، 
هیــچ كــەس نازانێت كــە ئاخــۆ دوورگەكانیان 
جێهێشــتووە، یان خۆیــان شــاردووەتەوە، بە 
هیوای ئەوەی گۆڕانێك لە رەوشەكەدا رووبدات".
یۆنان بەهــۆی قەیرانی دارایــی وڵاتەكەی و 
كەڵەكەبوونی قەرزە نێودەوڵەتییەكان لەسەری، 
توانای وەرگرتنی ژمارەیەكی زیاتری كۆچبەری 

نەماوە. 
بۆ دوو ســاڵ دەچێ لێشــاوی كۆچبەران لە 
رۆژهەڵاتــی نێوەڕاســت و باكــووری ئەفریقاوە 
یەكێتیی ئەوروپای تووشــی كێشــەی ئیداری، 
سیاســی و ئەمنیی گــەورە كــردووە. قەیرانی 
كۆچبەران لە لایەكەوە مەترســی لەسەر بنەما 
ســەرەتاییەكانی یەكێتیی ئەوروپــا، لەوانەش 
نەبوونی خاڵی سنووری لە نێوان وڵاتانی ئەندام، 

دروستكردووە.
ئــەوەی وڵاتانی ئەوروپی نیگــەران كردووە، 
پەیوەنــدی بــە دزەكردنی چەكدارانــی گرووپە 
توندڕەوە ئیســامییەكان لە نێــو كۆچبەرانەوە 
هەیە، وەك چۆن لە هێرشەكانی 13ی تشرینی 
دووەمــی 2015 لە پاریس، دەركەوت بەشــێك 
لە ئەنجامدەران و پلانداڕێژەرانی هێرشەكان ئەو 

كەسانە بوون كە لە سووریاوە هاتبوون.

ئەوروپا كۆچبەران بۆ یۆنان دەگەڕێنێتەوە

رووداو - هەولێر

ســەركەوتنی  ســاڵی   2016 ســاڵی 
ناسیۆنالیســت و پۆپۆلیســتەكانی ئەوروپا و 
ئەمریكا بــوو. لە مانگــی حوزەیراندا خەڵكی 
بەریتانیا دەنگیان بــە جیابوونەوەی بەریتانیا 
لــە یەكێتیــی ئەوروپــا دا كە بــە گەورەترین 
یەكێتی بان ـ نەتەوەیی لە مێژووی مرۆڤایەتیدا 
دادەنــرێ. مانگی پێشــووش خەڵكی ئەمریكا 
دۆناڵــد ترەمپیــان وەك ســەرۆكی داهاتووی 
هیچــكات  ترەمــپ  هەڵبــژارد.  وڵاتەكەیــان 
بنەمــا  بــە  كەیفــی  كــە  نەیشــاردووەتەوە 
ســەرەكییەكانی لیبــراڵ دیموكراســی نایەت، 
لەوانــەش ئازادیی تاكەكەســی، ســەربەخۆیی 
و  یاســا  دەســەڵاتی  دادوەری،  سیســتەمی 
دژایەتیكردنــی  هەمووشــیانەوە  لەســەرووی 

دامەزراوە دیموكراتیكەكانی ئەمریكا.

میانڕەوەكانی ئەوروپا 
لە دەسەڵاتدا دەمێننەوە؟

دەســەڵاتی  بــۆ  تاقیكردنــەوە  دواییــن 
دامەزراوە سیاســییەكانی رۆژئــاوا لە بەرامبەر 
پۆپۆلیســتەكان، لــە نەمســا و ئیتاڵیــا بوو. 
دیســەمبەر،  چــواری  یەكشــەممە  رۆژی 
ئەلێكساندەر ڤاندەر بێلێن، سەرۆكی پێشووی 
پارتی ســەوزەكانی نەمســا، لــە هەڵبژاردنی 
ســەرۆكایەتی وڵاتەكەیدا شكستی بە نۆربەرت 
هۆفــەر، لە پارتــی ئازادیی نەمســا هێنا، كە 
پارتێكی راســتڕەوی پۆپۆلیســتی توندڕەوە و 

بەرامبەر بە یەكێتیی ئەوروپا بەدگومانە.
بەڵام خۆشــحاڵیی میانڕەوەكانــی ئەوروپا 
بــۆ ســەركەوتنەكەی بێلێــن زۆری نەكێشــا، 
چونكە درەنگانی شەوی یەكشەممە دەركەوت 
خەڵكــی ئیتاڵیــا پاكێجــی چاكســازییەكانی 
ماتیــۆ رێنــزی، ســەرۆكوەزیرانی ئیتاڵیایــان 
رەتكردووەتەوە. پڕۆژەكە لە بنەڕەتدا پڕۆژەی 
چەپــڕەوە میانڕەوەكانــی ئیتاڵیا بــوو. دوای 
دەرچوونــی ئاكامــی گشتپرســییەكە، رێنزی 
دەســت لەكاركێشــانەوەی خۆی پێشكەش بە 

سەرۆككۆماری ئیتاڵیا كرد.
ســاڵی داهاتوو هەڵبژاردنەكانی پەرلەمان و 
ســەرۆكایەتی لە هەر كام لە وڵاتانی فەرەنسا، 
ئەڵمانیا و هۆڵەندا بەڕێوەدەچێ. ســەرەتا لە 
مانگی ئاداری 2017دا، هەڵبژاردنی پەرلەمانی 
هۆڵەنــدا بەڕێوەدەچێــت، لــەم هەڵبژاردنــەدا 
ركابەرییەكــە لــە نێــوان خیــرت ڤیڵــدەرس، 

ســەرۆكی پارتــی لەپێنــاوی ئــازادی و مارك 
رووتێ، ســەرۆكوەزیرانی ئێســتای هۆڵەندا و 
پارتــی گەل دەبــێ. پارتی لەپێنــاوی ئازادی 

پارتێكی راستی توندڕەوی دژی ئیسلامە.
لــە مانگی نیســان و ئایــار و لە دوو خولی 
هەڵبژاردنەكاندا، خەڵكی فەرەنســا ســەرۆكی 
نوێــی وڵات هەڵدەبژێــرن. چــاوەڕێ دەكــرێ 
لــەم هەڵبژاردنــەدا مارین لو پێن، ســەرۆكی 
پارتی راســتی توندئاژۆ و پۆپۆلیستی "بەرەی 
نیشــتمانی"، رووبــەڕووی فرانســوا فیلۆن، لە 
پارتی راســتی میانڕەوی كۆماری و یەكێك لە 
نوێنەرەكانی پارتی سۆسیالیســتی فەرەنســا 
ببێتــەوە. ئەگەرچی لو پێن بە راســتڕەوێكی 
توندئــاژۆ دەزانرێــت، بــەڵام فیلۆنیــش بــە 
ترەمپــی فەرەنســا نــاوی دەركــردووە، هــەر 
بۆیــە نیگەرانییەكان بەرامبــەر بە هەڵبژاردنی 

سەرۆكایەتی فەرەنسا زۆرن.
دواجاریــش لە مانگی ئەیلــوول لە ئەڵمانیا 
هەڵبژاردنــی پەرلەمــان بەڕێوەدەچــێ، لــەم 
هەڵبژاردنــەدا ئەنگێــا مێــركڵ، راوێــژكاری 
ئەڵمانیا، بە نیازە بۆ جاری چوارەم پارێزگاری 
لە پۆستەكەی خۆی بكات، بەڵام بۆ یەكەمجار 
لە دوای جەنگی جیهانــی دووەمەوە، ئەگەری 
ئەوە هەیە پارتێكی راســتڕەوی توندئاژۆ بێتە 

نێو پەرلەمانی فیدراڵیی ئەڵمانیا.
ئەگەرچــی لە هەموو وڵاتــە ئەوروپییەكاندا 
چــاوەڕێ دەكــرێ دەســەڵات و پشــتگیریی 
پۆپۆلیســتەكان گەشــە بكات، بەڵام پێناچێ 
لە هیچكام لەم ســێ وڵاتەدا پۆپۆلیســتەكان 
و راســتڕەوە توندئاژۆكان دەســەڵاتی یەكەمی 
وڵات بگرنــە دەســت. ئــەم پێشــبینییە بــۆ 
ســەركردەكانی یەكێتی ئەوروپا دڵخۆشكەرە، 
بەڵام ئەوروپا و میانڕەوەكانی ئەم كیشــوەرە 
ناتوانن پشــت بەم ســەركەوتنە كورتخایەنانە 
ببەستن، بە تایبەتیش كاتێك دەبینن ژمارەی 
لایەنگرانی پۆپۆلیســتە راستڕەوەكان رووی لە 

زیادبوونە.

هۆكارەكانی گەشەكردنی 
پۆپۆلیزم

خاڵی هاوبەشــی هەموو بزووتنەوە و پارتە 
پۆپۆلیســتەكان دژایەتی دامەزراوەی سیاسی، 
نوخبەی سیاســی وڵات، پەیماننامە بازرگانی 
و ئابوورییــە نێودەوڵەتییــەكان، كۆچبەران و 
كرێكارانــی بیانی و پشــتگیری لە پەرەپێدانی 
سیاســەتی ئابووریی نێوخۆییە كە لە هەندێك 

حاڵەتدا هەتا ئاستی گۆشــەگیریی ئابووریش 
دەچێ. لە ئاستی دروشمی ئیداری و سیاسیدا 
پۆپۆلیستەكان نەك هەر دەست لەسەر كێشە 
هەنووكەییەكانــی خەڵكــی دادەنێــن، بەڵكــو 

لــە رێگەچارەكانیشــدا پەنا بۆ ئەو شــێوازانە 
دەبەن كە ســەرنجی تێگەیشتنی باوی خەڵك 

رادەكێشێ.
ســەبارەت بــە هۆكارەكانــی گەشــەكردنی 

پۆپۆلیســتەكان،  پارتــە  و  بزووتنــەوە 
هاودەنگییەكــی رێژەیــی هەیــە كــە قەیرانی 
بەهــۆی  بێــكاری  بەرزبوونــەوەی  ئابــووری، 
ئابوورییــە  و  بازرگانــی  پەیماننامــە 

ســەرەكی  هــۆكاری  نێودەوڵەتییــەكان 
برەوپەیداكردنی بزووتنەوە دژە حكومی و دژەـ 

نوخبەوییەكانی رۆژئاوایە.
بــەڵام رۆبێرتــۆ ســتێفان فوا، مامۆســتای 
زانســتە سیاســیەكان لە زانكــۆی مێلبۆرن و 
لێكۆڵــەر لــە ناوەنــدی رووپێوی بەهــاكان لە 
جیهاندا، پێیوایە پەرەســەندنی بەجیهانیبوون 
هــۆكاری ســەرەكی گەشــەكردنی بزووتنــەوە 
پۆپۆلیســتەكانە. لــەم پەیوەندییەشــدا ســێ 
تایبەتمەندی و رەوت دەخاتەڕوو كە لە ماوەی 

دوو دەیەی رابردوودا گەشەیان كردووە.
نەتەوەیــی:  شوناســی  بــە  بایەخــدان 
لەمبارەیــەوە ســتێفان فــوا لــە وتارێكــدا لە 
گۆڤاری فۆرین پۆڵیسی ئاماژە بۆ ئەوە دەكات 
كە "یەكێك لە پارادۆكســەكانی بەجیهانیبوون 
ئەوەیــە ئەگەرچــی بەهــۆی ئــەم دیاردەیەوە 
گەشــت، هاتوچــۆی كۆچبــەران و بازرگانیی 
نێــوان وڵاتــان گەشــەی كــردووە، بــەڵام لە 
هەمانكاتدا بایەخدان بە شوناسی نەتەوەییش 

زیادی كردووە".
بۆیە لەگەڵ ئەوەی كە كۆمەڵگا رۆژئاواییەكان 
بەرامبــەر پرســی وەكــوو هاوڕەگەزخــوازی، 
لەباربردنــی منــداڵ و مافــی جیابوونــەوەی 
هاوژینەكان پەرەیان بە جۆرێك لە لێبووردەیی 
داوە، بــەڵام لێبووردەیــی بەرامبــەر خەڵكانی 
ســەر بە نەتەوە و ئاییــن و نەژادی جیاواز بە 

ئاراستەیەكی پێچەوانەدا چووە.
دامــەزراوە  بــە  متمانــە  كەمبوونــەوەی 
نێودەوڵەتییــەكان: خەڵكی ئــەم وڵاتانە وەك 
جــاران بڕوایــان بــە دامــەزراوە، رێكخــراو و 
پەیماننامــە نێودەڵەتییەكان و ئــەو بەهایانە 
نەماوە كە پشــتگیرییان لێدەكــەن. لە نێوان 
ئەو رێكخــراو و دامەزراوانــەش دەكرێ ئاماژە 
بە یەكێتــی ئەوروپا، نەتەوە یەكگرتووەكان و 

سندوقی نێودەڵەتیی دراو بكرێ.
رۆبێرتــۆ ســتێفان فــوا پێیوایــە بەهــۆی 
پێكەوە بەسترانەوەی ئابووری و كۆمەڵگاكانی 
جیهــان و پابەندیــی بــە یاســا و پەیماننامە 
نێودەوڵەتییەكان، بژارەیەكی سیاســی ئەوتۆ 
لەبەردەستی سیاسەتمەدارانی وڵاتاندا نەماوە 
بــۆ ئــەوەی كاروبــاری سیاســی، ئابــووری و 
دارایی وڵاتەكەیانی لەسەر رێكبخەن، لەوانەش 
سیاسەتی كۆچبەری، سیستەمی باج و دراوی 
وڵاتەكانیان و هتــد، هەموو ئەمانەش پێكەوە 
چوونەتــە خزمەتــی بزووتنــەوە و رێكخــراوە 
پۆپۆلیســتەكانەوە كــە بــە زمانێكــی ســادە 

ختووكەی هەست و سۆزی دەنگدەر دەدەن.

پۆپۆلیست و راستڕەوەكانی ئەوروپا 
دەسەڵات كۆنترۆڵ دەكەن

پۆپۆلیستەكان كێشە بۆ رۆژئاوا دروست دەكەن
دەنگدەرانی ئــەو وڵاتانەی نزیك 72 %ی ئابووریی یەكێتیی ئەوروپا پێكدەهێنن یان ئەوەتا لە هەڵبژاردن و گشتپرســییەكاندا دەنگیان 

داوە یان لە یەكســاڵی داهاتوودا دەنگ دەدەن، بەپێی ئەنجامی هەڵبژاردنەکان هەڵگەڕانەوە و تووڕەیی پۆپۆلیســتەكان لە دژی نوخبەی 

سیاسی و پارتە میانڕەوەكان رووی لە زیادبوونە.

 لە حوزەیرانــی 2016 خەڵكی بەریتانیا بە 

رێــژەی 52% لــە بەرامبــەر 48 % دەنگیان بۆ 

جیابوونــەوە لــە یەكێتیی ئەوروپــادا. رێژەی 

دەنگدەرە بەشداربووەكان 71.8 % بوو.

لــە مانگــی ئابــی داهاتــوو هەڵبژاردنە گشــتییەكانی 
ئەڵمانیــا بەڕێوەدەچن. بە گوێــرەی دوایین راپرســییەكان 
پارتی ئەلتەرناتیڤی ئەڵمانیا 14 %ی دەنگەكان بەدەســت 
دەهێنێ، لە بەرامبەریشــدا پارتی یەكێتیی دیموكراتیكی 
مەســیحییەكانی ئەڵمانیا، واتە پارتەكــەی میركڵ، 33 % ی 

دەنگەكان دەباتەوە.

رۆژی چواری كانوونی یەكەم، كاندیدی 
پارتی راســتڕەوی توندئــاژۆی ئەم وڵاتە، 
نۆربێــرت هۆفــەر، بــە بەدەســتهێنانی 
%46ی دەنگــەكان و بە جیاوازییەكی كەم 
لە هەڵبژاردنی ســەرۆكایەتیدا شكستی 

هێنا.

لە تشرینی یەكەمی ئەمساڵ و لەسەر 
ئۆربان  ڤیكتۆر  ســەرۆكوەزیران  پێشنیازی 
گشتپرسییەك بەمەبەستی رەتكردنەوەی 
پشكی هەنگاریا لە كۆچبەرانی دوو ساڵی 
بەڕێوەچوو.  ئەوروپــا  یەكێتیی  رابــردووی 
98%ی دەنگدەران پشكەكەیان رەتكردەوە. 
بەڵام رێژەی بەشــداربووان لە 50 % كەمتر 
گشتپرســییەكە  ئەنجامــی  بۆیــە  بــوو، 

پووچەڵكرایەوە.

ئەڵمانیا

نەمسا

مارین  كە  دەریدەخــەن  راپرســییەكان  دوایین 
لو پێــن، ســەرۆكی پارتی بــەرەی نیشــتمانی، 
هاوشان لەگەڵ پارتی كۆماری 34 % دەنگەكان لە 
هەڵبژاردنی داهاتووی پەرلەمان مسۆگەر دەكات. 
پارتی بــەرەی نیشــتمانی پارتێكی راســتڕەوی 

توندئاژۆی پۆپۆلیستە.

رۆژی چــواری كانوونــی یەكــەم ماتیــۆ رێنزی، 
سەرۆكوەزیرانی ئیتاڵیا دەستی لەكاركێشایەوە، 
دوای ئەوەی پڕۆژەی چاكسازییە دەستوورییەكەی 
 %60 لەبەرامبــەر   %40 بــە  گشتپرســیدا  لــە 
رەتكرایــەوە. ئەم پڕۆژەیە لە لایــەن بزووتنەوەی 
راســتڕەو و پۆپۆلیستی 5 ئەســتێرەوە دژایەتی 

دەكرا.

فەرەنسا

بەریتانیا
دوایین راپرسییەكان دەریدەخەن رێژەی دەنگەكانی پارتی 
ئازادی كە پارتێكی راســتڕەوی توندئاژۆی پۆپۆلیستییە، نزیك 
25 % دەبێ لــە هەڵبژاردنی پەرلەمانی هۆڵەندا كە بڕیارە لە 
15/3/2017 بەڕێوەبچێ. بەمەش دەبێتە گەورەترین گروپی 

پەرلەمانی.

هەنگاریا
ئیتاڵیا

هۆڵەندا

قەیرانی كۆچبەران بە ژمارە:
ژمارەی كۆچبەران لە ئەوروپا لە ساڵی 2016دا: 376،085

لە رێگەی دەریاوە:  325،363 
لە رێگەی وشكانی:  23،722

ونبووەكان: 4،715
ژمارەی كۆچبەران لە یۆنان لە ساڵی 2016دا:  174،936

لەرێگەی دەریاوە: 171،875
لە رێگەی وشكانی: 2،810

ته‌ندروستی

تووشبووی ئایدز لە رۆژهەڵاتی كوردستان هەن

چ وەرزشێك باشترینە بۆ 
باشكردنی كواڵیتی تۆوی پیاو؟

3221
فوئاد حەقیقی

رووداو - هەولێر

بەپێــی ئامــارە فەرمییــەكان، لــە چوار 
پارێزگاكــەی رۆژهەڵاتی كوردســتاندا 3221 
كەس وەك تووشــبوو بە ئایدز تۆماركراون، 
پارێــزگای  لــە  تووشــبووانیش  زۆربــەی 
كرماشانن، بەڵام بەپێی ئامارە نافەرمییەكان 

ژمارەكە لەوە زیاترە.
بەگوێــرەی  كرماشــان  پارێــزگای 
دانیشــتووان، زۆرترین ژمارەی تووشبوو بە 
ئایدزی هەیە. لە راپۆرتی زانكۆی پزیشــكی 
كرماشاندا هاتووە، لەساڵی 1986ەوە 3521 
كەســی تووشــبوو بــە ئایدز تۆمــار كراون، 

بەڵام 1259 كەسیان مردوون.
ئیبراهیــم شــەكیبا، جێگــری ســەرۆكی 
زانكۆی پزشكیی كرماشان، دەڵێ "پێشبینی 
دەكــرێ ژمارەی تووشــبووان لــە پارێزگای 
كرماشــان تاوەكــو 10 هــەزار كــەس بەرز 
بێتــەوە". بەگوتــەی پارێزگاری كرماشــان 
80%ی تووشــبووانی ئایــدز لــە ســەنتەری 

شارەكە دەژین.
لــە ئێرانــدا لــە هــەر 10 هــەزار كەس، 
سێ كەســی تووشــبووی ئایدز هەن، بەڵام 
لە كرماشــان لــە هەر 10 هــەزار كەس 12 

تووشبوو هەیە.
بە گوتــەی شــارەزایان، ئاڵوودەبوون بە 
مــادەی هۆشــبەر یەكێكــە لــە هۆكارەكانی 
بڵاوبوونەوەی ئایدز لە پارێزگای كرماشــان، 

ئەویش بەهۆی بەكارهێنانەوەی كەرەستەی 
پیسبوو بە ئایدز.

عەلی شمشێری، بەڕێوەبەری ئەنجوومەنی 
بەرەنگاربوونــەوەی مــاددە هۆشــبەرەكانی 
كرماشــان، پاییزی ســاڵی رابــردوو ژمارەی 
گیرۆدەبووانــی ئەم پارێزگایەی بە 55 هەزار 
كەس راگەیاند. شاری كرماشان دوای تاران 
بەرزترین ژمارەی لە مردنی گیرۆدەبووان بە 

ماددە هۆشبەرەكاندا هەیە. 
ئەســەدوڵا رازانی، پارێزگاری كرماشــان، 
هــۆكاری  دوو  وەك  هــەژاری  و  بێــكاری 
گرنگی پەرەســەندنی گیرۆدەبوون بە ماددە 

هۆشبەرەكان دەزانێت.
ڤایرۆسی HIV سەرەتا وەك ئەنفلوەنزایەك 
خــۆی دەردەخــات. دوای ماوەیەك دەچێتە 
قۆناغــی ماتبوونــەوە. یــان وەك دەڵێــن: 

دەخەوێت كە ئەم قۆناغە نزیكەی 5 تاوەكو 
15 ساڵ دەخایەنێ، دوای ئەوە نیشانەكانی 
نەخۆشیی ئایدز خۆی دەردەخات. ڤایرۆسی 
HIV سیستەمی بەرگریی لەش لاواز دەكات و 
كەسی تووشبوو لە بەرامبەر نەخۆشییەكاندا 

توانای بەرگریی نامێنێ.
لــەدوای پارێزگای كرماشــان، پارێزگای 
ســنە دێت لــە رووی بەربڵاویی نەخۆشــی 

ئایــدز. بەپێــی ئامــاری زانكۆی پزشــكیی 
كوردســتان، 528 كــەس ئایدزیــان هەیە، 
بــەڵام فەرزاد بیدارپوور، جێگری ســەرۆكی 
دەڵێــت  كوردســتان  پزشــكیی  زانكــۆی 
"نزیكــەی 1800 كــەس لە پارێزگای ســنە 

تووشی ئایدز بوون".
كەســی   350 ورمێــش  پارێــزگای  لــە 
تووشــبوو بە ئایدز تۆمار كــراون. هەروەها 

لــە پارێــزگای ئیلام 145 كــەس، بەڵام 55 
كەسیان مردوون.

تاوەكو كۆتایی هاوینی ئەمســاڵ ژمارەی 
ئێرانــدا  هەمــوو  لــە  تووشــبووانەی  ئــەو 
كــەس   227 و  هــەزار   33 تۆماركرابــوون 
بوون. بەڵام جگە لــەوان، دەگوترێ 70%ی 
ســەرجەم تووشــبووان بــە ئایدز لــە ئێران 
ئاگایــان لە نەخۆشــیی خۆیــان نییە. بۆیە 
پێشــبینی دەكرێ نزیكەی 100 هەزار كەس 

لە ئێران ئایدزیان هەبێ.
ئایــدز لــە ئێــران لەڕێــی بەكارهێنانــی 
دووبــارەی دەرزی – بەتایبــەت لــە نێــو 
گیرۆدەبــووان بــە ماددە هۆشــبەرەكان - ، 
پەیوەندیی سێكســی، گواستنەوەی خوێن و 
هەروەها لە دایكەوە بۆ منداڵ دەگوازرێتەوە.
لەم ســاڵانەی دواییدا گواستنەوەی ئایدز 
لەڕێــی پەیوەندییــە سێكســییەكانەوە زۆر 
زیاتــر پــەرەی ســەندووە، بــە جۆرێك كە 
ئێســتا 40%ی حاڵەتەكانــی گواســتنەوەی 

ئایدز پێكدێنێ.
پزشــكی  زانكــۆی  ســەرۆكی  جێگــری 
لــە  "كەڵكوەرگرتــن  دەڵــێ  كرماشــان، 
خوێــن، بەكارهێنانــی كەرەســتەی تیــژی 
خوێنــاوی- ئامرازەكانی تاتــۆ-، پەیوەندییە 
سێكســییەكان، دایكی دووگیانی تووشــبوو 
گواســتنەوەی  هۆكارەكانــی  ئایــدز،  بــە 
ئایــدزن". ئامــارەكان نیشــانی دەدەن لــە 
ئێران و رۆژهەڵاتی كوردستان ژمارەی ژنانی 

تووشبوو بە ئایدز روو لە زیادبوونن.

رووداو - مێدیكاڵ نیوز تودەی

توێژینەوەیــەك، كــە هەفتــەی رابــردوو لــە 
جۆرناڵــی ریپرۆدەكشــن بڵاوكرایــەوە، بــاس لە 
كاریگەریــی جۆرە جیاوازەكانــی وەرزش دەكات 
لەســەر كواڵیتــی ســپێرمی پیــاو. ئەنجامەكان 
دەریدەخــەن تەنیــا چەند مانگێك لــە چالاكیی 

جەستەیی، گۆڕانكاریی گەورە دروست دەكات.

یەك لەســەر سێی هاوژینەكان بەهۆی گرفتی 
تۆو، كێشــەیان هەیــە لە دروســتكردنی منداڵ. 
هەندێكجار ئەو هاوژینانــەی منداڵیان نابێ پەنا 
بــۆ تەكنۆلۆژیای منداڵی بلــووری دەبەن، بەڵام 
دەركەوتــووە ئــەو منداڵانەی لە تــۆوی كواڵیتی 
خــراپ پەیــدا دەبــن، ئەگــەری زۆرتــرە هەر لە 
ســكی دایكیاندا لەبار بچن، یان بە شــێواوییەوە 
لەدایك ببن، تەنانەت لە ئایندەشدا زۆرتر تووشی 

شێرپەنجە دەبن.
لەبەرئــەوە، گرنگــە بــە رێــگای سروشــتی 
كواڵیتــی تۆوەكان بــاش بكرێ بۆ باشــبوونی 
تەندروستی نەوەكانی ئێستا و داهاتوو. ئەوەی 
تاوەكــو ئێســتا بە پیــاوان گوتــراوە ئەنجامی 
بدەن بۆ باشــبوونی چانسی منداڵبوون، بریتی 
بــووە لە خۆراكی تەندروســتانە، كەمكردنەوەی 
خواردنەوەی كحولی، وازهێنان لە جگەرەكێشان 

و وەرزشكردن بە بەرنامە.
هەرچەنــدە ئــەو خاڵانــە بەشــێك بــوون لە 
رێنمایی پزیشــكان بۆ باشكردنی بەپیتیی تۆوی 
پیاوان، تاوەكو ئێستا بە دیاریكراوی لێكۆڵینەوە 
نەكرابــوو لەســەر كاریگەریــی وەرزش لەســەر 
كواڵیتی تۆوەكان. تەنانــەت هەندێك دەیانگوت 
چەند جۆرێك لە وەرزش )وەكوو پاسكیلسواری 
و رێگابڕینی زۆر( بــۆ كواڵیتی تۆوەكان خراپن. 
هەندێكــی دیكــەش دەیانگوت چەنــد جۆرێكی 

دیاریكراوی وەرزش بۆ تۆوەكان باشن.

وەرزش و كواڵیتی سپێرم

تیمێكــی زانســتی لــە زانكــۆی ورمێ لە 
رۆژهەڵاتی كوردســتان لــە كاریگەریی جۆرە 
جیاوازەكانــی وەرزشــیان كۆڵییەوە لەســەر 

تایبەتمەندییەكانی تۆو.
بۆ توێژینەوەكە بەشداری بە 261 پیاو كرا كە 
تەمەنیان لەنێوان 25-40 ساڵان بوو. لە سەرەتای 
توێژینەوەكەدا هیچ یەك لە بەشداربووان بەشداری 
چالاكییە وەرزشییەكانیان نەدەكرد. دواتر خرانە 
سەر پرۆگرامێكی وەرزشی بە سێ جۆری جیاواز:
1 - وەرزشــی مامناوەنــد: راكردنی بەردەوام 
لەســەر تریدمیــڵ بۆ 25-30 خولــەك 3-4 جار 

لە هەفتەیەكدا.
2 - وەرزشــی توند: راكردنی بەردەوام لەسەر 
تریدمیڵ بۆ ماوەی 50 60- خولەك 3-4 جار لە 

هەفتەیەكدا.
3 - خولەكێــك راكردنــی تونــد لەســەر 
تریدمیڵ و خولەكێك پشــوودان هەر جارێك 
لە رۆژێكــدا 10-15 جار ئەم نۆرەیە دووبارە 

بكرێتەوە.. 3-4 جار لە هەفتەدا.
4 - نەكردنی وەرزش 

هەریــەك لــەو چــوار رۆتینە بــۆ 24 هەفتە 
چاودێــری كران. كواڵیتی تۆوی بەشــداربوو بەر 
لــە رۆتینــە نوێیەكە، كاتــی رۆتینەكــە و دوای 
رۆتینەكەش پشكنینی بۆ دەكرا لەبارەی: ژمارەی 
تۆوەكان، جووڵەی تۆوەكان، شــێوەی تۆوەكان، 

-ئاستی ئەو ماددانەی ئاماژەن بۆ هەوكردن.
هەر ســێ گرووپــی وەرزشــەكە كواڵیتی 
تۆوەكانیان بەرەو باشی چوو بە بەراورد بەو 
گرووپەی وەرزشیان نەدەكرد. ئەو گرووپەی 
زۆرترین گۆڕانكاریی ئەرێنی لە تایبەتمەندیی 
تۆوەكانیــان روویــدا، گرووپــی یەكەم بوون 
)راكردنــی بــەردەوام لەســەر تریدمیڵ بۆ 

25-30 خولەك 3-4 جار لە هەفتەیەكدا(.
گرووپی یەكەم بەم راددەیە گۆڕانی ئەرێنی لە 

كواڵیتی تۆوەكانیان روویدا:
- )85+%( زیادبوون لە قەبارەی شلەی تۆواو
- )12.4+%( زیادبوون لە جووڵەی تۆوەكان
- )17.1+%( باشبوون لە شێوەی تۆوەكان

- )14.1+%( زیادبوون لە خەستی تۆواو
- )21.8+%( زیادبوون لە ژمارەی تۆوەكان.

ئــەم ئەنجامانە دڵخۆشــكەرن، بــەڵام دەبێ 
بزانن بە درێژایــی ژیان بەردەوام نین و لەماوەی 
هەفتەیــەك - مانگێكدا وەك خۆیــان لێدێتەوە، 

ئەگەر كەسەكە واز لە وەرزش بهێنێ.
د.بەهــزاد حاجیــزادە، ســەرۆكی تیمــی 
توێژەران، دەڵێ "ئەنجامەكانمان دەریدەخەن 
ســتراتیییەتێكی  بكرێتــە  وەرزش  دەكــرێ 
ســادە، هەرزان و كارا بۆ باشكردنی كواڵیتی 
تــۆوی ئەو پیاوانــەی ناجووڵێن، بەڵام دەبێ 
بزانــن هەمــوو نەزۆكییەكی پیــاوان بەهۆی 
خراپیــی كواڵیتی تۆوەكانیــان نییە، بەڵكو 
پرۆســەیەكی ئاڵۆزە و هەندێكیان بە گۆڕینی 

شێوازی ژیان باش نابن".
ئــەو  رەنگــە  گوتوویانــە  توێــژەرەكان 
باشــبوونەی كواڵیتــی تۆوی پیــاوان، بەهۆی 
دابەزینــی كیشــی زیــادەی لەشــیان بووبــێ، 
هــۆكاری ئەوەش كە گرووپــی یەكەم زۆرترین 
ســوودیان لە وەرزش وەرگرت نەوەك ئەوانەی 
زۆر خۆیان ماندوو كردبوو، ئەوەیە كە كەمترین 

زەبر بەر گونیان كەوتووە.
هەنــگاوی داهاتــووی تیمە پزیشــكیەكە 
ئــەو  هەمــان  ئایــا  دەریبخــەن  ئەوەیــە 
باشــبوونەی لــە كواڵیتــی تــۆوی پیــاوان 
روودەدات، بــە هەمان راددە كار لە بە پیتی 

بەشداربووەكانیش دەكات.

دكتۆر شادمان محەممەدئەمین

هەوكردنــی یەكەمــی پێســت بە ڤایرۆســی 
ڤاریسێلا-زۆستەر پێیدەگوترێت دڕكە و مێكوتە، 
بەڵام دوای نەمانی نەخۆشییە‌كە، ڤایرۆسەكە لە 
گرێ دەمارییەكاندا دەمێنێتەوە. ئەگەر هەوكردنی 
دووەمی ئەم ڤایرۆســە رووبــدات پێیدەگوترێت 

. )zoster( پشتێنەی ئاگرین
 منــداڵان زۆرتر لە تەمەنی 5 – 10 ســاڵی 
تووشی نەخۆشــییەكە دەبن، دەگونجێ لە هەر 
تەمەنێكدا رووبدات، تەنانەت لە منداڵی تازە لە 
دایكبووشدا. بە زۆری لە وەرزی زستان و بەهاردا 

روودەدات.
چەنــد رێگایــەك هەیــە بــۆ گواســتنەوەی 
نەخۆشییەكە، لەوانەش بەركەوتنی راستەوخۆی 
پێســتی نەخۆشــەكە. پــرژەی دەم و لــووت و 

هەروەها هەناسە.
ئەو نەخۆشییە هەروەها بە )ئاوڵەی مریشك- 
chickenpox (یش دەناسرێ، چونكە برینەكان 
وەكو شوێن دەنووكی مریشك دەردەكەون كە لە 

خۆراكی دەدات!

نیشانەكانی:

- نیشانەی سەرەتا: تا، بێهێزی، كەمبوونەوەی 
ئارەزووی خواردن.

- شــێوەی برینەكان: ســەرەتا برینی سوور 
)كەمێــك بەرزبووەتــەوە( دواتــر بڵقی بچووك 
كــە ئاوێكی روونــی تێدایــە )وەك دڵۆپە ئاو(، 
دواتر ئاوەكەی ناوی لێڵ دەبێت، پاشان بڵقەكە 
دەتەقێــت و رەق دەبێت. دواجار چاكبوونەوەی 
پێستەكە.. بە گشتی لەیەك كاتدا هەموو جۆرە 
برینەكان دەبینرێت )ســوور، بڵقی روون، بڵقی 

لێڵ، ڕەقبوو(.

- شوێنی برینەكان: سەرەتا لە سك و پشتدا 
دەردەكەوێت، دواتر پێستی سەر، دەموچاو، زۆر 

بەكەمی لە دەست و قاچ دەدات.
- خورانی برینەكان..

- هەڵاوسانی لیمفەگرێكان..
- هەوكردنــی بەكتریایــی پێســت )ئاگــرە، 

هەوكردنی شانەكانی ژێر پێست(.

دڕكەومێكوتە لەو منداڵانەی 
بەرگرییان كەمە:

- نیشانەكانی پێشوو )بەڵام توندتر(.
- بڵاوبوونــەوەی بــە خوێنــدا و هەوكردنــی 
زۆربــەی ئەندامەكانی لەش )ســی، گوێ، دڵ، 

جگەر، پەردەكانی گورچیلە(.
- هەوكردنــی كۆئەندامــی دەمار )هەوكردنی 
مێشك، كۆنیشــانەی رەی، كۆنیشانەی گلەین-

بەرێ(.
- خوێنبەربوون: كەمی پەڕەكەكانی خوێن و 

پەڵەپەڵەبوونی پێست..

كێن ئەوانەی بەرگرییان كەمە؟ 

ئەوانەی هەندێك دەرمان بەكاردێنن بۆ نموونە 
پریدنیســۆڵۆن، یان هەندێ ‌نەخۆشــییان هەیە 
بۆ نموونە شــێرپەنجەی خوێن(، یــان ئەوانەی 
نەخۆشی بەرگرییان هەیە بۆ نموونە نەخۆشیی 

كەمیی دژەتەنەكان و...هتد.

دڕكە و مێكوتە لە منداڵی تازەبوودا:

- ئەگەر زیاد لە )پێنج رۆژ( بەر لە منداڵبوون 
دایك تووش ببێــت، منداڵەكەش تووش دەبێ، 
بەڵام بەرگریی دژی ڤایرۆســەكەی وەرگرتووە لە 

دایكەوە.
 - ئەگــەر كەمتــر لــە )پێنــج رۆژ( پێــش 
منداڵبــوون یــان زیاتــر لــە )دوو رۆژ( دوای 
منداڵبــوون دایك تووش ببێت، ئــەوا منداڵەكە 
تووش دەبێت، بەبێ ئەوەی بەرگری لە دایكەوە 

وەربگرێت..

چارەسەر:

1 - ئەو منداڵانەی بەرگرییان ئاساییە:
- نەخۆشــییە‌كی بێ كێشەیە و خۆیان چاك 
دەبنــەوە، چارەســەر تەنیا بــۆ ناڕەحەتیەكانی 

دەكرێت..
- دژەتا: پاراسیتامۆڵ -پرۆفین.

- دژە خوروو: ئەلەرمین، گیراوەی كەڵەماین.
- خۆشووشتن بە ئاوی سارد.

دەســتكێش  نینــۆك،  كورتكردنــەوەی   -
بكرێتە دەســتی منــداڵ بۆ ئــەوەی برینەكانی 

هەڵنەكەنێت..

2 - ئــەو منداڵانــەی بەرگرییــان كەمــە یان 
منداڵی تازەبوو:

- پێویســتە بمێننــەوە لــە نەخۆشــخانە و 
دژەڤایرۆس وەربگرن )ئەسایكلۆڤیر(. 

.)VZIG( وەرگرتنی بەرگریی دروستكراو -

خۆپاراستن:

- پێویستە منداڵ نەبرێتەوە خوێندنگا تاوەكو 
هەمــوو برینــەكان رەق دەبــن )حــەوت رۆژ(، 

برینەكان هەڵنەكەنرێ.
- كوتان: هەموو منداڵێك پێویســتە دووجار 
بكوترێت: یەكــەم -12 15 مانگی.. دووەم 6-4 

ساڵی )لە خشتەی كوتانی كوردستاندا نییە(.

ئامارە نافەرمییەكان دەڵێن زیاترە

توێژینەوەیەك لە رۆژهەڵاتی كوردستانەوە..

لەبارەی دڕكە و
مێكوتە لە منداڵدا

هەمەجۆرهەمەجۆر
هیوا سەڵاح /رووداو - هەولێر 

شوان قەرەداخی، گۆرانیبێژ و ژەنیاری كورد، بەرهەمێكی نوێ بەناوی یارم هاتەوە تۆمار دەكات كە لە ئاوازی حەسەن كامكارە.
شوان قەرداخی بە )رووداو(ی راگەیاند "گۆرانی یارم هاتەوە، یەكێكە لە گۆرانییە رەسەن و ناوازەكانی هونەرمەندی ناوداری كورد حەسەن كامكار. هونەرمەندی گەنج 

نزار زێوەیی بەشێوازێكی نوێ دابەشكردنی میوزیكی بۆ كردووە و منیش بە شێوەزاری ئەردەلانی توانیومە بە ئەدا و شێوازێكی تازە بیڵێمەوە".
قەرەداخی گوتیشــی "ئێســتا ئامادەكاری دەكەین بۆ ئەوەی ئەم گۆرانییە لە سرووشــتە جوانەكانی كوردســتان ڤیدیۆكلیپێكی جوانی بۆ بكەین، بۆیە لەگەڵ چەند 

تۆماركردنی دەكەین".دەرهێنەرێكی كورد لە گفتوگۆداین، لە ماوەیەكی زۆر نزیكدا دەست بە 

یاری شوان قەرەداخی هاتەوە

هەولێر و شڤان 
دەچنە لۆزان

رەنڤیر سین پەیامێك 
بۆ كورد دەنێرێ

هیوا سەڵاح
رووداو - هەولێر

هونەرمەندانی كورد، شڤان پەروەر و هەولێر لە لۆزانی سویسرا، گەورەترین 
كۆنسێرتی گۆرانی و میوزیك بۆ كوردی دانیشتووی ئەو وڵاتە سازدەكەن.
هەولێر، كچە هونەرمەندی خەڵكی رۆژئاوای كوردستان بە )رووداو(
ی راگەیاند "من و هونەرمەندی گەورەی كورد، شڤان پەروەر لە شاری 
لۆزانی سویسرا، كۆنسێرتێكی هاوبەشمان ساز كرد كە جەماوەرێكی 

یەكجار زۆری كورد و بیانی ئامادەی بوون".
گوتیشی "لەم كۆنســێرتەدا چەند گۆرانییەكی هاوبەشمان 

لەگەڵ هونەرمەند شــڤان پەروەر پێشــكەش كرد، لەگەڵ 
ئەوەشــدا چەنــد گۆرانییەكــی نوێمان بــۆ یەكەمجار 
لەم كۆنســێرتە گوت كە بووە مایەی خۆشــحاڵیی 

ئامادەبووان".
هەولێر بەنیازە لە رۆژانی داهاتوودا چەند 
كۆنسێرتێك لە وڵاتانی ئەوروپا پێشكەش 
بكات، دواتریش بگەڕێتەوە هەرێمی 
كوردستان و كۆنسێرتێكیش لە 

هەولێر ساز بكات.

دەرباز یونس
رووداو - دوبەی

ئیلهــام شــاهین، ئەســتێرە و ئەكتــەری میســری لــە كاتــی 
بەشداریكردنی لە ســێزدەمین خولی فێستیڤاڵی نێودەوڵەتیی فیلم 
لە دوبەی رایگەیاند، ئەو هیچ پەشــیمان نییە لەو گرتە رووتانەی لە 

فیلمەكانیدا تۆماری كردوون.
شــاهین یەكێكە لە بەناوبانگترین ئەستێرەكانی میسر و میدیاكان 
و هەوادارانــی لــە تۆڕە كۆمەڵایەتییەكان بە ئەكتەرە بوێرەكە باســی 
دەكــەن، چونكــە زۆرتریــن گرتــەی ورووژێنــەر و نیمچــە رووتی لە 

فیلمەكاندا هەیە.
لە بارەی گرتە و فیلمەكانی، ئیلهام شــاهین بە )رووداو(ی راگەیاند 
"من لە هیچ فیلمێك یان گرتەیەكی نێو فیلمەكانم پەشیمان نیم، ئەوانەی 
كردوومــن هەمووی پەیام و پێویســتیی نێو فیلمەكان بووە، ســینەما 

پێویستی بە بوێری هەیە".
لە بارەی كاریگەریی ئیخوان موسلمین، شاهین گوتی "ئیخوان 
هەڕەشەیە بۆ سەر تەواوی مرۆڤایەتی نەك تەنیا میسر". باسی 
لــەوەش كــرد كە ئــەو بزووتنەوەیە كاریگــەری نەرێنی زۆری 

لەسەر رەوتی هونەر بەگشتی لە میسر داناوە.

پشتیوان جەمال
رووداو - سلێمانی

خانمــە گۆرانیبێــژ كیــژان ئیبراهیــم خەیــات، ســەرقاڵی 
ئەلبوومێكی نوێیە كە ئێســتا دوو گۆرانــی لێ تەواو كردووە و 

كار لە دوو گۆرانیی دیكەدا دەكات.
كیــژان ئیبراهیــم بــە )رووداو(ی راگەیانــد، دوو لە 
گۆرانییەكانــی ئامــادەن كــە یەكێكیــان هۆنراوەی 
ســاڵح بێچــار و میلــۆدی بورهــان موفتیزادەیە، 
ئــەوەی دیكەش هۆنراوە و ئاواز و دابەشــكردن 
و تۆماركردنی ئەفشــین شــوكرییە. ئەم دوو 
گۆرانییە لەلایەن وەزارەتی رۆشــنبیرییەوە 

سپۆنسەر دەكرێن.
كیــژان گوتــی ئــەو چــوار گۆرانییە 
سەرەتایەكن بۆ ئامادەكردنی ئەلبوومێك، 
وردە وردە چەند گۆرانییەكی دیكەش 
ئەلبوومێكــدا  لــە  و  دەكات  تۆمــار 

كۆیاندەكاتەوە.

كیژان سەرقاڵی 
ئەلبوومی نوێیە

ئیلهام شاهین لە گرتە 
رووتەكانی پەشیمان نییە

رووداو - دوبەی

بەناوبانگــی  ئەكتــەری  ســین،  رەنڤیــر 
بۆڵیــوود كە دەیــان فیلمــی وەرگێردراوەتە 
ســەر زمانی كــوردی و فیلمەكانــی بینەری 
زۆریــان هەیە، لە چوارچێوەی چالاكییەكانی 
ســێزدەمین خولی فێســتیڤاڵی نێودەوڵەتی 
لە دوبەی، لەگەڵ ڤانی كاپوور، ئەســتێرەی 
بۆڵیــوود ئامادەبــوون بــۆ یەكەم نمایشــی 

نوێترین فیلمیان بەناوی بیفكرێت.
رەنڤیر ســین كــە بە بەردەوامــی هەواڵی 
شــووكردنی بە ئەســتێرەی بۆڵیــوود دێپێكا 

بادكــۆن لــە میدیاكانــدا بڵاودەبێتــەوە، بە 
)رووداو(ی گــوت كە بە نهێنی شــوو ناكات 
راســتییەوە.  لــە  دوورن  هەواڵانــە  ئــەو  و 
بــەڵام رەنڤیــر نەیشــاردەوە كــە پەیوەندی 
و  هەیــە  بادكــۆن  لەگــەڵ  خۆشەویســتی 
پەیوەندییەكەشــیان بەردەوامــە، بــەڵام تــا 
ئێســتا بیریان لــەوە نەكردووەتــەوە خێزان 
پێكــەوە بنێــن. رەنڤیــر گوتی "ئــەو بابەتە 

پێویستی بە بیركردنەوەی زۆر هەیە".
 بە پێكەنینەوەش بە نێردراوی رووداوی گوت 
"بــرا تۆ رۆژنامەنووســی، بە خەڵكی وڵاتەكەت 
بڵێ سەیری فیلمی بیفكرێت بكەن زۆر تایبەتە".

گابرێل یارد: كورد سەردەكەون
رووداو - دوبەی

گابرێــل یــارد، كۆمپــۆزەری بەناوبانگی فەڕەنســی كە بە 
فیلمــی "نەخۆشــە بەریتانییەكــە" توانــی خەڵاتــی 
ئۆســكار بباتــەوە و چەندیــن خەڵاتــی دیكەی 
جیهانی هەیە، لە چوارچێوەی چالاكییەكانی 
سێزدەمین خولی فێستیڤاڵی نێودەوڵەتیی 
فیلــم لــە دوبەی بــۆ وەرگرتنــی خەڵاتی 

رێزلێنان ئامادەبوو.
دوبــەی،  بــۆ  رووداو  نێــردراوی 
پرسیاری لە گابرێل كرد كە ئایا ئەو 
پەیامی بۆ گەلی كورد و پێشمەرگە 

چییــە كــە رووبــەڕووی داعــش دەجەنگــن، گابرێــل بە 
)رووداو(ی گوت "بەباشی چاودێریی پێشڤەچوونی كورد 
دەكــەم و بەبەردەوامی هەواڵەكانــی دەخوێنمەوە. كورد 
و پێشــمەرگە وێنەیەكــی جوانی رۆژهەڵاتی ناوەڕاســتن، 
پەیامــم بۆیــان ئەوەیــە بــەردەوام بــن و نەوەســتن، 

بەدڵنیاییەوە سەركەوتوو دەبن".

بەختی رووداو
لەگەڵ هاوڕێكانت رووبەڕووی گفتوگۆی توند دەبیتەوە، 

لە قســەكردندا هێمن بە و مافی هاوڕێكانت لەبەرچاو بگرە. لە 
كارێــك خۆت ماندوو مەكە هیچ ســوودێكی نەبێــت، گرنگی بە 

تەندروستیت بدە. 

لەم ماوەیەدا بۆ ئەوەی ئامانجەكەت بپێكیت رێگەیەكی 
گونجــاو هەڵبژێرە، هەوڵ مەدە هەمان رێگە تاقی بكەیتەوە كە 
هاوڕێیەكت یان بەپرسەكەت پێیدا تێپەڕیوە بەرەو سەركەوتن.

مانگ لە كەلوەكەتدا پڕ دەبێت، ئەركێكی زۆرت دەكەوێتە 
سەر شان كە دەبێت بە وریاییەوە ئەنجامی بدەیت. خۆت لە ترس 

و راڕایی بەدوور بگرە ئەنجامی گەورە چاوەڕوانت دەكات. 

كاتێك چــاو دادەخەیت لە خەیاڵەكاندا كۆشــكی بەرز 
و ژیانی شــاهانە دەبینیت، بەڵام لەڕاســتیدا بیــر لە چۆنیەتی 
بەدیهێنانی ئەو خەونانە ناكەیتەوە. خاڵی دەســتپێكردن دیاری 

بكە.

خــۆت پابەند مەكــە بە بەڵێنــی درێژخایەنەوە، ڕەنگە 
ببێــت بــە ئەركێكی قورس و هیــچ سوودێكیشــی نەبێت. لەم 
هەفتەیەدا گەشبین دەبیت، سەبر گرتن باشترە لە پەلەكردن. 

لــەم ماوەیەدا رووداوەكان بە پێچەوانەی ئارەزووەكانت 
دەبــن، پێویســتە هێمن بیت و بڕیاری خێــرا نەدەیت. دەچیتە 
خەیاڵــی قووڵــەوە. نابێت لــە هەندێك كاتی بێزاریــدا پەنا بۆ 

بیرۆكەی نەگونجاو ببەیت. 

ماوەیەكــی زۆر ئاواتەكانــت فەرامۆش دەكەیت و دواتر 
پەلەیەكــی زۆر دەكەیــت، ئەمــەش دەبێتە هۆی قورســبوونی 
كارەكان، ئەم هەفتەیە باشە بۆ هەنگاونان بەسەر بەربەستێكی 

گەورەدا.

ئــەم هەفتەیە بەهۆی تێگەیشــتنت لــە هەندێك لایەنی 
ژیــان هەســت بە ئاســوودەیی زیاتر دەكەیــت و لەڕاڕایی دوور 
دەكەویتــەوە. هەواڵی خۆش بەڕێوەیە لە كارەكەت ســەركەوتن 

بەدەست دەهێنیت. 

لــەم مانگــەدا تیشــكی هەتاو لــە كەلوەكــەت دەبێت، 
دەتوانی لەسەرەتاوە دەست بە ئەنجامدانی ئەو كارانە بكەیتەوە 
كــە وەســتاون. چالاكیەكانت بەگەڕدەكەوێتــەوە و بیرۆكەیەكی 

نوێ جێبەجێ دەكەیت.

هەتــا تەواو دڵنیا نەبیت هیچ رێككەوتنێك مەكە. خەم 
و خۆشــی لە هەموو شــوێنێك هەیە، بەڵام خەمــەكان هیچ لە 
دەرئەنجامەكان ناگۆڕن. دەسكەوتێكی كەمی دارایی خۆشحاڵت 

دەكات. 

ئەســتێرەی مارس لەكەلوەكەتدایە، لە هەموو شــتێك 
پەلــە دەكەیــت. راســتەوخۆ پێشــنیارەكان رەت مەكــەرەوە، 
ڕەنگــە لایەنێكی باشــی تێدابێت. لەدوای هەموو ناخۆشــییەك 

خۆشییەكی گەورە دێت.

بــا خەڵك بە روویەكی گەشــاوە بتبینــن چونكە زیاتر 
ســەرنجڕاكێش دەبیت. بەكەم تەماشــای توانــای خۆت مەكە، 
لــە ناخی خۆتدا بڵێ: )بەڵێ دەتوانم( دەروازەیەكی نوێی ژیان 

دەكرێتەوە و دەبینیت كارەكان ئاسان دەبن. 

دووانە گاكاوڕ

فەریكشێر قرژاڵ 

كەواندووپشكتەرازوو 

نەهەنگسەتڵ گیسك

ئایار فەلەكی 
ayarfalak@hotmail.com

ئەدەب و كولتوور

ئەو شێعرانەی خۆشمدەوێن
ئەنوەر عەباسی )هەرەس(

لەبەر ئەوەی كە دڵنیام هەموو شاعیرە هاوچەرخەكان ناناسم، لە وشەگەلی 
''رەنگە و یەكێك'' كەڵك وەردەگرم: رەنگە یەكێك لە هەستیارترین شاعیرەكانی 

هاوچەرخ یونس رەزایی بێت. 
هەستیار بەو واتایە كە لە بچووكترین رووداوەكانی دەوروبەری خۆیەوە بگرە 
هەتا رووداوگەلی گەورەتر و كێشە جیهانییەكان، كاریگەریی وەردەگرێ و زۆر 
خێرا دەینووسێ. كەمتر رووداوێكی گرینگ لەم ساڵانەی دواییدا روویانداوە كە 
یونس رەزایی شێعرێكی بە بۆنەوە نەنووسیبێ. ئەگەر بە دیدێكی رەخنەییەوە 
لــەم بابەتــە بڕوانین، رەنگــە بتوانین بە ''فرەنووســی'' تۆمەتبــاری بكەین. 
بــەوەی كە دەرفەت بە نیشــتنەوەی هەســتە كاتییەكانی نــادات و وەكوو لە 
شێعرێكدا دەڵێم ''هاوكات لەگەڵ كارەسات'' دەست بە نووسین دەكات. بەڵام 
شــتێك كە سەرنجڕاكێشــە، ئەوەیە زۆر بە دەگمەن شێعری هەیە پەلەپەل و 
''كارگەییبــوون''ی پێوە دیار بێت. كە دەڵێم دەگمەن تەنیا بەو هۆكارەیە كە 
رێگام لە رەخنەی بابەتییانەی ئەم بابەتە نەگرتبێ. دەڵێی ئەزموونی دوو سێ 
دەیە نووسینی بەردەوام كاردانەوەیەكی شێركۆ ئاسای لەسەر پێنووسی كاك 
یونس بووە كە بێجگە لە شێعر، لە خامەی ناتكێتە خوار. بەو جیاوازییەوە كە 
لەگەڵ یونسی رەزاییدا شێعری چەند رەهەندی و زمانی تایبەت و فۆڕمی نوێ 
ئەزمــون دەكەین كە لە كۆتاییــدا توانیویەتی بگا بەو زمان و فۆڕمەی، بكرێ 

بەشێوەیەكی كۆنكرێت شی بكرێتەوە. 
شیعری ''پاپۆڕەوانێكی مەست... بەستێنێكی شێت'' یەكێك لەو شێعرانەی 
یونس رەزاییە كە لە باسێكی رۆژ دەدوێ. باسی كۆچی كۆچبەران و خنكانی 
كۆمەڵێكی زۆر لەوان لە دەریادا. شێعرەكە لە چەند بەشێك پێكهاتووە كە بە 
خاڵ لە یەكتر جیا كراونەتەوە و پێموایە ئەمە تا رادەیەك بە هانای خوێنەرەوە 
هاتووە بۆ ئەوەی بتوانێ ئاسانتر تێكەڵ بە پانتایی شێعرەكە بێت. هەر كام 
لە بەشەكان وێنەیەك پێكدێنن كە پێم باشترە بە جێگای وێنە، وشەی دیمەن 
بەكاربێنم. چونكا وێنە هێندە راوەســتانی زەمانی پێوە دیارە كە ناتوانم ئەم 
دیمەنە زیندووانە ناو بنێم ''وێنە''. جگە لەوەی وێنە بە ئامێرێك دەگیردرێ و 
جۆرێك ساختەبوونی بنەمایی تێدایە كە لە بەرانبەر سروشتیبووندا رادەوەستێ. 
بەڵام ئەو دیمەنانەی لەم شێعرەدا ساز بوون، هێندە زیندوون كە مرۆڤ هەست 
دەكات لە دەلاقەیەكەوە راســتەوخۆ سەیری دەكات. مرۆڤ دەتوانێ هەوایەك 
هەڵمژێ كە لەو دیمەنانەدا هەن. پێموایە ئەم تواناییە لە شێعری یونس رەزاییدا 
رەگ و ریشەی لە تێگەیشتن لە چەمكی ''شێعری حەجم''دا بێت كە لە ئەدەبی 
فارســدا كەســی دیاری وەكوو ''یەدوڵڵا روئیایی'' نوێنەرایەتی دەكات. توانای 
سازكردنی بارست لە وشەكان كە سەرەتای چەند رەهەندیكردنەوەی شێعرە، 

یەكێك لە گرینگترین تایبەتمەندییەكانی پێنووسی یونس رەزاییە. 
شــێعرەكە لــە ســەرەتاوە بــە دیمەنێك دەســت پــێ دەكات كــە هەموو 
بەســەرهاتەكەی تێدایە. شێوازێك كە زیاتر لە چیرۆكدا دیتوومانە. دیمەنێك 
كە كارەساتباربوونەكەی دەڕژێتە نێو بەردەنگەوە و پەلكێشی نێو دنیای خۆی 

دەكات:
بە باڵی دەریاوە پاپۆڕەوانی ژان
لە بەستێنی نەوتەوە بەرەو

كەناری دووكەڵ

مرۆڤێك لە رێگای دەریاوە لە وڵاتی نەوتەوە دەڕوا بۆ وڵاتی بەكارهێنەری 
نەوت. ئەم دیمەنە بە هەر شێوازێكی دیكە بنووسرایە رەنگ و بۆنی دروشمی 
پێوە دەبوو. دەبینین كە شاعیر چاك لەم داوە خۆی دەرباز كردووە و هەروەها 
دەبینین كە تا چ ئاستێك شاعیر بە مانا وەفادارە. هەر دوای سازكردنی ئەم 
دیمەنە، بۆ ئەوەی كە جێگیری بكات دیمەنی دووەمی فریا دەخا، لەوە دەچێ 
لەنێو پاپۆڕەكەوە سەیری دەرەوەی خۆی بكات كە لەرزۆكە، دەرەوەیەك كە 

دەشێ بەرانبەری بێت:

مەستە ئەو جوگرافیایەی كە لەبەر چاوم لەرزۆكە
ئەو سنوورانەش كە نسێی پۆلیسن بە بەرگی پەپوولەوە

ئەگەر بە دەست من بووایە، لەم كۆپلەی خوارەوەدا دێڕی یەكەمم لادەبرد. 
جۆرێك هەستی ئەوەم پێدەدا كە نازی خوێنەر دەكێشێ و بۆی شی دەكاتەوە، 
بەڵام بەهەرحاڵ بەتاڵ لە جوانی نییە. دیمەنێكی زیندووی دیكەیە و موژدەی 

ئەوە بە خوێنەر دەدا كە خەریكە پانۆرامایەك ساز دەبێ:

بە چاوی نەهەنگەوە لە وشكایی دەڕوانم
لە لەشی رووتی دارەكان نا ... 

كە رووتیی ... گالیسكەیەكی كەونارایە لە شانزەلیزێ
.

نا... لە تەمەنی باڵندەكانیش 
كە بەرە بەرە مێژوویان پڕ بوو لە كلووە بەفرەكان

ئێســتا ئیتــر پانۆراماكــە ســاز بووە. گیــان كراوەتــە بــەر دیمەنەكە و 
لەگەڵ كەســی یەكەم لەســەر پاپۆڕەكە بە دەستی شــەپۆلان رادەژەنرێین و 
حیكایەتخوان بەردەوامە لە گوتن، یان باشترە بڵێم: گوێمان لە دەنگێكە كە 
لە نێو بادا پچڕ پچڕ و كورت كورت خۆی دەگەیەنێتە گوێمان و پاپۆڕەكە لە 
مێژە نوقم بووە. هەموو ئەم دژیەكییانە لە یەك كاتدا لە نێو دیمەنێكدا دێتە 
بەرچاومان و تەنانەت هەســتی پــێ دەكەین. دەنگی حیكایەتخوانەكە لەنێو 
با و دەنگی ئاودا وەكوو لەبەرخۆوە قســەكردنێكی شــیزۆفرنیك هەر دێت و 
لە گوێماندا دەنگ دەداتەوە. دەنگەكە هەڵوێســت دەگرێ، وێنەی نوێ ســاز 
دەكات. لۆ لەســەر لۆ مانا دەخولقێنێ و بۆ گەیشــتن بە هەر كامەیان دەبێ 

لۆیەكی دیكە هەڵبدەیتەوە:

نیگام لە بەستێنەكان پشكوتووە بەیانی
كە پڕن لە تەنیایی منداڵان

.

لە زەنازەنای ماسیگرەكان دا ...
كە شێتانە گۆرانییەكانی سبەینێ

وە مەستانە لەشی ماسییەكان بە رووتی نا... 
كە رووتی رووحێكە لە ژێیەكانی دڵتەنگی

ناش ... لە لەرەی زەمین بە پێوانەی ریشتێر
.

لە ئاڵای ئەو وڵاتەی بێ‌ سنوور دەژی
كە دەلەرێتەوە لەگەڵ مەمكی كچانی ئۆتریش

لە ئۆپێڕای
"نەهەنگی ئەویندار بە گیتاری گڕەوە"

.
لەسەر باڵنجی دەریا دەنووم شەوانە

كە پڕە لە خەونی ون بوو.
.

من شاعیرێكی رۆژهەڵاتیم لە دەمە دەمی بەستێندا
دێڕەكانم بە شوێنی ئێواران ... 

واتاكانم بە كاتی تاریكایی ... مابەین دوو شێعر
.

 نانووم لەو شێعرەدا كە پڕە لە مەترسی
یاری دەكەم بە زمانم

لەگەڵ دۆلفینەكان كە فێری منداڵیین
لەگەڵ بەستێنەكان كە پڕن لە گوێچكە ماسی و پۆتین

پڕن لە چاوەڕوانی و تەنیایی.
.

پاپۆڕەوانی دەكەم لەسەر شەپۆلەكانی شەو 
بە سەوڵێكی بریندارەوە

بەرەو ئەوبەری هەمیشەم... كە نایزانم
لە بەستێنێكەوە كە لە‌ بڵێسەكاندا جوانە ... رووتیی باخ
لە شووشە بەندەكاندا ... بۆنی ژن و پیانۆیەكی مێو
لەسەر كێشی ئەو شێعرە رێ رێ می فا سۆ.... 

باڵم بە دەریا بەخشیوە
بەرەو باڵندەكانی ئەوبەرەتر ... كە لە بەستێنەوە فڕیون

.
شەو لە دوامەوە هەر جێدەمێنێ

وردە وردە خوێنەر لەگەڵ شاعیر دەبێ بە یەكێ. دەڵێی شاعیر زمانی تۆی 
داگیر كردووە و بە زمانی تۆ دەدوێ. زمانتی گۆڕیوە. ئەگەر لەگەڵ شێوازی 
نووسینیدا پێشتر ئاشنا نەبووبی، كەمێك خۆت رەپ دەكەی و هەوڵ دەدەی 
لێی دەرباز بیت، بەڵام ئەگەر بتوانی لەو وشكبوونە بێیتە دەرێ، لەوانەیە بە 
خۆت بڵێی: باشە بۆ دەڵێی پێشتر ئەم شێعرەم خوێندووەتەوە؟ بەڵام هەڵە 
دەكەی، پێشــتر نەتخوێندووەتەوە. تەنیا ئەمجارە كە خوێندووتەتەوە هێندە 
لەگەڵ دەربڕینە شێتانەكەی هەستت بە نزیكی كردووە كە پێتوابووە ساڵەهایە 

شێعری وا دەخوێنییەوە:

لە كۆتایی دەریادا... نا ... ببوورن رستەكانمدا
رادەچڵەكێ منداڵێك لە خەو

وە من جۆلانەیەك هەڵدەبەستم لە مابەین دوو بەستێن
دەریا رادەژێنم لە خەونی ... منداڵاندا

.
من وا دەكەم و خەڵكی ئەوبەری بەستێن

سبەی خەونەكانی دەریا
سبەی جۆللانەی منداڵان
سبەی شێعری رۆژهەڵاتی

لە رۆژنامەكانیاندا ... سەفەرنامەی ئاورە.

.
خوێنەرێــك كــە خوو بــە زمانی شــێعریی یونس رەزاییــەوە بگرێ، ئیتر 
رازیكردنی زۆر ئەســتەم دەبێت. ئیتر شــێعری ســادە و تاكڕەهەندی رازیی 
نــاكات. یونس بەردەنگی كورد دەباتە قۆناغێكی ســەرتری چێژوەرگرتنەوە. 
''شێعری شێت'' كە هەر خودی یونس رەزایی هێنایە نێو ئەدەبی كوردییەوە، 
پایەكانــی خــۆی بەهێز كردووە و لەو دەگمەن رەوتانەی )ئەگەر بكرێ نێوی 
رەوتی لێبنرێ( نێو پانتایی وێژەی كوردییە كە بە بێ هاتوهاوار كاری خۆی 
كردووە و جێگای خۆی كردووەتەوە... رەوتێكی تاكە كەسی كە تەنیا خۆی 

لێیدەخوڕێ:

من وا دەكەم... دەریا لێ دەخوڕم بە پاپۆڕەكانییەوە...

سەنگەر زراری

گەنجــان وەك چــۆن زۆرینــەی كۆمەڵگای 
ئێمــە پێكدێنــن، بە هەمــان شــێوە زۆرینەی 
خەمەكانــی كۆمەڵــگاش، خەمــی گەنجانــە، 
گوزارشتكردن لەو خەمانە لەڕێی ئەدەب و دەقی 
ئەدەبییەوە، دەشــێ ئاكامێكی باشــتری هەبێ 
لە هەر لێكۆڵینــەوە و خوێندنەوەیەكی دیكەی 
زانســتی و ئەكادیمی، چونكــە ئەدەب دەتوانێ 
ناخــی تاكەكانی كۆمەڵگا لــەڕووی دەروونی و 
كۆمەڵایەتییەوە بە جوانترین شــێوە و بە وردی 
بخاتــەڕوو. لــە ئەدەبــدا دەرفەتی ئــەوە هەیە 
تاكەكان لە ناخی خۆیانەوە گوزارشت لە خۆیان 
بكەن، نەك ئەوەی لــە دەرەوە لێیان بڕوانرێ، 
ئەدەب قسەكردنی خودە لە ناخی خۆی، بەڵام 
لێكۆڵینەوە كۆمەڵناســی و دەروونناسییەكان، 

روانینی تاكن لە دەرەوەڕا.
دەتوانین ڕۆمانی "خوێنەری تارمایی"، وەكو 
بەشێك لە گوزارشت لەو خەمانە تەماشا بكەین 
كە گەنجان لەم كۆمەڵگایەدا هەیانە و پەیوەستن 
بە خــود و خود خــۆی دەریاندەبڕێت، چونكە 
ئەم ڕۆمانە هەم لەلایەن گەنجێكەوە نووســراوە 
و هەم لە ڕێگای گەنجێكیشــەوە ڕووداوەكان و 
ئــەو خەمانە دەخاتەڕوو كە گەنجانی ئەم وڵاتە 

هەیانە.
یەكەم ڕووداوی گرنگ كە لەم ڕۆمانەدا ئاوڕی 
لێ دراوەتەوە، پرسی ڕێگریكردنە لە منداڵبوون 
و ئــەوەی كــە زۆر جار دایــك و باوكان هەر لە 
ســەرەتاوە، هەوڵــی لەناوبردنــی منداڵەكانیان 
دەدەن بــەر لــەوەی بێنە دنیــا و لەدایك ببن. 
كۆمەڵگای ئێمە هەمیشە ئەو نەهامەتییەی هەیە 

كە ترسی نائارامی و هەژاری و دڵنیانەبوون لە 
بــارودۆخ، دایكان و بــاوكان وا لێدەكات بیر لە 
هەمــوو رێگایەك بكەنەوە بــۆ ئەوەی منداڵیان 
نەبێــت. ئەو كەســانەی ڕێگریش لە منداڵبوون 
دەكەن، زۆرجار بێ ویســتی خۆیــان منداڵیان 
دەبێت و ئەمەش گەلێك جار خەمباریان دەكات. 
ئەم ڕۆمانە دەســەڵاتی داوەتە كارەكتەرێك كە 
لــە نــاوەوەی ڕەحمی دایك قســە بــكات و لە 
ڕوانگــەی ئەوەوە، ئەوە بخاتەڕوو كە مرۆڤەكان 
چــۆن لە هەوڵدان بۆئەوەی هەر لە ســەرەتاوە 
دروســت نەبێت و كە دروســتیش بــوو، چەند 
هــەوڵ دەدەن بۆ ئەوەی لەناوی ببەن )لەباری 
ببەن(، كە دەسەڵاتیان بەسەر ئەوەشدا نەشكا 
و ئیشەكەیان لە دەست دەرچوو، منداڵەكە وەكو 
زیادەیەك، یان وەكو ئەنجامی هەڵەیەكی خۆیان 
تەماشــا دەكەن، ئەوەش ڕەنگدانەوەی لەســەر 

تەواوی تەمەنی ئەو منداڵە دەبێت.
دوای گەیشتنی منداڵەكە بە تەمەنی گەنجی، 
گەنجانی ئەم وڵاتە یەكەم كێشە كە ڕووبەڕووی 
دەبنەوە، دەسەڵاتی بابسالاری و ئەو حاڵەتەیە 
كە لەلایــەن خانەوادەكانیانــەوە گرنگییان پێ 
نادرێت، یان ئەو دۆخە دەروونییەیان لەبەرچاو 
ناگیرێ كە گەنجێكی لەو تەمەنە پێویستی پێیە 
و ئەو شێوازە زانستی و پەروەردەییە نازانن كە 
پێویستە مامەڵەی پێ لەگەڵ ئەم گەنجە بكەن. 
دڵیار، ئەو گەنجەیە كە لە ترسی زەبروزەنگ و 
تووڕەییەكانی باوكی ڕادەكات و دەچێتە شاری 
سێبەرەكان، دەشێ شاری سێبەرەكان گوزارشت 
بێت لەوەی كە مرۆڤی ئەم وڵاتە، هەمیشــە لە 
تارماییــدا دەژیــن و ناتوانــن وەكــو كۆمەڵــگا 
پێشكەوتوو و خۆشــگوزەرانەكان، ژیانێكی بێ 
ترس و بێ كێشە ببەنە سەر، یان ئەو پەناگەیە 
بێت كــە هاووڵاتیانــی وڵات دەتوانــن خۆیانی 
تێدا حەشــار بــدەن و لە خــەم و ئازارەكانیان 
ڕابكــەن. بەڵام ئــەم مۆتەكەیە هەر دەمێنێت و 
كەسانی دەسەڵاتداری شــاری سێبەرەكانیش، 
بە هەمان شــێوەی باوكی دڵیار ڕەفتار دەكەن 
بــۆ  و دەجووڵێنــەوە و دەســەڵاتی خۆیــان 
چەوســاندنەوە و لەناوبردنی یەكتر بەكار دێنن. 
بــۆ نموونە )خدر پەپوولە( كە سەرنووســەری 
ڕۆژنامــەی )جوانناس(ـــە و دەبــێ كابرایەكی 

بێت،  ڕۆشــنبیر 
هیــچ  كەچــی 
شــتێكی ئەوتۆ 
ی  ە ر بــا لە

نووسینەوە نازانێ 
و لــە گفتوگۆكاندا 

كــە  دەردەكــەوێ 
نووســەرێكی جیهانیی 

وەكــو )فرانتــز كافكا( 
ناناســێ، بــەڵام بەهــۆی 

پێگەی لەناو حیزب، بووەتە 
دەستیشــی  و  سەرنووســەر 

لە كوشــتنی ڕۆژنامەنووســان و 
تاوانی دیكەدا هەیە، پێگەی خدر 

پەپوولــە كە هەم وەكو نووســەر و 
هەم وەكو جەلاد دەردەكەوێ، ئەوەمان 

پێدەڵێت كە لــەم وڵاتەدا زۆر جار هیچ 
جیاوازییــەك لــە نێــوان بیركردنــەوەی 

ڕۆشنبیرێك و بیركردنەوەی جەلادێكدا نییە، 
لێرەدا ڕۆشنبیر ئەو كەسە نییە كە وڵات بەرەو 

خۆشــگوزەرانی ببات، بەڵكو ئەو كەســەیە كە 
پلان و پیلانی تێكدانــی وڵات دادەڕێژێت، هەر 
ئەمەشــە وا دەكات كــە ئەم وڵاتــە بگاتە ئەم 

وێرانەیە و دوور بێ لە ئارامی.
یەكێك لە دەرئەنجامەكانی خەمی گەنجانی 
ئــەم وڵاتــە ئەوەیــە كە هەمیشــە هەســت بە 
كەمــی دەكات و دەیــەوێ بــە ڕێــگای دیكە، 
كەموكوڕییەكانــی پڕ بكاتــەوە، بۆ نموونە ئەو 
گەنجانەی دەنووسن و دەیانەوێ ببنە نووسەر، 
هەندێــك جــار پێچەوانەی سروشــتی خۆیان، 
دەیانــەوێ لە ڕێــگای زۆر خواردنەوەی مەی و 
دروستكردنی كەشوهەوایەكی گۆشەگیری و بە 
تەنیا ژیان و دانانی پەیوەندی لەگەڵ ئافرەتان، 
كەموكوڕییەكانیــان پــڕ بكەنەوە و وا هەســت 
دەكەن بەوە دەبنە نووسەرێكی باش و ناودار و 
لە ناوەندی ڕۆشــنبیری حیسابیان بۆ دەكرێت. 
لەم ڕۆمانەدا دڵیار نوێنەری ئەم جۆرە گەنجەی 
كۆمەڵگایە و هەوڵ دەدات بە هەر جۆرێك بێت 
گوزارشت لە خۆی بكات و كەموكوڕییەكانی پڕ 

بكاتەوە.
زۆر جار نووسەران نازانن كێن ئەو كەسانەی 

دەبنە 
ی  ر ێنــە خو
ڕۆمانــەدا،  لــەم  نووســینەكانیان، 
نووســەر لــە ڕێــگای تارماییەكــەوە بەنــاوی 
"خوێنــەری تارمایی" خوێنەر دێنێتەوە بەردەم 
نووسەر و گفتوگۆی بابەتەكانی لەگەڵ دەكات، 
لێرەشەوە دەشــێ نووسەر خەیاڵی خوێنەرێك 
بــكات كــە هەیەتــی و بیر لــەوە بكاتــەوە كە 
نووسینەكانی ئەو بۆ چ جۆرە خوێنەرێك دەبن، 
واتــا ڕۆمانەكە لە ڕێگای خوێنەری تارماییەوە، 
دەیەوێ بە جۆرێك لە جۆرەكان ئەو پرســیارە 
بوروژێنێ كە ئایا نووسەر هیچ كاتێك لە خۆی 
دەپرسێ ئاخۆ چ جۆرە خوێنەرێكی هەیە؟! ئایا 
خۆی دەخاتە ئەو چوارچێوەی بۆ خوێنەرەكەی 

بنووسێت، یان هەڕەمەكی دەنووسێت..؟!
***

ڕووداوەكانــی ئــەم ڕۆمانــە لەلایــەن یــەك 
كەس و بەشــێوەی یەك لەدوای یەكی زەمەنی 
)كڕۆنۆلــۆژی( دەگێڕدرێتەوە، ئەمەش لەلایەك 

تەكنیكێكــی زۆر ســادەی گێڕانەوەیــە و هیچ 
هونــەركاری و تەكنیكێكــی گێڕانــەوەی تێــدا 
بــەكار نەهاتووە، لەلایەكــی دیكەش كەمترین 
كــە  دەدات  كاراكتــەرەكان  بــە  دەرفــەت 
بەشــدار بن لە گێڕانەوەی ڕووداوەكان و 
دروستكردنی كاریگەری لەسەر ڕەوتی 
ڕووداوەكان، هــەر بۆیە لە ڕۆمانی 
ســەردەمی نــوێ و مۆدێرنــدا، 
ڕووداوەكانی ڕۆمان، لە زیاد 
لە ڕوانگەیەك و لە دەمی 
زیاد لە كاراكتەرێكەوە 
دەگێڕدرێنەوە. ئەمە 
كەموكوڕییەكــە 
ڕۆمانەدا  لەم 
 ، یــە هە
دەبــوو 

ڕوانگــەی 
ە  و نــە ا گێڕ

بەرفراوانتر بێت.
یەكێك لــەو خاڵە گرنگانەی ڕۆمان 
لە چیرۆك جیــا دەكاتەوە، ژمارەی كاراكتەرە، 
ئەگــەر لە ڕۆماندا كاراكتەر كــەم بوو، خوێنەر 
هەســت بە جۆرێــك لە خاوبوونــەوە دەكات و 
دەیــەوێ كاراكتەری جیــاواز لە ڕۆماندا ببینێ، 
لەم ڕۆمانەدا جێگای تێبینییە كە هەم ژمارەی 
كاراكتــەرەكان كەمــن و هــەم هەندێــك كاری 
كاراكتــەرەكان لــە یەكەوە نزیكــە، بۆ نموونە، 
باوكەكــە و خدر پەپوولە لە ڕووی بەكارهێنانی 
دەســەڵاتەوە لە یــەك نزیكــن، ئافرەتەكان بە 
هەمان شــێوە هەســت دەكەیت كۆپی یەكترن 
و.. ڕەنگــە ژمارەی تــەواوی كاراكتەرەكانی ناو 
ڕۆمانەكــەش نەگاتە دە كاراكتەر، بەمەش هەم 
ڕوانگەی كەســەكان بچووك دەبێتــەوە و هەم 
دەرفەتــی ئەوە نابــێ ڕووداوی زۆر و جیاواز لە 
ڕۆمانەكەدا جێیان ببێتەوە، كە ڕووداویش كەم 

بوو، پێویست بە درێژكردنەوە ناكات.
لە لاپــەڕەی )42(ی ڕۆمانەكــەدا، لەبارەی 
باوكییەوە دەنووسێت: "ئیتر ئەو شەوە هەستم 
كرد تەواو سەرخۆشە و زۆریشی خواردووەتەوە، 

من لە ژوورەكەی خۆم دوای بردنی )مەززە(كان 
بۆی، خەریكی خوێندنەوەی ڕۆمانی )دادگایی(
ی كافــكا بووم، لەناكاوڕا باوكم بە ژوور كەوت، 
چاوەكانــی وەك گای خۆرنەدیو زەق و ســوور 
سوور ببوون، هەستم دەكرد چاوەكانی خوێنیان 
تێزاوە، برۆی كەمێك شۆڕتر، لۆچی نێوچەوانی 
هەرجارەی دروشــمێكی هەڕەشە و تۆقێنەریان 
دەنواند، بە دەستە زل و شێتانەكانی پرچی لە 
دواوە گرتم و بەرزی كردمەوە، وەك بووكەڵەیەك 

بە دەستییەوە بووم...".
یەكێك لە سیفەتەكانی مرۆڤی مەست ئەوەیە 
كە لەڕووی جەســتەییەوە هێز و توانای نامێنێ 
و توانــای زۆر كــەم دەبێتــەوە، ئــەو باوكەش 
كــە بەو جۆرە "تەواو سەرخۆشــە و زۆریشــی 
خواردووەتــەوە.." چــۆن دەتوانێ پرچی كوڕە 
)21( ســاڵییەكەی بگرێ و وەكو بووكەڵەیەك 
بەرزی بكاتەوە، خۆ باســی حاڵەتێكی خەیاڵی 
و فەنتازیــش نییــە، بەڵكو باســی حاڵەتێكی 

واقیعییە..!!!
لە ڕۆمانەكەدا باسی ئەوە نەكراوە كە باوكی 
خوێنەر بێت، یان حەزی لە خوێندنەوە بووبێ، 
بەڵكو ئێمە لــەم ڕۆمانەدا باوكێكی توندوتیژ و 
دەسەڵاتخواز و سەرخۆش و شەهوانی دەناسین، 
كەچــی لە كۆتایــی ڕۆمانەكەدا كــە خوێنەری 
تارمایــی خــۆی بــۆ دڵیــار ئاشــكرا دەكات، 
ئــەوە دەدركێنێ كە لە یەكێك لە شــەوەكانی 
ئێشكگریی باوكی لە كاتی سەربازیدا، باوكەكە 
بە دەســت خــۆی خاڵی دەكاتــەوە و ئاوەكەی 
دەكاتــە ناو ڕۆمانی )بەدگــۆڕان(ی كافكا )كە 
گوایــە پێی بووە( و خوێنــەری تارمایی لەوێوە 
دروســت بووە. لێرەدا پرســیارەكە ئەوەیە كە 
باوكێك هیــچ پەیوەندییەكی بە ڕۆشــنبیری و 
خوێندنــەوەوە نەبێت، كتێبی بەدگۆڕانی كافكا 
لە ســەربازگەیەكی پڕمەترسی و شەڕ لەلای چ 
دەكا؟! كەواتــە یــان دەبــوو باوكێكی خوێنەر 
دروست بكات، یان نەدەبوو ئەركی دروستكردنی 
خوێنــەری تارمایــی بكەوێتــە ئەســتۆی ئــەم 

باوكە..!!!
* خوێنــەری تارمایــی )ڕۆمــان(- غەمگین 
بۆڵی، خانەی موكریانی بۆ چاپ و بڵاوكردنەوە، 

چاپی یەكەم )2015(.

ترسی نووسەرانی گەنج لە "خوێنەری تارمایی"*

لەڕوانگەی)ئۆشۆ(وەعەبدوڵڵا عاڵایی

حەمەسەعید حەسەن

)17(

کــە حــەز لــە ژنێــک دەکەیــت و بیر 
لــە هاوســەرگیری دەکەیەوە، بــۆ ئەوەی 
پێوەندیی نێوانتان ببێت بە گرێبەســتێکی 
یاسایی، ئەوە خۆشەویستی نییە، وەهمە، 
ئاخر خۆشەویستی پێویستی بە گرێبەستی 
یاســایی نابێت و کە یاسا کەوتە نێوانەوە، 
ئــەوە بەڵگەیە بــۆ ئەوەی خۆشەویســتی 
لــە ئــارادا نییە. خۆیشــت دەزانیــت ئەوە 
خۆشەویستی نییە، وەهمە، بەڵام دەتەوێت 
بــە زەبری یاســا، ئەو وەهمــە بگۆڕیت بە 
خۆشەویســتی، کە مەحاڵە. لە دونیایەکی 
باشــتردا کە خەڵکی لەڕێی ڕامانەوە دڵیان 
ڕۆشن بووبێتەوە، خۆشەویستی دەکەوێتە 
نێوانیانــەوە، خۆشەویســتییەک کە بەبێ 
گرێبەســتی یاســایی، لە ناچارییــەوە نا، 
خۆویستانە، درێژەی دەبێت. خۆشەویستی 
گرێبەستێکی بێدەنگە، لە نێوان دوو ڕۆحدا، 
هاوسەرگیری گرێبەســتێکی بەهاتوهاوارە 
لــە نێوان دوو جەســتەدا. قســە ناتوانێت 
خۆشەویســتیی قووڵ و گــەرم دەرببڕێت، 

ئاخر دڵ و چاو بە بێدەنگی دەدوێن.

بــە  ژنەکــەی  دەتوانێــت  پیــاو  نــە 
تــەواوی بناســێت، نە ژنیش پیــاو، ئاخر 
ئینســانیش وەک ئــاوی ڕووبار، بــەردەوام 
لــە تازەبوونەوەدایە. بۆیە ئــەوە هەڵەیە، 
پێت وابێت، ژنەکەت بە تەواوی دەناسیت، 
نەخێــر پێویســتە بــەردەوام لــە هەوڵــی 
ناســینیدا بیت. ئینسان شــتێک نییە، تا 
وەک خــۆی بمێنێتــەوە، ئەگــەر بەرچاوت 
ڕۆشن نەبێت، ڕەنگە ئەوی شەوێ لەگەڵیدا 
خەوتبوویــت، بەیانــی نەیناســیتەوە. بۆ 
ئــەوەی خۆشەویســتی بــەردەوام بێــت، 
حەوجەمان بەوە هەیە، هەمیشە سەرلەنوێ 
خۆمــان بە یەکتــری بناســێنینەوە، تا بە 
لایەنــە شــاراوەکانی یەکدی ئاشــنا ببین، 
ئاخر چێژی خۆشەویستی لەوەدایە، لایەنی 
نوێ لــە یەکتردا بدۆزینەوە. تــا زیاتر لەو 
ورد ببینەوە، زیاتر بە هەستی ئاشنا دەبین 
و بــەدەم هەوڵــی کەشــفکردنی ئــەوەوە، 
خۆیشــمان دەدۆزینەوە، تــا وای لێ دێت، 
دەبینــە ئاوینــەی یەکتــری و خۆمــان لە 
یەکتریدا دەبینینەوە، لەوێوە ڕامان دەست 

پێ دەکات.

ئەگەر ئەوە تەنیا پێوەندییەکی ڕووکەش 
بێــت کە دوو کەســی پێکەوە گــرێ داوە، 
لە ئاســتی یەکــدا وەک نابینایان لێ دێت. 
بیر لــەوە بکەوە، ئەوە کــەی بوو دوا جار 
ســەرنجی چــاوی ئــەوت دا؟ ڕەنگە چەند 
ساڵێک بەر لە ئێستا بووبێت! ڕەنگە پێت 
وابێــت، بە تــەواوی ئەوت ناســیوە، ئیدی 
چ حەوجــەت بــەوە هەیــە، لە چــاوی ورد 
ببیتەوە. ڕەنگە پێت وابێت، هەموو شتێک 
هــەر دووبارەبوونەوەیە و هیچــی تازە ڕوو 
نــادات، بۆیە قووڵ ســەرنجی ئەو نادەیت، 
بەڵام ڕاستییەکەی هەموو رۆژێک شتی تازە 
لەودا ڕوو دەدات، ئەوە تۆیت بەرچاوت ڕوون 
نییــە و نایبینیت. خۆشەویســتی ئەوەیە، 
هەمیشە هەمان ئەو بایەخە بەو بدەیت کە 
لــە ڕۆژانی مانگی هەنگوینــدا پێت دەدا و 
هەمیشــە بە دوای ڕێگەی تازەدا بگەڕێیت، 
بۆ ئەوەی ئەوت پێ خۆش بوێت. قەت پێت 
وا نەبێت، ئەوت وەک پێویســت ناســیوە، 
ئاخــر ئینســان مەتەڵێکــە هەرگیز پێمان 
هەڵنایەت، تا زیاتری بناسین، تەمومژاویتر 

دێتە بەرچاومان.

تا ئینســان خودی خۆی نەسەلمێنێت، 
ئەســتەمە بزانێــت خۆشەویســتی چییە. 
تــۆ ژنێکت خــۆش دەوێــت، چونکە لێوی 
گۆشــتنە، یــان قــژی خاوە، یــان مەمکی 
قوتــە. ئەگــەر لەبــەر هــەر یەکێــک لەو 
هۆکارانە ژنێکت خــۆش بوێت، درەنگ نا، 
زوو، نائومێد دەبیت، ئاخر تۆ دوایی لەگەڵ 
کەســێکدا دەژیت، نــەک لەگەڵ یەکێک لە 
)پارچە(کانی لەشی. هەر خۆشەویستییەک 
ڕۆمانســییانە دەســتی پــێ کــرد، لەگەڵ 

تەواوبوونی مانگی هەنگویندا تەواو دەبێت، 
ئاخر ئینســان لەسەر زەوینی واقیع دەژی، 
نەک لە ئاســمانی خەیاڵ. وەک چۆن ئەوە 
هەڵەیە، سەیارەیەک لەبەر ڕۆشنایی دیوی 
دەرەوەیدا هەڵبسەنگێنین، ئەوەیش هەڵەیە، 
لەبــەر ڕۆشــناییی شــێوەیدا، ئینســانێک 

پەسەند بکەین، یان ڕەتی بکەینەوە.

کە دوو ئینسان پێکەوە دەژین، ناخیان 
بەر یەک دەکەوێت، نەک دیوی دەرەوەیان، 
ئەوســا چاو و برۆ، یــان دەم و لێو، لەبیر 
دەچنــەوە، ئیــدی ئــەو شــتانە چونکــە 
وەک هــی خۆتیــان لێ هاتووە، ســەرنجت 
ڕاناکێشــن. لەگــەڵ هاوژینەکەتدا، تا زیاتر 
یەکدی بناسن، کەموکووڕییەکانی یەکترتان 
زیاتر بۆ ئاشکرا دەبێت، ئیدی ئەوسا وەک 
فریــو درابن، بیــر لە تۆڵــە دەکەنەوە. تۆ 
بۆیــە ئەوت خۆش دەویســت، چونکە لای 
تــۆ نەبوو، هەر کە ئــەو بە بەردەوامی لای 
تۆبــوو، ئیدی ئەو هۆکارە نامێنێت وای لێ 
کردبوویت، ئەوت خۆش بوێت. تۆ برسیت 
بوو، بۆیە بیرت لە خۆراک دەکردەوە، هەر 

کە تێر بوویت، ئیدی بیری لێ ناکەیەوە.

تــۆ کە حەز لە ژنێــک دەکەیت، ئەو لە 
دەستت هەڵدێت. تا زیاتر بەدووی بکەویت، 
ئەو زیاتر خۆیت لێ دەشــارێتەوە. سەرەتا 
تۆ ڕاوی ژنە دەکەیت و ئەو هەڵدێت، دوایی 
کە ژنە دەهێنیت، دەورەکانتان دەگۆڕنەوە، 
تۆ لێی هەڵدێیت و ئەو ترسی ئەوەی هەیە، 
تــۆی لــە کیس بچێــت. کرۆکی کێشــەکە 
ئەوەیــە، ئێوە بۆیە یەکتریتــان هەڵبژارد، 
چونکە یەکتان نەدەناسی، یەکتان ناسیبا، 
کەستان بەوی دیکەتان سەرسام نەدەبوو. 
بۆیە کە لە یەکدی تێر دەبن، ئیدی ئەوەی 
ناوبەناو یەکتر ڕادەمووسن و ئاوێزانی یەک 
دەبــن، وەک خــووی لێ دێــت، خوویەکی 
بێزارکــەری میکانیکییانــە. ئیــدی ناتوانن 
بەبێ یەک بژین، چونکە خووتان بە یەکەوە 
گرتووە، نایشتوانن بە یەکەوە بژین، چونکە 
پێوەندییەکی ڕۆمانسی لە نێوانتاندا نەماوە. 

ئەگــەر کەســێک بیــت، تەبــا لەگــەڵ 
خۆت، دەرک بەوە دەکەیت، خۆشەویستی 
دۆخێکــی ڕۆمانتیــک نییە، ئەوســا لەبری 
ئەوەی ســەیری باڵای یان ســینگوبەرۆکی 
ژنێــک بکەیت، ســەیری ڕۆحــی دەکەیت. 
خۆشەویســتی گونجانە لەگەڵ ناخی ئەوی 
دیدا، ئەگەر ئەو پێکــەوە گونجانە هەبوو، 
خۆشەویســتی پەیدا دەبێت و گەشــەیش 
دەکات. ئەگەر کەسێکی هۆشیار بیت، خەم 
بۆ ژنێک ناخۆیت کە بەشــێک یان تەواوی 
جەســتەی ســەرنجی ڕاکێشــاویت و پێی 
)شاد( نەبوویت، چونکە هاوسەرگیریشتان 
کردبــا، هــەر پێی شــاد نەدەبوویت. ئەوە 
کێشــە نییــە، ژنت نەبێت، ئەوە کێشــەیە 
هۆشیاریت نەبێت، ئاخر هاوژینییەک زادەی 

هۆشیاری نەبێت، نەبوونی باشترە.

خۆشەویســتی ســێ جــۆرە: ئاژەڵی: 
کــە بۆ تێرکردنــی ئــارەزووە و ئەوی دی 
بــە ئامێر و بە کۆیلــە و بە موڵکی خۆت 
دەزانیــت. ئینســانی: کــە لــە تێرکردنی 
ئارەزوو باڵاترە و ئازادی و یەکســانی تێدا 
ڕەچاو دەکرێت. خوایی: هیچ مەبەستێکی 
لــە دواوە نییــە، هــەر چــی بکەیــت بــە 
گوشــاری خۆشەویســتی دەیکەیــت، هەر 
کەس ببینیت، بە )خۆشەویست(ی خۆتی 
دەزانیت و بە چاوی خۆشەویســتییەوە بۆ 
دار و بەردیش دەڕوانیت. لە خۆشەویستیی 
خوداییدا، عاشــق و مەعشووق بزر دەبن، 
هەر خۆشەویســتی دەمێنێت، بە دەگمەن 
کەســانێک بــەو دۆخە لە خۆشەویســتی 
دەگــەن کە مردنیش توانــای ئەوەی نییە 

خاپووری بکات. 

6ی دێسەمبەری 2016
ستۆکهۆڵم

)1( أوشو، الحب و الحریە و الفردانیە، 
ترجمــە: میتم الضایــع، دار الحوار 2013 

اللاذقیە.

مەولوود و كرێسمس 
لە باوەشی قەڵاتدا

جەژنــی  گەڕانــەوەی  هــاوڕێ،  "ســاو 
لەدایكبوونــی حەزرەتی محەممــەد )د.خ( لە 
تــۆی بەڕێز و خانەوادەكەشــت پیرۆز دەكەم، 
خــودا ئارامــی و شــادی، بەســەر خــاك و 

خەڵكماندا ببارێنێت".
"السلام علیكم أخی گیان، ئەم مانگە، دوو 
بیدعەی گەورەی تێدا ئەنجام دەدرێت، كە پڕن 
لە شیرك و خورافیات، هیوادارم خۆت بەدوور 
بگریت، چ مەولوودی نەبەوی، چ سەری ساڵی 

مەسیحیان، خودا بتپارێزێت".

تێكســتی یەكەم، نامەی مۆبایلی )سەلام(
ە، هاوڕێیەكــی مەســیحیمە و لــە )عەنكاوە( 
نامــەی  دووەم،  تێكســتی  دادەنیشــێت. 
فەیســبووكیی )ا.ب(ی هاوڕێمــە، فرێندێكــی 
فەیســبووكیمە، نایناســم، وەلێ باكگراوەندە 
فیكرییەكەی دیارە،‌ منیشــی بــۆ ئەم گرووپ 
چاتەی نێو مێســنجەر، بانگێشــت كردووە كە 

دەقی وەشیاری بۆ هاوەڵانی ناردووە.

یادی لەدایكبوونی هەردوو پەیامهێنی خودا 
)عیســا، محەممەد(، جەژنی )كرێســمس( و 
جەژنی )مەولوودی نەبەوی(، دەكەونە كۆتایی 
ســاڵی 2016ەوە. لــە مانگــی دیســەمبەردا، 
موسڵمان و مەسیحییەكان، یادی لەدایكبوونی 
دەكەنــەوە. 2016/12/11،  پەیامهێنەكانیان 
موســڵمانان ئاهەنگیان بە بۆنــەی مەولوودی 
نەبــەوی گێــڕا. 12/25، مەســیحییەكان بــە 
بۆنەی لەدایكبوونی عیسای مەسیح، ئاهەنگی 
كرێســمس دەگێڕن. كەوتنە نێــو یەك مانگی 
پەیامهێــن،  هــەردوو  لەدایكبوونــی  یــادی 
ڕێكەوتێكی لەبارە، تا لە ڕێیەوە، زێتر دووپاتی 
هەڵكــردن و پێكەوەژیــان لــە كوردســتاندا، 

بكرێتەوە.

سرووشــتی تاكی مــە وایە، تــا لێكترازان، 
پەرتەوازەیــی و ئارێشــە هەبێــت، ئــاوڕ لــە 
یەكگرتوویــی، یەكیەتــی و هێــوری ناداتەوە، 
خۆ ئەگەر بە جەبــری ژینواریش، خۆی لەنێو 
باوەشــیدا ببینێتــەوە، هەر ئۆقــرە ناگرێت و 
لــە ئامێــزی ئارامیــی ڕادەكات. یەكشــەممە، 
یــادی مەولــوود بوو كــە ئەوە بــۆ زێتر لە ) 
800( ســاڵ دەچێت، لە ســەردەمی ســوڵتان 
موزەففەرەددینــڕا، ئــەو ئاهەنگە لە )هەولێر( 
و جیهانــی ئیســامیدا دەگیردرێــت. ئاهەنگی 
مەولوود، لە هەولێرەوە، بە دنیای ئیســامی و 
جیهاندا بڵاوبووەوە. مەولوود تایبەتمەندییەكی 
دیندارانــەی تــەواو كوردیــی هەیــە، جگە لە 
گۆشــە دینییەكەی، پێی خۆی لەنێو كولتوور 
و نەریتی باو، چەقاندووە. بەو واتایەی، لەنێو 
بازنــەی دینەوە، پەلی بۆ نێو بازنەی كولتوور 
و ترادیســیۆنی نێوچەكە هاوێشــتووە. یادێكە 
عەفــەوی و خۆڕســكانە، خەڵكــی ڕەشــۆك، 
بــەرز ڕایدەگرێــت، ئەگــەر حكوومــەت و زاوە 
ئیســامییەكانیش ئاوڕی لێ نەدەنــەوە، ئەوا 
پەكــی ناكەوێــت، چــون بووە بە بەشــێك لە 
كولتوور و لــە یادگەی خەڵكدا چەقیوە. ئەوە 
هــەر دیندارەكان نین بەشــداریی لــە مەولوود 
دەكــەن، بەڵكوو ئەو كەســانەش كــە دیندار 
نیــن و لادینیــن، زۆر بــە گەشــاوەیی حــاڵ، 

لەنێــو ئــەو ئاهەنگانەدا ئامــادە دەبن و، زۆر 
جاریش بە ماددیی یان مانەوییانە، بەشداریی 
تێــدا دەكەن. ئاخــر بۆ وێكڕاهەڵكــردن كەم 
نییە، كە ســاڵانە، دەیان كەسی پێبەندنەبوو 
بە هیــچ دینێكــەوە، بەوپەری خۆشــحاڵی و 
ئاســوودەییەوە، بەشداریی مەولوود دەكەن و، 
دەگــەڵ قەســیدە و غــەزەل و زیكــر و دەف، 
دەكەونــە نێو حاڵێكی ڕۆحانیــی تایبەت. من 
چەندان دۆســتی نێزیكی لەو جۆرەم هەیە كە 
بەردەوام دەگەڵ خۆم، ســاڵانە دێنە ئەو یادە 

و، قەبووڵی ئەو چاپە دیندارییە دەكەن.
 

لێــرە مایەی تێڕامــان و لێڕامانە، كە ئەوە 
چلۆنــە مەولوود، دەبێت بــە كانگەیەكی بیرە 
جــوداوازە ئایینی و ئایینزاكان و، كاڵایەكی وا 
دەبــێ، پڕ بە بــاڵای تاكی كــوردەواری بێت؟ 
ئــەز نزانم، كــەی داماوی و یاغنیشــیی كورد 
لــە گۆشــەی دینییەوە بە كۆتــا دێت؟ هەموو 
نەتەوەكانــی دی، بــە )عــارەب(ی خــودان 
ڕێبەرایەتیی دینەكەوە، دین لە كنیان، ئامرازە 
بۆ گەیشتن بە ئامانج. وەلێ لە لای كورد، دین 

خودی ئامانجەكەیە.
 پەككووف لەو ســافی و پاكژییەی مەش، 
كە سەتانجار، بووەتە ســەرەخۆرەی خۆمان. 
تــورك و فارس، لەڕێی چەنــد تیغێكی دینی، 
توانییان ســینەی عالەم بپێكن و، ســەرەڕای 
بەنەتەوەییكردنی دینەكە، توانییان ئیسلامەتی 
ژ بــۆ بەرژەوەندیــی ناســیۆنالیزمی خۆیــان، 
هەڵبقۆسنەوە. خۆ كەس وەكوو مە نییە، دۆزی 
نەتەوەیی و ئارێشــەی خاك و خەڵكی خۆی، 
بكاتە عەبدی سوخرەكێشی سۆزی ئایینی! كە 
ئەوەش دەڵێم، ئەوەم لەبەرچاوە كە ئەو چتانە 
وەك كوردەواریــی دەڵێــت: )قوونــی دەوێ 
كــوزەرەی بكوتێ( لێ لای كەمــی، با بوێریی 
ئەوەمــان هەبێــت، دەگەڵ خۆمان ڕاســتگۆ و 
ڕاشكاو بین و، ویژدان لەخۆمان ڕازی بكەین.

 
دەكــرێ ئاهەنگی مەولــوود - كە مۆركێكی 
تەواو دیندارانەی كوردییانەی هەیە - لە ئاستی 
نێودەوڵەتیدا سوودێكی زۆری لێ وەربگیردرێت، 
لە هەمــوو ڕووەكانــی: )نەتەوەیــی، دارایی، 
فەرهەنگی، سیاسی، ماریفەتی دینی و...تاد.( 
ئــەم دەرفەتــە هەڵبقۆزینەوە. بــۆ وردەكاری 
و چۆنێتیی ئەو ســوودانەش، پــار لە كەناڵی 
ڕووداودا، هێندێكــی لەســەر دواین، لە كتێبی 
)سوڵتان موزەففەرەددینی سەرداری هەولێر(
ی نووســراوی بەنــدە، چاپكــراوی یەكیەتــی 

زانایانی ئیسلام، درێژەم پێداوە.
 

خۆ منیش دەیان تێبینی و سەرنج و ڕەخنەم 
لە شــێوازی ئەم بۆنەیە هەیە، بەڵام لەجیاتی 
بیركردنەوە و كۆشش بۆ هەڵقۆستنەوەی دیوە 
ئەرێنییەكانی ئەم یادە، بابای سەلەفی و مەلای 
شــوێنكەوتەی خەلیج، دێن لە یادی مەولوودا، 
قیامەت وەســەر ئەو میللەتە بەرپا دەكەن و، 
چ لــە خوتبەكان بێت یان لە كەناڵەكانیانەوە، 
گوێی ئــەو خەڵكــە بــە قیژاندنەكانیان كاس 
دەكەن، بەوەی ئاهەنگــی مەولوود بیدعەتە و 

خۆتان لەو گوناحە گەورەیە بپارێزن. 
ئەمــن نازانم، ســەلەفییەتی دینی، بۆ دژی 

هەموو چاپێكی كوردییانەی دیندارییە؟ 
 

كە لەنێوخۆدا، لەســەر یــادی لەدایكبوونی 
پەیامهێنەكــەی خۆمــان، وەهــا گــەززە لــە 
لەشــی یەكتــری دەدەیــن، بــۆ لەدایكبوونــی 
پەیامهێنەكانــی تــر، هەر هەشــمان وەســەر! 

نابینــی، هەمــوو سەرەســاڵێك، لــە كاتــی 
نێزیكبوونــەوەی یــادی لەدایكبوونی عیســای 
مەســیح، لــە چەنــدان نامیلكــە و ســایتی 
ســەلەفی و هیــی هەندێ لە ئیســامییەكان، 
فەتوای بێســەروبەر دەخوێنینەوە و لە هێندێ 
مینبەریش، گوێمان لە دەنگی نەشــاز دەبێت، 
كــە بــە ناوی شــەرع و خوداوە، لــەم یادەدا، 
گوتــاری ڕك و ناتەبایــی و بێدانایــی، عەرزی 

خەڵكی دەكەن.
 

سەلەفییەكان نامیلكە و كاغەزی ئەیفۆر كە 
پڕە لەم فەتوایانە، بە خۆڕایی بەسەر خەڵكی، 
لەنێو بازاڕ و مزگەفتەكانی كوردستاندا دابەش 
و بڵاودەكەنــەوە. دیتنــی ئــەم دیمەنە لەنێو 
پێتەختــی وەڵاتێكــی فرەئایینــدا، قێزەونە و 
دەبێــت بە یاســا چوارچێوەی بــۆ دابڕێژرێت، 
لوتكــەی ئازادیی ئەوەیە، ئــەو دەنگوڕەنگانە 
بێدەنــگ و ڕەنــگ بكرێــن، كە دژ بــە فرەیی 

دەنگوڕەنگن.

 ئەوەنــدەی مــن بەدواداچوونــم كردبێــت، 
ئەوانــەی ئەو پەیامانــە بڵاودەكەنــەوە، نەك 
تەنیــا  بگــرە  ئاهەنگەكــە،  لــە  بەشــداریی 
)پیرۆزبایی(یــش بە كوفــر و زەندەقە هەژمار 
دەكــەن. جــا لــە تەركیــز و دووپاتیــان لــە 
حەرامێتیی "پیرۆزبایی" لە برا مەسیحییەكان، 
زێدەتر پشــت بە فەتوای )ئیبن عوسەیمین(، 
یەكــێ لە مەرجەعە ســەلەفییەكانی ســعودیە 
بــۆ بەهێزكردنــی  دەبەســتن، كــە ئەویــش 
فەتواكــەی، فەتــوای كۆمەڵێك زانــای دینیی 

پێشینی خۆی، نەقڵ كردووە.
 

ئیبــن عوســەیمین، لە جەزیــرەی عارەبیی 
ـ ســعودیە ـ ژیــاوە، ئەوێنــدەرێ، جگــە لــە 
موسڵمان، هیچ كام لە ئەهلی كتاب "مەسیحی 
و جــوو" و ئایینزایەكــی تــری لــێ ناژیێــت، 
)وەهابیەت( چەقی دینی سعودیەیە، جوداواز 
لە كۆمەڵگەی كوردی كە لە تەك موسڵمانان، 
برایانی مەســیحی، ئێزیدی، كاكەیی و بەهایی 
و ئایینزاكانــی تریــش دەژیــن. ئەگــەر بڕیار 
وایە، فەتوا بە گوێرەی كات و شــوێن "الزمان 
والمــكان" بگۆڕدرێت، پێویســتە لەم بابەتەدا، 
ڕەچاوی ئەم خاڵە بكەین و هەژمار لەبۆ لایەنی 
جوگرافیایی، مێژوویی و ژینواریی كوردســتان 

بكەین.
 

 شەرعی ئیسلام، ڕێی بە موسڵمانان داوە، 
ئافــرەت لە ئەهلی كیتاب "مەســیحی و جوو" 
بخوازن و مارەیان بكەن ـ یانی ڕێی داوە خاڵ 
و پلك و باپیر و داپیری منداڵەكانت مەسیحی 
و یەهــودی بــن ـ جــا كە ڕێگەی بــە چتێكی 
وەها گــەورە دابێت، چ لۆجیــك و داناییەكە، 

پیرۆزباییەكی زارەكی حەرام و بڤە بكات؟

 پیرۆزبایی دداننان بە ئاقیدەی ئەوان نییە، 
بەڵكوو دەچێتە خانەی موجامەلەی پەسەند و 
دەربڕینی شادی بە خۆشیی ئەوان و، پێبەندیی 
بــە "الاحترام المتبادل" و تۆلێرانســە. ئەوەش 
گرفت نییە، كە داخوە عیسای مەسیح لەو ڕۆژە 
لەدایــك بووە یان نــا، گرنگ كۆكبوونی ئەوانە 
لەســەر ئــەو ڕۆژە، تا یادەكەی لــێ بكەنەوە، 
شــێوەی ڕۆژی مەولــوود، كە ئەمیــش هەموو 
گرۆی نێو موسڵمانان، لەسەر مێژووەكەی هاوڕا 
نیــن، وەلێ لە كاتی ئاهەنگەكەی، كۆكبوونێك 

چێ بووە.

قورئان لــە ئەتەكێتی مامەڵەكــردن لەگەڵ 
ئەهلی كتێبدا دەڵێت: 

 )لا ینهاكــم اللــه عن الذین لــم یقاتلوكم فی 
الدین ولم یخرجوكم من دیاركم أن تبروهم وتقسطوا 
إلیهم إن الله یحب المقسطین( الممتحنە: الأیە:8. 
واتــە: خودا ڕێگریــی ئەوەتان لــێ ناكات، 
ڕەفتــاری چــاك و دادپــەروەری لەگــەڵ ئــەو 
كەســانەدا بكــەن كــە جەنگیان لە ســۆنگەی 
ئایینــەوە لە دژ نەكردون و لــە ماڵ و وارتان، 
دەریــان نەكــردوون، چونكــە بەڕاســتی خــوا 

دادپەروەرانی خۆشدەوێت.
 

مەســیحییەكانی  ســاڵە،  ســەتان  دەی 
كوردســتان، بــە هێمنی و ئارامــی، دەگەڵمان 
ئەوانیــش  دەژیــن.  دەگەڵیــان  و  دەژیــن 
هاونیشــتمانیی ئــەم خــاك و وەڵاتــەن، بگرە 
نیشتیمانی خۆیانە. پیرۆزبایی و چاكوچۆنییش، 
لە ئەلفبای ڕاڕەوەی ڕەفتاری چاك و مرۆڤانەییە 

دەگەڵ بەرانبەرت. 

تۆ وەختێ یادی لەدایكبوونی عیســا پیرۆز 
دەكەیــت، ئەوا لــە ماریفەتی دینیی خۆتدا، لە 
پێــڕی پەیامهێنانــی ـ ئولولعەزم ـــدایە. دەی 
لەم ســۆنگەیەوە، تا بە پیرۆزبایی و بەشداریی 
رادەگات، دەبــوو ئێمــەی موســڵمانان، لەلای 
خۆشمانەوە، ئاهەنگی كێرسمسمان گێڕابووایە 

و داوەتی برا مەسیحییەكانیشمان كردبووایە.

ئــەم   ماتــووڵ قورئانــی پیــرۆز، هانــی 
چاكەیــەت بــدات و ڕێگریت لێ نــەكات، ئیدی 
پێویســت بەم مشــتومڕ و دەمەتەقێ فیقهییە 
دەكات؟ هیــچ دەقێكــی "ســەریحی قورئان و 
ســەحیحی ســوننەت" ئــەو پیرۆزباییكردنەی 
حــەرام نەكــردووە، ئــەوەی هەیــە، گوفتاری 
هێنــدێ زانــا و فەقیهـ و مەراجیعــە كە ناچار 
نین، پێوەی پێبەند بین. بەڵێ بۆ مامەڵەكردن 
لەگەڵ قورئان و ســوننەت بەپێی تێگەیشتنی 
"ســەردەم"ی ئوممــەت، نــا بــۆ مامەڵەكردن 
لەگەڵ قورئان و ســوننەت بەپێی تێگەیشتنی 

"سەلەف"ی ئوممەت.

ساڵانە دیمەنێكی نێو مەولوود زۆر دڵخۆشم 
دەكات، دڵنیــام هەمــوو ئەوانــەش دڵخــۆش 
دەكات، كــە تەمــای پێكەوەژیــان و ئارامییان 
هەیە. پار، ســاڵانی دیش، لە مەولوودنامەكەی 
ســەر )قەڵات(ی هەولێر، یەك دوو )قەشە(ی 
هێژا، ئامادە بووبوون. لە چەندان شوێنی دیش، 
قەشــە و فیگەرەكانی نێو برا مەســیحییەكانی 
كوردســتان، لە مەولوودییەكان ئامادەبوونە و 
وتەی خۆشیان پێشكەش كردووە. دەی منیش 
پێشــنیاز دەكەم، دەستەیەك لە مامۆستایانی 
ئایینی ئیســام، بــە هەمان شــێوە، لە یادی 
لەدایكبوونی عیســای مەســیحدا، بەشــداریی 
بكــەن. وتار و وتەی پیرۆزیایــی و هاوژیانیش 
پێشــكەش بكــەن. بــەو بەشــدارییە، ڕەوانی 
پێكەوەژیان و تۆلێرانس، هەردەم بە زیندوویی 
دەمێنێتەوە. خۆ ئەگەر هەر لە قەڵاتێ، ئێمەی 
موسڵمانان، یادەكەیان بۆ بكەینەوە، هەنگینێ 
)مەولوود و كرێســمس لە باوەشــی قەڵات(دا، 

ئاهەنگ بۆ یەكتر دەگێڕن.

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

شەونامەنووس
ســروە  خاتــوو  قســەكانی 
عەبدولواحید، خوشكی سەرمایەداری 
گــەورەی گەلەكەمان هێژا شاســوار 
هەرایــەی  ئــەو  عەبدولواحیــد، 
نەدەویست. ئاخر بە گوێرەی عورفی 
سیاسیی كوردستان، نوێنەری گەل، 
بۆی هەیە بــە ئارەزووی خۆی كڵاو 
بنێتە ســەر سەری گەل، ئەی ئەوە 
نییە ئەو حكوومەتی كوردســتانەی 
خاتــوو ســروە داوا لــە حكوومەتی 
عێــراق دەكات ســزای بــدات و بــە 
گوێــرەی توانــا گوێی ڕابكێشــێت، 
زلبازرگانەكــەی برای هەر لۆ فشــە 
چــل ملیــۆن دۆلارێكــی قــەرز لــێ 
وەرگرتــووە؟ جــا قەرزەكــەش تــا 
ئێســتا بە گوێــرەی یاســای بانكی 
نێودەوڵەتییــە و پێــی دەگوترێــت 

قەرزی بێنە و نیمە بیدەمەوە.

شاسواری شابازرگان، شاقەرز لە 
حكوومەتی كوردستان وەردەگرێت، 
شاخوشكەكەشــی داوا لــە عەبادی 
دەكا شاســزای كوردســتان بــدات 
و ئەگــەر بــوار هەبوو، لــە دونیا و 
قیامەتــدا شاپشاپێنیشــی پێبكات، 
فەرهەنگــی  لــە  ئەمــە  قوربــان 
سیاسەتی شەونامەدا پێیدەگوترێت 

شادووڕوو.

كە خاتوو سروەی بەڕێز، بێڕێزیی 
بــە كەســوكاری شــەهیدان كــرد، 
پارتییەكان لە هەولێر خۆپیشاندانیان 
لــە دژ كــرد، فراكســیۆنی پارتــی 
شاكەیســی لــە دادگە تۆمــار كرد، 
بــەوەدا هەر پارتییــەكان و هەولێر 
ئەمەیــان بە خەمــی خۆیان زانیوە، 
پێدەچێ ئەگەرێــك بێت لە دووان، 
یــان ئەوەتــا خاتــوو ســروە تەنیا 
باسی شــەهیدەكانی پارتی كردووە 
و لــە ڤیدیۆكــەدا مۆنتــاژ كــراوە و 
نەماندیــوە، یانیــش ئەوەتا یەكێتی 
تــا ئێســتا شــەهیدی نــەداوە بۆیە 
دوو  یــەك  لــە  كاردانەوەكانیــان 
لێدوانــی تاكەكەســیی تێنەپــەڕی، 
ئاخر خاتوو ســروە بــاش دەزانێت 
تا ئێوارە ســووكایەتی بە شەهیدان 
و كەســوكاریان بــكات، یــەك دانە 

گۆڕانخواز لەكەدار نابێ.

شــاڕكابەری  بــە  كــە  پارتــی 
ئەگــەر  دەژمێردرێــت،  گــۆڕان 
شــتێ لــە سیاســەت بزانــن، هەقە 
ئاراســتەی  سوپاســنامەیەك 
و  بەگشــتی  گــۆڕان  بزووتنــەوەی 
خاتوو ســروە بــە تایبەتــی بكەن، 
ئاخر ئەوان بــە خۆڕایی دەنگەكانی 
خۆیــان بــۆ پارتــی هەڵدەوەرێنن، 
لــە جیاتی ئــەوەی پارتــی بە پارە 

هەوڵیان بۆ بدات.

نزیكــەی هەمــوو گۆبەندەكانــی 
ئــەم دوو ســاڵەی دوایــی لەلایــەن 
ئــەو پەرلەمانتارانــەوە بەرپا كراوە 
كــە پێشــتر رۆژنامەنــووس بوون. 
فەرهەنگــی  خوێندنــەوەی  دوای 
شەونامە دەســتیان دایە كەسابەتی 
پێدەچــێ  پەرلەمانتێــری، 
بــۆ  نەدەكــرد  ڕۆژنامەنووســییان 
گەیاندنــی ڕاســتییەكان بەخەڵــك، 
بــۆ  دەكــرد  شەونامەنووســییان 
بــوون بــە پەرلەمانتار. خــۆ ئەگەر 
هاتــوو ڕۆژێــك لــە ڕۆژان بووینەوە 
خاوەنــی پەرلەمانێكــی كارا، هەقی 
خۆیەتی یەكەمین یاســا دایبڕێژێت، 
بەپەرلەمانتاربوونی  قەدەغەكردنــی 
ڕۆژنامەنووسان بێت، ئاخر ئەو كاتە 
هــەم ژمــارە و جــۆری گۆبەندەكان 
كــەم دەبنەوە، هــەم زمانی هەندێ 
زماندرێــژ كورت دەبێتەوە، ئەوانەی 
بــە هیــوای گەیشــتن بە كورســیی 
پەرلەمانتێری، ئێســتاكێ لەم و لەو 
تیڤییــەوە، وەك واشــە پەلامــاری 
ئــەم و ئــەو دەدەن و زەخیــرە بۆ 

هەڵبژاردنی داهاتوو دەخەن.

گۆران محەممەد
 goran.mohammed@rudaw.net

ئەمســاڵ بێتەوە ســاڵێكی ئاڵۆز و پڕ 
لە كێشــە و ململانێ دەبێــت بۆ تەواوی 
لــە  لێكەوتەكانــی  نییــە  عێــراق. دوور 
مالیكــی(  بەنــاوی )كێشــەی  مێــژوودا 
تۆمــار بكرێت. ئەو پیاوەی كاتێك عێراق 
دوای نزیكــەی ســەدەیەك هەلی ئەوەی 
بۆ رەخســا بكەوێتە ســەر ســەرەتاكانی 
راستەڕێگەی ژیانێكی شارستانیانە، بەڵام 
عێراقی بەڕێگەیەكی تردا برد. ئەمەشیان 
دوور نییە چارەنووســێكی لێ بكەوێتەوە 
ســەت ســاڵی تر گەلانی ئەم وڵاتە لەناو 

خوێنی خۆیاندا بگەوزێن.
مالیكی ئەو ستراتیژەی دایڕشتبوو، لە 
تەمەنی حوكمڕانیەكەیدا نەیتوانی تەواوی 
بكات، بەڵام وەك كەسێكی بەهێز لەدوای 
ئــەوەی لــە دەســەڵاتیش دوورخرایەوە، 
درێژەی پێدا. ئێستا كاریگەرتر لەوكاتانەی 
راســتەوخۆ جڵــەوی حوكمی لەدەســت 
بــوو، كار بــۆ تەواوكردنــی ئامانجەكەی 
ســەرەكیترین  لــە  یەكێــك  دەكات. 
هەنگاوە سەركەوتووەكانیشی ئەوەیە كە 
دوای ئــەوەی خــۆی لە دەســەڵات نەما، 
توانیــی عێــراق دابەش بــكات، نەك ئەو 
دابەشــكردنە جوگرافییــەی بەشــێك لە 
عێراقیــەكان لێــی دەترســان، بەڵكــوو 
دابەشــكردنێكی سیاســی كــە رێــی لــە 

دابەشبوونە جوگرافیەكەش گرت. 
پێشــتر وا وێنــا دەكــرا كــە بەهۆی 
سیاسەتەكانی مالیكییەوە عێراق دابەش 
دەبێت، مەبەســت لــەوە جیابوونەوەی 
كورد و ئەگەری جیابوونەوەی سوننەش 
بوو. بەڵام ئێستا تەواوی عێراق دابەش 
بــووە، بێ ئــەوەی كــورد جیابووبنەوە 
و بــێ ئەوەی ســوننەكانیش لــە عێراق 
ترازابن. مالیكی توانی بە دابەشــكردنی 
عێــراق رێگــە لــە پارچــە پارچەبوونی 
عێــراق بگرێت، ئێســتا عێراقی كردووە 
بــە دوو بەش، ئــەوەی لەگەڵ مالیكییە 
و ئەوانــەی لەگــەڵ مالیكــی نین. جگە 
بــۆ  دەرفەتــی  ئاراســتەیە،  دوو  لــەم 
هێڵێكــی تر نەهێشــتووەتەوە. ئەوانەی 
لەگــەڵ مالیكــی نین ســەرباری ئەوەی 
هێزگەلێكــی فراوانتــر و پێكهاتەیەكــی 
تاڕادەیەكیــش  و  بەربــاون  سیاســی 
بەشێك لە جڵەوی حوكمیان لەدەستە، 

بەڵام لاوازترن لە مالیكی. 
ئەگــەر بــە رووكەشــیش بێــت، كورد 
لەم هاوكێشــەیە بهێنینە دەرەوە و تەنیا 
لەو دابەشــبوونەی ناو هێزە عێراقییەكان 
لەلایــەك  مالیكــی  دەبینیــن  بڕوانیــن، 
پاشــكۆ  لەڕێگــەی سیاســەتی )بــە  و 
وەرگرتنی كەمینە(وە بەهێزترین كوتلەی 
دروســتكردووە. نەیارەكانیشــی )رەوتی 

ماوەی دوو ســاڵە زنجیرە كۆبوونەوە 
دەكــرێ و پرۆژە یاســا تــەرح دەكرێ 
و ناوەندگیریــی سیاســی دەكرێــت لــە 
نێوان هێزە سیاســییەكانی كوردستان، 
هــەر لــە وڵاتانــی عێــراق و ئێــران‌ و 
توركیــاوە بگــرە تــا دەگاتــە ئەمریكا 
ئەمــە  یەكگرتــووەكان،  نەتــەوە  و 
بێجگــە لــەو نێوەندگیرییــەی لەلایــەن 
كەسایەتییە سیاسیەكانەوە دەكرێت بۆ 
كێشەگەلێك كە لە بنەڕەتدا نە كێشەی 
گــەورەن و نە كێشەگەلێكیشــن لەگەڵ 
نەیارانــی كــورد و وڵاتانــی دروســێی 
وەكــو توركیا و ئێران، بەڵام بەداخەوە 
تــا ئێســتا دۆخەكــە لــە خــراپ بەرەو 
خراپتــر دەچێت و حیزب و ســەركردە 
سیاســیەكانیش نەبایــان دیتــووە نــە 
باران. ژینگەی سیاسی و سیاسەتكردن 
تا ئەوپــەڕی چەواشــەكراوە، ئابووریی 
وڵات تــا ئەوپــەڕی داڕووخــاوە، ژیانی 
خەڵــك  ئابووریــی  و  كۆمەڵایەتــی 
گەیشــتووەتە ئاســتێكی ترســناك لــە 
هــەژاری، تــا ئــەو ئاســتەی تــەواوی 
جومگەكانــی بەڕێوەبــردن و حوكمڕانی 
شكستیان خواردووە، بۆیە بۆ كەسێكی 
توێژەری زانســتە سیاســییەكان گرنگە 
بــەو پرســیارە دەســت پێبــكات، ئایا 
گرنگــە  لایــان  لایەنــەكان  جــدی  بــە 
چارەســەربوونی  بــۆ  پەرۆشــن  بــە  و 
ئەگــەر  ئێســتا؟  قەیرانــەی  ئــەو 
ئیرادەیــەك هەیــە بــۆ چارەســەركردن 

بۆچی تــا ئێســتا چارەســەر نەبوون؟ 
لەوانەیــە وەڵامــە ســادە و ســاكارەكە 
قــووڵ  كێشــەكان  كــە  بێــت  ئــەوە 
بوونەتــەوە و ئیرادەیەكیــش نییــە بــۆ 
چارەســەركردنیان، یاخــود نــە پارتی 
نە گــۆڕان هیچكامیان نایانەوێت نەرمی 
بنوێنــن بــۆ یەكتری، بەڵام لەڕاســتیدا 
ئەو وەڵامە بەشــێكی كەمــی وێنەیەكی 
گەورەتــرە كــە مــن لێــرەدا دەمەوێت 
رۆشنایی بخەمە سەر. چونكە كێشەكان 
ناكۆكیــە  و  دســتووری  كێشــەی  نــە 
لەســەر پرۆگرامی ئابــووری یا گۆڕینی 
سیســتمی تەندروســتی و پــەروەردە، 
نێــوان دوو  لــە  بێــت  یاخــود كێشــە 
ئایدیۆلۆژیــای جیاواز. بــە پێچەوانەوە 
كێشــەی نێوان لایەنە سیاســییەكان بە 
زۆری یــان كێشــەی چەنــد پۆســتێكی 
سیاســی بووە، یان كێشە بووە لەسەر 
دابەشــكردنی داهات، یانیش كێشــەكە 
لەســەر ئەنجامی هەڵبژاردنەكان بووە. 
ســەرەكی  و  لابــەلان  كێشــەی  واتــا 
نیــن، هەموومــان باش دەزانین گشــت 
لایەنــە سیاســییەكانی كوردســتان لــە 
راســت و چەپیانــەوە بــە ئیســامی و 
ســیكولاریانەوە هەموویان حیزبگەلێكن 
كە لەلایەن چەند تاكە ســەركردەیەكی 
سیاســییەوە ئاراســتە دەكرێن، تا ئەو 
ئاســتەی گەر ســەركردەی یەكەم رازی 
بــوو ئەســتەمە قاعیــدە بتوانێت لاریی 
هەبێت. لەم مۆدێلە بە شەخسكراوانەدا 

ســەدر و بەرەی عەلــاوی و نوجەیفی و 
عەبــادی( هەرچەندە دیارترین كارەكتەرە 
سیاسییەكانی ســەر گۆڕەپانی سیاسیی 
ئەمڕۆی عێراقن، بەشــێك لە دەســەڵات 
شەقامیشــیان  كاریگــەری  بەشــێكی  و 
بــە  كاریگەرییــان  بــەڵام  بەدەســتە، 
ئەنــدازەی مالیكی نییــە، چونكە مالیكی 
پێگــەی خــۆی لــە ناوەندێكــدا بەهێــز 
كردووە كە یاری بە چارەنووســی هەموو 
ئەو پێگەو پۆستانەی تر دەكات، ئەویش 
كــە  عێراقــە  نوێنەرانــی  ئەنجوومەنــی 
ســەرچاوەی جڵەوكردن و كۆنترۆڵكردنی 
پێگەو پۆستەكانی ترە. ساڵی رابردووش 
بینیمــان چۆن لە رێگەی بەكاربردنی ئەم 
دەســەڵاتەوە پێگەی نەیارەكانی لاوازكرد 
و بۆ ســاڵی ئاینــدەش دەیكاتە مەیدانی 

پاكتاوكردنی ئەوانەی لەگەڵی نین. 
ســەرەتا پێویســتە ئــەوە بزانین ئەم 
دابەشــبوونە لەسەر چ بنەمایەكە، ئەگەر 
زۆر قــووڵ نەبینــەوە بۆ رەگ و ریشــەی 
ناكۆكــی و ململانێــكان و بمانــەوێ بــە 
سادەترین شــێوە ئەنجامێك بەدەستەوە 
بدەیــن كە ئاســانتر بێت بۆ تێگەیشــتن 
لــە كێشــەكە، ئــەوە پێویســتە بڵێیــن 
دابەشــبوونەكە لەسەر بنەمای ناسنامەی 
وڵاتەكەیــە، بــەرەی نەیارانــی مالیكــی 
شەڕی بە عێراقیكردنەوەی بەغدا دەكەن. 
رابــردوودا هەرچەنــدە  لــە دوو ســاڵی 
بەعێراقیكردنەوەی  هەوڵی  ســەرەتاكانی 
بەغدا دەستی پێكرد، بەڵام شەڕی داعش 
ئاوی كردە ئاشی ئامانجەكەی مالیكییەوە 

و بەهێزتری كرد. 
كاتێــك نەیارەكانــی شــەقامیان لــە 
ئەنجامەكــەی  ئاســان  بەكاربــرد،  دژی 
هەڵگێڕایەوە و پێچەوانەی ئەو خواستەی 
كە مەبەســتیان بوو پێگەی مالیكیی پێ 
لەق بكەن لە پەرلەمان، ئەو توانی بیكاتە 
دەرفــەت بۆ لاوازكردنــی بەرامبەرەكانی. 
نــەك رێگەی نــەدا پەرلەمــان بكەوێت، 
بەڵكــوو لــە پەرلەمانــەوە دوو كۆڵەكەی 

بەهێزی نەیارەكانی داتەپاند كە ئەوانیش 
زێبــاری و عوبێــدی بــوون لــە وەزارەتە 
بەرگــری.  و  دارایــی  كاریگەرەكانــی 
لەكاتێكدا خەڵــك چاوەڕوانی ئەوە بوون 
مالیكی بخرێتە بەردەم دادگا بەهۆی ئەو 
گەندەڵیانەی لە گرێبەستە سەربازییەكاندا 
كردبوونی و بەهۆی بەدەستەوەدانی سێ 
پارێزگای عێراق و رادەستكردنی چەندین 
فیرقەی ســەربازی و چــەك و جبەخانە 
بەداعــش و داتەپینی ســوپا، ســەرباری 
بوونــی راپۆرتــی لێكۆڵینــەوەی لیژنەی 
ئاســایش و بەرگــری لــە ئەنجوومەنــی 
نوێنەرانــی عێراق، كەچی ئــەو توانی لە 
رێگــەی پەرلەمانەوە متمانــە لە وەزیری 

بەرگری وەربگرێتەوە. 
دوای شەڕی داعش ململانێكان فراوانتر 
دەبــن، چونكە ئێســتا مالیكــی بەهێزتر 
بووە، بەدەر لەوەی كوتلەكەی گەورەترین 
كوتلــەی پەرلەمانــی بوو، لەنــاو هەموو 
كوتلە سیاســییەكانی تریشــدا كەســانی 
وابەســتەی زۆری دروستكردووە، بەمەش 
بــۆ چەند مەبەســتێك ئاڵۆزیی دروســت 
دەكات. لەلایەك لە ترسی ئەوەی مەلەفی 
هەڵوەشــانەوەی ســوپا و رادەستكردنی 
چــەك و جبەخانــەی ســەربازیی عێراق 
بەداعــش و تەســلیمكردنی )مووســڵ و 
ســەڵاحەدین و رومادی( بەســەردا ســاغ 
نەكرێنەوە، هەروەها بۆ زیاتر لاوازكردنی 
بەرامبەرەكانــی، بــۆ دڵنیابــوون لەوەی 
ســەدر بە جوڵەپێكردنی شەقام نەتوانێ 
پەكی پرۆژەكانی بخات، یاســای تایبەت 
بە قەدەغەكردنی خۆپیشــاندان بۆ ســەر 
پەرلەمان دەردەكات. دوای ئەوە هەركات 
ئــارەزوو بــكات، دەتوانــێ لــە رێگــەی 
پەرلەمانــەوە متمانە لە عەبادی و كابینە 

وزارییەكەی وەرگرێتەوە. 
مالیكی كێشــەگەلێكی تازە لە عێراقدا 
دەخولقێنێت كە بەشــێكیان رووی كورد 
و هەرێمــی كوردســتانیش دەگرێتــەوە. 
هەر راســتەوخۆ و دوای شــەڕی داعش، 

ناهێڵێــت پێشــمەرگە پشــوویەك بدات، 
حەشدی شــەعبی دەهێنێتە سەر ناوچە 
و  هەرێــم  دەرەوەی  كوردســتانییەكانی 
دەیەوێ لەو رێگەیەوە پێگەی كورد لاواز 
بكات. ســەرباری قەیرانی دارایی هەرێم، 
بۆ زیاتر قووڵكردنەوەی قەیرانەكە لەسەر 
هاووڵاتیــان و دروســتكردنی درزی زیاتر 
لە نێوان هێزە سیاسییەكانی كوردستان، 
پەلامــاری كێڵگە نەوتییەكانی كەركووك 
زۆری  بەشــی  ئــەوەی  لەبــەر  دەدات. 
دامــودەزگا دادوەرییەكانــی عێــراق بــە 
دادگای فیدراڵیشــەوە لەژێــر كۆنترۆڵی 
بــە  دەكرێــت  چــاوەڕوان  مالیكیــدان، 
رێوشوێنی یاسایی فشار بخاتە سەر هەرێم 
و داوای داهاتە ناوخۆییەكانی دە ســاڵی 
رابــردوو بكاتــەوە. لە هەمــوو ئەمانەش 
مەترســیدارتر، بە قۆســتنەوەی ناكۆكی 
و ناتەبایــی نــاو لایەنــە سیاســییەكانی 
لەنــاو  دەكات  ئــەوە  بــۆ  كار  كــورد، 
كــورد و هێزە سیاســییەكاندا بەدیل بۆ 
پێشمەرگە بدۆزێتەوە، ئەویش لە رێگەی 
دروســتكردنی یەكەی تایبەتی سەربازیی 
كــوردی لــە ناوچــە كوردســتانییەكانی 
دەرەوەی هەرێــم و وابەســتەكردنیان بە 
سەركردایەتی حەشدی شەعبی و سوپای 

عێراقەوە. 
تەنهــا شــتێك بتوانێــت رێگــە لــەو 
ئاڵــۆزی و پێشــهاتە ترســناكانە بگرێت 
كــە لەلایــەن مالیكییــەوە رووبــەڕووی 
دەكرێنــەوە،  كوردســتان  و  عێــراق 
ئەوەیە كــە بەزوویی چەكــی پەرلەمانی 
عێراقــی لە دەســت دەربهێنرێــت. لەبەر 
ئــەوەی تــا ســاڵێكی تریــش ناتوانرێت 
هەڵبژاردن ئەنجام بدرێت و تازە گۆڕینی 
هاوكێشــەكانی ناو پەرلەمانیش كارێكی 
ئەســتەمە، بۆیە باشــترین بژارە ئەوەیە 
ئەم ســاڵەی لــە بــەردەم عێراقییەكاندا 
پەكبخرێــت.  پەرلەمانەكەیــان  مــاوە، 
ئەمەشــیان تەنیــا بــە موقتــەدا ســەدر 

دەكرێت. 

وەك ئــەوەی دروســتكردنی كێشــەكان 
ئاســانە، چارەسەركردنیشــیان ئاسانە، 
چونكە سەركردە لە كونفەیەكونێكدا تا 
ئەو ئاســتەی هەندێك جــار دوور نییە 
بەیەك چا خواردنەوەش چارەســەریان 
بكات. پرســیارە ســادەكە ئەوەیە ئەی 
كەواتــا بۆ چارەســەری ناكــەن، بەڵام 
توێژەرێكــی  ئاڵۆزەكــەی  پرســیارە 
سیاســی دەكرێــت ئەوە بێــت: ئەی بۆ 
چارەســەری بكــەن؟! ئایا بەشــێك لە 
لایەنە سیاســییەكان لەم دۆخەی ئێستا 
زیاتــر بــواری یاریكردنیان هەیە یان لە 
كاراكردنــەوەی حكومــەت و پەرلەمــان 
و ژیانــی سیاســیی تەوافوقــی؟ یاخود 
لــە حكومەتێــك كــە نوقمــی قــەرزی 
دەرەكی و كێشــەی سیاسی و ئابووری 
مووچــەی  نیــوە  جۆرێــك  بــە  بــووە 

نادرێت؟ پێ  فەرمانبەرەكانیشی 
پارتــە  پۆلێنبەندیــی  ئەگەرچــی 
سیاسییەكانی باشوور ئەستەمە، چونكە 
ناســنامە و ئەجێندایەكی روونیان نییە 
دیاریكراویشــیان  ئایدیۆلۆجیایەكــی  و 
نییــە، لە هەمووشــی ســەیرتر ئەوەیە 
لە یــەك كاتدا هەم كاری ئۆپۆزســیۆن 
و هــەم كاری دەســەڵاتداریش دەكەن، 
هــەم حەزیــان لــە تامی دەســەڵاتە و 
هــەم نەشــئەی ئۆپۆزســیۆنیش. بەڵام 
گریمان با لە حاڵەتی ئێســتادا گۆڕان و 
كۆمــەڵ و یەكگرتوو بخەینە نێو بازنەی 
پارتیــش  و  یەكێتــی  و  ئۆپۆزســیۆن 
بخەینــە نێــو بازنــەی دەســەڵات، بــە 
پشتبەســتن بەو دیفاكتۆ سیاسیەی كە 
لە ئێســتادا هەیە. ئــەوەی تایبەت بێت 
بــۆ ســێ لایەنەكــەی ئاماژەمــان پێدا، 
ئەگەر ئێستا بگەڕێنەوە ناو حكومەتیش 
شــتێكی وایان لێ چاوەڕوان ناكرێت كە 
پێشــكەش بــە جەماوەرەكانیان بكەن، 
ئــەو جەمــاوەرەی كە وەعــدی چەندین 
بەڵێن و شــەڕی سەرســەختیان پێدان 
و  یەكێتــی  دەســەڵاتی  لەبەرامبــەر 
پارتی. بــە هاتنەوەی ئەو ســێ لایەنە 
لــە  پەرلەمــان  و  نــاو حكومــەت  بــۆ 
دۆخێكی ئیفلاســی ئابووریــدا دەتوانن 
چی بــۆ لایەنگرە تووڕەكانیــان بكەن، 
بــەرز  نــەوت  نرخــی  دەتوانــن  ئایــا 
بكەنــەوە، كارەبا بكەنەوە 24 كاتژمێر، 
دۆخــی ئابووریــی خەڵك باشــتر بكەن 

مووچــە  پاشــەكەوتی  بــە  كۆتایــی  و 
بهێنــن؟ وەڵامەكــەی لای مــن نەخێرە، 
ئــەی خەڵك چی لە گۆڕینی ســەرۆكی 
هەرێمێــك بــكات بــە كەســێكی تر كە 
نــەك لەوانەیــە لە هەمــان حیزب بێت، 
بەڵكو زۆر واردە لــە هەمان بنەماڵەش 
بێت. لەڕاســتیدا جۆرێكە لە ساویلكەیی 
سیاســی گەر پێمان وابێــت بە گۆڕینی 
مەینەتییــەكان  هەرێــم  ســەرۆكی 
نامێنــن. كەواتا ئەوكات ئەو ســیحرەی 
دەبێتــەوە  بەتــاڵ  لایەنــە  ســێ  ئــەم 
ئــەو  شــەریكی  دەبنــە  ئەوانیــش  و 
دەســەڵاتە گەندەڵ و شكستخواردووە، 
بــەڵام ئەگــەر دۆخەكە بەو شــێوەیەی 
ئێســتا بێــت، هەر هیــچ نەبێــت مافی 
ئەوەیــان هەیــە بڵێــن ئێمــە بەشــێك 
نین لــەو دۆخــەی ئێســتا دەگوزەرێ، 
لــە راســتیدا مانــەوەی دۆخەكــە بــەم 
شــێوەیەی ئێســتا دەكرێــت مەیدانێكی 
بەپیــت بێــت بــۆ ئیشــكردنی نەیارانی 
دەســەڵات، چونكە دۆخەكە شــوێنێكی 
حوكمڕانــەكان  تــا  نەمــاوە  راســتی 
بتوانــن ئینكاری بكــەن. كەواتا ئەگەر 
و  ریالیســتانە  سیاســییەكی  وەك 
ئێســتا  بیربكەیتــەوە،  "پۆپۆلیســتانە" 
كاتــی چوونــە ناو حكومــەت نییە. خۆ 
بەشــێكی زۆری لایەنەكانیــش بەدەر لە 
یەكێتــی و پارتــی دەمێكە پشــتگیری 
بــە  ئــەو بۆچوونــە دەكــەن، كەواتــا 
دیوێكــی تــردا دەتوانین بڵێیــن رەنگە 
كاراكردنــەوەی حكومــەت و پەرلەمــان 
ئامانجی ســەرەكی ئەو لایەنانە نەبێت.

ســەبارەت بــە پارتیــش، ئەگەرچی 
بەشــێكی زۆری ئــەو قەیرانەی ئێســتا 
دەخرێتە ئەســتۆی ئەو، بــەڵام تاوەكو 
حیــزب  تاكــە  وەك  پارتیــش  ئێســتا 
ســەرەكییەكانی  جومگــە  كۆنترۆڵــی 
حكومەت و دەســەڵاتی سیاسی هەرێمی 
كــردووە، شــەڕی دژی داعشــیش هەر 
ســەركردایەتی  پارتیــەوە  لەلایــەن 
دەكرێــت، دونیــای دەرەوەش تاوەكــو 
ئێســتا وەك سەرۆكی هەرێم مامەڵەیان 
لەگەڵ كردووە، ماوە بەسەرچوونەكەشی 
تــا ئێســتا زیاتــر بابەتێكــی ناوخۆیی 
بــووە و كاریگەرییەكی ئەوتۆی لەســەر 
پێگــەی ســەرۆكی هەرێــم لــە ئاســتی 
هەرێمــی و دەرەوەدا نەبــووە، ئەمەش 

ســەرمایەیەكی رەمــزی زۆری بۆ پارتی 
دروســت كــردووە كــە ئیتــر پارتیــش 
زۆر موهتــەم نەبێت بــە كاراكردنەوەی 
پەرلەمــان و حكومــەت هەر هیچ نەبێت 

تا كۆتایی شەڕی داعش.
 ئــەوەی تایبــەت بێت بــە یەكێتی، 
لــە راســتیدا ئەمــان لەژێر گوشــارێكی 
ناوچەكانــی  لــە  زۆردان.  جەماوەریــی 
خۆیــان  ئاســتێك  تــا  ســەوز،  زۆنــی 
گونجانــدووە لەگــەڵ ئــەم دۆخــە، بە 
جۆرێك كە لە ســلێمانی ئۆپۆزســیۆنن 
و لــە هەولێــر حكومەتــدار، ئەوانیــش 
ئەگــەر ئــەم دۆخە ناهەموارەی ئێســتا 
نەبووایــە، لەوانەبوو بۆیــان نەچووبایە 
ســەر كــە باڵــی هــەردوو جێگرەكــەی 
هەژموونــی  بڕیاردانــی  لــە  یەكێتــی 
سیاســی و ئابووری حیزب بارنج بكەن. 
لە راســتیدا ئەم دۆخــە ناهەموارە ئەو 
فرســەتەی بۆ باڵی بنەماڵەی تاڵەبانی 
هەژموونێكــی  پێشــتر  كــە  رەخســاند 
سیاسی وایان نەبوو، بەڵام لەم دۆخەدا 
باڵەكــەی تــر خەریكە تــەوای كادیر و 
دارودەســتەكەیان بە پارەو ئیمتیازاتی 
سیاســی دەســتەمۆ دەكەن. لە هەمان 
و  حكومــەت  لــە  رەخنــە  كاتیشــدا 
داروبەرد دەگــرن و پێیانوایە ئەوانیش 
ئۆپۆزسیۆنن و دژی تاكڕەویی بنەماڵەی 
بارزانین! ئاخر خــۆ ئەگەر پەرلەمان و 
حكومــەت و دامــودەزگاكان بكەونــەوە 
كار، كــێ دەڵێــت ئەم دۆخەی ئێســتا 
وا بۆ باڵــی بنەماڵەی یەكێتی دەڕوات، 
كەواتە كورد گوتەنی هەر كەســەو لەم 
شەڕەدا شــتێكی دەســتكەوتووە تەنیا 
چینــی هــەژار و مامناوەنــد نەبێت كە 
گــورزی پێكەوت بە جۆرێــك ئەگەر وا 
بــڕوات دوور نییــە چینــی ناوەنــد كە 
زۆربەیــان مووچەخــۆری حكومەتن، بە 

بپووكێتەوە.  تەواوی 
هەڵبەتــە من لــەو بابەتەدا نامەوێت 
بــە رەهایــی ئــەوە بڵێــم كــە هیچ لە 
ئــەم  نایانەوێــت  هەرێــم  لایەنەكانــی 
دۆخــە چارەســەر بێــت، بەڵكــو وەك 
توێژەرێكی سیاســی دەمەوێت دیوێكی 
دیكەی وێنەكە پێشــانی خوێنەر بدەم 
نادروســتەی  ململانــێ  ئــەم  بڵێــم  و 
هەرێم ئەو دیوەشــی هەیە و پێویســتە 

نەگرین.  نادیدەی 

كێشەی مالیكی 

قەیرانی سیاسیی 
كوردستان 

بۆچی درێژەی كێشا؟

عارف قوربانی
 arifqurbany@yahoo.com

زوبێر رەسوڵ*

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

رێبوار كەریم وەلی
 rebwar.karim@rudaw.net

پارتی لەگەڵ گۆڕان دانانیشێت

ئــەوەی ئێســتا بزووتنــەوەی گــۆڕان 
دەیــكات، پتــر )پەلەقــاژەی سیاســی(
یــە تــا ئــەوەی كــە سیاســەت بێــت. 

بزووتنــەوەی گــۆڕان بــە 24 كورســیی 
پەرلەمان، ســەرۆكایەتیی ئەو دامەزراوە 
و وەزیرەكانی ناو حكومەتەوە، لە هەولێر 

2

3

هــەردوو  یەكێتــی )بــە  پارتــی و چ  چ 
ســایكۆلۆژیای سیاســیی  لــە  باڵەكەیــەوە( 
بزووتنەوەی گۆڕان و هەوادارانیان تێگەیشتوون 
و هەر یەكەشــیان خوێندنــەوەی خۆیان بۆی 
هەیە. ســیحری گۆڕان، دوای بەشــداریكردنی 

لــە حوكمڕانــی شــكا و تــازە مەحاڵــە وەكو 
خۆی لێبێتەوە. پارتی لە رووی سیاســییەوە 
بزووتنەوەی گۆڕانی لە هاوكێشــەی سیاسیی 
كوردستاندا سڕیوەتەوە، نە حیسابی بۆ دەكات 
و نە بۆشی گرنگە چی دەكات، چونكە پێیوایە 

و ســلێمانی سیاســەتی پێ نەكرا، ئێستا 
و  پەرلەمانتارێــك  بــە چەنــد  دەیــەوێ 
پشــتگەرمیی چەند پەرلەمانتارێكی باڵی 
ماڵباتــی یەكێتی، سیاســەت بكات! هەر 
كارێكیش كە دەیكات، پتر لەوەی قازانجی 
هەبێــت، رۆژ بــە رۆژ كزتــر و لاوازتــری 
ســەرباری  پارتــی  و  یەكێتــی  دەكات. 
هەموو ئەو تۆمەتانەی كە گۆڕان لە چەند 
ســاڵی رابردوودا، خســتوویەتیە پاڵیان، 
بــە هەموو كەموكوڕییەكانیشــیانەوە هەر 
لــە جێــی خۆیانــن و سیاســەت دەكەن، 
وەكــو  بچووكــی  حیزبێكــی  تەنانــەت 
كۆمەڵی ئیسلامیش لە رووی سیاسییەوە 
قورســایی لە گۆڕان زیاترە. رەنگبێ زۆر 
كــەس بەو قســەیە تــووڕە ببــن، بەڵام 
گۆڕان خۆی بە تاقمێكی ناو یەكێتییەوە 
هەڵواســیوە و، ئــەو تاقمــەش رۆژێ دە 

جار ئامادەن گۆڕان بفرۆشن!
هەڵــە جەرگبڕە سیاســییەكانی گۆڕان 
رۆژ بــە رۆژ، مەرگی بزووتنەوەكە خێراتر 
دەكــەن. هەموو ئەو دروشــمانەی گۆڕان 
هەڵبژاردنــی  دوای  لــە  هەڵیگرتبــوون، 
گــۆڕان  كــران.  زیندەبەچــاڵ  2013ەوە 
نەیتوانــی بیگۆڕێت، بەڵام نایەوێ دانیش 
بەو شكستەیدا بنێت. گۆڕین لە كوردستان 
بە دوو شێوە روودەدات، یان ئەوەتا بتوانی 
بنەماڵە خاوەن دەسەڵاتەكانی كوردستان 
بــە عەســایەكی ســیحری لــە حوكمڕانی 
دووربخەیــەوە، یانیــش كاریــان لەگــەڵ 
بكــەی و هێدی هێــدی هەندێك شــتیان 
پــێ بگۆڕی. گــۆڕان لە هــەردوو رووەوە 
شكســتی هێنــا، چونكــە دروســتبوونی 
پتــر لــەوەی بنەمایەكی فیكــری هەبێ، 
كاردانەوەیــەك بوو كە تیۆریســیەنەكانی 

نەیانتوانــی چوارچێوە سیاســییەكەی بۆ 
دابنێــن. هەمــوو كەس دەتوانێ ســواری 
بێــت،  خەڵــك  ناڕەزایەتیــی  شــەپۆلی 
چونكــە خەڵــك لە خــواش رازی نییە تا 
لــە بەندەكانــی رازی بێت، بەڵام هەر ئەو 
شەپۆلی ناڕەزایەتییە ئەگەر نەزانی چۆن 
ســواری بیــت و كــەی بێیەوە خــوارێ، 
غەرقت دەكات. دەكرا گۆڕان بە مەرگێكی 
ئــارام كۆتایــی بــە تەنزیمــی سیاســیی 
خــۆی بێنێــت و خــۆی لــەو مەعرەكەیە 
بباتەدەرێ. خۆزگە نەوشــیروان مســتەفا 
و ســەرانی بزووتنەوەكــە بە قــەدەر مام 
جــەلال جورئەتیان تێدابایــە و گوتبایان 
كــە جیابوونەوەیــان لــە یەكێتــی هەڵــە 
بــووە و چووبانەوە ناو یەكێتی، ئەو كاتە 
هاوســەنگیی هێز لە كوردســتان دەگۆڕا. 

یان لانیكەم وەكو جارانی لێدەهاتەوە.

پەتی گۆڕان لە زۆر رووەوە كەوتووەتە دەستی 
یەكێتی و، بوونی ئەوەندە نەیارەی خۆیشــی 
لە كوردستاندا پێ ئاســاییە، بەڵام زەحمەتە 
پارتی بتوانێ لەوە زیاتر تەحەممولی وجودی 
گــۆڕان بكات. پارتی لەمــەودوا نایەوێ لە ژێر 
هیــچ ناوێكدا، هیچ ئیعتیبارێكی سیاســی بۆ 
گۆڕان بگەڕێنێتەوە. مەبەســت ئەوە نییە كە 
پارتــی ئیعتیبار بدات بە گۆڕان، بگرە نایەوێ 
وەكو تەڕەفێك، گۆڕان بیەوێ هەڵوێستی پێ 

نیشان بدات. 
ئەگەر یەكێتی بیەوێ لەوە زیاتر سیاسەت 
بــە گــۆڕان بكات و وەكو فەرخــە گورگەكەی 
هەیاســی لێ بكات، ناو ماڵی یەكێتیش كاول 

دەبــێ، چونكە جارێ لێگەڕێ لەو نیقاشــەی 
كــە لــە نێــوان باڵــی ماڵبــات و جێگرانــی 
تاڵەبانیدا هەبوو، ئێستا ناو ماڵباتیش تەقەی 
تێكەوتــووە كە میراتەكەی مــام جەلال، هی 
برازا و كەسوكاریەتی یان هی خانەوادەی برایم 
ئەحمەد؟! بۆیە گرنگە لەو قۆناغەدا، یەكێتی 
بــە هەموو باڵەكانییەوە، خۆی یەكلا بكاتەوە 
و بشــزانێ كە میحوەری تەفرەقەی ناوخۆیی 
پارتــی نییە، بگرە لە نەبوونی سیاســەتێكی 
روونە بەرامبەر پارتی و ئاییندەی حوكمڕانی. 
یەكێتی نە ئەمڕۆ و نە لە داهاتووشدا ناتوانێ 
لە ژێر ناوی بوونی روانگەی فیكری و ئازادیی 
رادەربڕین، لاقێكی لەناو دەســەڵات و یەكێكی 

دیكەشی لەناو ئۆپۆزیسیۆن بێت. ئەوەی پارتی 
دەیكات پاوانخوازی نییە، بگرە بێ كەفائەتی و 
هەڵنەگرتنی بەرپرسیارێتییە لەلایەن كەسانی 
دیكەوە. بەردەوامی ئەو وەزعە لە ســلێمانی، 
ئاو دەكاتە ئاشــی پارتییــەوە و رۆژ لە دوای 
بــاش  دەكات، چونكــە  بێمنەتتریشــی  رۆژ 
دەزانــێ لــەوە خراپتری هەر بەســەر نایەت، 
بەڵام ئەو سەرلێشــواوییە سیاسییەی بەرۆكی 
ســلێمانیی گرتووە، ئەگەر راست نەكرێتەوە، 
دەستی پارتی واڵا دەكات بۆ هەنگاوی دیكە و 
بەشداریی كوڕی بارزانی لە خۆپێشاندانی رۆژی 
شــەممە لە هەولێر، زەنگێكی مەترســیدارە، 

دەبێ پەیامەكە گەیشتبێت.

عادەتــم نییە وەڵامی كەس بدەمەوە، 
بــەڵام شــێرزاد شــێخانی ناوێــك كــە 
ئەنجوومەنــی  راوێــژكاری  پێشــتر 
ناوەنــدی یەكێتیش بووە، لــەم رۆژانەدا 
پرســیاری ئــەوەی كردبــوو كــە بۆچی 
هیچ رۆژنامەنووســێكی پارتی تا ئێســتا 
نەكــوژراوە؟ ئەو شــتانەی ئــەو بەڕێزە 
لە بەنــاو وتارەكەیدا، تەرحــی كردبوو، 
لــە هەر شــوێنێكی دیكەی دنیــا با، بە 
هانــدان بــۆ كوشــتن و تیرۆر لــە قەڵم 
دەدرا و تاوانبار دەكرا. كاكی نووســیار، 
دەیــەوێ لــە ئەزەلــەوە تا ئێســتا هەر 
كەســێك كوژرابێــت، تۆمەتەكەی بخاتە 
ئەســتۆی پارتییــەوە، پارتــی ئەبوبەكر 
عەلیی شــاعیری كوشت؟ پارتی تەقەی 
لە مەراسیمی بە خاكسپاردنی عوسمانی 
قادر منەوەر كرد؟ پارتی بەرپرسیارە لە 
تیرۆری نزیكــەی 400 ئەندام و كادیری 
حدكا؟ پارتی بەرپرسیارە لە ئیغتیالاتی 
ســلێمانی  لــە  كــە  شــاخ  ســەردەمی 
دەكران؟ پارتی بەرپرسیارە لە كوشتنی 
ئەندامانــی رەوتی كۆمۆنیســت؟ پارتی 
بەرپرسیارە لە كوشتنی عەلی بۆسكانی 
و كەســایەتییەكانی ســلێمانی؟ وەڵامی 

ئەوانە بدەوە و ئینجا وەرە بمكوژە!

وەرە بمكوژە

)گۆڕان( بە مەرگی خۆی دەمرێت؟

ڕۆژی 6ی دیســەمبەر، 99 ســاڵ بەســەر 
ڕۆژی ســەربەخۆیی وڵاتی فینلانددا تێپەڕی. 
مێــژووی فینلانــد، هیــچ نەبێ لــە بڕگەكانی 
ژێردەســتەیی و داگیركــراوی و شــەڕی مــان 
و نەمــان لەســەر ئازادیــدا، زۆر شــتی وەك 
مێژووی كورد دەچێت. لەم كورتە نووسینەدا 
نــە دەمــەوێ مێــژووی فینلانــد بگێڕمــەوە 
نــە دەپەرژێمــە ســەر وردەكاریــی چیرۆكی 
ســەربەخۆیی فینلاندییــەكان. زۆر بەكورتــی 
ئــاوڕ لە چەنــد وێســتگەیەكی مێــژووی ئەو 
وڵاتە بچكۆلەیەی باكووری ئەوروپا دەدەمەوە 
كــە ڕەنگە بۆ تێڕامانێك لە حاڵی پەرێشــانی 

خۆمان، خراپ نەبێ.

1 - چارەنووســی فینلانــد، لــە‌ مێــژووی 
دراوســێ  دوو  لەگــەڵ  پێوەندییەكانــی 
زلهێزەكــەی راســت و چەپــی جیاناكرێتەوە: 
فینلانــد تا ســاڵی 1809 بۆ ماوەی ســەدان 

ساڵ، بەشــێك لە قەڵەمڕەوی ئیمپراتۆریەتی 
سوێدی بوو. تا ئەو ڕۆژگارەش، فینلاند وەك 
ناوچەیەكــی پەرتی قەڵەمڕەوی ســوێد، وەك 
ژینگەی ''خەڵكانێكی ڕەشۆك'' تەماشا دەكرا. 
خەڵكانێكی هەژار و نەخوێندەوار كە تەنیا بۆ 
ســەربازگیری و دابینكردنی تفاقی شەڕەكانی 
ئیمپراتۆریی سوێدی وەبیر دەهاتنەوە. كاتێك 
دوای شــەڕی بەناوبانگی كریمە، لە باكووری 
ئەوروپــاش ســوێد ناچار بە پاشەكشــە بوو، 
ئیتر ئەو ناوچانەی فینلاندی ئێستا دەگرنەوە، 
كەوتنە ژێر دەســتی ئیمپراتۆریی قەیســەری 
ڕووسیا. بەم شێوەیە، فینلاند لە ژێردەستەیی 
ســوێدییەكانەوە ڕاگــوازرا بــۆ ژێردەســتەیی 
ڕووســەكان. ڕووســەكان بەڵام سیاســەتێكی 
جیاوازیان گرتەبەر. ئەوان هەر لە سەروەختی 
داگیركارییانەوە، فینلاندیان وەك ناوچەیەكی 
میرنشینی خودموختار ناساند. تا سەروەختی 
سەربەخۆیی لە ســاڵی 1917، فینلاند لەژێر 
هێژموونی سیاســیی ڕووســیای قەیســەریدا 

مایــەوە. ســوێدییەكان هەرچەنــد لەمێژبــوو 
لــە فینلانــد كشــابوونەوە، بــەڵام هێژموونی 
كولتووریــی ئەوان هەرگیز ســێبەری لەســەر 
دنیای ئەدەب و فەرهەنگی فینلاندی لانەچوو. 
ئەوەی دوای پاشەكشەی سوێدییەكان، لەوان 
بۆ فینلاندییەكان بە میرات مایەوە، سامانێكی 
نەپســاوەی  پێوەندییەكــی  و  كولتــووری 
ئاكادێمیك بوو. ڕووســەكان بەڵام كولتووری 
حوكمڕانییان بۆ فینلاند هێنا. فینلاندییەكان‌ 
لــەوەدا زۆر بەختەوەر بوون كە دوژمنەكانیان 
دوو گەلی خاوەن شارستانیەت بوون. هەڵبەت 
فینلاندییەكان وەك هەر گەلێكی ناسێنەخواز، 
دواجار سیاســەتی جیاوازیســازییان بەرامبەر 
بە دوژمنەكانیان گرتەبــەر. لەمەدا وانەیەكی 
مەزن بۆ ئێمەی كورد‌ هەیە: كاتێك فینلاندی 
ژێردەستەی ڕووسیا، لە ساڵی 1906 دا مافی 
دەنگــدان و خۆپاڵاوتنــی بە ژنان بەخشــی، 
هیــچ دەوڵەتێكی تری ئەوروپایی شــتی وای 
و  ڕچەشــكێنی  فینلاندییــەكان  نەكردبــوو. 
پێشــەنگایەتی بــۆ یەكســانیخوازییان كردە 

فاكتەرێكی جیاوازیسازیی ناسیۆناڵیستانە.
ســەربەخۆییخوازیی  ڕەوتــی   -  2
فینلاندییــەكان لــە هەناوی ڕەوتی گەشــەی 
ســەدەی  ســەرەتاكانی  لــە  ناســیۆنالیزمدا 
نۆزدەهەمــەوە چەكــەرەی كرد. ئــەم ڕەوتە 
كە بە قۆناغێكی رۆمانتیكی دەســتی پێكرد، 
لــە ناوەڕاســتەكانی ســەدەمی نۆزدەهەمەوە 
وەرچەرخانێكــی نەوعیــی بەخۆیــەوە بینی. 
ئــەم قۆناغە هاوكات بوو لەگــەڵ دەركەوتنی 
بیریار و فیلسووفێكی مەزن لە فینلاند: یۆهان 
ڤیلهێلم سنێلمان. ''سنێلمان'' لە قوتابییەكانی 
هێگڵ بوو، ناســیۆنالیزمی فینلاندی لەســەر 
بنەمــای تیــۆری هێــگڵ فۆرموولە ‌كــردەوە. 
بنیاتــی ئەندێشــەی ســنێلمان ئەمــە بــوو: 
تاك بەهــۆی كاركــردن لەپێنــاوی بەرزترین 
جڤاتــدا كە ‌دەوڵەتــە، ئامانجی وجودی خۆی 
دەهێنێتــەدی. لــەم پێوەندییەدا، ســنێلمان 

بندەســت''،  گەلێكــی  ''فیلســووفی  وەك 
هەوڵی دا هەم بنەمــا مادییەكان، هەم بنەما 
مەعنەوییەكانــی ژیانــی نەتەوەیی گەشــەپێ 
بــدا. ئــەو گازنــدەی بوو كــە لە ‌نیشــتمانە 
‌ژێردەستەكەی ئەودا، نە ‌ئەوینێك بۆ نیشتمان 
هەیــە ‌و نە ‌رۆحی نەتەوەیــی بەدی ‌دەكرێت. 
بــەردی بناغەی تێكۆشــان، لای ســنێلمان، 
بریتــی بوو لەگەشــەپێدانی زمــان. ئەو پێی 
وابــوو چاندی نەتەوەیی تەنیا بەپشتبەســتن 
بــە ‌زمانی نەتەوە ‌خۆی، گەشــە دەســتێنێ. 
ســنێلمان دەیگوت ''گەل تەنیا بەزمانی خۆی 
پێــش دەكەوێ''. هەوڵی بێوچانی ســنێلمان 
بــووە ‌هۆی پاشەكشــە ‌بــە ‌هێژموونی زمانی 
ســوێدی. هەڵبەت گەشــەی زمــان و ئەدەب 
تەنیــا بەشــێكی خەمەكانــی ســنێلمان بوو. 
سنێلمانی فیلسووف، بەدامەزرێنەری یەكەمین 
بانكــی نەتەوەییش لە فینلانــد دێتە ئەژمار. 
یەكەمیــن هێڵی شــەمەندەفەری وڵاتیش هەر 
دەستكاری ئەوە. بیرۆكەی سەربازی بۆ وڵات 
و چاپــی پارەی نەتەوەییــش، هەر بەرهەمی 
تێكۆشــانی ئەو فیلســووفەن. لەسای سەری 
ســنێلمانەوە، كاتێــك فینلاند ســەربەخۆیی 
ڕاگەیاند، زۆربــەی دامەزراوەكانی دەوڵەتێكی 
هاوچەرخــی لەمێژبــوو تەیار كردبوو. ســەیر 
ئەوەیە ‌سنێلمان بۆ خۆی بەپەرۆشەوە ‌باسی 
ســەربەخۆیی نەكــردووە. بگــرە ‌لــە ‌زنجیرە 
وتارێكی درێژدا بەناوی "شــەڕ یان ئاشتی بۆ 
فینلاند؟"، باس لە مەترســیداربوونی خولیای 
ســەربەخۆییخوازی دەكا. هەڵبــەت، رێبــازە 
‌سیاسییە ‌ژیرانەكەی سنێلمان كە بریتی بوو لە 
"وەبەرچاوگرتنــی بەرژەوەندییەكانی فینلاند، 
بەشــێوەیەك كە ‌بەرژەوەندییەكانی رووســیە 
‌لەگەڵیدا نەكەوێتە ‌ناتەباییەوە"، تاكتیك بوو 
نەك ســتراتیژی. ڕێكاری ســنێلمان ئەوەبوو 
كە لە‌بری دروشــمی سەربەخۆیی، بنەماكانی 

دەوڵەتێكی سەربەخۆ دابین بكرێت.
ســەربەخۆییان  فینلاندییــەكان  	- 3

ئاسان بەدەست هێنا: كاتێك بۆلشۆڤیكەكان، 
لە دوای شۆڕشی ئۆكتۆبەری ڕووسیا لە ساڵی 
1917 بەڵێنەكەی لێنین بە فینلاندییەكانیان 
بردە سەر و، بە سانایی سەربەخۆیی فینلاندیان 
ســەلماند، هەواڵەكــە بــەلای فینلاندییەكان 
خۆیانــەوە ئەوەندە دوور لە چاوەڕوانی و بڕوا 
بوو كــە لە ڕۆژنامەی گەورەی ''هێلســینگین 
سانۆمات''دا، تەنیا بە مانشێتێكی مامناوەندی 
ئاماژەیــان بــۆ كــرد. فینلاند پێــش ئەوەی 
ســەربەخۆیی بەدەســت بهێنێت، سەد ساڵی 
ڕەبــەق پڕۆڤەی خۆبەڕێوەبردنی كرد. ســەیر 
ئەوەیــە كە ســەرەڕای ئەزمــوون و ئامادەیی 
دەوڵەتداری، لەناوچوونی لەناكاوی دەسەڵاتی 
ناوەنــدی، بــوو بە هۆی ئەوەی هەر ســاڵێك 
دوای ســەربەخۆیی فینلاند، ببێتە گۆڕەپانی 
یەكێك لە خوێناویترین شــەڕە ناوخۆییەكانی 
مێژوو. لەئەنجامی ئەو شەڕەدا ''سپییەكان''، 
شــێوە  بەبێڕەحمانەتریــن  ''ســوورەكانیان'' 
قڵتوبڕ كرد. سپییەكان، ڕاستە نەتەوەییەكان 
دەگرتــن،  پشــتی  ئەڵمانیــا  كــە  بــوون 
ســوورەكانیش چەپە مەیلەو بۆلشەڤیكەكان. 
فینلاندییەكان تا ئێســتاش بەشەرمەزارییەوە 
لەو تاوانــە گەورەیە دەدوێــن. هەرچی بێت، 
ڕیشەكێشــكردنی یەكجارەی ســوورەكان ڕێی 
لــەوە گرت كە فینلاند ببێتە مەیدانی تەراتێن 
و ململانێــی زلهێــزە ناوچەییــەكان. فینلاند 
جارێك بۆ هەمیشــە بــوو بە ئەندامی خێزانی 

دێمۆكراسییە‌ ڕۆژئاواییەكان.
 4 -كاتێك ســتالین و هیتلەر لە ســاڵانی 
سییەكانی سەدەی ڕابردوودا، بەنهێنی، هەموو 
ئەوروپایان وەك قەڵەمڕەوی دەسەڵاتی خۆیان 
دابــەش كرد، فینلانــد بەر ڕووســیە كەوت. 
ستالین لە بەڵێنەكەی لێنین پاشگەز ببووەوە. 
ئەوەبوو لەگەڵ هەڵگیرسانی شەڕی دووەمی 
جیهانی، ڕووســیە لە فینلانــد كەوتە بیانوو. 
فینلاندییەكان كە لە شەڕی یەكەمی جیهانیدا 
سەربەخۆییان بەبێ شەڕ بەدەستهێنابوو، لە 

شــەڕی دووەمی جیهانی، بەخۆیــان و پێنج 
ملیۆن حەشیمەتەوە، شەڕی بەرگرییان دژی 
سوپای زەبەلاحی یەكێتیی سۆڤیەت كرد. ئەو 
شــەڕە نابەرابەرە، دوای چارەكە سەدەیەك، 
كەســوكاری ''ســوورەكان'' و ''سپییەكان''ی 
لەگــەڵ یەكتــر ئاشــت كــردەوە. نەتــەوەی 
پێگەیشــتوو، لە وەخت و ناوەخت تێدەگات! 
كات، كاتــی پارێــزگاری لــە ســەربەخۆیی 
بــوو. هەڵبــەت فینلاندییەكان شــەڕەكەیان 
نەبردەوە، بەڵام سەربەخۆییشــیان نەدۆڕاند. 
ئەمە ســەرەڕای باجێكی یەكجــار قورس كە 
بۆ ســەربەخۆیی دایان‌. كاولبوونی شارەكان 
و كوژرانــی هــەزاران گەنــج و هەڵوەدابوونی 
تاهەتایی نزیكەی نیو ملیۆن ئاوارەی ناوخۆ، 
تەنیا بەشــێكی بچووك لە باجی ئازادی بوو، 
كە گەلێكی بچووك دەیدا. باجی ئاگربەســت 
لــەوەش قورســتر بــوو. لەبەرامبــەر داننان 
بــە ســەربەخۆیی فینلانــددا، فینلاندییەكان 
ناچاركــران جگــە لــە قەرەبووكردنەوەیەكی 
مادیی سەرسوڕهێنەر بۆ یەكێتیی سۆڤیەتی 
داگیركەر، واز لە بەشــێكی زۆری ناوچەكانی 
ڕۆژهەڵاتــی وڵاتەكەشــیان كە هاوســنووری 
ڕووســیا بوو، بهێنــن. یەكێك لەو شــتانەی 
لەباجی ســەربەخۆییدا فینلاندییەكان وازیان 
لێ هێنا، دووەم شــاری گــەورەی وڵاتەكەیان 

)ڤیپووری( بوو.
 یەكێــك لــە كارەكتەرەكانی نــاو ڕۆمانی 
بەناوبانگی فینلاندی، ''ســەربازی نەناســراو 
)1954('' كە چیرۆكی شــەڕی پارێزگاری لە 
ســەربەخۆیی دەگێڕێتەوە، لەباسی ئەنجامی 
''كۆمــاری  دەڵــێ:  بەگاڵتــەوە  شــەڕەكەدا 
یەكێتیی ســۆڤیەتی سۆسیالیستی بردییەوە 
كۆڵنەدەریــش  بچكۆلــەی  فینلانــدی  و، 
بەلێوەشــاوەییەوە پلەی دووەمی بەدەســت 

هێنا!''
 تۆمەز، لە بەرامبەر ســەربەخۆییدا، هیچ 

باجێك بە دۆڕان لەقەڵەم نادرێت!

 ژانی لەدایكبوونی 
نەتەوەیەك

لە قۆناغە ســەرەتاییەكانی گواســتنەوەی 
دیموكراسی و هەوڵی دووبارە خۆبنیاتنانەوەدا،‌ 
ناسیۆنالیزم بۆ وڵاتانی رۆژهەڵات و ناوەڕاستی 
ئەوروپا و بەتایبەتیش بۆ ئیستۆنیا و لاتڤیا و 
لیتوانیا، توانی رۆڵێكی دیموكراسیخوازییانەی 
دروســتكردنی  لــە  بگێڕێــت  جەوهــەری 
شوناســێكی سیاســی هاوبــەش و یەكگرتوو 
بۆ بەگژداچوونەوەی پاشــماوەكانی كۆمۆنیزم 
ئەوروپــا  رۆژهەڵاتــی  خەڵكــی  هاندانــی  و 
بــەرەو ســەربەخۆیی و دیموكراســی. لەگەڵ 
ئەوەشــدا نیگەرانییــەكان چ لــە ناوخۆی ئەو 

وڵاتانــە و چ بۆ یەكێتی ئەوروپا هێشــتا هەر 
لە شــوێنی خۆیاندا بوون، چونكە پرۆســەی 
گواستنەوەی دیموكراسی و بە ئەندامبوون لە 
یەكێتی ئەوروپادا هــاوكات بوو لەگەڵ بوونی 
دوو فاكتــەری كاریگەر بەســەر ســەرجەمی 

پرۆسەكەوە. 
 یەكــەم، وڵاتانــی پــاش كۆمۆنیــزم لــە 
نموونــەی رۆمانیــا، هەنگاریــا، بولگاریــا و 
ســلۆڤاكیا، لە رووی دانیشــتووانەوە خاوەنی 
پێكهاتەیەكی ئیتنیكی و نەتەوەیی فرەڕەنگ 
بوون و بەشــێكیش لــە پێكهاتەكانی ناو ئەو 

وڵاتانــە بەهۆی كۆچــەوە خاوەنــی رەگەز و 
پاشــخانێكی غەیرە ئەوروپایی بوون، بەهۆی 
ئەوەشــەوە كــە ناســیۆنالیزم لــەم وڵاتانەدا 
هێشــتا لە بازنەیەكی ئیتنیكیدا دەخولایەوە 
و نەگۆڕابوو بۆ ناســیۆنالیزمێكی مەدەنی كە 
گەرەنتی پاراستنی هەموو پێكهاتە جیاوازەكان 
لە رووی نەتەوەییەوە بكات، یەكێتی ئەوروپای 
زۆرتر نیگەران كردبوو. بۆ تێپەڕاندنی ئەمەش، 
یەكێتــی ئەوروپا بە گەلێــك پرۆگرام‌ و مەرج 
و راهێنانی جیاجیا كاری لەســەر ئەو وڵاتانە 
كــرد و ناچــاری كــردن پابەندیــی خۆیان بە 
پاراســتنی مافــی كەمینــەكان و مافەكانــی 
مرۆڤەوە رابگەیەنن و وەك پێشــمەرجێك بۆ 
چوونە ناوەوە یــان مانەوە لە یەكێتییەكەدا، 
دەبێت رێز لە مافەكان بگرن بۆ هەموو كەمینە 

و نەتەوەكان بەبێ جیاوازی.
گرفتێكــی  یاخــود  نیگەرانیــی  دووەم،   
دیكە لەبەردەم كرانەوە بە ڕووی سیســتەمی 
ئەوروپای رۆژئاوادا، بریتی بوو لە چاوەڕوانیی 
زۆر و لەرادەبــەدەری خەڵكــی ئەو وڵاتانە لە 
دیموكراسی، ئەوان لەدوای تێپەڕاندنی دۆخێكی 
ســەختی ئابووری و گــوزەران لەســەردەمی 

كۆمۆنیزمــدا، چاوەڕوانی ئەوەیــان هەبوو كە 
دیموكراســی لەگــەڵ خۆیدا خۆشــگوزەرانی 
بهێنێت و ئەوانیش بەماوەیەكی كەم شــان لە 
شــانی وڵاتانی رۆژئاوای ئەوروپــا بدەن و لە 
هەمــوو روویەكەوە بگەنەوە بەو ئاســتەی كە 
ئەوان پێی گەیشتوون. لە كاتێكدا ئەزموونی 
بیســت و پێنج ساڵ قۆناغی گواستنەوە و بە 
ئەندامبوون لە یەكێتی ئەوروپادا، پێچەوانەی 
ئەوەی نیشانی خەڵكی دا، جیاوازیی ئابووری و 
كۆمەڵایەتی رووی لە هەڵكشان كرد و بارودۆخ 
بەو شــێوەیە نەبوو كە خەڵــك چاوەڕوانییان 
لێــی هەبوو. ئەم حاڵەتەش بــووە پاڵنەر بۆ 
زیاتر بەهێزبوونی پارتە سیاسییە پۆپۆلیست 
و مێگەلخوازەكان، رۆشــنبیری پۆپۆلیســت، 
ئەو هێز و لایەنانەی كە پاشەكشەیان كرد لە 
پێشنیار و دروستكردنی سیاسەتێكی تازە كە 
بتوانێت هەڵسەنگاندن بۆ بارودۆخی تازە بكات 
و لە بەرامبەردا بە ئاراســتەیەكی نالیبراڵی و 
نادیموكراســی كار دەكــەن و ئامانجیشــیان 
ســوودوەرگرتنە لە هاندان و راكێشانی سۆزی 
جەمــاوەر و بەكارهێنانــی هەموو دەرفەتێكی 
پۆپۆلیســتیانە بــۆ زاڵبــوون و بەكارهێنانی 

نیگەرانی و مەترسییەكانی جەماوەر سەبارەت 
بەسیستەم و ئابووریی وڵاتەكانیان. 

حیزبــە  هەڵســانەوەی  و  ســەرهەڵدان   
راســتڕەوە توندڕەوەكان لە ئەوروپا بەگشتی 
و وڵاتانی رۆژهەڵات و ناوەڕاستیدا بەتایبەتی، 
بووەتــە پرســێكی گرنگ و جێــگای بایەخی 
میدیا و ناوەندەكانــی لێكۆڵینەوە لەناوخۆی 
و  هاوبــەش  خاڵــی  ئەوروپــادا،  یەكێتــی 
بەهێزیــش بــۆ ســەركەوتنی ئــەو حیزبــە 
راستڕەوانە بریتییە لە بەكارهێنانی نیگەرانی 
و مەترســییەكانی خەڵكی ئەوروپا سەبارەت 
بــە پرســی كۆچبــەران و مەترســییەكانی 
ئیســام و پەنابەران لەســەر رۆژئاوا لەلایەك 
و چاوەڕوانییــە وەدینەهاتووەكانی خەڵك لە 
سیســتەمی دیموكراســی و خۆشــگوزەرانیی 
ئەوروپــا لەلایەكی تــرەوە، بــەو مانایەی كە 
ئێســتا جەمســەرێكی ســەرەكی سیاسەتی 
ئەوروپــی بــە دەســتی پۆپۆلیــزم و حیزبە 
دەمانخاتــە  ئەمــەش  پۆپۆلیســتەكانەوەیە، 
بەردەم ئەو پرسیارەی كە ئایا بەردەوامبوونی 
و  راســتڕەوەكان  حیزبــە  ســەركەوتنەكانی 
كۆنەپارێزەكان دەتوانێت چارەنووسی یەكێتی 

ئەوروپــا بەرەو هەڵوەشــانەوە ببــات، یاخود 
لانیكــەم دەســتكاریی ئەوە بكات كە ئێســتا 
هەیە؟ ئایا سەرهەڵدانی پۆپۆلیزم لە ئەوروپادا 
بــە تەنیا پەیوەندی بە ئیســام و شــەپۆلی 
كۆچبەرانــەوە هەیــە؟ ئایا بوونی ئیســام و 
شەپۆلی بەردەوامی پەنابەران دەتوانێت تاكە 
هۆكار بێت بۆ ســەرهەڵدانی پارتە راستڕەوە 
تونــدڕەوەكان؟ بــۆ وەڵامــی ئەم پرســیارانە 
پێویســتە هەڵوەســتە لەســەر ئەو شەپۆلە 
سیاسییە پۆپۆلیستی و مێگەلخوازییە بكەین 
كە ئێستا دەستی بەســەر جیهاندا گرتووە و 
بەدوای ئەو وەڵامەدا بگەڕێین كە ئایا سیاسەت 
كردەیەكــی ئەقڵانییە یان تەنیا میتۆدێكە بۆ 
دەستبەســەرداگرتنی ســۆز و هەڵچوونەكانی 
جەماوەر؟ وەڵامی ئەو پرسیارانە هەرچییەك 
بن، ناتوانن ئەو راستییە بشارنەوە كە پۆپۆلیزم 
و ورووژاندنــی جەماوەر بەهەر ئامرازێك بێت، 
ئەمڕۆ بووە بە گەورەترین ئامرازی سیاســی و 
چەكێكی كاریگەرە كە بە پاڵپشــتیی میدیا و 
تەكنەلۆژیــای زانیاری، خەریكە دەســتكاریی 
نەخشــەی سیاســی كۆمەڵــگاكان و وڵاتــان 

دەكات. 

 سیاسەتی مێگەلخوازی

رێبوار كەریمی
 rebwar.karimi@hotmail.com

رابەر تەڵعەت
 



       Tel: 0750 486 34 12    -    0750 488 56 96            هەفتەنامەیەكی سیاسی گشتییە تۆڕی میدیایی رووداو دەریدەكات              نووسینگەی سلێمانی : بەرامبەر پاركی ئازادی             07501130997                ناونیشان: هەولێر ـ شەقامی رووناكی

WWW.RUDAW.NET

Rudaw readers know more
Rudaw Media Network

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەرانی نووسین:  نەوزاد مەحموود 
                                                   هیڤیدار ئەحمەد

بەڕێوەبەری هونەری: حوسێن هیممەتی
ئەندامی شانازی ستاف : عەبدوڵڵا قڕگەیی

دیزاینەران : هونەر مەرجان ، ژیرۆ عەبدولرەحمان

salam@rudaw.net

rodan@rudaw.net

newzad@rudaw.net

hevidar@rudaw.net

himati@rudaw.net

rudaw@rudaw.net  

حەسەن رقی لە 
ئاهەنگی بازرگانییە

12

وەحشەكەی ترەمپ
 پێشەوەی ئۆتۆمبێلەكە: 

چاوەڕێ دەكرێ ستایلی پێشەوەی "وەحش"ەكە لە 
)Cadillac Escalade SUV( بچێت.

 تایەر: 
تایەرەكەی لە جۆری گوود یەر )Good Year(ە، كە بە كیڤلەرێكی تایبەتی داپۆشراوە.

 یارمەتییــە بەراییەكان: دوو كیســە 
خوێنی لە جۆری خوێنی سەرۆك تێدایە.

 تانكەری سووتەمەنی: 
پلێتەكەی گوللەنەبڕە، هەروەها كەفێكی تایبەتیشی تێدەكرێت بۆ ئەوەی لە كاتی بەركەوتنی سەختدا بەنزینەكە گڕ نەگرێ.

 تایبەتمەندییەكان:
قورسایی: 6800 - 9000 كیلۆگرام 
خێرایی: 100 كلیۆمەتر لە كاژێرێكدا

)Cadillac One( ناوی باو: كادیلاكی یەك

 لیموزینەكەی ســەرۆك توانای بەرزبوونەوەی 
هەیە. لە ســاڵی 2011، لیموزینەكەی ئۆباما لە 
كاتی دەرچوون لە باڵیۆزخانەی ئەمریكا لە دبلین 

زەوی گرت و گیری كرد.

 بۆ دروســتكردنی ئەم لیموزینە نوێیە حكومەتی 
ئەمریــكا 15 ملیــۆن دۆلار بــە كۆمپانیــای جەنەراڵ 

مۆتۆرز دەدات.

 مەكینە: 
رەنگــە مەكینەی كادیلاكەكە لە جــۆری دورماكس 606 بێ كە بە 
ســووتەمەنی گازوایــل كاردەكات و لە هەر 100 كلیۆمەتر 34 لیتر 

سووتەمەنی دەسووتێنێ.

 توانای بەرگری: 
پلێتی ئوتۆمبێلەكەی سەرۆك 125 میللیمەتر ئەستوورە، توانای 

بەرگری لە بەرامبەر بۆمبی چێنراو هەیە.

ناوەوەی ئۆتۆمبێلەكە: 
دیزانینی ناوەوەی ئەم ئوتۆمبێلە لەســەر ســتایلی ژووری مێزگرد دروستكراوە و كورسییەكانی 
لەســەر بنەمای 2-3-2 دانراون. ناوەوەی ئوتۆمبێلەكە بە خۆرێك داخراوە كە هێرشــی كیمیایی 

كاری لێناكات، ئەمە جگە لە سندوقێكی ئۆكسیجنیش كە لە ناو ئۆتۆمبێلەكەدا دانراوە.

دۆناڵد ترەمپ، ســەرۆكی هەڵبژێردراوی ئەمریكا، لــە رۆژی یەكەمی دەســتبەكاربوونیەوە ڤێرژنێكی نوێی لیمۆزینی 
مۆدێل كادیلاكی لە ژێر پێدا دەبێ. ئەم ئوتۆمبێلە بە )Beast( واتە "وەحش" یان "دڕندە" ناوی دەركردووە. 


